
TƠLƠI PƠTHÂO HIAM LUK ČIH  

Tơlơi Pơhiăp Hlâo  

Tơlơi pơthâo hiam tui hăng Luk čih pơrơđah kơ Yang Yêsu jing Pô Pơklaih Ơi Adai 
hơmâo ƀuăn brơi rai laih kơ ƀing Israel laih anŭn ăt jing Pô Pơklaih kơ abih-bang 
mơnuih-mơnam mơ̆n. Luk čih pioh kơ tơlơi Yang Bơngăt Hiam Khua Yang iâu Yang 
Yêsu kiăng kơ “ba hơdôm tơlơi pơthâo hiam kơ ƀing ƀun-rin,” laih anŭn hră tơlơi 
pơthâo hiam anai čih pơmĭn-ƀlơ̆ng kơ abih-bang mơnuih wơ̆t-hăng djŏp-mơta tơlơi 
kơƀah-kiăng mơ̆n. Tơlơi čih kơ tơlơi mơak ăt jing yom-pơphan biă-mă yơh amăng 
sŏp-hră Luk boh-nik-ñu ƀơi čơdơ̆ng-phŭn amăng hơdôm črăn pơhaih pơthâo kơ tơlơi 
Yang Yêsu trŭn rai, laih dơ̆ng ƀơi tơlơi klah-čŭn, tơdang Yang Yêsu đĭ glaĭ pơ adai 
adih. Tơlơi ră ruai kơ tơlơi prŏng tui hăng lar tui ƀing đaŏ tơdơi kơ tơlơi Yang Yêsu 
đĭ glaĭ pơ adai adih ăt pô čih sŏp-hră anai mơ̆n čih ră ruai amăng sŏp-hră Bruă-Mơnuă  
Črăn 2 hăng 6 (lăng ƀơi jar gah yŭ anai) hơmâo lu tơlơi ră ruai kơnơ̆ng hơduah-ƀu 

amăng hră Tơlơi Pơthâo Hiam anai, kar hăng hơdôm tơlơi adoh ƀing ling-jang hiam 
adoh laih anŭn tơlơi ƀing wai triu nao čuă kơ tơlơi tơkeng kơ Yang Yêsu, tơlơi čơđai 
Yang Yêsu dŏ amăng Sang Yang, hơdôm tơlơi pơhmutu kơ pô Samaria Hiam-Klă laih 
anŭn Ană Čơlah Mơ̆ng Ama. Amăng sŏp-hră anai, tơlơi kơđŏm kơtang jing tơlơi iâu-
laĭ yơh, tơlơi Yang Bơngăt Hiam, bruă-jao ƀing đah-kơmơi amăng bruă-mơnuă Yang 
Yêsu, laih anŭn tơlơi Ơi Adai pap-brơi kơ tơlơi soh yơh.  

Jar Atŭt-Kơsem  

Tơlơi Pơthâo Hlâo (1:1-4)  
Tơlơi tơkeng laih anŭn rơnŭk čơđai Yôhan Pô Ngă Batem hăng Yang Yêsu 
(1:5–2:52)  
Bruă-mơnuă Yôhan Pô Ngă Batem (3:1-20)  
Tơlơi tŭ batem hăng tơlơi tŭ tơlơi plư Yang Yêsu (3:21–4:13)  
Bruă-mơnuă rơđah-rơđo̱ng Yang Yêsu amăng kwar Galilê (4:14–9:50)  
Mơ̆ng Galilê truh pơ plei-prŏng Yerusalaim (9:51–19:27)  
Hrơi-kŏm hơnăl-tuč amăng plei laih anŭn jĕ plei Yerusalaim (19:28–23:56)  
Tơlơi Khua Yang hơdip glaĭ, pơƀuh-rai laih anŭn đĭ glaĭ pơ adai adih (24:1-53)  

1  

Tơlơi Pơblang Hlâo  

 1



1Ơ Theophilos khăp, Ih thâo laih hơmâo lu mơnuih hơmâo gir čih laih hơdôm bruă 
Yêsu hơmâo ngă laih tơdang Ñu dŏ tŏng-krah ƀing gơmơi. 2ing gơñu hơmâo čih laih 
tui hăng tơlơi ră ruai ƀing gơmơi hơmư̆ mơ̆ng ƀing ƀuh laih bruă anŭn blung-hlâo hăng 
mơta gơñu pô, jing tui hăng ƀing ding-kơna mă bruă pơtô laih tơlơi pơthâo hiam. 3Tui 
anŭn yơh, Ơ Theophilos pơpŭ ăh, yuakơ kâo pô hơmâo kơsem-hrăm pơñen laih abih-
bang bruă anŭn čơdơ̆ng mơ̆ng phŭn, ăt jing hiam kơ kâo mơ̆n kiăng čih tơlơi ră ruai tŏ-
tơroai anai kơ ih. 4Tui anŭn, ih či dưi thâo-hluh sit kơ abih-bang tơlơi arăng hơmâo 
pơtô laih kơ ih mơ̆ng hlâo.  

Tơlơi Laĭ-Lui-Hlâo Kơ Tơlơi Tơkeng Yôhan Pô Ngă Batem  
5Amăng rơnŭk Hêrôd ngă pơtao amăng kwar Yudea, hơmâo sa čô khua ngă yang kơ 
Ơi Adai mơ̆ng kơnung-djuai khua ngă yang grup ƀing Abiyah anăn ñu Zakharias. 
Zakharias hăng bơnai ñu H’Elisabet le̱ng kơ mơ̆ng kơnung-djuai khua ngă yang prŏng 
hloh A ̱rôn.a 6ing gơñu ăt hơdip djơ̆-tơpă mơ̆n ƀơi anăp Ơi Adai laih anŭn tui-gưt 
abih-bang khul tơlơi juăt tơlơi phiăn Khua Yang tơl arăng ƀu thâo ƀuăh ƀing gơñu ôh. 
7Samơ̆ ƀing gơñu ƀu hơmâo ană ôh yuakơ H’Elisabet jing đah-kơmơi plao laih anŭn ră 
anai abih dua gơñu le̱ng kơ tha laih.  

8Hơmâo sa wơ̆t, tơdang grup ƀing Zakharias grơ̆ng-glăm kơ bruă ngă yang, Zakharias 
mă bruă ñu anŭn amăng Sang Yang ƀơi anăp Ơi Adai. 9Arăng ruăh-mă djơ̆ laih anăn ñu 
hăng mă čram tui hăng tơlơi juăt ƀing khua ngă yang, tui anŭn ñu mŭt pơ Sang Yang 
Khua Yang kiăng kơ čuh gơnam ƀâo hiam. 10Abih-bang mơnuih truh laih pơ anŭn dŏ 
pơjơnum iâu-laĭ amăng wăl-tơdron gah rơngiao kơ Sang Yang tơdang djơ̆ mông 
Zakharias nao čuh gơnam ƀâo hiam.  

11Giŏng anŭn, hơmâo ha čô ling-jang hiam Khua Yang blĭp-blăp pơƀuh-rai kơ 
Zakharias gah hơnuă kơ kơnưl-kơƀa ̱ng pioh čuh gơnam ƀâo hiam. 12Tơdang Zakharias 
ƀuh ling-jang hiam anŭn, ñu kơtuă tơtư̆ djhir-djhar laih anŭn huĭ biă-mă. 13Samơ̆ ling-
jang anŭn laĭ kơ ñu tui anai, “Ơ Zakharias hơi! Anăm ih huĭ ôh, yuakơ Ơi Adai hơmâo 
hơmư̆ laih tơlơi ih iâu-laĭ. Bơnai ih H’Elisabet či tơkeng kơ ih sa čô ană đah-rơkơi laih 
anŭn ih či pơanăn ñu Yôhan.  

14Ñu či jing sa tơlơi sŭ mơak prŏng kơ ƀing gih yơh  
laih anŭn lu mơnuih či hơ̆k-kơdơ̆k yuakơ tơlơi tơkeng rai kơ ană anŭn.  

15Laih anŭn dơ̆ng, Ơi Adai či yap ñu jing mơnuih yom prŏng yơh,  
tui anŭn ñu ƀu dưi mơñum tơpai ôh kŏn dưi yua tơpai măt lơi,  
samơ̆ ñu či bă-blai hăng Yang Bơngăt Hiam  

                                                 
a1:5 1 Hră-Ruai 24:10.  

čơdơ̆ng mơ̆ng mông ñu ăt dŏ amăng kian amĭ ñu.b  
16Ñu či ba lu ƀing ană-plei Israel kơhma ̱l glaĭ đaŏ kơ Khua Yang Ơi Adai gơñu.  
17Ñu či nao hlâo kơ Khua Yang  

kar hăng sa čô mơnuih pơkra jơlan kơ sa čô pơtao.  
Ñu či hơmâo bơngăt-jua dưi-mơyang kar hăng Êliyah,  

kiăng kơ ba pran-jua ƀing ama pơrơno ̱m glaĭ hăng ƀing ană-bă gơñu,  
laih anŭn ba ƀing mơnuih ƀu gưt kơ Ơi Adai  
wơ̆t glaĭ kơ tơlơi rơgơi tơpă-hơnơ̆ng,  
anŭn yơh jing tơlơi ñu prap-rơmet ƀing ană-plei  
kiăng kơ tŭ-ju ̱m Khua Yang.”c  

18Samơ̆ Zakharias tơña kơ ling-jang hiam anŭn tui anai, “Hiư̆m-pă kâo dưi thâo tơlơi 
anŭn či truh sit lĕ? Ih thâo laih, dua rơkơi bơnai gơmơi ăt tha laih mơ̆n.”  

19Ling-jang hiam anŭn laĭ-glaĭ kơ ñu, “Anăn kâo Gabriêl; kâo dŏ ƀơi anăp Ơi Adai 
laih anŭn Ñu pơkiaŏ rai kâo pơhiăp kiăng ră ruai kơ ih tơlơi pơthâo hiam anai.d 20Anai-
nê, Ih či kơmlô hĭ yuakơ ih ƀu đaŏ ôh kơ khul tơlơi kâo pơhiăp laih anŭn ih ƀu či thâo 
pơhiăp ôh tơl truh hrơi tơlơi anai truh hĭ. Tơlơi anai či truh ƀơi hrơi mông găl gơñu 
yơh.”  

21Tơdang anŭn, ƀing ană-plei hlak dŏ-tơguăn Zakharias laih anŭn ƀing gơñu pơmĭn 
hli̱ng-hla ̱ng yơh yuakơ Zakharias dŏ sui biă-mă amăng Sang Yang. 22Hơnăl-tuč, tơdang 
Zakharias tơbiă mơ̆ng Sang Yang anŭn, ñu ƀu thâo pơhiăp hăng ƀing gơ̆ ôh. Ñu gir 
pơhiăp hăng ƀing gơ̆ samơ̆ ƀu thâo ôh, tui anŭn ñu ngă gru-kơnăl hăng tơngan ñu kiăng 
pơhiăp hăng ƀing ană-plei. Tui anŭn, ƀing ană-plei thâo-krăn yơh ñu hơmâo ƀuh laih 
tơlơi pơƀuh amăng Sang Yang.  

23Tơdang hrơi ñu ngă yang giŏng laih, ñu glaĭ pơ sang ñu pô. 24Tơdơi ƀiă kơ anŭn, 
bơnai ñu H’Elisabet pi-kian yơh. H’Elisabet pơdŏp hĭ ñu pô amăng sang rơma blan, ƀu 
brơi arăng ƀuh ñu ôh. 25Ñu pơmĭn tui anai, “Anai yơh jing tơlơi Khua Yang hơmâo ngă 
laih kơ kâo. Amăng hrơi mông anai yơh Ñu hơmâo pơrơđah laih tơlơi pap Ñu kơ kâo 
kiăng kơ mă-pơđuaĭ hĭ tơlơi mlâo kâo ƀơi anăp mơnuih.”  

Tơlơi Laĭ-Lui-Hlâo Kơ Tơlơi Tơkeng Yêsu  
26Giŏng anŭn, tơdang H’Elisabet pi-kian amăng năm blan laih, Ơi Adai pơkiaŏ ling-

jang hiam Ñu Gabriêl nao pơ plei Nazaret amăng kwar Galilê. 27Ñu nao pơ sa čô dra 

                                                 
b1:15 Tơlơi Yap 6:3.  
c1:17 Malakhi 4:5-6.  
d1:19 Daniêl 8:16; 9:21.  

hơči ̱h hơmâo djă-kong laih hăng sa čô tơdăm anăn gơ̆ Yôsêp, jing mơ̆ng kơnung-djuai 
pơtao Dawid. Anăn dra anŭn jing H’Mari.e 28Ling-jang hiam anŭn pơƀuh-rai kơ dra 
anŭn laih anŭn laĭ tui anai, “Kơkuh kơ ih, Ơ pô Ơi Adai khăp-pap hơi, Khua Yang dŏ 
hrŏm hăng ih.”  

29H’Mari rŭng-răng biă-mă tơdang ñu hơmư̆ tơlơi ling-jang hiam anŭn pơhiăp kar 
hăng anŭn laih anŭn Ñu pơmĭn amăng pran-jua ñu pô tui anai, “Hơget tơlơi kơkuh anai 
kiăng-laĭ lĕ?” 30Samơ̆ ling-jang hiam anŭn laĭ kơ ñu, “Ơ H’Mari, anăm ih huĭ ôh, yuakơ 
ih hơmâo tơlơi khăp-pap laih ƀơi anăp Ơi Adai. 31Ih či pi-kian laih anŭn tơkeng kơ sa 
čô ană đah-rơkơi; giŏng anŭn ih khŏm pơanăn Ñu Yêsu.f 32Ñu či jing pô yom-pơphan 
prŏng laih anŭn arăng či iâu Ñu Ană Đah-Rơkơi Pô Glông Hloh yơh. Khua Yang či 
brơi kơ Ñu jing pơtao kar hăng ơi-adon Ñu Dawid yơh kiăng kơ git-gai wai-lăng. 33Tui 
anŭn, Ñu či git-gai wai-lăng nanao kơnung-djuai Yakôb laih anŭn dêh-čar Ñu ƀu thâo 
đŭt hĭ ôh.”g  

34H’Mari tơña kơ ling-jang hiam anŭn tui anai, “Hiư̆m-ngă tơlơi anai thâo truh lĕ, 
yuakơ kâo aka dŏ-hrŏm hăng đah-rơkơi ôh?”  

35Ling-jang hiam anŭn laĭ-glaĭ kơ H’Mari tui anai, “Yang Bơngăt Hiam či trŭn ƀơi ih 
laih anŭn tơlơi dưi-mơyang Pô Glông Hloh či go ̱m hĭ ih kar hăng tơ-u. Tui anŭn, Ană 
Nge ih tơkeng rai či jing Pô Rơgoh-Hiam laih anŭn arăng či iâu Ñu jing Ană Đah-
Rơkơi Ơi Adai yơh. 36Adơi-ai ih H’Elisabet, wơ̆t-tơdah ñu jing đah-kơmơi plao, samơ̆ 
ñu ăt či hơmâo rai sa čô ană mơ̆n amăng thŭn tha gơ̆. Ră anai ñu pi-kian hlak năm blan 
laih, 37yuakơ ƀu hơmâo tơlơi hơget ôh Ơi Adai ƀu dưi ngă.”h  

38H’Mari laĭ-glaĭ, “Kâo jing ding-kơna Khua Yang. Brơi bĕ tơlơi anŭn truh kar hăng 
ih hơmâo laĭ laih.” Giŏng anŭn, ling-jang hiam anŭn đuaĭ hĭ mơ̆ng gơ̆.  

H’Mari Nao Ngui Pơ H’Elisabet  
39Tơdơi kơ anŭn, H’Mari prap-rơmet laih anŭn jač-amač nao pơ plei Zakharias dŏ 

amăng anih bŏl-čư̆i kwar Yudea. 40Ñu mŭt nao amăng sang Zakharias laih anŭn ñu 
pơhiăp kơkuh hăng H’Elisabet. 41Tơdang H’Elisabet hơmư̆ asăp H’Mari pơhiăp kơkuh 
hăng ñu, ană amăng kian ñu pơpư̆ kơtang laih anŭn H’Elisabet bă-blai hăng Yang 
Bơngăt Hiam ƀơi mông anŭn mơtam. 42H’Elisabet pơhiăp hăng H’Mari kraih-krin tui 

                                                 
e1:27 Mathiơ 1:18.  
f1:31 Mathiơ 1:21.  
g1:32, 33 2 Samuêl 7:12-13, 16; Isaiah 9:7.  
h1:37 Tơlơi Čơdơ̆ng-Phŭn 18:14.  
i1:39: Anai ăt jing “bul čư̆” mơ̆n.  

anai, “Mơyŭn-hiam yơh kơ ih hloh kơ abih-bang ƀing đah-kơmơi pơkŏn laih anŭn 
mơyŭn-hiam yơh kơ ană ih hlak dŏ pi-kian anŭn! 43Yua-hơget Khua Yang pơpŭ-pơyom 
kơ kâo tơl amĭ Khua Yang kâo rai čuă-ngui kâo lĕ, yuakơ kâo ƀu năng-lăp ôh? 44Kâo 
thâo ih či jing amĭ kơ Khua Yang kâo yơh yuakơ tơdang kâo hơmư̆ asăp ih pơhiăp 
kơkuh hăng kâo, ană amăng kian kâo pơpư̆ hơ̆k-kơdơ̆k. 45Ơi Adai bơni-hiam kơ ih 
yuakơ ih hơmâo đaŏ laih kơ tơlơi Khua Yang hơmâo pơtă laih kơ ih či kiăp-truh sit 
yơh!”  

H’Mari Bơni-Hơơč Kơ Ơi Adai  
46Giŏng anŭn, H’Mari bơni-hơơč tui anai:  

“Pran-jua kâo bơni-hơơč kơ Khua Yang.  
47Ñu brơi jua-bơngăt kâo hơ̆k-kơdơ̆k yuakơ Ñu jing Pô Pơklaih kâo,  
48yuakơ Ñu ăt pơmĭn-ƀlơ̆ng kơ kâo, jing ding-kơna Ñu anai,  

wơ̆t-tơdah kâo jing pô ƀu yom-pơphan ôh.  
Čơdơ̆ng mơ̆ng hrơi anai truh kơ abih-bang rơnŭk pơanăp  

lu mơnuih či yap kơ kâo mơnuih Ơi Adai bơni-hiam,j  
49yuakơ Pô Dưi Kơtang hơmâo ngă khul tơlơi yom prŏng kơ kâo.  

Anăn Ñu jing rơgoh-hiam yơh.  
50Ñu pơrơđah tơlơi pap kơ ƀing hlơi pô thâo huĭ-pơpŭ kơ Ñu,  

čơdơ̆ng mơ̆ng rơnŭk đưm truh kơ lu rơnŭk pơanăp.  
51Ñu ngă khul bruă kơtang mơyang hăng hơpăl-tơngan Ñu pô;  

Ñu pơčơlah hĭ bru-bra ƀing hlơi pô pơgao-ang amăng jua-pơmĭn gơñu.  
52Ñu pơglưh trŭn hĭ ƀing khua git-gai mơ̆ng grê-pơtao gơñu  

samơ̆ Ñu pŭ đĭ ƀing ƀu yom-pơphan.k  
53Ñu pơtrơi hĭ ƀing rơpa-mơhao hăng khul gơnam hiam,  

samơ̆ Ñu kiaŏ-pơđuaĭ hĭ ƀing pơdrŏng hăng tơngan đôč-đač.  
54Ñu djru kơ ƀing ding-kơna Ñu ƀing Israel  

laih anŭn Ñu hơdơr nanao kiăng pơrơđah tơlơi pap Ñu  
55kơ Abraham laih anŭn kơ abih-bang ƀing kơnung-djuai gơ̆ hlŏng-lar,  

tui hăng Ñu hơmâo ƀuăn-rơ̆ng laih hăng ƀing ơi-adon ta.”l  
56Tơdơi kơ H’Mari bơni-hơơč laih kơ Ơi Adai, ñu dŏ hrŏm hăng H’Elisabet kơplăh-

wăh klâo blan. Giŏng anŭn, ñu glaĭ pơ sang ñu pô yơh.  

                                                 
j1:48 1 Samuêl 1:11.  
k1:52 Yôb 5:11; 12:19.  
l1:55 Tơlơi Čơdơ̆ng-Phŭn 17:7; 1:46-55: 1 Samuêl 2:1-10.  

H’Elisabet Tơkeng Kơ Yôhan Pô Ngă Batem  
57Tơdang truh hrơi H’Elisabet đih-apui laih, ñu tơkeng kơ sa čô ană đah-rơkơi. 

58Tơdang ƀing mơnuih re̱ng-gah laih anŭn ƀing adơi-ai gơñu hơmư̆ tơlơi Khua Yang 
hơmâo pơrơđah laih tơlơi pap prŏng-prin kơ H’Elisabet, abih-bang ƀing gơñu hơ̆k-
mơak hrŏm hăng gơ̆ yơh.  

59Tơjuh hrơi tơdơi kơ anŭn, ƀing gơñu rai lăng ƀing djă-akŏ tơlơi đaŏ ngă tui hăng 
tơlơi phiăn khăt-klĭ brơi kơ čơđai anŭn, laih anŭn ƀing adơi-ai amĭ ama gơ̆ kiăng 
pơanăn gơ̆ tui hăng anăn ama gơ̆ Zakharias.m 60Samơ̆ amĭ gơ̆ laĭ, “Ơ-ơh, anăn ñu či 
jing Yôhan.”  

61Samơ̆ ƀing gơñu laĭ kơ H’Elisabet tui anai, “Amăng ƀing adơi-ai gih ƀu hơmâo ôh 
anăn Yôhan anŭn.” 62Giŏng anŭn, ƀing gơñu ngă gru-kơnăl kiăng tơña kơ ama gơ̆ 
hơget anăn ñu kiăng pơanăn. 63Zakharias ngă gru-kơnăl rơkâo kơ arăng brơi kơ ñu sa 
pŏk hơnăl čih laih anŭn ñu čih tui anai, “Anăn ñu jing Yôhan.” Tơdang anŭn, abih-
bang ƀing gơñu dŏ-kơtuă hli̱ng-hla ̱ng biă-mă yơh. 64ơi mông anŭn mơtam amăng-bah 
ñu rơmoăn, jơlah ñu thâo pơpư̆ glaĭ laih anŭn ñu čơdơ̆ng pơhiăp bơni-hơơč kơ Ơi 
Adai. 65Abih ană-plei jum-dar hli̱ng-hla ̱ng biă-mă laih anŭn arăng ră ruai kơ khul tơlơi 
anai djŏp anih bŏl-čư̆ kwar Yudea yơh. 66Tui anŭn, hlơi pô hơmư̆ tơlơi anŭn le̱ng kơ 
pơtơña tơdruă tui anai, “Hiư̆m thơ čơđai anŭn či jing lĕ ĭh?” ing gơñu pơtơña tơlơi 
anai yuakơ ƀing gơñu thâo hơpăl-tơngan Khua Yang dŏ hrŏm-hơbĭt hăng gơ̆.  

Tơlơi Zakharias Laĭ-Lui-Hlâo Laih Anŭn Bơni-Hơơč Kơ Ơi Adai  
67Giŏng anŭn, ama čơđai anŭn Zakharias bă-blai hăng Yang Bơngăt Hiam laih anŭn 

ñu laĭ-lui-hlâo tui anai,  
68“Bơni-hơơč bĕ kơ Khua Yang, jing Ơi Adai ƀing Israel,  

yuakơ Ñu rai laih kiăng kơ song-mă ƀing ta jing ƀing ană-plei Ñu.  
69Ñu brơi rai kơ ƀing ta sa čô Pô Pơklaih Dưi Kơtang  

mơ̆ng kơnung-djuai ding-kơna Ñu pơtao Dawid.  
70Kar hăng Ñu hơmâo brơi laih  

ƀing pô-pơala laĭ-lui-hlâo mơ̆ng đưm adih,  
71Ñu brơi rai Pô Pơklaih anai kiăng pơklaih hĭ ƀing ta  

mơ̆ng ƀing rŏh-ayăt ta jing ƀing pơrơmut kơ ƀing ta yơh.  
72Ñu ngă tui anŭn kiăng pơhơdơr glaĭ tơlơi pơgop rơgoh-hiam Ñu hăng ơi-adon ta 

Abraham  

                                                 
m1:59 Tơlơi-Bruă Lêwi 12:3.  

laih anŭn kiăng pơrơđah tơlơi pap kơ ơi-adon ta laih anŭn kơ ƀing ta jing 
kơnung-djuai ƀing gơ̆ yơh.  

73Anai yơh jing tơlơi Ñu ƀuăn-rơ̆ng laih hăng ơi-adon ta Abraham:  
74Ñu ƀuăn-rơ̆ng Ñu či pơklaih hĭ ƀing ta  

mơ̆ng tơngan ƀing rŏh-ayăt ta,  
kiăng kơ brơi ƀing ta dưi mă bruă kơ Ñu ƀu hiưt-huĭ ôh,  

75laih anŭn kơkuh-pơpŭ kơ Ñu amăng tơlơi rơgoh-hiam hlo̱m  
laih anŭn amăng tơlơi tơpă-hơnơ̆ng ƀơi anăp Ñu  
abih hrơi ƀing gơmơi dŏ hơdip yơh.  

76Bơ kơ ih, Ơ ană kâo hơi, arăng či yap ih jing pô-pơala kơ Pô Glông Hloh,  
yuakơ ih či nao hlâo kơ Khua Yang kiăng kơ pơkra jơlan kơ Ñu.n  

77Tui anŭn, ih či pơtô kơ ƀing ană-plei Ơi Adai thâo-hluh kơ tơlơi pơklaih  
tơdang Ñu pap-brơi khul tơlơi soh ƀing gơ̆.  

78Yuakơ Ơi Adai khăp-pap kơ ƀing ta yơh,  
Ñu či brơi tơlơi pơklaih kar hăng hrơi sêng-brêng mơguah rai pơ ƀing ta 

mơ̆ng plei hiam adih,  
79kiăng kơ pơčrang brơi kơ ƀing mơnuih dŏ amăng tơlơi mơmŏt  

jing ƀing dŏ gah yŭ kơ tơ-u tơlơi djai,  
laih anŭn kiăng dui-ba plă̱-tơkai ta rơbat amăng jơlan rơnŭk-rơnua.”o  

80Čơđai Yôhan anŭn prŏng tui hơmâo tơlơi kơtang amăng bơngăt-jua. Tơdang ñu 
prŏng laih, ñu dŏ amăng anih tơdron-ha ̱r tơl truh hrơi ñu či pơrơđah ñu pô kơ ƀing 
Israel yơh.  

2  

Tơlơi Tơkeng Kơ Yêsu  

(Mathiơ 1:18-25)  
1iă blan tơdơi kơ H’Mari glaĭ pơ plei pô ñu Nazaret, pơtao-prŏng Kaisar Âogustos 
čih hră pơđar kiăng kơ čih hră-yap kiăng yap abih-bang mơnuih amăng dêh-čar Rôm. 
2Anai jing tơlơi yap tal sa tơdang Kirinius ngă khua amăng kwar-čar Siria. 3Yuakơ 
tơlơi yap anŭn yơh, abih-bang mơnuih khŏm glaĭ pơ plei-pla gơñu pô kiăng kơ čih 
anăn gơñu.  

4Yôsêp ăt kar-kaĭ mơ̆n, ñu rai mơ̆ng plei Nazaret amăng kwar Galilê hăng nao pơ plei 

                                                 
n1:76 Malakhi 3:1.  
o1:79 Isaiah 9:2.  

Bêtlehem amăng kwar Yudea, jing plei pơtao Dawid đưm adih. Ñu khŏm nao pơ anŭn 
kiăng kơ čih anăn yuakơ ñu jing ană-tơčô lŏm kơ kơnung-djuai Dawid. 5Ñu hăng 
H’Mari nao pơ anih anŭn kiăng čih anăn gơñu hrŏm-hơbĭt yuakơ H’Mari jing pô djă-
kong laih hăng ñu. Hlak anŭn, H’Mari dŏ pi-kian, 6laih anŭn tơdang ƀing gơñu hlak dŏ 
pơ anih anŭn, hrơi mông H’Mari đih-apui truh yơh. 7Tui anŭn, ñu tơkeng rai ană kơčoa 
ñu đah-rơkơi. Ñu sŏm ană ñu hăng khăn laih anŭn pơđih gơ̆ amăng sa boh atong rơ̆k 
rơmô, yuakơ ƀu hơmâo ôh anih kơ ƀing gơ̆ dŏ amăng sang jưh.  

Ling Jang Hiam Pơƀuh-Rai Kơ ing Wai Triu  
8Jĕ pơ plei Bêtlehem anŭn, hơmâo ƀing wai triu dŏ krŏng amăng mlam pơ hơma 

kiăng wai tơpul triu gơñu. 9Plŭt mơtam sa čô ling-jang hiam Khua Yang pơƀuh-rai kơ 
ƀing gơñu, laih anŭn tơlơi ang-yang Khua Yang ba ̱ng jum-dar ƀing gơñu, tui anŭn ƀing 
gơñu huĭ-bra ̱l biă-mă, 10samơ̆ ling-jang hiam anŭn laĭ kơ ƀing gơñu tui anai, “Anăm huĭ 
ôh! Kâo ba rai tơlơi pơthâo phrâo mơak-mơai prŏng kơ ƀing gih laih anŭn kơ abih-
bang mơnuih-mơnam yơh. 11Hrơi anai amăng plei Bêtlehem, jing ƀơi plei pơtao Dawid 
đưm adih, arăng tơkeng laih kơ ƀing gih sa čô Pô Pơklaih. Ñu yơh jing Messiah 
(Krist), Khua Yang. 12Tơlơi anai yơh jing gru-kơnăl kơ ƀing gih thâo-krăn: ing gih či 
ƀuh sa čô ană nge hlak đih amăng sa boh atong, sŏm hăng khăn.”  

13Giŏng anŭn, blĭp-blăp mơtam hơmâo lu rơbâo-rơbăn ƀing ling-jang hiam pơƀuh-rai 
hrŏm-hơbĭt hăng ling-jang hiam anŭn kiăng adoh bơni-hơơč kơ Ơi Adai tui anai:  

14“Brơi tơlơi ư-ang lŏm kơ Ơi Adai jing Pô dŏ amăng adai glông hloh adih laih anŭn 
brơi tơlơi rơnŭk-rơnua lŏm kơ ƀing mơnuih ƀơi lŏn-tơnah anai jing ƀing Ơi Adai 
khăp-pap.”  

15Giŏng kơ ƀing ling-jang hiam đuaĭ glaĭ pơ adai adih, ƀing wai triu pơlaĭ tơdruă 
gơñu tui anai, “Nao bĕ ta pơ plei Bêtlehem kiăng lăng tơlơi truh Khua Yang hơmâo 
pơrơđah laih kơ ƀing ta.”  

16Tui anŭn, ƀing gơñu jač-amač nao mơtam. ing gơñu ƀuh H’Mari hăng Yôsêp, laih 
anŭn ƀing gơñu ƀuh Ană-Nge hlak đih ƀơi atong. 17Tơdang ƀing gơñu ƀuh laih Ană-
Nge anŭn, ƀing gơñu hyu ră ruai glaĭ hơdôm tơlơi ling-jang hiam pơrơđah laih kơ ană 
anŭn. 18ing hlơi pô hơmư̆ ƀing wai triu ră ruai kơ tơlơi anŭn le̱ng kơ hli̱ng-hla ̱ng soh-
sel. 19Samơ̆ H’Mari djă-pioh laih anŭn pơmĭn nanao abih-bang tơlơi anŭn amăng pran-
jua ñu. 20Tơdang ƀing wai triu wơ̆t glaĭ pơ anih gơñu pô pơ đang-hơma, ƀing gơñu 
pơư-pơang laih anŭn bơni-hơơč kơ Ơi Adai yơh, yuakơ abih-bang tơlơi ƀing gơñu 
hơmâo hơmư̆ hăng ƀuh laih, anŭn jing tơlơi kiăp-djơ̆ tui hăng ling-jang hiam hơmâo 
pơrơđah laih kơ ƀing gơñu.  

Tơlơi Pơanăn Ană Nge Yêsu  
21Tơjuh hrơi tơdơi kơ H’Mari đih-apui laih, tơdang amăng hrơi ƀing djă-akŏ tơlơi 
đaŏ khăt-klĭ kơ Ană-Nge anŭn laih anŭn amĭ ama Ñu pơanăn Ñu Yêsu. Anŭn jing anăn 
ling-jang hiam hơmâo pơanăn brơi laih kơ Ñu hlak amĭ Ñu aka pi-kian kơ Ñu.p  

Tơlơi Pơyơr Yêsu Amăng Sang Yang  
22Tơdang khul hrơi kơ tơlơi kŏm pơrơgoh gơñu pô tui hăng Tơlơi Juăt Môseh giŏng 

laih, Yôsêp hăng H’Mari ba nao ană nge anŭn pơ plei Yerusalaim kiăng pơyơr gơ̆ kơ 
Khua Yang. 23ing gơñu ngă tui hăng Tơlơi Juăt Ơi Adai hơmâo pơtă laih tui anai, 
“Rĭm ană-kơčoa đah-rơkơi khŏm pơyơr kơ Khua Yang kiăng kơ pơrơđah Gơ̆ lŏm kơ 
Ñu yơh.”q 24ing gơñu ăt pơyơr mơ̆n gơnam ngă yang tui hăng Tơlơi Juăt Khua Yang 
hơmâo pơtă laih kơ Môseh tui anai, “Dua drơi čim pơrơgŏm ƀôdah dua drơi ană čim 
kơtrâo.”r  

25Hlak anŭn, amăng plei Yerusalaim hơmâo sa čô mơnuih anăn ñu Simêôn, jing 
mơnuih tơpă-hơnơ̆ng laih anŭn hur-har mă bruă kơ Ơi Adai. Ñu hlak dŏ-tơguăn kơ Ơi 
Adai pơkiaŏ rai Pô či djru-pơjuh ƀing Israel mơ̆ng sui laih, laih anŭn Yang Bơngăt 
Hiam git-gai gơ̆ nanao. 26Yang Bơngăt Hiam pơrơđah brơi kơ Simêôn thâo gơ̆ ƀu či 
djai ôh hlâo kơ gơ̆ ƀuh Pô anŭn, jing Yang Krist, mơ̆ng Khua Yang. 27Tơdang amĭ ama 
Yêsu ba Yêsu pơ Sang Yang kiăng kơ ngă tui hăng Tơlơi Juăt pơtă, Yang Bơngăt 
Hiam pơtrŭt Simêôn mŭt nao pơ wăl-tơdron Sang Yang. 28Giŏng anŭn, Simêôn mă pi 
Yêsu amăng tơngan ñu laih anŭn bơni-hơơč kơ Ơi Adai tui anai:  

29“Ơ Khua Yang Prŏng Hloh ăh,  
ră anai Ih dưi brơi yơh kơ kâo ding-kơna Ih anai djai rơnŭk-rơnua  
yuakơ Ih ngă laih tui hăng tơlơi Ih ƀuăn kơ kâo.  

30Mơta kâo pô hơmâo ƀuh laih Ană-Nge jing Pô Ih hơmâo pơkiaŏ rai laih  
kiăng kơ pơklaih hĭ ƀing gơmơi,  

31jing Pô Ih hơmâo prap-rơmet laih ƀơi anăp-mơta abih-bang ană-plei.  
32Ñu jing sa tơlơi bơngač kiăng pơrơđah tơlơi sit Ih kơ ƀing Ană Tuai  

laih anŭn kiăng pơư-ang kơ ană-plei Ih ƀing Israel yơh.”s  
33Tơdang Yôsêp hăng H’Mari hơmư̆ tơlơi Simêôn ră ruai kơ Yêsu anŭn, ƀing gơñu 

dŏ-kơtuă hli̱ng-hla ̱ng biă-mă! 34Giŏng anŭn, Simêôn bơni-hiam kơ ƀing gơñu laih anŭn 

                                                 
p2:21 Tơlơi-Bruă Lêwi 12:3; Luk 1:31.  
q2:23 Tơlơi Tơbiă 13:2, 12.  
r2:22-24 Tơlơi-Bruă Lêwi 12:6-8.  
s2:32 Isaiah 42:6; 49:6; 52:10.  

ñu laĭ kơ amĭ gơ̆ H’Mari tui anai, “Khua Yang ruăh-mă čơđai anai kiăng kơ pơluă-gŭ 
lu mơnuih laih anŭn ăt pŭ đĭ lu mơnuih mơ̆n amăng ƀing Israel. Khua Yang ruăh-mă 
Ñu kiăng kơ jing kar hăng gru-kơnăl kiăng kơ pơrơđah tơlơi sit kơ ƀing gơñu yơh, 
samơ̆ hơmâo lu mơnuih či pơkơdơ̆ng glaĭ hăng Ñu. 35Tui anŭn yơh, Ơi Adai či 
pơrơđah tơbiă abih-bang tơlơi pơmĭn hơgŏm mơ̆ng pran-jua lu mơnuih laih anŭn ih ăt 
či hơmâo tơlơi rơngot prŏng biă-mă mơ̆n kar hăng sa ƀĕ đao klâŏ ruă kơtang amăng 
pran-jua ih pô yơh.”  

36Pơ anih anŭn ăt hơmâo mơ̆n ha čô pô-pơala đah-kơmơi anăn ñu H’Anna. Ñu jing 
ană Phanuel mơ̆ng kơnung-djuai Aser, laih anŭn ñu tha biă-mă laih. Hlâo kơ anŭn, ñu 
dŏ hăng rơkơi ñu tơjuh thŭn, 37samơ̆ rơkơi ñu djai hĭ laih. Tui anŭn, H’Anna jing hĭ 
đah-kơmơi-kơmai yơh čơdơ̆ng mơ̆ng anŭn hlŏng truh kơ ñu hơmâo sapănpluh-pă̱ thŭn. 
Ñu nao nanao pơ Sang Yang kiăng kơkuh-pơpŭ kơ Ơi Adai hrơi mlam laih anŭn iâu-laĭ 
kŏm ƀơ̆ng huă. 38ơi mông Simêôn bơni-hiam laih, H’Anna nao mơtam pơ Yôsêp hăng 
H’Mari laih anŭn bơni-hơơč kơ Ơi Adai; giŏng anŭn ñu ră ruai Yêsu kơ abih-bang 
ƀing hlơi pô hlak dŏ-tơguăn kơ Pô či pơklaih ƀing Israel mơ̆ng tơlơi gleh-tơnap.  

Glaĭ Pơ Plei Nazaret  
39Tơdang Yôsêp hăng H’Mari hơmâo pơgiŏng hĭ laih abih-bang Tơlơi Juăt Khua 

Yang pơtă kơ ƀing gơñu, ƀing gơñu wơ̆t glaĭ pơ plei Nazaret yơh jing plei gơñu pô 
amăng kwar Galilê.t 40Laih anŭn čơđai Yêsu prŏng kơtang tui. Ñu hơmâo bă hăng tơlơi 
rơgơi laih anŭn tơlơi khăp-pap Ơi Adai dŏ hrŏm hăng Ñu.  

Čơđai Yêsu Amăng Sang Yang  
41Rĭm thŭn amĭ ama Yêsu juăt nao pơ plei-prŏng Yerusalaim kiăng djă-hơdơr kơ hrơi 

phet Tơlơi Găn.u 42Tơdang Yêsu hơmâo pluh-dua thŭn laih, amĭ ama Ñu ăt nao kơ hrơi 
phet anŭn mơ̆n jing tơlơi ƀing gơñu juăt ngă laih. Samơ̆ tal anai jing tal blung-hlâo 
ƀing gơñu djă-ba čơđai Yêsu nao hrŏm hăng ƀing gơñu. 43Tơdang hrơi phet anŭn rơgao 
hĭ laih, amĭ ama Yêsu hlak ƀơi jơlan glaĭ pơ plei gơñu pô yơh. Čơđai anŭn dŏ glaĭ pơ 
plei-prŏng Yerusalaim, samơ̆ amĭ ama Ñu ƀu thâo ôh kơ tơlơi anŭn. 44ing gơñu pơmĭn 
čơđai Yêsu ăt glaĭ hrŏm hăng grup gơñu hlak rơbat glaĭ anŭn, tui anŭn ƀing gơñu ăt 
rơbat glaĭ amăng abih sa hrơi anŭn. Giŏng anŭn, ƀing gơñu čơdơ̆ng hơduah-sem čơđai 
Yêsu huĭdah gơ̆ hlak dŏ hăng ƀing adơi-ai ƀôdah hăng ƀing gơyut-gơyâo gơñu. 45Samơ̆ 
ƀing gơñu hơduah-tơña ƀu ƀuh ôh čơđai Yêsu pơ anŭn. Tui anŭn, ƀing gơñu wơ̆t glaĭ 

                                                 
t2:39 Mathiơ 2:23.  
u2:41 Tơlơi Tơbiă 12:1-27; Tơlơi Juăt 16:1-8.  

pơ plei-prŏng Yerusalaim kiăng hơduah-sem Yêsu. 46ơi hrơi tal klâo tơdơi kơ ƀing 
gơñu tơbiă đuaĭ laih mơ̆ng plei Yerusalaim, ƀing gơñu hơduah-ƀuh čơđai Yêsu amăng 
anih wăl-tơdron sang yang. Ñu hlak dŏ hrŏm hăng ƀing nai pơtô tơlơi juăt. Ñu hlak dŏ 
hơmư̆ ƀing nai anŭn pơtô laih anŭn Ñu tơña glaĭ kơ ƀing gơ̆ lu mơta-tơlơi. 47Abih-bang 
ƀing dŏ hơmư̆ čơđai Yêsu le̱ng kơ dŏ-kơtuă hli̱ng-hla ̱ng soh-sel kơ tơlơi Ñu rơgơi laĭ-
glaĭ tơlơi ƀing nai-pơtô tơña. 48Tơdang amĭ ama Yêsu ƀuh Gơ̆ pơ anŭn, amĭ ama Ñu 
dŏ-kơtuă biă-mă yơh. Amĭ Ñu laĭ kơ Ñu tui anai, “Ơ nô ăh, yua-hơget ih ngă kơ ƀing 
gơmơi tui anai lĕ? Ama ih hăng kâo ƀlơ̆ng-bơngơ̆t biă-mă kơ ih laih anŭn hơduah-sem 
ih djŏp-djang anih.”  

49Giŏng anŭn, Yêsu tơña kơ amĭ ama Ñu tui anai, “Yua-hơget ƀing ih hơduah-sem 
kâo lĕ? ing ih ƀu thâo ôh hă, kâo khŏm dŏ amăng sang anai jing sang Ama kâo?” 
50Samơ̆ H’Mari hăng Yôsêp ƀu thâo-hluh ôh hơget-tơlơi čơđai Yêsu hlak pơhiăp hăng 
ƀing gơñu.  

51Giŏng anŭn, Ñu glaĭ pơ plei Nazaret hrŏm hăng amĭ ama Ñu laih anŭn tui-gưt kơ 
ƀing gơñu. Samơ̆ amĭ Ñu djă-pioh nanao hơdôm tơlơi anŭn amăng pran-jua ñu pô. 
52Laih anŭn čơđai Yêsu rơgơi tui laih anŭn drơi-jan kơjăp-rơjăng tui. Ơi Adai mơak 
hăng Ñu prŏng tui laih anŭn ƀing ană-plei ăt mơak hăng Ñu kar-kaĭ mơ̆n.v  

3  

Yôhan Pô Ngă Batem Pơgaih Jơlan Kơ Yêsu Rai  

(Mathiơ 3:1-12; Markôs 1:1-8; Yôhan 1:19-28)  
1Yôhan čơdơ̆ng pơtô amăng thŭn tal pluh-rơma rơnŭk pơtao-prŏng Kaisar Tiberius 

jing pơtao amăng dêh-čar Rôm, Pontius Pilat jing khua kwar amăng kwar Yudea, Hêrôd 
Antipas jing khua kwar amăng kwar Galilê, adơi ñu Philip jing khua kwar amăng anih-
lŏn Iturea laih anŭn anih-lŏn Trakônit; Lisanius jing khua kwar amăng anih-lŏn Abilen. 
2Hlak rơnŭk anai, hơmâo Annas hăng Kaiaphas, abih dua gơñu jing ƀing khua ngă yang 
prŏng hloh. Amăng thŭn anŭn, hơmâo boh-hiăp Ơi Adai truh pơ Yôhan, ană đah-rơkơi 
Zakharias, tơdang ñu hlak dŏ amăng tơdron-ha ̱r. 3Tui anŭn, Yôhan nao pơ djŏp-djang 
tring-trang jum-dar krong Yurdan laih anŭn pơtô-pơblang kơ ƀing ană-plei. Ñu pơtô 
brơi kơ ƀing gơñu kơhma ̱l hĭ tơlơi soh gơñu pô laih anŭn tŭ batem kiăng kơ Ơi Adai 
pap-brơi tơlơi soh gơñu yơh. 4Anai yơh jing tơlơi pô-pơala Isaiah hơmâo čih laih či 
truh sit,  

“Hơmâo sa čô mơnuih pơhiăp kraih amăng tơdron-ha ̱r tui anai:  
                                                 
v2:52 1 Samuêl 2:26; Tơlơi Pơrơtưh 3:4.  

Prap-rơmet bĕ jơlan kơ Khua Yang rai,  
pơtơpă bĕ glong jơlan kơ Ñu.  

5Rĭm dơnŭng khŏm pơbă hĭ pơdơ̆ bĕ  
rĭm bŏh-čư̆ khŏm pơtơhnă̱ hĭ pơđơr bĕ.  

Tui anŭn, khul jơlan wĕ-wŏ či jing hĭ jơlan tơpă  
laih anŭn khul jơlan klŭng-hŭp či jing hĭ jơlan daŏ yơh.  

6Laih anŭn abih-bang mơnuih-mơnam či ƀuh Pô či pơklaih hĭ ƀing gơ̆ mơ̆ng tơlơi 
soh ƀing gơ̆ yơh.”w  

7Hơmâo lu mơnuih rai pơ Yôhan kiăng kơ tŭ batem. Đơđa amăng ƀing gơñu hơmâo 
tơlơi pơmĭn sat, tui anŭn Yôhan pơhiăp kơ ƀing gơñu tui anai, “Ơ ƀing mơnuih sat-ƀai 
hrup hăng djuai ala-tơpơ̆ng! Hlơi pô pơtă-khă kơ ƀing gih kiăng kơ đuaĭ klaih hĭ mơ̆ng 
tơlơi Ơi Adai hil či truh lĕ?x 8Tơdah ƀing gih kiăng kơ kâo ngă batem brơi kơ ƀing gih, 
pơrơđah bĕ bruă hiam gih lăp hăng tơlơi ƀing gih kơhma ̱l laih tơlơi soh gih. Anăm 
čơdơ̆ng pơhiăp ôh hăng tơdruă gih tui anai, ‘Ơi Adai ƀu či pơkơhma ̱l hĭ ƀing ta ôh 
yuakơ ƀing ta jing ƀing ană-tơčô Abraham.’ Kâo laĭ kơ ƀing gih ƀu djơ̆ tui anŭn ôh, Ơi 
Adai dưi pơplih hĭ khul boh-pơtâo anai jing hĭ ƀing ană-tơčô Abraham mơ̆n.y 9Ră anai 
Ơi Adai ăt ayư đĭ laih mơ̆n jo ̱ng Ñu ƀơi phŭn kơyâo. Ñu či dro ̱m lui hĭ rĭm kơyâo pă 
ƀu pơtơbiă rai ôh boh hiam laih anŭn glŏm čuh hĭ kơyâo anŭn amăng apui yơh.”z  

10ing ană-plei tơña kơ Yôhan tui anai, “Hơget-tơlơi ƀing gơmơi khŏm ngă kiăng kơ 
pơrơđah ƀing gơmơi hơmâo kơhma̱l sit laih lĕ?”  

11Yôhan laĭ-glaĭ tui anai, “Hlơi pô hơmâo dua blah ao-rơpi̱h, ñu khŏm pha-brơi sa 
blah kơ pô ƀu hơmâo; laih anŭn hlơi pô hơmâo gơnam-ƀơ̆ng, ñu ăt khŏm pha-brơi 
gơnam-ƀơ̆ng kar-kaĭ mơ̆n kơ pô ƀu hơmâo.”  

12Hơmâo đơđa ƀing ring-jia ăt rai pơ Yôhan mơ̆n kiăng tŭ batem. ing gơñu tơña tui 
anai, “Ơ nai ăh, hơget-tơlơi ƀing gơmơi khŏm ngă lĕ?”a  

13Yôhan laĭ-glaĭ kơ ƀing gơñu tui anai, “ing gih khŏm anăm mă jia rơgao hloh kơ 
nua tơlơi phiăn pơkă laih ôh kiăng kơ pơrơđah tơlơi djơ̆-tơpă gih.”  

14Hơmâo đơđa ƀing tơhan ăt rai tơña kơ ñu tui anai mơ̆n, “Bơ kơ ƀing gơmơi, hơget-
tơlơi ƀing gơmơi khŏm ngă lĕ?”  

Yôhan laĭ-glaĭ tui anai, “Anăm pơgŏ̱ arăng brơi kơ ƀing gih prăk ôh laih anŭn kŏn 

                                                 
w3:4-6 Isaiah 40:3-5. 
x3:7 Mathiơ 12:34; 23:33.  
y3:8 Yôhan 8:33.  
z3:9 Mathiơ 7:19.  
a3:12 Luk 7:29.  

phong-kơđi ƀlŏr pơhuĭ kơ arăng lơi kiăng kơ mă prăk, samơ̆ mơak bĕ hăng prăk apăh 
ƀing gih hơmâo mơ̆ng kơnŭk-kơna.”  

15Yôhan thâo-krăn abih ƀing ană-plei anŭn hlak čang-rơmang kơ Messiah či truh tañ. 
Abih-bang ƀing gơñu pơmĭn amăng pran-jua năng-ai Yôhan yơh jing Yang Messiah. 
16Tui anŭn, Yôhan laĭ-glaĭ kơ abih-bang ƀing gơñu tui anai, “Kâo ngă batem kơ ƀing 
gih kơnơ̆ng hăng ia đôč, samơ̆ hơmâo sa čô Pôb hơmâo tơlơi dưi hloh kơ kâo či rai. 
Ñu jing Pô yom-pơphan biă-mă tơl kâo ăt ƀu năng-lăp lơi kiăng kơ tơlĕh brơi hrĕ klĭ-
juă Ñu. Ñu yơh či ngă batem kơ ƀing gih hăng Yang Bơngăt Hiam laih anŭn hăng apui. 
17Ñu jĕ či pơkăh-pơpha ƀing mơnuih hiam-klă hăng mơnuih sat-ƀai hrup hăng mơnuih 
djă čơngua ƀơi tơngan Ñu kiăng tơpơi pơkăh-pơpha tŏng-krah braih hăng hơka ̱m. Ñu 
či pioh hĭ mơnuih hiam-klă amăng anih hiam hrup hăng sa čô mơnuih pioh hĭ pơdai ñu 
amăng atông, samơ̆ Ñu či pơkơhma̱l ƀing mơnuih sat-ƀai hrup hăng sa čô mơnuih či 
hrui glŏm hĭ adrăng hơka ̱m anŭn amăng apui ƀu thâo thăm hĭ anŭn.”  

18Amăng lu hơdră-jơlan phara-phara, Yôhan pơtô laih anŭn pơtrŭt-pơđu̱r ƀing ană-
plei mă-tŭ tơlơi pơthâo hiam. 19Samơ̆ tơdơi kơ anŭn ƀiă, Yôhan jăm-ƀuăh kơ khua 
tring Hêrôd Antipas hơmâo ngă soh laih ƀơi anăp Ơi Adai, yuakơ ñu hơmâo dŏ laih kơ 
H’Hêrôdias, jing bơnai adơi ñu. Laih anŭn Yôhan ăt ƀuăh pơkơdơ̆ng glaĭ hăng Hêrôd 
abih-bang tơlơi sat-ƀai pơkŏn dơ̆ng ñu hơmâo ngă laih. 20Giŏng anŭn, Hêrôd ngă thim 
tơlơi sat-ƀai pơkŏn răm hloh dơ̆ng, anŭn jing tơlơi ñu mă krư̆ hĭ Yôhan amăng sang-
mơnă.c  

Yôhan Ngă Batem Kơ Yêsu  

(Mathiơ 3:13-17; Markôs 1:9-11)  
21Samơ̆ hlâo kơ Yôhan dŏ amăng sang mơnă, tơdang ñu ngă batem kơ lu ană-plei jing 
ƀing mơnuih hơmâo kơhma ̱l laih, ñu ăt ngă batem kơ Yêsu mơ̆n. Tơdang Yêsu tŭ 
batem laih anŭn hlak dŏ iâu-laĭ, adai pŏk hĭ 22laih anŭn Yang Bơngăt Hiam trŭn dŏ ƀơi 
Ñu hrup hăng čim pơrơgŏm. Giŏng anŭn, Ơi Adai pơhiăp rai mơ̆ng adai tui anai, “Ih 
jing Ană Kâo pô, jing Pô Kâo khăp biă-mă laih anŭn Kâo khăp-mơak biă-mă hăng Ih.”d  

Anăn ing Ơi-Adon Yêsu  

(Mathiơ 1:1-17)  

                                                 
b3:16 anai kiăng-laĭ kơ Pô Messiah yơh.  
c3:19-20 Mathiơ 14:3-4; Markôs 6:17-18.  
d3:22 Tơlơi Čơdơ̆ng-Phŭn 22:2; Tơlơi Adoh Bơni-Hơơč 2:7; Isaiah 42:1; Mathiơ 3:17; Markôs 1:11; 
Luk 9:35.  

23Tơdang Yêsu čơdơ̆ng mă bruă hyu pơtô, Ñu hlak hơmâo kơplăh-wăh klâopluh thŭn. 
Tui hăng tơlơi arăng yap, Yêsu jing ană đah-rơkơi Yôsêp; Yôsêp jing ană đah-rơkơi 
Hêli; 24Hêli jing ană đah-rơkơi Matthat; Matthat jing ană đah-rơkơi Lêwi; Lêwi jing ană 
đah-rơkơi Melkhi; Melkhi jing ană đah-rơkơi Yannai; Yannai jing ană đah-rơkơi 
Yôsêp; 25Yôsêp jing ană đah-rơkơi Mattathias; Mattathias jing ană đah-rơkơi Amôs; 
Amôs jing ană đah-rơkơi Nahum; Nahum jing ană đah-rơkơi Hesli; Hesli jing ană đah-
rơkơi Naggai; Naggai jing ană đah-rơkơi Maab; 26Maab jing ană đah-rơkơi Mattathias; 
Mattathias jing ană đah-rơkơi Semein; Semein jing ană đah-rơkơi Yôsêk; Yôsêk jing 
ană đah-rơkơi Yôda; 27Yôda jing ană đah-rơkơi Yôanan; Yôanan jing ană đah-rơkơi 
Rêsa; Rêsa jing ană đah-rơkơi Zeruƀabel; Zeruƀabel jing ană đah-rơkơi Sealtiêl; 
Sealtiêl jing ană đah-rơkơi Nêri; 28Nêri jing ană đah-rơkơi Melkhi; Melkhi jing ană 
đah-rơkơi Addi; Addi jing ană đah-rơkơi Kôsam; Kôsam jing ană đah-rơkơi Elmadam; 
Elmadam jing ană đah-rơkơi Êr; 29Êr jing ană đah-rơkơi Yôsua; Yôsua jing ană đah-
rơkơi Eliezer; Eliezer jing ană đah-rơkơi Yôrim; Yôrim jing ană đah-rơkơi Matthat; 
Matthat jing ană đah-rơkơi Lêwi; 30Lêwi jing ană đah-rơkơi Simêôn; Simêôn jing ană 
đah-rơkơi Yudaia; Yudaia jing ană đah-rơkơi Yôsêp; Yôsêp jing ană đah-rơkơi Yônam; 
Yônam jing ană đah-rơkơi Eliakim; Eliakim jing ană đah-rơkơi Melea; 31Melea jing ană 
đah-rơkơi Menna; Menna jing ană đah-rơkơi Mattatha; Mattatha jing ană đah-rơkơi 
Natham; Natham jing ană đah-rơkơi Dawid; 32Dawid jing ană đah-rơkơi Yessê; Yessê 
jing ană đah-rơkơi Ôbed; Ôbed jing ană đah-rơkơi Bôaz; Bôaz jing ană đah-rơkơi 
Salmôn; Salmôn jing ană đah-rơkơi Nahsôn; 33Nahsôn jing ană đah-rơkơi Amminadab; 
Amminadab jing ană đah-rơkơi Ram; Ram jing ană đah-rơkơi Hezrôn; Hezrôn jing ană 
đah-rơkơi Perez; Perez jing ană đah-rơkơi Yudaia; 34Yudaia jing ană đah-rơkơi Yakôb; 
Yakôb jing ană đah-rơkơi Isa ̱k; Isa ̱k jing ană đah-rơkơi Abraham; Abraham jing ană 
đah-rơkơi Terah; Terah jing ană đah-rơkơi Nahôr; 35Nahôr jing ană đah-rơkơi Sêrug; 
Sêrug jing ană đah-rơkơi Reu; Reu jing ană đah-rơkơi Peleg; Peleg jing ană đah-rơkơi 
Êber; Êber jing ană đah-rơkơi Sêlah; 36Sêlah jing ană đah-rơkơi Kainan; Kainan jing 
ană đah-rơkơi Arpaksad; Arpaksad jing ană đah-rơkơi Sem; Sem jing ană đah-rơkơi 
Noah; Noah jing ană đah-rơkơi Lamek; 37Lamek jing ană đah-rơkơi Methuselah; 
Methuselah jing ană đah-rơkơi Enôk; Enôk jing ană đah-rơkơi Yared; Yared jing ană 
đah-rơkơi Mahalalel; Mahalalel jing ană đah-rơkơi Kênan; 38Kênan jing ană đah-rơkơi 
Enôs; Enôs jing ană đah-rơkơi Set; Set jing ană đah-rơkơi Adam; Adam jing ană đah-
rơkơi Ơi Adai.  

4  

Yang Sat Plư Yêsu  

(Mathiơ 4:1-11; Markôs 1:12-13)  
1Yêsu bă hăng Yang Bơngăt Hiam wơ̆t glaĭ mơ̆ng krong Yurdan. Yang Bơngăt Hiam 

kơčrâo brơi Ñu 2amăng pă̱pluh hrơi ƀơi tơdron-ha ̱r laih anŭn yang sat Satan plư Ñu. 
Amăng khul hrơi anŭn, Ñu ƀu ƀơ̆ng-huă hơget-get ôh laih anŭn ƀơi tuč-rơnuč kơ khul 
hrơi anŭn, tui anŭn, Ñu rơmŏn-rơpa biă-mă yơh.  

3Yang sat anŭn laĭ kơ Yêsu tui anai, “Yuakơ Ih jing Ană Ơi Adai, hrih bĕ boh-pơtâo 
anai jing hĭ sa boh ƀañ-tơpŭng.”  

4Yêsu laĭ-glaĭ kơ ñu tui anai, “Amăng Hră Ơi Adai hơmâo čih laih tui anai: Mơnuih-
mơnam ƀu djơ̆ kơnơ̆ng hơdip kơnang kơ gơnam-ƀơ̆ng đôč ôh.”e  

5Giŏng anŭn, yang sat anŭn ba Yêsu đĭ pơ sa anih glông biă-mă kiăng brơi kơ Gơ̆ ƀuh 
amăng sa wơ̆t abih-bang lŏn-čar ƀơi lŏn-tơnah anai, 6laih anŭn laĭ kơ Gơ̆ tui anai, “Kâo 
či jao-brơi kơ Ih abih-bang tơlơi dưi anai wơ̆t-hăng tơlơi ang-yang lŏn-čar anŭn mơ̆n. 
Kâo hơmâo mă-tŭ laih tơlơi dưi tơlơi ang-yang anŭn, tui anŭn kâo dưi jao-brơi kơ hlơi 
pô kâo kiăng yơh. 7Hơnŭn yơh, tơdah Ih kơkuh-pơpŭ kơ kâo, Ih či mă-tŭ abih-bang 
tơlơi dưi tơlơi ang-yang anŭn yơh.”  

8Yêsu laĭ-glaĭ tui anai, “Amăng Hră Ơi Adai ăt hơmâo čih laih mơ̆n kơ ƀing Israel tui 
anai: Huĭ-pơpŭ bĕ kơ Khua Yang Ơi Adai ih laih anŭn mă bruă bĕ kơnơ̆ng kơ hơjăn 
Ñu đôč.”f  

9Giŏng anŭn, yang sat anŭn ba Yêsu pơ plei-prŏng Yerusalaim, brơi Gơ̆ dŏ ƀơi čor-
bơbŭng Sang Yang glông hloh laih anŭn laĭ tui anai,  

“Yuakơ Ih jing Ană Ơi Adai biă-mă,  
kơdâo trŭn bĕ Ih pô mơ̆ng anih anai.  

10Ih ƀu či ruă-rơka ôh yuakơ amăng Hră Ơi Adai hơmâo čih laih tui anai:  
Ơi Adai či pơđar ƀing ling-jang hiam Ñu pơmĭn-ƀlơ̆ng kơ ih  

kiăng kơ pơñen răng-wai brơi kơ ih.g  
11Hơnŭn yơh, ƀing gơñu či pŭ ih amăng tơngan gơñu  

huĭ kơ tơkai ih či tơhneč djơ̆ boh-pơtâo.”  
12Giŏng anŭn, Yêsu laĭ-glaĭ kơ ñu tui anai, “Hră Ơi Adai ăt hơmâo čih laih mơ̆n kơ 
ƀing Israel tui anai, ‘Anăm lông-lăng Khua Yang Ơi Adai ih ôh.’”h  

                                                 
e4:4 Tơlơi Juăt 8:3.  
f4:8 Tơlơi Juăt 6:13.  
g4:9-10 Tơlơi Adoh Bơni-Hơơč 91:11-12.  
h4:12 Tơlơi Juăt 6:16.  

13Laih anŭn tơdơi kơ yang sat anŭn hơmâo plư-lông laih Yêsu amăng djŏp hơdră-
jơlan anŭn, ñu đuaĭ hĭ mơ̆ng Gơ̆ yơh tơl truh kơ mông mơyŭn pơkŏn dơ̆ng.  

Yêsu Čơdơ̆ng Mă Bruă Ñu Amăng Kwar Galilê  

(Mathiơ 4:12-17; Markôs 1:14-15)  
14Giŏng anŭn, Yêsu wơ̆t glaĭ pơ kwar Galilê laih anŭn hơmâo Yang Bơngăt Hiam 

kơčrâo brơi, pơkơtang brơi kơ Ñu. Giŏng kơ Ñu truh pơ anŭn, arăng čơdơ̆ng ră ruai 
kơ Ñu hing hyu amăng djŏp-djang tring-trang plei-pla jum-dar anŭn. 15Ñu pơtô-laĭ 
amăng lu sang jơnum ƀing Yêhudi laih anŭn abih-bang pơhiăp pơpŭ kơ Ñu.  

Plei Nazaret Hơngah Hĭ Yêsu  
16Yêsu glaĭ pơ plei Nazaret, jing plei Ñu pô hơmâo hơdip laih čơdơ̆ng mơ̆ng Ñu dŏ 
čơđai. Tui hăng tơlơi Ñu juăt ngă, Ñu nao pơ sang jơnum amăng plei Nazaret anai 
amăng hrơi Saƀat. Tơdang ƀing gơñu hlak dŏ jơnum, Yêsu dŏ-dơ̆ng kiăng kơ đŏk Hră 
Ơi Adai. 17pô wai-lăng brơi kơ Ñu tơkŭl hră pô-pơala Isaiah. Ñu pŏk hră anŭn laih 
anŭn đŏk kraih Boh-Hiăp Ơi Adai mơ̆ng pô-pơala anŭn hơmâo čih laih tui anai,  

18“Yang Bơngăt Yahweh dŏ ƀơi kâo,  
yuakơ Ñu hơmâo trôč laih ia-jâo ƀơi kâo  
kiăng kơ hyu pơtô tơlơi pơthâo hiam kơ ƀing ƀun-rin.  

Ñu hơmâo pơkiaŏ laih kâo nao  
kiăng kơ pơhaih tơlơi pŏk tơbiă ƀing mơnă laih anŭn tơlơi pŏk rơđah brơi 

mơta ƀing bum,  
kiăng kơ pơhaih pơrơngai hĭ ƀing mơnuih arăng kơtư̆-juă,  

19kiăng kơ pơhaih thŭn Yahweh či khăp-pap kơ ƀing ană-plei Ñu truh yơh.” i  
20Giŏng anŭn, Yêsu lon glaĭ hră đŏk anŭn hăng brơi glaĭ kơ pô wai-lăng laih anŭn dŏ 

be̱r kiăng kơ pơtô. Abih-bang mơta ƀing mơnuih amăng anih jơnum anŭn le̱ng kơ lăng 
ƀơi Ñu kiăng kơ hơmư̆ tơlơi Ñu pơtô. 21Ñu čơdơ̆ng pơhiăp hăng ƀing gơ̆ tui anai, 
“Boh-hiăp Ơi Adai anŭn hơmâo kre̱p-truh laih hrơi anai tơdang ƀing gih hlak dŏ hơmư̆ 
anŭn.”  

22Abih-bang ƀing pơhiăp pơpŭ kơ Yêsu le̱ng kơ hli̱ng-hla ̱ng kơ khul boh-hiăp hiam 
Ñu pơhiăp. Giŏng anŭn, ƀing gơñu pơtơña kơ tơdruă tui anai, “u djơ̆ ôh hă anai 
kơnơ̆ng jing ană đah-rơkơi Yôsêp?”  

23Yêsu pơhiăp hăng ƀing gơñu tui anai, “Sit ƀing gih či pơhiăp glaĭ kơ Kâo tơlơi 
pơrơtưh anai, ‘Ơ nai pơjrao ăh, pơsuaih hĭ bĕ ih pô! Tơlơi anai kiăng-laĭ: ing gơmơi 
                                                 
i4:18-19 Isaiah 61:1-2.  

 16



hơmâo hơmư̆ laih bruă Ih ngă pơ plei-pơnăng Kapharnaoum, brơi Ih ăt ngă bĕ bruă 
anŭn amăng plei-pla Ih pô anai.’” 24Yêsu laĭ-glaĭ dơ̆ng, “Sit-nik Kâo laĭ kơ ƀing gih, ƀu 
hơmâo pô-pơala pă ôh arăng čơkă-ju ̱m gơ̆ amăng plei-pla gơ̆ pô.j 25Kâo laĭ kơ ƀing gih 
sit biă-mă, hơmâo lu ƀing bơnai-kơmai amăng ƀing Israel rơnŭk pô-pơala Êliyah 
hơdip. Hlak anŭn, adai kho ̱ng hĭ ƀu hơjan ôh amăng klâo thŭn năm blan, laih anŭn 
hơmâo tơlơi ư̆-rơpa prŏng biă-mă amăng abih-bang anih-lŏn,k 26samơ̆ Ơi Adai ƀu 
hơmâo pơkiaŏ laih ôh Êliyah nao pơ sa čô amăng ƀing gơñu, Ñu kơnơ̆ng pơkiaŏ gơ̆ 
nao pơ sa čô bơnai-kơmai pơ plei-pơnăng Zarephat amăng anih-lŏn Sidôn đôč.l 27Laih 
anŭn dơ̆ng, hơmâo lu mơnuih djơ̆-phŭng amăng ƀing Israel rơnŭk pô-pơala Êlisa; samơ̆ 
ƀu hơmâo ôh sa čô amăng ƀing gơñu suaih hĭ mơ̆ng tơlơi ruă anŭn, kơnơ̆ng Naaman 
jing mơnuih tuai mơ̆ng čar Siria đôč yơh suaih hĭ.”m  

28Tơdang ƀing ană-plei Nazaret hơmư̆ tơlơi anŭn, abih-bang mơnuih amăng sang 
jơnum anŭn hil biă-mă. 29ing gơñu tơgŭ dui tơbiă Yêsu mơ̆ng plei anŭn laih anŭn ba 
Gơ̆ ƀơi kơčŏng bŏl-čư̆, jing anih arăng hơmâo pơdơ̆ng đĭ laih plei anŭn, kiăng glŏm hĭ 
Gơ̆ trŭn pơ anih ha ̱ng-dơ̆ng pơ anŭn. 30Samơ̆ Yêsu găn nao tŏng-krah ƀing gơñu laih 
anŭn đuaĭ hĭ.  

Sa Čô Đah-Rơkơi Yang Sat Ngă  

(Markôs 1:21-28)  
31Giŏng anŭn, Yêsu nao pơ plei Kapharnaoum amăng kwar Galilê laih anŭn pơtô-laĭ 

kơ ƀing ană-plei amăng hrơi Saƀat; 32ƀing gơñu hli̱ng-hla ̱ng biă-mă kơ tơlơi Yêsu pơtô, 
yuakơ Yêsu pơtô-laĭ hăng tơlơi dưi-mơyang.n  

33Anai-nê, amăng sang jơnum anŭn hơmâo sa čô đah-rơkơi yang sat ngă, ur hăng asăp 
kraih tui anai, 34“Hah! Ơ Yêsu mơnuih Nazaret! Yua-hơget Ih pơkơpăk hăng ƀing 
gơmơi lĕ? Ih rai kiăng pơrai hĭ ƀing gơmơi hă? Kâo thâo-krăn hlơi Ih jing; Ih jing Pô 
Rơgoh-Hiam mơ̆ng Ơi Adai yơh.”  

35Samơ̆ Yêsu khă hĭ ñu tui anai, “Dŏ rơiăt bĕ; tơbiă đuaĭ bĕ mơ̆ng mơnuih anai.” 
Giŏng anŭn, yang sat pơrơbuh hĭ gơ̆ ƀơi lŏn tŏng-krah mơnuih lu laih anŭn tơbiă đuaĭ 
hĭ mơ̆ng gơ̆, samơ̆ ƀu hơmâo pơruă hĭ gơ̆ ôh.  

36Tui anŭn, abih-bang ƀing ƀơi sang jơnum anŭn kơtuă hli̱ng-hla̱ng biă-mă laih anŭn 

                                                 
j4:24 Yôhan 4:44.  
k4:25 1 ing Pơtao 17:1.  
l4:26 1 ing Pơtao 17:8-16.  
m4:27 2 ing Pơtao 5:1-14.  
n4:32 Mathiơ 7:28-29.  

pơlaĭ kơ tơdruă tui anai, “Tơlơi pơhiăp anai hli ̱ng-hla ̱ng biă-mă! Ñu yua tơlơi dưi 
kơtang-mơyang pơđar kơ ƀing yang sat tơbiă, tui anŭn ƀing gơñu tơbiă mơtam.”  

37Hơnŭn yơh, arăng ră ruai kơ Ñu hing hyu djŏp-djang tring-trang plei-pla jum-dar 
anŭn.  

Yêsu Pơsuaih Tơhmua Simôn  

(Mathiơ 8:14-17; Markôs 1:29-34)  
38Yêsu tơbiă đuaĭ mơ̆ng sang jơnum anŭn laih anŭn mŭt nao pơ sang Simôn. Hlak 

anŭn, tơhmua Simôn dŏ duăm kơtang laih anŭn arăng rơkâo kơ Yêsu rai djru brơi gơ̆. 
39Yêsu nao dŏ jĕ ƀơi gơ̆ laih anŭn pơđar kơ tơlơi duăm anŭn tơbiă đuaĭ hĭ, tơlơi ruă 
anŭn tơbiă đuaĭ hĭ mơtam. ơi mông anŭn mơtam, gơ̆ tơgŭ mă bruă djru kơ ƀing gơñu.  

ơi Klăm Yêsu Pơsuaih Lu Tơlơi Ruă-Duăm  
40Tơdang yang-hrơi hlak lê ̆ laih, arăng ba rai kơ Yêsu abih-bang ƀing mơnuih ruă-

duăm phara-phara laih anŭn Ñu ăh tơngan ƀơi rĭm čô hăng pơsuaih brơi hĭ ƀing gơ̆. 
41Laih anŭn dơ̆ng, ăt hơmâo lu yang sat tơbiă đuaĭ mơ̆ng lu mơnuih ur kraih tui anai, 
“Ih yơh jing Ană Ơi Adai!” Samơ̆ Yêsu khă hĭ ƀing gơñu ƀu brơi ƀing gơñu pơhiăp 
ôh, yuakơ ƀing yang sat anŭn thâo-krăn laih Yêsu jing Messiah.  

Yêsu Hyu Pơtô  

(Markôs 1:35-39)  
42Tơdang ưm mơguah, Yêsu nao pơ anih hiăl-măl, samơ̆ hơmâo lu ƀing ană-plei nao 

hơduah-sem Ñu. Tơdang ƀing gơñu truh pơ anih Ñu dŏ, ƀing gơñu pơkơ̆ng glaĭ Yêsu 
ƀu brơi Ñu nao pơ anih pơkŏn ôh. 43Samơ̆ Yêsu laĭ kơ ƀing gơñu tui anai, “Kâo ăt 
khŏm nao pơ hơdôm plei-pla pơkŏn mơ̆n kiăng kơ pơtô-laĭ Tơlơi Pơthâo Hiam kơ 
tơlơi mơnuih-mơnam dưi jing ană-plei Dêh-Čar Ơi Adai. Yuakơ tơlơi kơñăm anŭn 
yơh, Ơi Adai pơkiaŏ rai Kâo.”  

44Tui anŭn yơh, Yêsu nao pơtô-laĭ amăng lu sang jơnum amăng tring-trang anih-lŏn 
Yehudah.  

5  

Yêsu Čơdơ̆ng Iâu ing Ding-Kơna  

(Mathiơ 4:18-22; Markôs 1:16-20)  

1Hơmâo sa hrơi, tơdang Yêsu dŏ-dơ̆ng jĕ ƀơi ha ̱ng-ia dơnao Gennêsaret,o ƀing 
mơnuih lu pơkơhñet jum-dar Ñu kiăng kơ hơmư̆ boh-hiăp Ơi Adai. 2Ñu ƀuh dua boh 
sŏng jĕ ƀơi ha ̱ng-ia anŭn, samơ̆ ƀing trah-akan trŭn laih mơ̆ng sŏng anŭn kiăng bŏh jal 
gơñu. 3Ñu đĭ ƀơi sa boh amăng dua boh sŏng anŭn, jing sŏng Simôn, rơkâo kơ gơ̆ waih 
nao ataih ƀiă mơ̆ng ha ̱ng. Giŏng anŭn, Ñu dŏ be̱r amăng sŏng anŭn kiăng pơtô-laĭ kơ 
ƀing mơnuih lu ƀơi ha ̱ng-ia anŭn yơh.p  

4Tơdang Yêsu pơtô-laĭ giŏng laih, Ñu pơđar kơ Simôn tui anai, “Waih nao bĕ pơ anih 
dơlăm anŭn hăng trah bĕ jal kiăng kơ mă akan.”  

5Simôn laĭ-glaĭ, “Ơ khua ăh, ƀing gơmơi hơmâo gir mă bruă amăng abih mlam laih 
samơ̆ ƀu hơmâo mă djơ̆ hơget-get ôh. Yuakơ Ih pơhiăp tui anŭn, kâo či lông trah lăng 
yơh.”q 6Tơdang ƀing gơñu hơmâo ngă laih tui anŭn, ƀing gơñu hơmâo trah mă lu akan 
biă-mă tơl jal anŭn jĕ či tơĭ hĭ.r 7ing gơñu wơ̆t tơngan iâu ƀing gŏp gơñu mơ̆ng sŏng 
pơkŏn rai kiăng kơ djru ƀing gơñu. Giŏng anŭn, ƀing gŏp gơñu rai djru laih anŭn ƀing 
gơñu pơbă hĭ akan amăng dua boh sŏng lu biă-mă tơl sŏng jĕ či trăm hĭ mơtam. 8Samơ̆ 
tơdang Simôn Pêtrôs ƀuh tơlơi anŭn, ñu bon ƀơi gah anăp Yêsu hăng laĭ tui anai, “Ơ 
Khua hơi, rơkâo kơ Ih đuaĭ hĭ mơ̆ng kâo bĕ, yuakơ kâo jing sa čô mơnuih soh-sat.”  

9Simôn hăng ƀing gŏp ñu hli ̱ng-hla ̱ng biă-mă yuakơ ƀing gơñu hơmâo akan lu kar 
hăng anŭn. 10Pơ anŭn ăt hơmâo Yakơ hăng Yôhan, jing ană Zebedi; ƀing gơñu ăt jing 
ƀing gŏp mă bruă hrŏm hăng Simôn mơ̆n. Yêsu pơhiăp hăng Simôn tui anai, “Anăm ih 
huĭ ôh, čơdơ̆ng mơ̆ng hrơi anai, Kâo či pơjing ih jing mơnuih trah mơnuih yơh.”  

11Tơdang ƀing gơñu waih sŏng gơñu nao truh pơ ha ̱ng laih, ƀing gơñu lui hĭ abih-
bang hăng đuaĭ tui Yêsu yơh.  

Yêsu Pơsuaih Sa Čô Mơnuih Djơ̆ Phŭng  

(Mathiơ 8:1-4; Markôs 1:40-45)  
12Tơdang Yêsu dŏ pơ sa boh plei amăng tring anŭn, hơmâo sa čô mơnuih djơ̆ phŭng 

bă kơ drơi-jan ñu dŏ pơ anŭn. Tơdang ñu ƀuh Yêsu, ñu bon ƀơi anăp Yêsu hăng laĭ tui 
anai, “Ơ Khua ăh, tơdah Ih kiăng, sit Ih dưi pơrơgoh pơsuaih hĭ kâo yơh!”  

13Giŏng anŭn, Yêsu yơr tơngan ăh ƀơi gơ̆ hăng laĭ tui anai, “Kâo kiăng yơh; rơgoh 
suaih bĕ!” ơi mông anŭn mơtam, gơ̆ suaih hĭ mơ̆ng tơlơi ruă phŭng. 14Laih anŭn Yêsu 
pơtă kơ gơ̆ tui anai, “Anăm ră ruai tơlơi anai kơ arăng ôh, samơ̆ nao pơrơđah bĕ drơi-

                                                 
o5:1 anai ăt jing rơsĭ Galilê mơ̆n.  
p5:1-3 Mathiơ 13:1-2; Markôs 3:9-10; 4:1.  
q5:5 Yôhan 21:3.  
r5:6 Yôhan 21:6.  

jan ih pô kơ ƀing khua ngă yang kiăng kơ kơsem lăng. Giŏng anŭn, pơyơr bĕ gơnam 
ngă yang kơ tơlơi pơrơgoh ih tui hăng Môseh hơmâo pơtă laih, yuakơ anŭn jing tơlơi 
gơ̆ng-jơlan kơ ƀing ană-plei kơ tơlơi ih hơmâo suaih laih.”s  

15Samơ̆ tơlơi pơthâo-phrâo kơ Yêsu hing hyu lu hloh dơ̆ng, tui anŭn hơmâo lu 
mơnuih rai kiăng kơ hơmư̆ Ñu pơtô-laĭ laih anŭn dưi suaih mơ̆ng tơlơi duăm-ruă gơñu. 
16Samơ̆ Yêsu đuaĭ hĭ hơjăn-păn pơ anih tơdron-tač kiăng kơ iâu-laĭ kơ Ơi Adai.  

Yêsu Pơsuaih Sa Čô Mơnuih Rơwen  

(Mathiơ 9:1-8; Markôs 2:1-12)  
17Hơmâo sa hrơi, tơdang Yêsu hlak pơtô-laĭ, hơmâo ƀing khua Pharisai laih anŭn ƀing 

nai-pơtô tơlơi juăt ăt dŏ be̱r hơmư̆ pơ anih anŭn mơ̆n. ing gơñu rai mơ̆ng rĭm plei-pla 
amăng kwar Galilê, Yudea laih anŭn mơ̆ng plei-prŏng Yerusalaim. Hlak anŭn, tơlơi 
kơtang-mơyang Khua Yang dŏ ƀơi Yêsu kiăng kơ pơsuaih lu mơnuih duăm-ruă. 
18Anai-nê, hơmâo đơđa ƀing mơnuih čơkŭng rai sa čô mơnuih rơwen amăng kiao gơ̆. 
ing gơñu gir kiăng kơ ba nao pô rơwen anŭn ƀơi anăp Yêsu, 19samơ̆ ƀing gơñu ƀu 
hơmâo jơlan kiăng kơ ba gơ̆ mŭt ôh, yuakơ mơnuih lu đơi. Tui anŭn, ƀing gơñu đĭ pŏk 
hĭ bơbŭng sang laih anŭn pơañreng trŭn pô rơwen anŭn wơ̆t-hăng kiao gơ̆ mơ̆ng 
bơbŭng sang anŭn tŏng-krah ƀing mơnuih lu anŭn ƀơi anăp Yêsu. 20Tơdang Yêsu ƀuh 
tơlơi đaŏ gơñu anŭn, Ñu laĭ tui anai, “Ơ gơyut hơi, tơlơi soh ih Kâo pap-brơi laih.”  

21ing nai-pơtô tơlơi juăt laih anŭn ƀing khua Pharisai čơdơ̆ng pơtơña tơdruă gơñu 
tui anai, “Hlơi pô anai jing tơl khĭn pơhiăp ƀrưh-mơhiăh kơ Ơi Adai lĕ? Rơngiao kơ 
Ơi Adai, hlơi pô dưi pap-brơi kơ tơlơi soh lĕ?”  

22Tơdang Yêsu thâo-krăn tơlơi pơmĭn gơñu, Ñu laĭ-glaĭ tui anai, “Yua-hơget ƀing gih 
pơmĭn amăng pran-jua gih tui anŭn lĕ? 23Tơlơi pă Ơi Adai dưi ngă tơlơi dưi-mơyang 
Ñu amuñ hloh lĕ, ‘Tơlơi soh ih Kâo pap-brơi laih,’ ƀôdah ‘Tơgŭ bĕ laih anŭn rơbat nao 
bĕ’? Dua tơlơi anŭn kar-kaĭ soh-sel. 24Samơ̆ anŭn yơh ƀing gih dưi thâo tui anai: Kâo, 
jing Ană Mơnuih, hơmâo tơlơi dưi pap-brơi tơlơi soh ƀơi lŏn-tơnah anai.” Tui anŭn, 
Yêsu pơđar kơ pô rơwen tui anai, “Kâo pơđar kơ ih: Tơgŭ bĕ, mă bĕ čiao ih laih anŭn 
glaĭ pơ sang.”  

25ơi mông anŭn mơtam, pô rơwen anŭn pơyôt tơgŭ ƀơi anăp gơñu, mă ba kiao gơ̆ 
pô, bơni-hơơč kơ Ơi Adai laih anŭn glaĭ pơ sang. 26Abih-bang mơnuih pơ anih anŭn 
le̱ng kơ dŏ-kơtuă hli̱ng-hla ̱ng biă-mă. ing gơñu huĭ-pơpŭ laih anŭn bơni-hơơč kơ Ơi 
Adai tui anai, “Hrơi anai ƀing ta hơmâo ƀuh laih tơlơi yom-pơphan.”  

                                                 
s5:14 Tơlơi-Bruă Lêwi 14:1-32.  

Yêsu Iâu Lêwi Đuaĭ Tui Ñu  

(Mathiơ 9:9-13; Markôs 2:13-17)  
27Tơdơi kơ anŭn ƀiă, tơdang Yêsu tơbiă đuaĭ mơ̆ng anih anŭn, Ñu ƀuh sa čô ring jia 

anăn ñu Lêwi hlak dŏ be̱r mă bruă ƀơi anih ring jia. Yêsu laĭ kơ ñu tui anai, “Đuaĭ tui 
Kâo bĕ!” 28Tui anŭn, ñu lui hĭ abih-bang hăng đuaĭ tui Yêsu mơtam.  

29Lêwi pơkra gơnam ƀơ̆ng huă prŏng kơ Yêsu amăng sang ñu pô, hơmâo lu ƀing ring 
jia wơ̆t-hăng ƀing pơkŏn mơ̆n dŏ be̱r ƀơ̆ng huă hrŏm hăng Yêsu laih anŭn ƀing ding-
kơna Ñu. 30Tui anŭn, ƀing khua Pharisai hăng ƀing nai-pơtô tơlơi juăt gơñu pơhiăp 
brŏk pơkơdơ̆ng glaĭ hăng ƀing ding-kơna Yêsu tui anai, “Yua-hơget ƀing gih ƀơ̆ng 
mơñum hrŏm hăng ƀing ring jia laih anŭn ƀing soh-sat pơkŏn lĕ?”t  

31Yêsu laĭ-glaĭ kơ ƀing Pharisai anŭn tui anai, “ing mơnuih hiam drơi-jan ƀu kiăng 
kơ nai-pơjrao ôh, samơ̆ kơnơ̆ng ƀing duăm-ruă yơh kiăng. 32Kâo hơmâo rai laih ƀu djơ̆ 
kiăng kơ iâu ƀing tơpă-hơnơ̆ng ôh, samơ̆ iâu ƀing soh-sat yơh kiăng kơ kơhma ̱l tơlơi 
soh.”  

Arăng Tơña Kơ Tơlơi Kŏm ơ̆ng Huă  

(Mathiơ 9:14-17; Markôs 2:18-22)  
33ing gơñu tơña kơ Yêsu tui anai, “ing ding-kơna Yôhan juăt kŏm ƀơ̆ng-huă laih 

anŭn iâu-laĭ, laih anŭn ƀing ding-kơna khua Pharisai ăt ngă tui anŭn mơ̆n, samơ̆ ƀing 
ding-kơna Ih kơnơ̆ng ƀơ̆ng laih anŭn mơñum.”  

34Yêsu laĭ-glaĭ kơ ƀing gơñu tui anai, “ing gih dưi brơi kơ ƀing tuai rai kơ tơlơi 
pơkol kŏm ƀơ̆ng-huă mơ̆ tơdang pô met-han ăt dŏ hăng ƀing gơñu? 35Sa hrơi či truh, 
jing hrơi tơdang arăng mă-pơđuaĭ hĭ met-han mơ̆ng ƀing gơñu. Amăng hrơi anŭn, ƀing 
gơñu či kŏm ƀơ̆ng huă yơh.”  

36Yêsu ruai hăng ƀing gơñu sa tơlơi pơhmutu tui anai, “u hơmâo ôh hlơi pô he̱k hĭ 
sa blah bơnăl mơ̆ng ao phrâo laih anŭn sĭt-tep bơnăl anŭn ƀơi ao so; tơdah ngă tui 
anŭn, bơnăl mơ̆ng ao phrâo ƀu či gô ̱p hrup hăng ao so ôh. 37Laih anŭn kŏn hơmâo lơi 
hlơi pô pioh tơpai phrâo amăng ge̱t-klĭ so; tơdah ngă tui anŭn, tơpai phrâo či blŭk 
pơčah ge ̱t-klĭ so hăng ngă kơ tơpai anŭn hŏk hĭ yơh, laih anŭn ge̱t-klĭ anŭn ăt či răm hĭ 
mơ̆n. 38Samơ̆ tơpai phrâo khŏm pioh amăng ge̱t-klĭ phrâo yơh. 39Laih anŭn dơ̆ng, ƀu 
hơmâo ôh hlơi pô mơñum laih tơpai so ăt kiăng mơñum tơpai phrâo mơ̆n, yuakơ ñu či 
pơmĭn tui anai: Tơpai so yơh jing hiam hloh.”  

                                                 
t5:30 Luk 15:1-2.  

6  

Arăng Tơña Kơ Hrơi Saƀat  

(Mathiơ 12:1-8; Markôs 2:23-28)  
1ơi hrơi saƀat, tơdang Yêsu găn nao amăng đang-hơma pơdai arăng, ƀing ding-kơna 

Ñu ruač mă pơdai, pơrơpao amăng tơngan gơñu laih anŭn ƀơ̆ng.u 2Samơ̆ hơmâo đơđa 
ƀing Pharisai laĭ kơ ƀing gơñu tui anai, “Yua-hơget ƀing gih ngă bruă ƀu djơ̆ hăng 
tơlơi juăt ta kiăng kơ ngă ôh amăng hrơi Saƀat lĕ?”  

3Yêsu laĭ-glaĭ tui anai, “Hiư̆m-pă ƀing gih ƀu hơmâo đŏk ôh hă, kơ tơlơi Dawid ngă 
laih tơdang ñu hăng ƀing đuaĭ tui ñu hlak rơpa? 4Ñu mŭt pơ wăl-tơdron amăng sang 
yang hăng khăn Ơi Adai, mă ƀañ-tơpŭng pơyơr laih kơ Ơi Adai kiăng kơ ƀơ̆ng. Tui 
hăng tơlơi juăt ta, ƀañ anŭn kơnơ̆ng ƀing khua ngă yang đôč dưi ƀơ̆ng, samơ̆ ñu ăt brơi 
kơ ƀing gŏp hrŏm hăng ñu mă ƀơ̆ng mơ̆n.”v  

5Giŏng anŭn, Yêsu ăt laĭ kơ gơñu tui anai mơ̆n, “Kâo, jing Ană Mơnuih, jing khua kơ 
hrơi Saƀat yơh.”  

Yêsu Pơsuaih Mơnuih Jo-Tơngan  

(Mathiơ 12:9-14; Markôs 3:1-6)  
6ơi hrơi saƀat pơkŏn dơ̆ng, Yêsu mŭt amăng sang jơnum pơtô-laĭ. Pơ anih anŭn 

hơmâo sa čô mơnuih tơngan gah hơnuă gơ̆ jo. 7ing nai-pơtô tơlơi juăt wơ̆t-hăng ƀing 
Pharisai dŏ lăng kơ Yêsu, kiăng kơ thâo Ñu či pơsuaih mơnuih ruă anŭn mơ̆n thâo 
amăng hrơi saƀat. Tui anŭn yơh, ƀing gơñu kiăng kơ hơduah tơlơi phong-kơđi 
pơkơdơ̆ng glaĭ hăng Yêsu. 8Samơ̆ Yêsu thâo-hluh amăng tơlơi pơmĭn gơñu, tui anŭn 
Ñu ăt laĭ kơ pô jo tơngan tui anai, “Rơkâo kơ ih rai bĕ laih anŭn dŏ-dơ̆ng bĕ pơ anai 
tŏng-krah abih-bang.” Tui anŭn, gơ̆ tơgŭ hăng dŏ-dơ̆ng pơ anŭn yơh. 9Giŏng anŭn, 
Yêsu tơña kơ ƀing gơñu tui anai, “Kâo tơña kơ ƀing gih, tui tơlơi juăt ta, amăng hrơi 
Saƀat ƀing ta dưi ngă hiam ƀôdah ngă sat lĕ, kiăng kơ pơklaih tơlơi hơdip ƀôdah pơrai 
hĭ tơlơi hơdip lĕ?” 10Tơdang Yêsu lăng laih pơ abih-bang ƀing gơñu jum-dar, Ñu laĭ kơ 
pô jo anŭn tui anai, “Yơr tơbiă bĕ tơngan ih.” Gơ̆ yơr tơbiă laih anŭn tơngan gơ̆ suaih 
hĭ mơtam.  

11Samơ̆ ƀing phong-kơđi anŭn hil-nač biă-mă laih anŭn pơčrŏng-sai hăng tơdruă gơñu 
pô hơget-tơlơi kiăng kơ dưi ngă sat kơ Yêsu.  

                                                 
u6:1 Tơlơi Juăt 23:25.  
v6:4 Tơlơi-Bruă Lêwi 24:9; 6:3-4 1 Samuêl 21:1-6.  

Yêsu Ruăh-Mă Pluh-Dua Čô Ding-Kơna-Pơjao  

(Mathiơ 10:1-4; Markôs 3:13-19)  
12Tơdơi kơ anŭn ƀiă, Yêsu đĭ pơ bŏl-čư̆ kiăng iâu-laĭ kơ Ơi Adai laih anŭn Ñu dŏ 

krŏng iâu-laĭ amăng abih mlam. 13Tơdang mơguah truh laih, Ñu iâu rai ƀing ding-kơna 
Ñu ruăh-mă amăng ƀing gơñu pluh-dua čô laih anŭn pơanăn ƀing gơ̆ jing ding-kơna-
pơjao. 14Simôn, Yêsu pơanăn gơ̆ Pêtrôs, Andre jing adơi Pêtrôs, Yakơ, Yôhan, Philip, 
Bartêlômi, 15Mathiơ, Thômas, Yakơ ană Alphê, Simôn jing pô hơkrŭ kơ lŏn-čar arăng 
iâu Zealôt, 16Yudas ană Yakơ laih anŭn Yudas Iskariôt jing pô pơblư̆ lui hĭ Yêsu tơdơi 
anai.  

Yêsu Pơtô Hăng Pơsuaih  

(Mathiơ 4:23-25)  
17Giŏng anŭn, Yêsu trŭn mơ̆ng bŏl-čư̆ anŭn hrŏm hăng ƀing ding-kơna Ñu laih anŭn 

dŏ-dơ̆ng ƀơi anih daŏ. Pơ anih anŭn hơmâo lu ƀing ding-kơna Ñu wơ̆t-hăng lu mơnuih 
rai mơ̆ng djŏp anih-lŏn Yudea, mơ̆ng plei-prŏng Yerusalaim, mơ̆ng dua boh plei prŏng 
jĕ ha̱ng-ia rơsĭ jing plei Tir laih anŭn plei Sidôn. ing gơñu rai kiăng kơ hơmư̆ tơlơi 
Yêsu pơtô-laĭ laih anŭn kiăng kơ Ñu pơsuaih ƀing ruă-duăm. 18Ñu ăt pơsuaih hĭ lu ƀing 
hơmâo yang sat ngă mơ̆n. 19Laih anŭn abih-bang ƀing mơnuih lu anŭn gir hơduah jơlan 
kiăng ruaih djơ̆ Yêsu, yuakơ tơlơi dưi-mơyang tơbiă rai mơ̆ng Ñu pơsuaih hĭ abih-
bang ƀing gơ̆ yơh.  

Tơlơi Mơyŭn-Mơak Hăng Tơlơi Răm-ăm  

(Mathiơ 5:1-12)  
20Yêsu angak lăng kơ ƀing ding-kơna Ñu laih anŭn pơtô-laĭ tui anai,  

“Mơyŭn-mơak yơh kơ ƀing gih jing ƀing ƀun-rin,  
yuakơ ƀing gih či hơmâo tơlơi-mơnơ̆ng ƀing ană-plei amăng Dêh-Čar Ơi 

Adai hơmâo yơh.  
21Mơyŭn-mơak yơh kơ ƀing gih jing ƀing rơpa-mơhao ră anai,  

yuakơ ƀing gih či trơi-hrăp yơh.  
Mơyŭn-mơak yơh kơ ƀing gih jing ƀing hia-rơngot ră anai,  

yuakơ ƀing gih či klao-mơak yơh.  
22“Mơyŭn-mơak yơh kơ ƀing gih tơdang ƀing gih tŭ tơnap yuakơ tơhnăl-tơlơi Kâo, 

jing Ană Mơnuih, tui anai:  
ing rŏh-ayăt Kâo či pơrơmut kơ ƀing gih, puh-pơđuaĭ hĭ ƀing gih, hơtŏh-djraĭ 

kơ ƀing gih  

laih anŭn yap anăn gih hrŏm hăng ƀing sat-ƀai.w  
23“Amăng hrơi anŭn hơ̆k-mơak bĕ laih anŭn kơplŏng dŏng-dưt mơak-mơai bĕ, yuakơ 

sit-nik, tơlơi bơni gih amăng adai adih či jing prŏng biă-mă yơh. Ơi-adon gơñu ăt 
hơmâo ngă sat laih kơ ƀing pô-pơala đưm hlâo adih kar hăng anŭn mơ̆n, samơ̆ Ơi Adai 
bơni-hiam laih kơ ƀing pô-pơala anŭn.x  

24“Samơ̆ răm-ƀăm yơh kơ ƀing gih jing ƀing pơdrŏng,  
yuakơ ră anai ƀing gih hơmâo tŭ-mă laih tơlơi hơdip jơnap-mơak.  

25Răm-ƀăm yơh kơ ƀing gih jing ƀing trơi-hrăp ră anai,  
yuakơ ƀing gih či rơpa-mơhao yơh.  

Răm-ƀăm kơ ƀing gih jing ƀing klao-mơak ră anai,  
yuakơ ƀing gih či hia-rơngot yơh.  

26“Răm-ƀăm kơ ƀing gih, tơdang abih-bang mơnuih pơhiăp hiam kơ ƀing gih,  
yuakơ ƀing ơi-adon gơñu ăt ngă laih kar hăng anŭn mơ̆n kơ ƀing pô-pơala 
ƀlŏr.”  

Khăp Bĕ Kơ ing Rŏh-Ayăt  

(Mathiơ 5:38-48; 7:12a)  
27Giŏng anŭn, Yêsu pơhiăp dơ̆ng tui anai, “Samơ̆ kơ ƀing gih, jing ƀing dŏ hơmư̆, 

Kâo laĭ tui anai: Khăp bĕ kơ ƀing ayăt gih, ngă hiam bĕ kơ pô pơrơmut kơ ƀing gih, 
28bơni-hiam bĕ kơ ƀing hơtŏm-pah kơ ƀing gih laih anŭn iâu-laĭ bĕ kơ ƀing hơtŏh-djraĭ 
kơ ƀing gih. 29Tơdah hlơi pô pah me̱ng gih gah hơnuă, brơi kơ ƀing gih nger brơi gah 
ieo mơ̆n kơ ñu; tơdah hlơi pô kiăng mă ao-jao gih buh gah rơngiao, brơi kơ ñu mă 
wơ̆t-hăng ao-rơpih gih buh gah lăm mơ̆n. 30Pha-brơi bĕ kơ hlơi pô kwưh-rơkâo mơ̆ng 
ƀing gih. Hlơi pô mă-pơđuaĭ hĭ gơnam gih, ƀing gih anăm khŏm mă glaĭ ôh. 31Hơget-
tơlơi ƀing gih kiăng kơ ƀing arăng ngă brơi kơ ƀing gih, brơi kơ ƀing gih ăt ngă bĕ 
tơlơi anŭn kơ ƀing gơñu mơ̆n.y  

32“Tơdah ƀing gih kơnơ̆ng khăp kơ ƀing hlơi pô khăp kơ ƀing gih, hơget tơlơi yap-
kơnăl ƀing gih či hơmâo ƀơi anăp Ơi Adai lĕ? Yuakơ ƀing soh-sat ăt khăp kơ hlơi pô 
khăp kơ ƀing gơñu mơ̆n. 33Tơdah ƀing gih kơnơ̆ng ngă hiam kơ ƀing hlơi pô ngă hiam 
kơ ƀing gih, hơget tơlơi yap-kơnăl ƀing gih či hơmâo ƀơi anăp Ơi Adai lĕ? Yuakơ ƀing 
soh-sat ăt ngă kar hăng anŭn mơ̆n. 34Tơdah ƀing gih kơnơ̆ng brơi čan kơ ƀing hlơi pô 
ƀing gih čang-rơmang gơñu či kla glaĭ, hơget tơlơi yap-kơnăl ƀing gih či hơmâo ƀơi 
                                                 
w6:22 1 Pêtrôs 4:14.  
x6:23 2 Hră-Ruai 36:16; Bruă-Mơnuă 7:52.  
y6:31 Mathiơ 7:12.  

anăp Ơi Adai lĕ? Yuakơ ƀing soh-sat ăt brơi čan kơ tơdruă gơñu kar hăng anŭn mơ̆n 
kiăng kơ mă glaĭ djŏp abih-bang gơnam ñu brơi čan. 35Samơ̆ bơ kơ ƀing gih, khăp bĕ 
kơ ƀing rŏh-ayăt gih, ngă hiam bĕ, brơi čan bĕ laih anŭn anăm čang-rơmang kơ ƀing 
gơñu kla glaĭ ôh. Tui anŭn, tơlơi bơni gih či prŏng biă-mă yơh laih anŭn ƀing gih či 
jing ană-bă Pô Prŏng Hloh mơ̆n, yuakơ Ñu ăt ngă hiam kơ ƀing ƀu hơdơr-tơngia wơ̆t-
hăng ƀing klih mơ̆n. 36Brơi ƀing gih thâo pap bĕ kar hăng Ama gih thâo pap.”  

Anăm Pơhiăp Sat Kơ Arăng  

(Mathiơ 7:1-5)  
37Yêsu pơhiăp dơ̆ng tui anai, “Anăm phong-kơđi arăng ôh, tui anŭn ƀu či hơmâo hlơi 

pô phong-kơđi ƀing gih ôh; anăm klă̱-kơđi kơ arăng ôh, tui anŭn ƀu či hơmâo hlơi pô 
klă̱-kơđi ôh kơ ƀing gih; pap-brơi kơ arăng bĕ, tui anŭn ƀing gih či hơmâo tơlơi pap-
brơi yơh; 38pha-brơi bĕ kơ arăng, tui anŭn ƀing gih či tŭ gơnam pha-brơi kơ ƀing gih 
yơh; gơnam djơ̆-hơnơ̆ng, gư̆ trŭn, rơyŭh jum-dar, tŭ bă-blai ƀơi ngŏ, ƀing gih či tŭ-mă 
gơnam pha-brơi bă-blai yơh ƀơi anăp gih. Gơnam pơkă pă ƀing gih pơkă brơi kơ 
arăng, gơnam pơkă pơdôm hăng anŭn mơ̆n arăng či pơkă brơi glaĭ kơ ƀing gih.”  

39Ñu ăt laĭ kơ ƀing gơñu tơlơi pơhmutu anai, “Dưi mơ̆ mơnuih bum-mơta ba jơlan 
kơ mơnuih bum-mơta? Dua gơñu či lê ̆ hĭ pơ amăng-luh yơh.z 40Pô hrăm khŏm anăm 
pơmĭn ñu pô jing prŏng hloh kơ nai pơtô ñu ôh, samơ̆ tơdah nai ñu hơmâo pơhrăm 
brơi kơ ñu abih-bang laih, ñu či jing hrup hăng nai ñu yơh.”a  

41“Yua-hơget ƀing gih ƀuh ƀruih amăng mơta ayŏng adơi gih, samơ̆ ƀu thâo ƀuh ôh 
hơda amăng mơta gih pô lĕ? 42Hiư̆m-pă ƀing gih dưi pơhiăp hăng ayŏng adơi gih tui 
anai lĕ, ‘Ơ ayŏng ăh, brơi kâo čơkĕh đuaĭ hĭ bĕ ƀruih mơ̆ng mơta ih,’ tơdang anŭn ƀing 
gih ƀu thâo ƀuh ôh hơda dŏ amăng mơta gih pô? Ơ ƀing pơƀlŏr ăh, blung-hlâo mă-
pơđuaĭ hĭ bĕ hơda amăng mơta gih pô, anŭn kăh ƀing gih dưi ƀuh rơđah kiăng kơ 
čơkĕh đuaĭ hĭ ƀruih mơ̆ng mơta ayŏng adơi gih.”  

Phŭn Kơyâo Hăng Boh Ñu  

(Mathiơ 7:16-20; 12:33-35)  
43Giŏng anŭn, Yêsu pơhiăp dơ̆ng tui anai, “Phŭn kơyâo hiam ƀu dưi pơtơbiă rai boh-
črohb sat ôh, laih anŭn dơ̆ng kơyâo sat kŏn dưi pơtơbiă rai boh-čroh hiam lơi. 44Rĭm 
boh-čroh tơbiă rai mơ̆ng djuai kơyâo boh-čroh anŭn yơh. Arăng ƀu pĕ boh hra mơ̆ng 

                                                 
z6:39 Mathiơ 15:14.  
a6:40 Mathiơ 10:24-25; Yôhan 13:16; 15:20.  
b6:43: Anai ăt jing “boh-troh” mơ̆n.  

phŭn drơi ôh; arăng kŏn pĕ boh-kơƀâo mơ̆ng pum-drơi lơi.c 45Sa čô mơnuih hiam, 
mơ̆ng tơlơi pơmĭn pran-jua hiam ñu yơh, pơtơbiă rai tơlơi hiam; samơ̆ sa čô mơnuih 
sat, mơ̆ng tơlơi pơmĭn pran-jua sat ñu yơh, pơtơbiă rai tơlơi sat, yuakơ hơget-tơlơi dŏ 
amăng jua-pơmĭn mơnuih yơh, pơtơbiă rai tơlơi pơhiăp anŭn ƀơi amăng-bah.”d  

Dua Čô Mơnuih Pơdơ̆ng Sang  

(Mathiơ 7:24-27)  
46Giŏng anŭn, Yêsu pơhiăp dơ̆ng tui anai, “Yua-hơget ƀing gih iâu kơ Kâo, ‘Ơ Khua, 
Ơ Khua,’ samơ̆ ƀu kiăng ngă tui ôh tơlơi Kâo pơtô-laĭ kơ ƀing gih lĕ? 47Kâo či ruai 
brơi kơ ƀing gih tui anai: Rĭm čô hlơi pô rai pơ Kâo, hơmư̆ boh-hiăp Kâo laih anŭn 
ngă tui, 48ñu anŭn hrup hăng sa čô mơnuih pơdơ̆ng sa boh sang yơh, ñu klơi dơlăm, 
pơkra atur sang anŭn ƀơi boh-pơtâo. Tơdang ia-li ̱ng lip rai, klă̱ nao pơ sang anŭn, samơ̆ 
sang anŭn ƀu pơpư̆-pơgơi ôh, yuakơ pô ñu pơkra sang anŭn kơjăp biă-mă yơh. 49Samơ̆ 
hlơi pô hơmư̆ boh-hiăp Kâo laih anŭn ƀu ngă tui ôh, ñu anŭn jing hrup hăng sa čô 
mơnuih pơdơ̆ng sang ƀơi lŏn ƀu hơmâo ôh atur. Tơdang ia-li ̱ng lip klă̱ nao pơ sang 
anŭn, sang či glưh-pơčah hĭ yơh laih anŭn tơlơi răm-rai sang anŭn jing prŏng-prin biă-
mă yơh.”  

7  

Yêsu Pơsuaih Sa Čô Hlŭn Khua Tơhan Dêh-Čar Rôm  

(Mathiơ 8:5-13)  
1Tơdơi kơ Yêsu pơtô-laĭ giŏng laih kơ ƀing ană-plei ƀơi anih anŭn, Ñu mŭt nao pơ 

plei Kapharnaoum. 2Pơ anŭn hơmâo sa čô khua tơhan hơmâo sa čô hlŭn, jing pô ñu 
khăp biă-mă, samơ̆ gơ̆ hlak ruă jĕ či djai laih. 3Tơdang pô khua anŭn hơmư̆ hing kơ 
Yêsu, ñu pơkiaŏ ƀing kŏng-tha Yehudah nao rơkâo Yêsu rai kiăng kơ pơsuaih brơi 
hlŭn ñu. 4Tơdang ƀing gơñu nao truh pơ Yêsu, ƀing gơñu pơđu̱r-rơkâo tui anai, “Pô 
khua tơhan anai lăp kơ Ih djru brơi yơh, 5yuakơ ñu khăp kơ ƀing ană-plei ta laih anŭn 
hơmâo pơkra brơi laih sang jơnum kơ ƀing ta.”  

6Tui anŭn, Yêsu nao hrŏm hăng ƀing gơñu. Tơdang Yêsu nao jĕ truh pơ sang pô khua 
anŭn laih, pô khua anŭn pơkiaŏ rai gơyut ñu laĭ hăng Yêsu tui anai, “Ơ Khua ăh, anăm 
Ih pơgleh Ih pô ôh, yuakơ kâo ƀu năng-lăp ôh ju ̱m Ih mŭt amăng sang kâo. 7Hơnŭn 
yơh, kâo ăt pơmĭn mơ̆n kâo ƀu lăp ôh nao pơ Ih. Samơ̆ rơkâo kơ Ih pơhiăp bĕ sa boh-

                                                 
c6:44 Mathiơ 12:33.  
d6:45 Mathiơ 12:34.  

hiăp tui anŭn brơi kơ hlŭn kâo suaih hĭ. 8Kâo rơkâo tui anŭn yuakơ kâo ăt tui-gưt khua 
kâo mơ̆n. Kâo ăt hơmâo mơ̆n ƀing tơhan dŏ gah yŭ kơ tơlơi dưi kâo. Tơdah kâo pơđar 
kơ pô anai, ‘Nao bĕ,’ gơ̆ nao mơtam, laih anŭn kơ pô anŭn, ‘Rai bĕ,’ gơ̆ rai mơtam; 
laih anŭn tơdah kâo pơđar kơ hlŭn kâo tui anai, ‘Ngă bĕ tơlơi anai,’ gơ̆ ngă mơtam 
yơh.”  

9Tơdang Yêsu hơmư̆ tơlơi anŭn, Ñu hli̱ng-hla ̱ng biă-mă, tui anŭn, Ñu wir glaĭ pơhiăp 
hăng ƀing mơnuih lu đuaĭ tui Ñu tui anai, “Kâo laĭ kơ ƀing gih, wơ̆t-tơdah amăng ƀing 
ană-plei Israel, kâo aka ƀuh ôh hlơi pô hơmâo tơlơi đaŏ prŏng kar hăng pô anai.”  

10Giŏng anŭn, tơdang ƀing gơyut khua anŭn wơ̆t glaĭ pơ sang khua anŭn, ƀing gơñu 
ƀuh hlŭn anŭn suaih laih.  

Yêsu Pơhơdip Glaĭ Ană Tơdăm Sa Čô Bơnai-Kơmai  
11Tơdơi kơ anŭn ƀiă, Yêsu nao pơ sa boh plei anăn Nain. Hơmâo ƀing ding-kơna Ñu 

wơ̆t-hăng ƀing mơnuih lu ăt nao hrŏm hăng Ñu mơ̆n. 12Tơdang Ñu nao jĕ truh pơ 
amăng-ja̱ng plei anŭn, hơmâo ƀing mơnuih čơkŭng tơbiă atâo djai mơ̆ng plei; pô atâo 
djai anŭn jing ană tơdăm amĭ gơ̆ hơmâo kơnơ̆ng ha čô gơ̆ anŭn đôč, laih anŭn amĭ gơ̆ 
anŭn jing đah-kơmơi-kơmai. Hơmâo lu mơnuih biă-mă mơ̆ng plei anŭn tơbiă hrŏm 
hăng gơ̆.  

13Tơdang Khua Yang ƀuh đah-kơmơi anŭn, Ñu glưh pran-jua pap-drap kơ gơ̆ laih 
anŭn pơjuh gơ̆ tui anai, “Anăm hia dơ̆ng tah.” 14Giŏng anŭn, Ñu nao jĕ ruaih ƀơi driah-
čơkŭng laih anŭn ƀing čơkŭng anŭn dơ̆ng hĭ. Tui anŭn, Ñu pơhiăp, “Ơ dăm hơi, kâo 
pơđar kơ ih, tơgŭ bĕ!” 15Pô tơdăm djai anŭn hơdip glaĭ pơyôt tơgŭ laih anŭn čơdơ̆ng 
pơhiăp yơh. Giŏng anŭn, Yêsu jao glaĭ gơ̆ kơ amĭ gơ̆.  

16Abih-bang ƀing gơñu le̱ng kơ huĭ-pơpŭ soh-sel laih anŭn bơni-hơơč kơ Ơi Adai tui 
anai, “Hơmâo sa čô pô-pơala prŏng hơmâo rai laih amăng tŏng-krah ƀing ta! Tơlơi 
anai kiăng-laĭ: Ơi Adai hơmâo rai djru laih ƀing ană-plei Ñu!”  

17Tơlơi pơthâo anai ră ruai kơ Yêsu lar hyu djŏp-djang anih amăng abih tring Yudea 
wơ̆t-hăng amăng tring jum-dar anŭn mơ̆n.  

Tơlơi Yôhan Pô Ngă Batem Tơña Kơ Yêsu  

(Mathiơ 11:2-19)  
18ing ding-kơna Yôhan ruai glaĭ kơ Yôhan abih-bang tơlơi Yêsu hơmâo ngă laih. 

19Tui anŭn, Yôhan iâu rai dua čô ding-kơna ñu laih anŭn pơkiaŏ ƀing gơ̆ nao tơña Khua 
Yang tui anai, “Djơ̆ mơ̆, Ih jing Pô Messiah ƀing pô-pơala laĭ-lui-hlâo laih, khŏm či rai, 
ƀôdah ƀing gơmơi či dŏ-tơguăn Pô pơkŏn dơ̆ng?”  

20Tơdang dua čô ding-kơna anŭn nao truh laih pơ Yêsu, ƀing gơñu laĭ tui anai, 
“Yôhan pô ngă batem hơmâo pơkiaŏ rai ƀing gơmơi kiăng kơ tơña Ih tui anai, ‘Djơ̆ 
mơ̆, Ih jing Pô ƀing pô-pơala laĭ-lui-hlâo laih, khŏm či rai, ƀôdah ƀing gơmơi či dŏ-
tơguăn pô pơkŏn dơ̆ng?’”  

21ơi mông anŭn, Yêsu hlak pơhla ̱o hĭ lu mơnuih ruă-nuă, ruă-khe̱ng laih anŭn 
mơnuih yang sat ngă. Lu mơnuih bum-mơta Ñu pơsuaih hĭ dưi ƀuh. 22Giŏng anŭn, Ñu 
laĭ-glaĭ kơ ƀing dua anŭn tui anai, “Nao ruai glaĭ bĕ kơ Yôhan abih-bang bruă ƀing gih 
hơmâo ƀuh hăng hơmư̆ laih kar hăng anai: Mơnuih bum-mơta dưi ƀuh, mơnuih rơwen 
dưi rơbat, ƀing mơnuih djơ̆ phŭng dưi hla ̱o rơgoh, mơnuih tơngĭl dưi hơmư̆, mơnuih 
djai dưi hơdip glaĭ laih anŭn mơnuih ƀun-rin dưi hơmư̆ tơlơi pơthâo hiam.e 23Mơyŭn-
mơak yơh kơ hlơi pô ƀu đi ̱ng-đaŏ ôh samơ̆ ăt dŏ đaŏ kơ Kâo.”  

24Tơdang ƀing ding-kơna Yôhan hơmâo đuaĭ laih, Yêsu čơdơ̆ng pơhiăp hăng ƀing 
mơnuih lu kơ tơlơi Yôhan tui anai, “Hlơi ƀing gih čang-rơmang laih kiăng kơ nao lăng 
amăng tơdron-tač lĕ? ing gih čang-rơmang kiăng kơ lăng sa čô mơnuih tơdu hrup 
hăng sa ƀĕ phŭn rơ̆k trang-bo angĭn pưh gô hă? 25Tơdah ƀu djơ̆ tui anŭn ôh, hlơi ƀing 
gih tơbiă nao lăng laih lĕ? ing gih nao lăng mơnuih čut sum-ao hiam hă? Adih-dih, 
ƀing čut sum-ao hiam ƀơ̆ng gơnam jơman dŏ amăng sang pơtao yơh. 26Tơdah ƀu djơ̆ 
tui anŭn ôh, hlơi ƀing gih tơbiă nao lăng laih lĕ? Nao lăng pô-pơala hă? Djơ̆ yơh, Kâo 
laĭ kơ ƀing gih, pô anŭn yom hloh kơ pô-pơala mơ̆n. 27Kơ Yôhan anŭn yơh Hră Ơi 
Adai hơmâo čih laih tui anai,  

‘Ơi Adai laĭ: Anai-nê, Kâo pơkiaŏ pô ding-kơna pơthâo Kâo nao hlâo kơ Ih,  
ñu či prap-rơmet jơlan Ih ƀơi anăp Ih.’f  

28Kâo laĭ kơ ƀing gih, amăng abih-bang rơnŭk ƀing mơnuih hơdip ƀơi lŏn-tơnah, ƀu 
hơmâo ôh hlơi pô yom hloh kơ Yôhan pô ngă batem; samơ̆ mơnuih amăng ană-plei 
Dêh-Čar Ơi Adai wơ̆t-tơdah ƀu yom-pơphan ôh samơ̆ ñu jing yom-pơphan hloh kơ 
Yôhan pô ngă batem yơh.”  

29Tơdang ƀing gơñu hơmư̆ tơlơi anai, abih-bang ƀing ană-plei wơ̆t-hăng ƀing ring-jia 
mơ̆n, jing ƀing tŭ Yôhan ngă brơi laih batem, tŭ-ư Ơi Adai jing tơpă-hơnơ̆ng yơh. 
30Samơ̆ ƀing khua Pharisai hăng ƀing nai-pơtô tơlơi juăt, jing ƀing ƀu tŭ ôh Yôhan ngă 
brơi batem, hơngah lui hĭ tơlơi kơñăm Ơi Adai brơi kơ ƀing gơñu.g  

31Yêsu pơhiăp dơ̆ng, “Tui anŭn, Kâo či pơhmu ƀing mơnuih ƀu đaŏ rơnŭk anai hăng 
hơget lĕ? ing gơñu hrup hăng hlơi lĕ? 32ing gơñu hrup hăng ƀing čơđai dŏ be̱r ƀơi 
                                                 
e7:22 Isaiah 35:5-6; 61:1.  
f7:27 Malakhi 3:1.  
g7:29-30 Mathiơ 21:32; Luk 3:12.  

sang sĭ-mơnia pơhiăp kơ tơdruă gơñu tui anai,  
‘ing gơmơi ayŭp laih đing-klơt ayŭ mơak kiăng kơ ƀing gih suang,  

samơ̆ ƀing gih hơngah ƀu suang ôh;  
ƀing gơmơi hơmâo čŏk pơkrao laih kiăng kơ ƀing gih hia,  
samơ̆ ƀing gih hơngah ƀu hia rơngot ôh.’  

33Kâo laĭ tui anŭn, yuakơ Yôhan pô ngă batem hơmâo rai laih; ñu ƀu ƀơ̆ng ƀañ-
tơpŭng ôh kŏn mơñum tơpai lơi, laih anŭn ƀing gih laĭ, ‘Ñu hơmâo yang sat ngă.’ 
34Samơ̆ Kâo, jing Ană Mơnuih, hơmâo rai laih, ƀơ̆ng huă hăng mơñum laih anŭn ƀing 
gih laĭ, ‘Lăng, ñu jing mơnuih ră̱ ƀơ̆ng ră̱ mơñum, ngă gơyut-gơyâo hăng ƀing ring-jia 
laih anŭn hăng ƀing mơnuih soh-sat pơkŏn.’ 35Samơ̆ abih-bang ƀing hlơi gưt-tui tơlơi 
rơgơi Ơi Adai, sit ƀing gơñu thâo-krăn yơh tơlơi rơgơi Ơi Adai anŭn jing tơpă sit.”  

Yêsu ơ̆ng Huă Pơ Sang Simôn Pô Pharisai Yom-Pơphan  
36Hơmâo sa čô Pharisai jak-iâu Yêsu nao ƀơ̆ng huă pơ sang ñu. Tui anŭn, Yêsu nao 

pơ sang pô Pharisai anŭn laih anŭn dŏ be̱r ƀơi grê-đih kiăng kơ ƀơ̆ng huă. 37Anai-nê, 
hơmâo sa čô đah-kơmơi rĭh-răm amăng plei anŭn, tơdang ñu hơmư̆ Yêsu hlak dŏ ƀơ̆ng 
huă amăng sang pô Pharisai anŭn, ñu djă ba sa ge̱t anŭ kô ̱̆ ia ƀâo hiam. 38Gơ̆ dŏ-dơ̆ng 
gah rŏng Yêsu jĕ ƀơi tơkai Ñu; gơ̆ hia laih anŭn ia mơta gơ̆ ngă mơsah hĭ tơkai Yêsu, 
giŏng anŭn gơ̆ yua ƀŭk gơ̆ sut ƀơi tơkai Yêsu. Gơ̆ čum tơkai Yêsu laih anŭn trôč ia ƀâo 
hiam anŭn ƀơi tơkai Yêsu.h 39Tơdang anŭn, pô Pharisai, jing pô jak-iâu Yêsu rai ƀơ̆ng 
huă, ƀuh tơlơi anŭn, ñu pơmĭn amăng pran-jua ñu pô tui anai, “Tơdah pô anai jing pô-
pơala, sit ñu či thâo-krăn yơh pô đah-kơmơi ruaih ñu anŭn jing sa čô đah-kơmơi rĭh-
răm.”  

40Tui anŭn, Yêsu laĭ-glaĭ kơ ñu tui anai, “Ơ Simôn, kâo hơmâo tơlơi kiăng ruai hăng 
ih.” Ñu laĭ-glaĭ, “Ơ nai, ruai bĕ!”  

41Yêsu čơdơ̆ng ruai tui anai, “Sa čô pô hơnưh hơmâo dua čô đo̱m hơnưh. Pô anai 
đo̱m hơnưh 500 denari laih anŭn pô adih đo̱m 50 denari. 42Tơdang ƀing gơñu ƀu dưi kla 
glaĭ ôh, pô hơnưh pap-brơi lŏm hĭ abih hơnưh dua gơñu đo̱m. Tui anŭn yơh, amăng 
dua čô đo̱m hơnưh anŭn, pô pă khăp kơ pô hơnưh lu hloh lĕ?”  

43Simôn laĭ-glaĭ, “Kâo pơmĭn pô đo̱m hơnưh lu anŭn yơh či khăp kơ pô hơnưh lu 
hloh.” Yêsu laĭ-glaĭ kơ ñu, “Ih hơmâo phat djơ̆ laih.” 44Giŏng anŭn, Ñu wir glaĭ gah 
đah-kơmơi hăng laĭ kơ Simôn tui anai, “Bơ kơ đah-kơmơi anai, Kâo mŭt amăng sang 
ih, ih ƀu pha-brơi ia rao tơkai Kâo ôh tui hăng tơlơi phiăn, samơ̆ ñu hơmâo ngă mơsah 
laih tơkai Kâo hăng ia mơta ñu laih anŭn yua ƀŭk ñu sut ƀơi tơkai Kâo. 45Ih kŏn čum-
                                                 
h7:37-38 Mathiơ 26:7; Markôs 14:3; Yôhan 12:3.  

ju ̱m Kâo lơi, samơ̆ čơdơ̆ng mơ̆ng Kâo mŭt pơ sang ih, ñu ƀu pơdơi ôh čum tơkai Kâo. 
46Ih ăt kŏn trôč lơi ia jâo ôliwơ ƀơi akŏ Kâo, samơ̆ ñu hơmâo trôč laih ia ƀâo hiam ƀơi 
tơkai Kâo. 47Hơnŭn yơh, Kâo laĭ kơ ih thâo, sit tơlơi soh ñu lu hơmâo pap-brơi laih, 
yuakơ ñu khăp kơ Kâo lu; samơ̆ kơ hlơi pô tơlơi soh hơmâo pap-brơi ƀiă, ñu anŭn ăt 
či khăp ƀiă mơ̆n.”  

48Giŏng anŭn, Yêsu laĭ kơ đah-kơmơi anŭn, “Tơlơi soh ih Kâo pap-brơi laih.”  
49Tui anŭn, ƀing dŏ be̱r bŏng huă hrŏm hăng Ñu čơdơ̆ng pơhiăp hăng tơdruă gơñu tui 

anai, “Hlơi pô anai jing tơl Ñu dưi pap-brơi tơlơi soh arăng lĕ?”  
50Laih anŭn Yêsu laĭ hăng pô đah-kơmơi anŭn tui anai, “Ơi Adai hơmâo pơklaih ih 

laih yuakơ ih đaŏ kơ Kâo; nao rơnŭk-rơnua bĕ.”  

8  

ing Đah-Kơmơi Djru Kơ Yêsu  
1Tơdơi kơ anŭn ƀiă, Yêsu găn nao amăng lu plei-pla kiăng kơ pơhaih laih anŭn pơtô-

pơblang Tơlơi Pơthâo Hiam kơ tơlơi mơnuih-mơnam dưi jing ană-plei Dêh-Čar Ơi 
Adai. ing pluh-dua čô ding-kơna-pơjao ăt nao hrŏm-hăng Ñu 2wơ̆t-hăng đơđa ƀing 
đah-kơmơi mơ̆n, jing ƀing Ñu hơmâo pơklaih laih mơ̆ng yang sat ƀôdah hơmâo 
pơsuaih brơi laih tơlơi duăm-ruă. Sa čô amăng ƀing gơñu jing H’Mari arăng pơanăn 
Magdalene; ñu yơh jing pô hơmâo tơjuh drơi yang sat tơbiă đuaĭ laih. 3Pô pơkŏn jing 
H’Yôana bơnai Khuzas, pô khua ding-kơna gai-bruă amăng sang khua tring Hêrôd. 
H’Susanna wơ̆t-hăng lu ƀing đah-kơmơi pơkŏn dơ̆ng ăt nao hrŏm hăng ƀing gơñu 
mơ̆n, djru gơnam-ƀơ̆ng mơ̆ng gơnam ƀing gơ̆ pô yơh.i  

Tơlơi Pơhmutu Kơ Pô Sai Pơjĕh  

(Mathiơ 13:1-9; Markôs 4:1-9)  
4Giŏng anŭn, tơdang ƀing mơnuih lu mơ̆ng lu plei-pla rai pơtŭm hrŏm-hơbĭt hăng 

Yêsu, Ñu pơtô-laĭ kơ ƀing gơ̆ tơlơi pơhmutu anai:  
5“Hơmâo sa čô mơnuih sai nao sai pơjĕh pơdai ñu. Tơdang ñu sai, đơđa pơjĕh pơdai 

lê ̆ ƀơi klong jơlan, arăng rơbat juăt hĭ gah yŭ plă̱-tơkai laih anŭn čim-brĭm hăng adai rai 
čoh ƀơ̆ng hĭ. 6Hơmâo đơđa pơjĕh lê ̆ ƀơi lŏn-rơga, tơdang pơjĕh anŭn đăh čăt đĭ, ñu gliu 
hĭ mơtam yơh yuakơ kơƀah kơhŭl ia. 7Hơmâo đơđa pơjĕh pơkŏn lê ̆ amăng khul rơ̆k 
drơi laih anŭn rơ̆k drơi anŭn čăt đĭ hrŏm hăng pơjĕh laih anŭn ket hĭ pơjĕh anŭn. 
8Hơmâo đơđa pơjĕh pơkŏn dơ̆ng lê ̆ djơ̆ ƀơi lŏn hiam, ñu čăt đĭ mơtam laih anŭn 

pơtơbiă rai boh sa-rơtuh wơ̆t lu hloh yơh.” Tơdang Ñu ruai laih tơlơi anŭn, Ñu pơhiăp 
kraih tui anai, “Hlơi pô amăng ƀing gih hơmâo tơngia kiăng kơ hơmư̆, brơi ñu pơđi ̱ng 
hơmư̆ bĕ!”  

Tơhnăl-Tơlơi Yêsu Yua Tơlơi Pơhmutu  

(Mathiơ 13:10-17; Markôs 4:10-12)  
9Giŏng anŭn, ƀing ding-kơna Yêsu tơña kơ Ñu hơget-tơlơi pơhmutu anŭn kiăng kơ 

pia. 10Laih anŭn Yêsu pơblang glaĭ, “Kơ ƀing gih Ơi Adai hơmâo brơi tơlơi dưi thâo-
hluh laih tơlơi-bruă yom-hơgŏm kơ Dêh-Čar Ơi Adai, samơ̆ kơ ƀing pơkŏn, Kâo yua 
tơlơi pơhmutu kiăng pơhiăp hăng ƀing gơñu, tui anŭn, ƀing gơñu či lăng samơ̆ ƀu ƀuh 
ôh, ƀing gơñu či hơmư̆ samơ̆ ƀu thâo-hluh ôh.”j  

Yêsu Pơblang Tơlơi Pơhmutu Pô Sai Pơjĕh  

(Mathiơ 13:18-23; Markôs 4:13-20)  
11Yêsu pơblang tŏ-tui dơ̆ng, “Anai yơh jing tơlơi pơhmutu anŭn kiăng-laĭ: Pơjĕh 

pơdai jing boh-hiăp Ơi Adai. 12Pơjĕh lê ̆ ƀơi jơlan, jing tơlơi pơhmutu kơ ƀing mơnuih 
hơmâo hơmư̆ laih, samơ̆ yang sat Satan rai mă-pơđuaĭ hĭ boh-hiăp anŭn mơ̆ng pran-jua 
gơñu kiăng kơ ƀing gơñu ƀu đaŏ ôh laih anŭn kŏn dưi klaih hĭ lơi. 13Khul pơjĕh lê ̆ ƀơi 
lŏn-rơga, jing tơlơi pơhmutu kơ ƀing mơnuih tơdang ƀing gơñu hơmư̆ laih boh-hiăp Ơi 
Adai, ƀing gơñu mơak tŭ-mă yơh, samơ̆ ƀing gơñu ƀu hơmâo akha kơjăp ôh. Yuakơ 
anŭn ƀing gơñu kơnơ̆ng đaŏ amăng ƀiă-hrơi đôč laih anŭn tơdang tơlơi plư truh, ƀing 
gơñu hơngah lui hĭ mơtam yơh. 14Bơ kơ khul pơjĕh lê ̆ ƀơi khul rơ̆k drơi, jing tơlơi 
pơhmutu kơ ƀing mơnuih hơmư̆ laih boh-hiăp Ơi Adai, samơ̆ tơdang ƀing gơñu hơdip-
hơdơ̆ng, ƀing gơñu pơhngŏt hĭ gơñu pô yua-mơ̆ng tơlơi ƀlơ̆ng-bơngơ̆t, tơlơi pơdrŏng-
sah, tơlơi mơak-hrăp lŏn-tơnah ket hĭ tơlơi hơdip gah mơyang gơñu, tơl boh-čroh 
gơñu mơ̆ng tơlơi hơdip mơyang gơñu ƀu thâo tha tơsă hĭ ôh. 15Bơ kơ khul pơjĕh lê ̆ ƀơi 
lŏn hiam, jing tơlơi pơhmutu kơ ƀing mơnuih hơmư̆ boh-hiăp Ơi Adai laih anŭn djă-
pioh amăng pran-jua tơpă hiam. Tui anŭn, ƀing gơñu gir-run pơtơbiă rai lu boh-čroh 
yơh.”  

Tơlơi Pơhmutu Kơ Apui-Kơđen  

(Markôs 4:21-25)  
16“u hơmâo ôh hlơi pô čuh apui-kơđen laih anŭn go ̱m hĭ hăng kơƀai ƀôdah pioh 

apui anŭn gah yŭ kơ sưng pĭt, samơ̆ ñu pioh apui anŭn ƀơi gơ̆ng tơkai-kơđen yơh, tui 

anŭn ƀing hlơi pô mŭt pơ sang dưi ƀuh tơlơi bơngač yơh.k 17Ăt kar-kaĭ mơ̆n, ƀu hơmâo 
tơlơi pơdŏp hơget ôh ƀu či rơđah tơbiă hĭ tơdơi kơ anŭn, kŏn hơmâo tơlơi hơgŏm 
hơget lơi ƀu či thâo-krăn laih anŭn rơđah hĭ amăng tơlơi bơngač.l  

18“Tui anŭn, răng bĕ kơ abih tơlơi ƀing gih hơmư̆, yuakơ hlơi pô hơmâo thâo-hluh 
laih, Ơi Adai či pha-brơi kơ ñu thâo-hluh lu hloh dơ̆ng, samơ̆ hlơi pô ƀu hơmâo thâo-
hluh ôh, wơ̆t-dah hơget-tơlơi ñu pơmĭn ñu hơmâo thâo-hluh laih, Ơi Adai ăt či mă-
pơđuaĭ hĭ mơ̆ng ñu mơ̆n.”m  

Amĭ Hăng ing Adơi Yêsu Sit  

(Mathiơ 12:46-50; Markôs 3:31-35)  
19Tơdơi kơ anŭn, amĭ Yêsu hrŏm-hăng ƀing adơi Ñu rai kiăng bưp Yêsu, samơ̆ ƀing 

gơñu ƀu dưi nao truh pơ Yêsu ôh yuakơ hơmâo lu mơnuih đơi. 20Tui anŭn, hơmâo 
mơnuih rai laĭ hăng Yêsu tui anai, “Amĭ Ih hrŏm-hăng ƀing adơi Ih hlak dŏ-tơguăn gah 
rơngiao kiăng kơ bưp ih.” 21Samơ̆ Yêsu laĭ-glaĭ, “Amĭ Kâo laih anŭn ƀing ayŏng adơi 
Kâo sit jing ƀing hơmư̆ boh-hiăp Ơi Adai hăng ngă tui yơh.”  

Yêsu Khă Rơbŭ-Kơthel ơi Dơnao Galilê  

(Mathiơ 8:23-27; Markôs 4:35-41)  
22Hơmâo sa hrơi, Yêsu laĭ hăng ƀing ding-kơna Ñu tui anai, “Nă, ƀing ta nao bĕ pơ 

ha ̱ng gah adih ia dơnao anai.” Tui anŭn, ƀing gơñu đĭ hrŏm amăng sa boh sŏng laih 
anŭn waih nao yơh. 23Tơdang ƀing gơñu hlak waih nao, Yêsu lê ̆ pĭt yơh. Giŏng anŭn, 
tơdang Yêsu hlak dŏ pĭt, hơmâo angĭn rơbŭ-kơthel truh ƀơi ia dơnao anŭn laih anŭn 
sŏng gơñu le̱ng kơ ia soh-sel, tui anŭn ƀing gơñu huĭ-hiưt biă-mă yơh. 24Giŏng anŭn, 
ƀing gơñu nao râo mơdưh Yêsu tui anai, “Ơ Khua, Ơ Khua hơi, ƀing ta jĕ či tram yơh 
anai!” Tui anŭn, Yêsu tơgŭ laih anŭn khă hĭ angĭn rơbŭ wơ̆t-hăng jơlah-ia păh-pung 
mơ̆n; rơbŭ-kơthel rơiăt hĭ laih anŭn jơlah-ia dŏ-hơđơ̆ng mơtam yơh. 25Yêsu laĭ kơ ƀing 
gơñu tui anai, “ing gih ƀu hơmâo tơlơi đaŏ ôh hă?” Laih anŭn ƀing gơ̆ huĭ-bra ̱l hli̱ng-
hla ̱ng pơlaĭ hăng tơdruă tui anai, “Tui anŭn, hlơi Pô anai jing lĕ, tơl Ñu khă wơ̆t-dah 
angĭn hăng jơlah-ia ăt gưt-tui Ñu mơ̆n?”  

Yêsu Pơsuaih Sa Čô Đah-Rơkơi Yang Sat Ngă  

(Mathiơ 8:28-34; Markôs 5:1-20)  

                                                 
k8:16 Mathiơ 5:15; Luk 11:33.  
l8:17 Mathiơ 10:26; Luk 12:2.  
m8:18 Mathiơ 25:29; Luk 19:26.  

26Giŏng anŭn, ƀing gơñu ăt nao tŏ-tui tơl truh pơ ha ̱ng-ia anih ƀing Gerasa gah adih 
kơ kwar Galilê. 27Tơdang Yêsu yak tơbiă nao pơ ha ̱ng, hơmâo sa čô đah-rơkơi yang sat 
ngă amăng plei-pla anŭn rai bưp Yêsu. Sui ƀiă laih pô yang sat ngă anai ƀu čut-hơô 
sum-ao ôh kŏn dŏ hơdip amăng sang lơi, samơ̆ hơdip amăng khul pơsat yơh. 28Tơdang 
ñu ƀuh Yêsu, ñu ur kraih, rơbuh bon ƀơi anăp Yêsu laih anŭn pơhiăp kraih tui anai, “Ơ 
Yêsu, Ană Ơi Adai Glông Hloh hơi, yua-hơget Ih pơkơpăk hăng kâo lĕ? Kâo kwưh-
rơkâo Ih anăm pơtơnap hĭ kâo ôh.” 29Pô yang ngă anai laĭ tui anŭn yuakơ Yêsu hơmâo 
pơđar laih yang sat tơbiă mơ̆ng ñu. Yang sat anŭn hơmâo git-gai ñu lu wơ̆t laih. ing 
arăng akă hăng čuăk, anŭh hăng tơlŏng laih anŭn gak-wai ñu, samơ̆ ñu dưi kơtŭng taih 
pơčah hĭ, tui anŭn yang sat ba-pơđuaĭ hĭ ñu nao pơ tơdron-ha ̱r.  

30Giŏng anŭn, Yêsu tơña kơ ñu tui anai, “Hlơi anăn ŏng lĕ?” Ñu laĭ-glaĭ, “Ling-
tơhan,” yuakơ lu yang sat biă-mă hơmâo mŭt laih amăng ñu. 31Laih anŭn ƀing yang sat 
anŭn kwưh-rơkâo Yêsu anăm brơi ƀing gơñu tơbiă nao pơ hlung dơlăm ôh, jing anih 
pơkơhma ̱l.  

32Hlak anai hơmâo sa tơpul bơbui lu hlak čuk ƀơ̆ng kơtuai bŏl-čư̆ anŭn, tui anŭn ƀing 
yang sat anŭn kwưh-rơkâo Yêsu brơi ƀing gơñu mŭt amăng tơpul bơbui anŭn. Hơnŭn 
yơh, Yêsu brơi ƀing gơñu tơbiă đuaĭ mơtam. 33Tui anŭn, ƀing yang sat tơbiă mơ̆ng pô 
yang ngă anŭn hăng mŭt amăng tơpul bơbui, laih anŭn tơpul bơbui anŭn đuaĭ nao 
kơdâo mơ̆ng ha ̱ng-dơ̆ng kơdư trŭn pơ dơnao ia hăng djai tram hĭ abih.  

34Tơdang ƀing wai bơbui anŭn ƀuh tơpul bơbui anŭn djai tram amăng dơnao ia, ƀing 
gơñu đuaĭ-kơdŏp laih anŭn ră ruai tơlơi truh anŭn amăng rĭm plei-pla jum-dar. 35Giŏng 
anŭn, ƀing ană-plei mơ̆ng plei-pla anŭn tơbiă rai lăng tơlơi hơmâo truh laih. ing gơñu 
nao pơ Yêsu hăng ƀuh pô yang sat ngă, jing pô yang sat hơmâo tơbiă đuaĭ laih, hlak dŏ 
be̱r jĕ ƀơi tơkai Yêsu, čut-hơô sum-ao laih anŭn tơlơi pơmĭn gơ̆ tơngăl laih. Tui anŭn, 
ƀing gơñu huĭ-hiưt biă-mă. 36Laih anŭn ƀing mơnuih, jing ƀing hơmâo ƀuh laih tơlơi 
truh anŭn, ră ruai glaĭ kơ ƀing ană-plei anŭn hiư̆m pô yang sat ngă anŭn hơmâo suaih hĭ 
laih. 37Giŏng anŭn, abih-bang ƀing ană-plei mơ̆ng jum-dar anih Gerasa anŭn rơkâo Yêsu 
tơbiă đuaĭ hĭ mơ̆ng ƀing gơñu, yuakơ ƀing gơñu huĭ-bra ̱l biă-mă. Tui anŭn, Yêsu hăng 
ƀing ding-kơna Ñu wơ̆t glaĭ pơ sŏng kiăng kơ đuaĭ hĭ mơ̆ng anih anŭn. 38Pô yang ngă 
anŭn, jing pô suaih laih, rơkâo kiăng kơ đuaĭ tui Yêsu, samơ̆ Yêsu pơkiaŏ gơ̆ nao hăng 
laĭ tui anai, 39“Wơ̆t glaĭ bĕ pơ sang ih laih anŭn pơhaih bĕ abih tơlơi yom Ơi Adai 
hơmâo ngă laih kơ ih.” Giŏng anŭn, gơ̆ glaĭ ră ruai djŏp-djang anih amăng plei kơ 
tơlơi mơyang yom-pơphan Yêsu hơmâo ngă laih kơ gơ̆.  

Yêsu Pơsuaih Laih Anŭn Pơhơdip  

(Mathiơ 9:18-26; Markôs 5:21-43)  
40Tơdang Yêsu wơ̆t glaĭ pơ ha ̱ng gah adih dơnao ia Galilê, ƀing mơnuih lu nao čơkă 

Yêsu yuakơ ƀing gơñu le̱ng kơ dŏ-tơguăn Yêsu soh-sel. 41Hlak anŭn, hơmâo sa čô khua 
sang pơjơnum anăn ñu Yairus, rai bon ƀơi tơkai Yêsu kwưh-rơkâo kơ Yêsu nao pơ 
sang ñu, 42yuakơ kơnơ̆ng hơjăn ană dra ñu pluh-dua thŭn anai yơh gơ̆ hơmâo, hlak ruă 
jĕ či djai laih.  

Tơdang Yêsu hlak nao, ƀing mơnuih lu anŭn pơkơhñet kiăng nao jĕ Yêsu. 43Hơmâo 
sa čô đah-kơmơi hơmâo tơlơi ruă tuh-drah amăng pluh-dua thŭn laih, samơ̆ ƀu hơmâo 
nai-pơjrao pă ôh dưi pơsuaih brơi gơ̆. 44Ñu rai ƀơi gah rŏng Yêsu laih anŭn ruaih ƀơi 
jah ao Yêsu. Mông anŭn, tơlơi ruă tuh-drah ñu khơ̆t hĭ mơtam yơh, 45laih anŭn Yêsu 
tơña tui anai, “Hlơi pô ruaih djơ̆ Kâo lĕ?” Tơdang anŭn abih-bang mơnuih jĕ pơ anŭn 
le̱ng kơ hơngah hĭ, samơ̆ Pêtrôs laĭ-glaĭ tui anai, “Ơ Khua ăh, ƀing mơnuih lu jum-dar 
Ih anai pơkơhñet laih anŭn pơtơlư̆ djơ̆ Ih.”  

46Samơ̆ Yêsu laĭ tui anai, “Hơmâo mơnuih ruaih djơ̆ laih Kâo hăng tơlơi kơñăm, laih 
anŭn dơ̆ng, Kâo thâo pơmưn tơlơi dưi mơyang hơmâo tơbiă hĭ laih mơ̆ng kâo.” 
47Tơdang pô đah-kơmơi anŭn thâo ñu ƀu dưi pơdŏp hĭ dơ̆ng tah, ñu huĭ-tơtư̆ rai bon 
ƀơi anăp Yêsu. Giŏng anŭn, ñu pơhaih ƀơi anăp abih-bang ƀing mơnuih lu anŭn yua-
hơget ñu hơmâo ruaih djơ̆ laih Yêsu, wơ̆t-hăng tơlơi ñu dưi suaih hĭ tañ mơtam. 48Tui 
anŭn, Yêsu laĭ kơ gơ̆ tui anai, “Ơ neh ăh, Ơi Adai hơmâo pơsuaih laih ih yuakơ ih đaŏ 
kơ Kâo. Nao rơnŭk-rơnua bĕ!”  

49Tơdang Yêsu hlak dŏ pơhiăp, hơmâo sa čô mơnuih mơ̆ng sang khua sang pơjơnum 
anŭn rai laĭ hăng khua anŭn tui anai, “Ană dra ih djai laih; anăm pơgleh Nai dơ̆ng tah.” 
50Samơ̆ tơdang Yêsu hơmư̆ tơlơi anŭn, Ñu laĭ-glaĭ kơ khua anŭn tui anai, “Anăm huĭ 
ôh, kơnơ̆ng đaŏ-kơnang đôč laih anŭn ană dra ih či hơdip glaĭ yơh.”  

51Laih anŭn tơdang Yêsu truh pơ sang khua anŭn, Ñu ƀu brơi hlơi pô ôh dưi mŭt 
hrŏm hăng Ñu, samơ̆ Ñu kơnơ̆ng brơi Pêtrôs, Yôhan laih anŭn Yakơ wơ̆t-hăng amĭ 
ama dra anŭn đôč mŭt pơ anih ană dra anŭn dŏ. 52Tơdang anŭn, abih-bang mơnuih le̱ng 
kơ čŏk-hia rơngot-hơning kơ ană dra anŭn, samơ̆ Yêsu laĭ kơ ƀing gơñu, “Anăm hia 
ôh, ñu ƀu djai ôh, samơ̆ ñu kơnơ̆ng pĭt đôč.” 53Tui anŭn, ƀing gơñu klao djik-djak kơ 
Yêsu yuakơ ƀing gơñu thâo sit ană dra anŭn djai laih.  

54Tơdang Yêsu mŭt pơ anih ană dra anŭn dŏ, Ñu mă ƀơi tơngan gơ̆ hăng pơđar tui 
anai, “Ơ mô̆, tơgŭ bĕ!” 55Giŏng anŭn, bơngăt ană dra anŭn wơ̆t glaĭ pơ gơ̆ laih anŭn gơ̆ 
tơgŭ mơtam; tui anŭn Yêsu pơđar kơ arăng brơi gơnam ƀơ̆ng huă kơ gơ̆. 56Amĭ ama 
gơ̆ dŏ-kơtuă hli̱ng-hla ̱ng biă-mă, samơ̆ Yêsu khă kơ ƀing gơ̆ ƀu dưi ră ruai tơlơi truh 
anai kơ arăng ôh.  

9  

Yêsu Pơkiaŏ ing Ding-Kơna-Pơjao Hyu Pơtô  

(Mathiơ 10:5-15; Markôs 6:7-13)  
1Giŏng anŭn, Yêsu iâu rai pluh-dua čô ding-kơna-pơjao laih anŭn brơi kơ ƀing gơñu 

hơmâo tơlơi dưi-mơyang hăng tơlơi dưi-kơtang kiăng kơ puh-pơđuaĭ hĭ abih-bang ƀing 
yang sat mơ̆ng mơnuih laih anŭn pơsuaih djŏp-mơta tơlơi duăm-ruă. 2Ñu pơkiaŏ ƀing 
gơ̆ tơbiă nao kiăng kơ hyu pơhaih tơlơi mơnuih-mơnam dưi jing ană-plei Dêh-Čar Ơi 
Adai laih anŭn pơsuaih ƀing duăm-ruă. 3Ñu pơtă kơ ƀing gơ̆ tui anai, “Anăm djă ba 
gơnam hơget-get ôh kơ bruă gih hyu anai: Anăm djă ba ôh gai-jra, kơdŭng gơnam, 
ƀañ-tơpŭng, ƀôdah prăk-kăk; kŏn djă ba dua blah ao lơi. 4Sang hlơi ƀing gih dưi mŭt, 
dŏ hĭ bĕ pơ anŭn hlŏng truh kơ hrơi ƀing gih tơbiă đuaĭ hĭ mơ̆ng plei anŭn. 5Samơ̆ pơ 
plei pă arăng ƀu ju ̱m ôh ƀing gih, tơdang ƀing gih tơbiă đuaĭ hĭ mơ̆ng plei anŭn, tơtŭh 
hĭ bĕ ƀruih-lŏn mơ̆ng tơkai gih kiăng pơrơđah kar hăng tơlơi ngă gơ̆ng-jơlan 
pơkơdơ̆ng glaĭ hăng ƀing gơñu yơh.”n  

6Giŏng anŭn, ƀing gơñu nao hyu amăng rĭm boh plei pơhaih tơlơi pơthâo hiam laih 
anŭn pơsuaih mơnuih ruă-duăm amăng djŏp-djang anih.  

Khua Tring Hêrôd Antipas Rŭng-Răng  

(Mathiơ 14:1-12; Markôs 6:14-29)  
7Hlak anŭn, Hêrôd Antipas, jing khua kwar Galilê, hơmư̆ abih-bang tơlơi mơyang 

Yêsu hơmâo ngă laih, tui anŭn ñu rŭng-răng biă-mă yuakơ đơđa hơmâo mơnuih laĭ 
Yôhan pô ngă batem hơmâo hơdip glaĭ laih, 8đơđa hơmâo mơnuih laĭ Êliyah hơmâo 
pơƀuh-rai laih anŭn đơđa ƀing pơkŏn dơ̆ng laĭ sa čô pô-pơala pơkŏn đưm-đă adih 
hơmâo hơdip glaĭ dơ̆ng.o 9Samơ̆ Hêrôd laĭ tui anai, “Kâo pô yơh hơmâo čŏng hĭ laih 
tơkuai Yôhan, tui anŭn hlơi jing pô anai lĕ? Kâo hơmâo hơmư̆ laih lu tơlơi hli̱ng-hla ̱ng 
biă-mă kơ ñu.” Laih anŭn Hêrôd hơduah hơdră-jơlan kiăng kơ bưp Yêsu yơh.  

Yêsu Čem Rơma-Rơbâo Čô Mơnuih  

(Mathiơ 14:13-21; Markôs 6:30-44; Yôhan 6:1-14)  
10Tơdang ƀing ding-kơna-pơjao wơ̆t glaĭ laih, ƀing gơñu ruai glaĭ hăng Yêsu abih-

bang tơlơi ƀing gơñu hơmâo ngă laih. Giŏng anŭn, Yêsu ba hơjăn ƀing gơñu anăp nao 
pơ plei-prŏng Betsaida. 11Samơ̆ tơdang ƀing mơnuih lu thâo kơ tơlơi anŭn, ƀing gơñu 
                                                 
n9:5 Bruă-Mơnuă 13:51; 9:3-5 Luk 10:4-11.  
o9:7-8 Mathiơ 16:14; Markôs 8:28; Luk 9:19.  

kiaŏ tui Yêsu laih anŭn Yêsu ju ̱m-čơkă ƀing gơñu yơh. Yêsu pơtô-laĭ ƀing gơñu kơ 
tơlơi mơnuih-mơnam dưi jing ană-plei Dêh-Čar Ơi Adai laih anŭn pơsuaih hĭ abih-
bang mơnuih ruă-duăm.  

12Tơdang hrơi jĕ či klăm-mơmŏt laih, pluh-dua čô ƀing ding-kơna-pơjao nao laĭ hăng 
Yêsu tui anai, “Ơ Nai ăh, brơi kơ ƀing ană-plei anai glaĭ bĕ, tui anŭn ƀing gơñu dưi nao 
pơ tring-trang plei-pla jum-dar kiăng kơ dưi hơduah gơnam-ƀơ̆ng wơ̆t-hăng anih đih-
pĭt, yuakơ pơ anai jing anih hông-hang biă-mă.”  

13Samơ̆ Yêsu laĭ kơ ƀing gơñu tui anai, “ing gih yơh pha-brơi kơ ƀing gơ̆ gơnam-
ƀơ̆ng.”  
ing gơñu laĭ-glaĭ tui anai, “ing gơmơi kơnơ̆ng hơmâo rơma klŏ ƀañ-tơpŭng anet 

hăng dua drơi akan anet đôč; wơ̆t-tơdah ƀing gơmơi nao blơi gơnam-ƀơ̆ng kơ abih-
bang ƀing mơnuih lu anai, ăt ƀu či djŏp mơ̆n.” 14ing gơñu laĭ tui anŭn yuakơ pơ anih 
anŭn hơmâo jĕ truh kơ rơma-rơbâo čô ƀing đah-rơkơi.  

Giŏng anŭn, Yêsu laĭ hăng ƀing ding-kơna Ñu tui anai, “Brơi kơ ƀing gơñu dŏ be̱r bĕ 
tui hăng tơpul, rĭm tơpul hơmâo kơplăh-wăh rơmapluh čô.”  

15ing gơñu ngă tui hăng anŭn yơh laih anŭn brơi kơ abih-bang ƀing mơnuih lu anŭn 
dŏ be̱r. 16Giŏng anŭn, Yêsu mă rơma klŏ ƀañ-tơpŭng hăng dua drơi akan anŭn, angak đĭ 
pơ adai adih, bơni-hơơč laih anŭn wŏk ƀañ-tơpŭng; giŏng anŭn Ñu tŏ-tui brơi nanao 
kơ ƀing ding-kơna nao pơpha kơ ƀing mơnuih lu 17tơl abih-bang mơnuih ƀơ̆ng trơi 
soh-sel. Laih anŭn ƀing ding-kơna duñ glaĭ čơđeh-mĕh ƀañ hăng akan rơbeh anŭn 
hơmâo truh kơ pluh-dua bai mơtam.  

Pêtrôs Pơhaih Yêsu Jing Messiah  

(Mathiơ 16:13-19; Markôs 8:27-29)  
18Hơmâo sa hrơi, tơdang Yêsu dŏ hơjăn hăng ƀing ding-kơna Ñu, Ñu iâu-laĭ kơ Ơi 

Adai. Yêsu tơña kơ ƀing gơñu tui anai, “ing mơnuih lu laĭ kơ Kâo jing hlơi lĕ?” 
19ing gơñu laĭ-glaĭ, “Đơđa mơnuih laĭ Ih jing Yôhan pô ngă batem, samơ̆ ƀing pơkŏn 
laĭ Ih jing pô-pơala Êliyah pơƀuh-rai yơh laih anŭn ƀing pơkŏn dơ̆ng laĭ Ih jing sa čô 
pô-pơala pơkŏn đưm-đă adih hơmâo hơdip glaĭ dơ̆ng.”p  

20Tui anŭn, Yêsu tơña ƀing gơñu tui anai, “Samơ̆ bơ kơ gih pô, ƀing gih laĭ Kâo jing 
hlơi lĕ?” Pêtrôs laĭ-glaĭ tui anai, “Ih jing Messiah, jing Pô Ơi Adai ƀuăn pơkiaŏ rai 
yơh.”q  

                                                 
p9:19 Mathiơ 14:1-2; Markôs 6:14-15; Luk 9:7-8.  
q9:20 Yôhan 6:68-69.  

Yêsu Laĭ-Lui-Hlâo Kơ Tơlơi Ñu Či Ruă-Nuă Hăng Djai  

(Mathiơ 16:20-28; Markôs 8:30-9:1)  
21Samơ̆ Yêsu pơkơđiăng ƀing gơñu ƀu dưi pơthâo tơlơi Ñu jing Messiah anŭn kơ 

hlơi pô ôh, 22laih anŭn Ñu laĭ dơ̆ng, “Kâo, jing Ană Mơnuih khŏm tŭ lu tơlơi ruă-nuă 
laih anŭn ƀing kŏng-tha, ƀing khua ngă yang prŏng laih anŭn ƀing nai-pơtô tơlơi juăt či 
hơngah lui hĭ Kâo; laih anŭn dơ̆ng, arăng či pơdjai hĭ Kâo, samơ̆ klŏh kơ klâo hrơi Kâo 
či hơdip glaĭ dơ̆ng yơh.”  

23Giŏng anŭn, Yêsu laĭ kơ abih-bang ƀing gơñu tui anai, “Tơdah hlơi pô kiăng đuaĭ 
tui Kâo, brơi kơ ñu hơngah hĭ bĕ tơlơi ñu pô kiăng, glăm mă bĕ kơyâo bơrơkal ñu pô 
tŭ ruă-nuă rĭm hrơi ƀôdah tŭ tơlơi djai laih anŭn đuaĭ tui Kâo.r 24Kâo laĭ tui anŭn yuakơ 
hlơi pô kiăng pơklaih hĭ tơlơi hơdip ñu pô, sit ñu či rơngiă hĭ yơh, samơ̆ hlơi pô 
rơngiă hĭ tơlơi hơdip ñu pô kiăng kơ đuaĭ tui Kâo, ñu anŭn či pơklaih hĭ tơlơi hơdip ñu 
yơh.s 25Hơget kơmlai kơ sa čô mơnuih dưi hơmâo lĕ, tơdah ñu dưi hơmâo abih-bang 
lŏn-tơnah samơ̆ răm-rơngiă hĭ tơlơi hơdip ñu pô? 26Hlơi pô mlâo ƀu tŭ-ju ̱m Kâo hăng 
boh-hiăp Kâo, Kâo, jing Ană Mơnuih, ăt či mlâo kơ pô anŭn mơ̆n tơdang Kâo či trŭn 
rai dơ̆ng amăng tơlơi ang-yang Kâo laih anŭn amăng tơlơi ang-yang Ama Kâo hrŏm 
hăng ƀing ling-jang rơgoh-hiam mơ̆n. 27Samơ̆ Kâo laĭ kơ ƀing gih sit biă-mă, hơmâo 
mơ̆n đơđa ƀing dŏ-dơ̆ng pơ anai, jing ƀing ƀu či djai ôh hlâo kơ ƀing gơñu ƀuh Pơtao 
Dêh-Čar Ơi Adai rai ƀơi lŏn-tơnah anai.”  

Drơi-jan Yêsu Pơhrih  

(Mathiơ 17:1-8; Markôs 9:2-8)  
28Kơplăh-wăh sapăn hrơi tơdơi kơ Ñu pơtô tơlơi anŭn, Yêsu djă ba Pêtrôs, Yôhan 

laih anŭn Yakơ, đĭ nao pơ sa boh bŏl-čư̆ kiăng kơ iâu-laĭ. 29Tơdang Ñu hlak dŏ iâu-laĭ, 
ƀô̆-mơta Ñu pơplih hĭ phara laih anŭn sum ao Ñu jing hĭ bơngač kơmlă biă-mă. 30Blĭp-
blăp mơtam hơmâo dua čô mơnuih pơhiăp hrŏm hăng Ñu, anŭn jing Môseh hăng pô-
pơala Êliyah mơ̆ng đưm hlâo adih yơh. 31Dua ƀing gơñu ăt pơƀuh-rai amăng tơlơi 
bơngač ang-yang laih anŭn pơhiăp kơ tơlơi Yêsu či đuaĭ hĭ mơ̆ng lŏn-tơnah anai, jing 
tơlơi Ñu jĕ či ngă pơgiŏng hĭ amăng plei-prŏng Yerusalaim yơh. 32Tơdang anŭn, Pêtrôs 
hăng dua čô ƀing gơyut ñu hlak dŏ pĭt, samơ̆ ƀing gơñu mơdưh hăng ƀuh tơlơi ang-
yang Yêsu wơ̆t-hăng dua čô mơnuih anŭn hlak dŏ-dơ̆ng pơhiăp hăng Yêsu. 33Tơdang 
dua čô anŭn đuaĭ hĭ laih mơ̆ng Yêsu, Pêtrôs laĭ hăng Ñu tui anai, “Ơ Khua ăh, hiam 

yơh kơ ƀing ta dŏ pơ anai; brơi bĕ ƀing gơmơi pơkra klâo boh nưh, sa kơ Ih, sa kơ 
Môseh laih anŭn sa kơ Êliyah,” samơ̆ Pêtrôs ƀu thâo-hluh ôh hơget-tơlơi ñu hlak 
pơhiăp.  

34Tơdang ñu hlak dŏ pơhiăp kơ tơlơi anŭn, hơmâo kơthul rai go ̱m hĭ ƀing gơñu laih 
anŭn ƀing gơñu huĭ biă-mă yơh. 35Mông anŭn mơtam, hơmâo dơnai hiăp Ơi Adai 
mơ̆ng kơthul anŭn laĭ tui anai, “Anai yơh jing Ană Đah-Rơkơi Kâo, jing Pô Kâo ruăh-
mă laih. Pơđi ̱ng hơmư̆ tui Ñu bĕ!”t  

36Tơdang dơnai hiăp anŭn pơhiăp giŏng laih, ƀing gơñu kơnơ̆ng ƀuh hơjăn Yêsu đôč 
dŏ pơ anŭn. Giŏng anŭn, ƀing gơñu dŏ-rơiăt aka dưi ruai pơthâo hăng hlơi pô ôh 
hơget-tơlơi ƀing gơñu hơmâo ƀuh laih amăng hrơi anŭn.  

Yêsu Pơsuaih Sa Čô Čơđai Yang Sat Ngă  

(Mathiơ 17:14-18; Markôs 9:14-27)  
37ơi hrơi tŏ-tui anŭn, tơdang Yêsu hăng klâo čô ding-kơna Ñu trŭn mơ̆ng bŏl-čư̆ 

anŭn, hơmâo sa tơpul mơnuih lu rai bưp Yêsu. 38Anai-nê, hơmâo sa čô đah-rơkơi 
amăng ƀing mơnuih lu iâu kraih tui anai, “Ơ Nai ăh, kâo rơkâo Ih djru brơi ană đah-
rơkơi kâo đa, yuakơ hơjăn ñu yơh jing ană kâo. 39Yang sat juăt pơañăk gơ̆ nanao laih 
anŭn ur kraih tơl gơ̆ pơrơboh ia-bah gơ̆. Yang sat pơruă gơ̆, pơtơnap hĭ gơ̆ nanao laih 
anŭn ñu kiăng pơrai hĭ gơ̆ nanao. 40Kâo hơmâo rơkâo laih ƀing ding-kơna Ih kiăng kơ 
puh-pơđuaĭ hĭ yang sat, samơ̆ ƀing gơñu ƀu dưi ngă ôh.”  

41Yêsu laĭ-glaĭ kơ abih-bang mơnuih tui anai, “Ơ ƀing ƀu đaŏ laih anŭn pran-jua sat-
ƀai hơi, hơbĭn-sui dơ̆ng Kâo či dŏ hăng ƀing gih laih anŭn ư̆-añ kơ ƀing gih lĕ?” Samơ̆ 
Ñu laĭ hăng ama gơ̆ tui anai, “Ba rai bĕ ană ih pơ anai.”  

42Tơdang ană pô anŭn hlak rai, yang sat pơrơbuh hĭ gơ̆ ƀơi lŏn hăng pơañăk gơ̆, 
samơ̆ Yêsu kơhŏh kơ yang sat, pơsuaih hĭ čơđai anŭn laih anŭn Ñu jao glaĭ čơđai anŭn 
kơ ama gơ̆ yơh. 43Abih-bang mơnuih le̱ng kơ dŏ hli̱ng-hla ̱ng soh-sel kơ bruă mơsêh-
mơyang Ơi Adai.  

Yêsu Laĭ-Lui-Hlâo Dơ̆ng Kơ Tơlơi Djai Ñu  

(Mathiơ 17:22-23; Markôs 9:30-32)  

Tơdang abih-bang ƀing mơnuih lu hlak dŏ hli̱ng-hla ̱ng kơ rĭm bruă Yêsu ngă, Yêsu 
laĭ kơ ƀing ding-kơna Ñu tui anai, 44“Brơi kơ ƀing gih hơmư̆ pơñen bĕ kơ tơlơi Kâo či 
laĭ anai: Arăng či pơblư̆ jao lui hĭ Kâo, jing Ană Mơnuih, kơ tơlơi dưi mơnuih-mơnam, 

jing ƀing pơkơdơ̆ng glaĭ hăng Kâo.” 45Samơ̆ ƀing ding-kơna Yêsu ƀu thâo-hluh ôh kơ 
tơlơi Ñu hơmâo laĭ laih anai. Yuakơ Yêsu pơdŏp hĭ tơlơi anŭn mơ̆ng ƀing gơñu, tui 
anŭn ƀing gơñu ƀu thâo-hluh ôh. Laih anŭn dơ̆ng, ƀing gơñu kŏn khĭn tơña Yêsu lơi kơ 
tơlơi anŭn.  

Hlơi Pô Yom-Pơphan Hloh  

(Mathiơ 18:1-5; Markôs 9:33-37)  
46ing ding-kơna čơdơ̆ng pơrơjăh hăng tơdruă gơñu kơ tơlơi hlơi pô jing yom-

pơphan hloh amăng ƀing gơñu.u 47Samơ̆ tơdang Yêsu thâo-krăn tơlơi pơmĭn amăng 
jua-pơmĭn gơñu, Ñu pŭ sa čô čơđai hăng brơi gơ̆ dŏ jĕ ƀơi Ñu, 48laih anŭn Ñu laĭ kơ 
ƀing gơñu tui anai, “Hlơi pô tŭ-ju ̱m čơđai anai yuakơ gơ̆ đuaĭ tui Kâo, sit ñu anŭn tŭ-
ju ̱m Kâo yơh, laih anŭn hlơi pô tŭ-ju ̱m Kâo, ñu anŭn ăt tŭ-ju ̱m mơ̆n Pô pơkiaŏ rai kâo. 
Yuakơ hlơi pô luă-gŭ hloh amăng abih-bang ƀing gih, ñu anŭn yơh jing pô yom-
pơphan hloh kơ abih-bang.”v  

ing Đuaĭ Tui Yêsu  

(Markôs 38-40)  
49Yôhan laĭ-glaĭ tui anai, “Ơ Khua, ƀing gơmơi ƀuh sa čô mơnuih puh-pơđuaĭ hĭ yang 

sat hăng anăn Ih, tui anŭn ƀing gơmơi khă hĭ ñu yuakơ ñu ƀu đuaĭ tui ƀing ta ôh.”  
50Samơ̆ Yêsu laĭ kơ Yôhan tui anai, “Anăm khă hĭ ñu ôh, yuakơ hlơi pô ƀu 

pơkơdơ̆ng glaĭ ôh hăng ƀing gih, ñu anŭn dŏ gah kơ ƀing gih yơh.”  

Sa Boh Plei ing Samaria u Tŭ-ju̱m Yêsu  
51Tơdang hrơi mông Ơi Adai či pŭ đĭ Yêsu glaĭ pơ adai adih jĕ truh laih, Yêsu khưp-

kiăng khŏm nao pơ plei-prŏng Yerusalaim yơh, 52tui anŭn Ñu pơkiaŏ ƀing ding-kơna 
Ñu nao hlâo kơ Ñu kiăng kơ mŭt nao pơ sa boh plei ƀing Samaria kiăng kơ prap-rơmet 
anih kơ Yêsu. 53Samơ̆ ƀing ană-plei anŭn ƀu tŭ-ju ̱m Yêsu ôh, yuakơ ƀing gơñu thâo 
Yêsu či nao pơ plei Yerusalaim. 54Tơdang ƀing ding-kơna Ñu Yakơ hăng Yôhan ƀuh 
tơlơi anŭn, ƀing gơñu laĭ tui anai, “Ơ Khua ăh, Ih kiăng mơ̆ kơ ƀing gơmơi iâu apui lê ̆ 
mơ̆ng adai adih kiăng kơ čuh pơrai hĭ abih-bang ƀing gơñu?”w 55Samơ̆ Yêsu wir glaĭ 
ƀuăh khă kơ ƀing gơñu. 56Giŏng anŭn, ƀing gơñu nao pơ sa boh plei pơkŏn dơ̆ng.  

Tơlơi Pơsăn-Drơi Đuaĭ Tui Yêsu  

(Mathiơ 8:19-22)  
57Tơdang ƀing gơñu rơbat kơtuai jơlan, hơmâo sa čô mơnuih laĭ hăng Yêsu tui anai, 

“Kâo či đuaĭ tui Ih yơh; wơ̆t-tơdah pơpă Ih nao kâo či nao yơh.”  
58Yêsu pơkơđiăng kơ ñu tui anai, “Mơja hơmâo amăng, čim-brĭm pơ adai hơmâo 

hruh, samơ̆ Kâo, jing Ană Mơnuih, ƀu hơmâo ôh anih kiăng kơ dŏ.”  
59Yêsu laĭ kơ pô pơkŏn tui anai, “Đuaĭ tui kâo bĕ.”  
Samơ̆ pô anŭn laĭ-glaĭ tui anai, “Ơ Khua ăh, brơi kâo nao dơ̱r ama kâo hlâo amơĭ.”  
60Samơ̆ Yêsu laĭ kơ pô anŭn tui anai, “Brơi kơ ƀing djai dơ̱r mă bĕ ƀing djai gơñu pô, 

samơ̆ gah kơ ih, nao pơhaih bĕ tơlơi mơnuih-mơnam dưi jing ană-plei Dêh-Čar Ơi 
Adai.”  

61Pô pơkŏn laĭ tui anai, “Ơ Khua ăh, kâo či đuaĭ tui ih yơh, samơ̆ blung hlâo brơi kâo 
glaĭ čuă-ngui sang-anŏ kâo sui ƀiă laih anŭn pơhiăp pơčơlah hăng ƀing gơñu amơĭ.”x  

62Yêsu laĭ-glaĭ kơ ñu tui anai, “Hlơi pô djă laih tơngan ñu ƀơi wăng-kai samơ̆ ăt dŏ 
lăng glaĭ gah rŏng, pô anŭn ƀu năng-lăp ôh kơ tơlơi nao pơhaih tơlơi mơnuih-mơnam 
dưi jing ană-plei Dêh-Čar Ơi Adai.”  

10  

Yêsu Pơkiaŏ Tơjuhpluh-Dua Čô Nao Pơtô  
1Tơdơi kơ anŭn ƀiă, Khua Yang Yêsu jao bruă kơ tơjuhpluh-dua čô pơkŏn dơ̆ng 

kiăng kơ pơkiaŏ ƀing gơñu tơdua čô nao hlâo kơ Ñu amăng rĭm plei-pla jing anih Ñu 
pô jĕ či nao. 2Yêsu laĭ kơ ƀing gơñu tui anai, “Hơmâo lu biă-mă yơh pơdai tơsă, samơ̆ 
mơnuih nao yuă-hơpuă ƀiă biă-mă. Hơnŭn yơh, ƀing gih rơkâo bĕ kơ Ơi Adai, jing 
Khua kơ bruă yuă-hơpuă anŭn, kiăng kơ Ñu pơkiaŏ nao ƀing mă bruă nao yuă-hơpuă 
pơdai Ñu.y 3Nao bĕ! Anai-nê, Kâo pơkiaŏ nao ƀing gih kar hăng ană triu nao pơ tŏng-
krah asâo-tan.z 4Anăm djă ba kơdŭng-prăk, kơdŭng-gơnam laih anŭn klĭ-juă, laih anŭn 
dơ̆ng, anăm pơhiăp-kơkuh sui ôh hăng arăng ƀơi jơlan nao.  

5“Sang pă ƀing gih mŭt, blung hlâo ƀing gih laĭ bĕ hăng pô sang tui anai, ‘Rơkâo 
tơlơi rơnŭk-rơno ̱m dŏ amăng sang-anŏ anai.’ 6Tơdah pơ sang anŭn, pô sang prap-pre 
kiăng kơ tŭ-ju ̱m ƀing gih hăng tơlơi rơnŭk-rơno ̱m, sit tơlơi rơnŭk-rơno ̱m gih či dŏ 
hrŏm hăng pô anŭn yơh; samơ̆ tơdah pô sang ƀu tŭ-ju ̱m ƀing gih ôh, tơlơi rơnŭk-
rơno ̱m ƀing gih bơni-hiam anŭn ƀu či truh kơ ƀing gơñu ôh. 7ing gih ăt dŏ bĕ amăng 

sang ju ̱m ƀing gih anŭn, ƀơ̆ng huă bĕ hơget gơnam-ƀơ̆ng ƀing gơ̆ pha-brơi, yuakơ pô 
mă bruă lăp kơ mă-tŭ gơnam arăng apăh kơ ñu yơh. ing gih dŏ bĕ pơ anŭn, anăm 
đuaĭ nao dŏ mơ̆ng rĭm boh sang ôh.a  

8“Tơdang ƀing gih mŭt nao amăng sa boh plei laih anŭn ƀing ană-plei anŭn tŭ-ju ̱m 
ƀing gih, ƀơ̆ng huă bĕ hơget gơnam-ƀơ̆ng ƀing gơñu yŏng brơi kơ ƀing gih. 9Pơsuaih 
bĕ ƀing duăm-ruă amăng plei anŭn hăng pơhaih bĕ kơ ƀing ană-plei anŭn tui anai, ‘Sit 
hrơi mơnuih-mơnam dưi jing ană-plei Dêh-Čar Ơi Adai rai pơ ƀing gih laih.’  

10Samơ̆ tơdang ƀing gih mŭt nao amăng sa boh plei laih anŭn ƀing ană-plei anŭn ƀu 
tŭ-ju ̱m ôh ƀing gih, ƀing gih nao bĕ pơ tŏng-krah plei anŭn hăng laĭ tui anai,b 11‘Wơ̆t-
tơdah ƀruih-lŏn plei-pla gih đo̱m ƀơi tơkai ƀing gơmơi, sit ƀing gơmơi ăt tơtŭh sut hĭ 
pơkơdơ̆ng glaĭ hăng ƀing gih mơ̆n; samơ̆ brơi kơ ƀing gih thâo bĕ tơlơi anai: Hrơi 
mơnuih-mơnam dưi jing ană-plei Dêh-Čar Ơi Adai rai pơ ƀing gih laih, laih anŭn ƀing 
gih hơngah hĭ ƀu tŭ-mă ôh.’c 12Kâo laĭ kơ ƀing gih jing ƀing ding-kơna, amăng hrơi Ơi 
Adai phat-kơđi mơnuih, plei Sedôm đưm-đă adih či tŭ pơkơhma ̱l plai ƀiă kơ plei ƀu tŭ-
ju ̱m ƀing gih anŭn.”d  

Klâo Boh Plei u Đaŏ  

(Mathiơ 11:20-24)  
13Giŏng anŭn, Yêsu pơhiăp kơ klâo boh plei, jing hơdôm plei Ñu hơmâo ngă laih lu 

tơlơi mơsêh-mơyang laih anŭn Ñu laĭ tui anai, “Răm-ƀăm yơh kơ ih, Ơ plei Kôrasin 
ăh! Răm-ƀăm yơh kơ ih, Ơ plei Bêtsaida ăh! Tơdah Kâo nao ngă hơdôm tơlơi mơsêh-
mơyang amăng plei Tir hăng plei Sidôn đưm-đă adih kar hăng Kâo hơmâo ngă laih 
amăng ƀing gih, sit yơh ƀing gơñu hơmâo kơhma ̱l hĭ tơlơi soh gơñu sui laih, laih anŭn 
ƀing gơñu buh ao tâo hăng dŏ amăng hơbâo-tơpur kiăng kơ pơrơđah kơ tơlơi ƀing 
gơñu rơngot-hơning yơh.e 14Samơ̆ amăng hrơi Ơi Adai či phat-kơđi mơnuih-mơnam, 
plei Tir hăng plei Sidôn yơh či tŭ pơkơhma ̱l plai ƀiă kơ ƀing gih. 15Laih anŭn bơ kơ ih, 
Ơ plei Kapharnaoum ăh, ih pơmĭn Ơi Adai či pơpŭ-pơdun đĭ ih pơ adai adih hă? Ơ-ơh, 
Ñu či plĕ trŭn ih pơ anih hlung dơlăm Hades adih yơh.”f  

16Samơ̆ Yêsu pơhiăp hăng ƀing ding-kơna Ñu tui anai, “Hlơi pô hơmư̆ tui ƀing gih, 

ñu anŭn ăt hơmư̆ tui Kâo mơ̆n, samơ̆ hlơi pô hơngah hĭ ƀing gih, ñu anŭn ăt hơngah hĭ 
Kâo mơ̆n. Hlơi pô hơngah hĭ Kâo, ñu anŭn hơngah hĭ Pô pơkiaŏ rai Kâo yơh.”g  

Tơjuhpluh-Dua Čô ing Ding-Kơna Glaĭ Mơ̆ng Pơtô  
17Tơdang ƀing tơjuhpluh-dua čô ding-kơna wơ̆t glaĭ mơ̆ng pơtô, ƀing gơñu klao hơ̆k-

kơdơ̆k laih anŭn ruai tui anai, “Ơ Khua ăh, yuakơ amăng tơlơi dưi anăn Ih yơh tơdang 
ƀing gơmơi puh-pơđuaĭ hĭ ƀing yang sat, ƀing gơñu ăt gưt kơ ƀing gơmơi mơ̆n!”  

18Yêsu laĭ kơ ƀing ding-kơna Ñu tui anai, “ơi mông anŭn, Kâo ƀuh laih yang sat 
Satan lê ̆ trŭn mơ̆ng adai adih kar hăng kơmlă thuơ hĭ laih. 19Anai-nê, Kâo hơmâo pha-
brơi laih kơ ƀing gih tơlơi dưi-mơyang dưi rơbat juă ƀơi ala, aguăt laih anŭn ƀing gih 
ƀu hơmâo tơlơi hiưt-ruă ôh. Kâo ăt hơmâo pha-brơi laih mơ̆n kơ ƀing gih tơlơi dưi 
hloh kơ abih-bang tơlơi dưi rŏh-ayăt gih yơh, laih anŭn dơ̆ng, ƀu hơmâo mơnơ̆ng 
hơget ôh dưi pơruă hĭ ƀing gih.h 20ing gih anăm kơnơ̆ng klao hơ̆k-kơdơ̆k yuakơ ƀing 
yang sat gưt kơ ƀing gih đôč ôh, samơ̆ ăt klao hơ̆k-kơdơ̆k bĕ yuakơ Ơi Adai hơmâo čih 
laih anăn gih amăng adai adih.”  

Yêsu Hơ̆k-Mơak  

(Mathiơ 11:25-27; 13:16-17)  
21Ăt amăng mông anŭn mơ̆n, Yang Bơngăt Hiam pơbă-blai Yêsu hăng tơlơi mơak-

mơai laih anŭn Yêsu laĭ tui anai, “Ơ Ama ăh, Ih jing Khua Yang kơ adai adih laih anŭn 
kơ lŏn-tơnah anai, Kâo bơni-hơơč kơ Ih yuakơ Ih hơmâo pơdŏp hĭ laih hơdôm tơlơi 
anai mơ̆ng ƀing rơgơi ƀing hrăm thâo-hluh, samơ̆ ră anai Ih hơmâo pơrơđah laih 
hơdôm tơlơi anŭn kơ ƀing luă-gŭ laih anŭn đaŏ kơ Ih hrup hăng ƀing čơđai. Djơ̆ yơh 
Ama ăh, Ih ngă tui anŭn yuakơ Ih mơak kiăng kơ ngă yơh.”  

22Giŏng anŭn, Yêsu pơhiăp hăng abih-bang ƀing ană-plei dŏ jum-dar Ñu tui anai, 
“Ama Kâo, jing Ơi Adai, hơmâo jao brơi laih abih-bang tơlơi dưi-mơyang kơ Kâo. u 
hơmâo hlơi pô ôh thâo hơget kơnuih-bruă Ană Ơi Adai jing, kơnơ̆ng Ama Ñu đôč 
thâo, laih anŭn ƀu hơmâo hlơi pô ôh thâo hơget kơnuih-bruă Ama Ñu jing, kơnơ̆ng 
Ană Ơi Adai đôč yơh thâo; laih anŭn dơ̆ng, kơnơ̆ng kơ ƀing hlơi pô Ană Ơi Adai kiăng 
pơrơđah brơi laih, ƀing gơñu anŭn đôč yơh thâo.”i  

23Giŏng anŭn, Yêsu wir nao laĭ kơ hơjăn ƀing ding-kơna Ñu tui anai, “Mơyŭn-hiam 
yơh kơ abih-bang hlơi pô ƀuh hơdôm mơta-tơlơi ƀing gih ƀuh ră anai! 24Kâo laĭ kơ 

                                                 
g10:16 Mathiơ 10:40; Markôs 9:37; Luk 9:48; Yôhan 13:20.  
h10:19 Tơlơi Adoh Bơni-Hơơč 91:13.  
i10:22 Yôhan 3:35; 10:15.  

ƀing gih tui anŭn yuakơ hơmâo lu laih ƀing pô-pơala laih anŭn ƀing pơtao đưm hlâo 
adih kiăng kơ ƀuh hơdôm mơta-tơlơi ƀing gih ƀuh ră anai, samơ̆ ƀing gơñu ƀu dưi ƀuh 
ôh; ƀing gơñu kiăng kơ hơmư̆ hơdôm mơta-tơlơi ƀing gih hơmư̆ ră anai, samơ̆ ƀing 
gơñu ƀu dưi hơmư̆ ôh.”  

Pơhmutu Kơ Pô Samaria Hiam-Klă  
25Hlak anŭn, hơmâo sa čô nai pơtô thâo-hluh tơlơi juăt tơgŭ kiăng kơ tơña lông-lăng 

Yêsu tui anai, “Ơ Nai, hơget-tơlơi kâo či ngă kiăng kơ mă-tŭ tơlơi hơdip hlŏng-lar 
lĕ?”j  

26Yêsu laĭ-glaĭ kơ ñu tui anai, “Hơget-tơlơi Môseh hơmâo čih laih amăng Hră Tơlơi 
Juăt lĕ? Hiư̆m-pă ih đŏk amăng anŭn lĕ?”  

27Ñu laĭ-glaĭ kơ Yêsu tui anai, “Hră Tơlơi Juăt anŭn laĭ tui anai, ‘Ih khŏm khăp bĕ kơ 
Khua Yang Ơi Adai ih hăng abih pran-jua, abih bơngăt-jua, abih tơlơi kơtang laih anŭn 
hăng abih tơlơi pơmĭn ih,’ laih anŭn, ‘Ih khŏm khăp bĕ kơ mơnuih re̱ng-gah ih hrup 
hăng ih khăp kơ ih pô.’”k  

28Tui anŭn, Yêsu laĭ kơ ñu, “Ih hơmâo laĭ-glaĭ djơ̆ biă-mă yơh. Ngă bĕ tơlơi anŭn 
laih anŭn ih či hơmâo tơlơi hơdip anŭn yơh.”l  

29Samơ̆ ñu kiăng pơhaih tơlơi tơpă ñu pô ƀơi anăp Yêsu, tui anŭn ñu laĭ kơ Yêsu tui 
anai, “Hlơi pô jing mơnuih re̱ng-gah kâo lĕ?”  

30Yêsu laĭ-glaĭ tui anai, “Hơmâo sa čô amăng kơnung-djuai ta mơ̆ng plei Yerusalaim 
trŭn nao pơ plei Yerêhô, ƀơi jơlan hơmâo ƀing klĕ-dŏp mă gơ̆, mă hĭ sum-ao dram-
gơnam gơ̆ hăng taih gơ̆ laih anŭn đuaĭ hĭ, lui hĭ gơ̆ djai mol ƀơi anŭn. 31Anai-nê, hơmâo 
sa čô pô khua ngă yang ta trŭn nao djơ̆ ƀơi jơlan anŭn mơ̆n, samơ̆ tơdang ñu ƀuh pô 
rơka anŭn, ñu pơpĕ ƀơi akiăng jơlan hăng đuaĭ hĭ mơ̆ng gơ̆. 32Kar-kaĭ mơ̆n, hơmâo sa 
čô mơnuih Lêwi jing pô djru bruă amăng sang yang, nao djơ̆ ƀơi jơlan anŭn mơ̆n, laih 
anŭn lăng kơ pô rơka anŭn. Ñu ăt pơpĕ ƀơi akiăng jơlan hăng đuaĭ hĭ mơ̆ng gơ̆ mơ̆n. 
33Samơ̆ hơmâo sa čô mơnuih Samaria trŭn nao djơ̆ ƀơi jơlan anŭn mơ̆n, tơdang ñu ƀuh 
pô rơka anŭn, ñu pap biă-mă kơ gơ̆.m 34Ñu nao pơ pô rơka anŭn, rao pơjrao hĭ gơ̆ hăng 
ia jâo, ia tơpai laih anŭn pŏn brơi hĭ rơka gơ̆. Giŏng anŭn, ñu yŏng đĭ gơ̆ ƀơi rŏng 
aseh-glai ñu pô hăng pơdiăng ba gơ̆ truh pơ sang jưh kiăng kơ čem rong gơ̆. 35ơi hrơi 
tŏ-tui, ñu mă prăk ñu pô dua denari hăng brơi kơ pô sang jưh anŭn laih anŭn laĭ tui 

                                                 
j10:25 Mathiơ 22:35-40; Markôs 12:28-34.  
k10:27 Tơlơi Juăt 6:5; Tơlơi-Bruă Lêwi 19:18.  
l10:28 Tơlơi-Bruă Lêwi 18:5.  
m10:33-34 2 Hră-Ruai 28:15.  

anai, ‘Răk-wai brơi ñu đa, laih anŭn tơdah hơdôm pă prăk ih pơhoăč brơi kơ ñu dơ̆ng, 
tơl kâo glaĭ kâo či kla glaĭ kơ ih yơh.’  

36“Pô pă amăng klâo čô anŭn ih pơmĭn pơrơđah kơ tơlơi ñu jing pô re̱ng-gah biă-mă 
hăng pô rơka ƀing klĕ-dŏp hơmâo pơruă laih anŭn lĕ?”  

37Nai pơtô tơlơi juăt laĭ-glaĭ tui anai, “Pô pơrơđah tơlơi pap-mơñai brơi kơ gơ̆ anŭn 
yơh.”  

Tui anŭn, Yêsu laĭ-glaĭ kơ ñu tui anai, “Nao ngă bĕ hrup hăng pô anŭn hơmâo ngă 
laih.”  

Yêsu Nao Čuă H’Martha Hăng H’Mari  
38Tơdang Yêsu hăng ƀing-ding-kơna Ñu hlak anăp nao pơ plei-prŏng Yerusalaim, 
ƀing gơñu nao hyu pơtô truh pơ sa boh plei laih anŭn pơ anŭn sa čô đah-kơmơi anăn 
H’Martha iâu-ju̱m ƀing gơñu mŭt amăng sang gơ̆. 39Gơ̆ hơmâo sa čô adơi anăn ñu 
H’Mari; H’Mari yơh jing pô dŏ be̱r jĕ ƀơi anăp Khua Yang kiăng hơmư̆ tơlơi Ñu 
pơtô.n 40Samơ̆ H’Martha bŏ-hrŏ buih bruă djru lu sư̆-rơbư̆. Tui anŭn, ñu nao pơ Yêsu 
hăng laĭ tui anai, “Ơ Khua ăh, Ih ƀu bơngơ̆t ôh hă kơ adơi kâo lui hĭ kâo buih bruă 
hơjăn kâo đôč? Rơkâo kơ Ih pơđar ñu rai djru kâo bĕ.”  

41Laih anŭn Khua Yang laĭ-glaĭ kơ ñu tui anai, “Ơ H’Martha, H’Martha, ih ƀlơ̆ng-
bơngơ̆t rŭng-răng kơ lu mơta-tơlơi đơi, 42samơ̆ hơmâo sa mơta-tơlơi jing yom-pơphan 
biă-mă. H’Mari hơmâo ruăh-mă laih mơta-tơlơi hiam anŭn, tui anŭn ƀu hơmâo hlơi pô 
ôh dưi mă-pơđuaĭ hĭ mơ̆ng gơ̆.”  

11  

Yêsu Pơtô Kơ ing Ding-Kơna Tơlơi Iâu-laĭ Kơ Ơi Adai  

(Mathiơ 6:9-13; 7:7-11)  
1Hơmâo sa hrơi, Yêsu hlak dŏ iâu-laĭ kơ Ơi Adai; tơdang Ñu giŏng iâu-laĭ laih, sa čô 

ding-kơna Ñu rơkâo kơ Ñu tui anai, “Ơ Khua ăh, pơtô bĕ kơ ƀing gơmơi iâu-laĭ kar 
hăng Yôhan hơmâo pơtô laih kơ ƀing ding-kơna ñu.”  

2Yêsu čơdơ̆ng pơtô kơ ƀing gơñu, “Tơdang ƀing gih iâu-laĭ, laĭ bĕ tui anai:  
 

“Ơ Ama ăh,  
Brơi kơ abih-bang mơnuih-mơnam pơpŭ-pơyom kơ anăn rơgoh-hiam Ih.  
Brơi kơ Dêh-Čar Hlŏng-Lar Ih rai tañ ƀơi lŏn-tơnah anai.  

                                                 
n10:38-39 Yôhan 11:1.  

 44



3Pha-brơi bĕ kơ ƀing gơmơi gơnam ƀơ̆ng-huă djŏp kơ rĭm hrơi.  
4Pap-brơi kơ tơlơi soh gơmơi đa  

kar hăng ƀing gơmơi pap-brơi kơ hlơi pô pơsoh pơkơdơ̆ng glaĭ hăng ƀing 
gơmơi.  

Laih anŭn anăm lui brơi kơ ƀing gơmơi bưp djơ̆ tơlơi plư hăng ngă soh hĭ ôh.”  

Yêsu Pơtô Brơi Iâu-laĭ Nanao  
5Giŏng anŭn, Yêsu laĭ pơhmutu kơ ƀing ding-kơna Ñu tui anai, “Hơmâo mơ̆ hlơi pô 

amăng ƀing gih, nao pơ sang gơyut ñu krah mlam hăng rơkâo tui anai, ‘Ơ giăng, brơi 
kâo čan klâo klŏ ƀañ-tơpŭng ih, 6yuakơ sa čô gơyut kâo mơ̆ng ataih phrâo truh pơ sang 
kâo, samơ̆ kâo ƀu hơmâo gơnam-ƀơ̆ng hơget ôh kiăng yŏng brơi kơ gơ̆ ƀơ̆ng-huă.’ 
7Tui anŭn, pô gơyut ñu anŭn laĭ-glaĭ mơ̆ng gah-lăm sang tui anai, ‘Anăm pơkơpăk kâo 
ôh, yuakơ kâo krư̆ bah-amăng sang kâo laih, laih anŭn ƀing ană-bă kâo hăng kâo dŏ đih 
pĭt laih, kâo ƀu dưi tơgŭ mă brơi kơ ih gơnam hơget ôh?’ 8Kâo laĭ kơ ƀing gih, wơ̆t-
dah gơyut ñu anŭn ƀu kiăng tơgŭ mă brơi gơnam hơget kơ gơ̆ ôh yuakơ gơ̆ jing gơyut 
ñu, samơ̆ yuakơ gơ̆ pơkơpăk rơkâo khŏm-khŏm, tui anŭn ñu či tơgŭ hăng mă brơi kơ 
gơ̆ gơnam hơget gơ̆ rơkâo yơh.  

9“Tui anŭn, Kâo laĭ kơ ƀing gih tui anai: Rơkâo nanao bĕ, ƀing gih či hơmâo; hơduah 
nanao bĕ, ƀing gih či hơduah-ƀuh; laih anŭn khŏk bah-amăng nanao bĕ, Ơi Adai či pŏk 
brơi kơ ƀing gih yơh. 10Ngă tui anŭn bĕ, yuakơ hlơi pô rơkâo nanao, ñu anŭn či mă-tŭ; 
hlơi pô hơduah nanao, ñu anŭn či hơduah-ƀuh; laih anŭn hlơi pô khŏk bah-amăng 
nanao, Ơi Adai či pŏk brơi kơ ñu yơh.  

11“Hlơi pô amăng ƀing gih jing ama, tơdah ană ñu rơkâo kơ akan, pơala kơ akan 
anŭn ñu brơi kơ gơ̆ ala mơtah hă? 12ôdah tơdah gơ̆ rơkâo boh mơnŭ, pơala kơ boh 
mơnŭ anŭn ñu brơi kơ gơ̆ aguăt hă? 13Tui anŭn, wơ̆t-tơdah ƀing gih jing mơnuih ƀu 
hiam-klă ôh samơ̆ ăt thâo pha-brơi gơnam brơi-pơyơr hiam kơ ană-bă gih, rơgao hloh 
kơ anŭn yơh Ama gih pơ adai adih či pha-brơi Yang Bơngăt Hiam kơ ƀing hlơi pô 
rơkâo kơ Ñu.”  

Yêsu Pơsuaih Sa Čô Mơnuih Kơmlô Yang Sat Ngă  

(Mathiơ 12:22-30; Markôs 3:20-27)  
14Hơmâo sa wơ̆t, Yêsu puh-pơđuaĭ hĭ sa drơi yang sat ngă brơi kơmlô. Tơdang yang 

sat anŭn tơbiă đuaĭ laih, mơnuih kơmlô anŭn thâo pơhiăp mơtam laih anŭn ƀing 
mơnuih lu dŏ hli̱ng-hla ̱ng biă-mă. 15Samơ̆ đơđa amăng ƀing mơnuih lu anŭn laĭ, “Ñu 
dưi puh-pơđuaĭ hĭ ƀing yang sat yua-mơ̆ng tơlơi mơyang khua yang sat Beelzebul 

yơh.”o 16Hơmâo đơđa mơnuih pơkŏn rơkâo pơgŏ̱ Yêsu ngă tơlơi mơsêh-mơyang 
mơ̆ng adai kiăng kơ lông-lăng Ñu.p  

17Samơ̆ Yêsu thâo-krăn abih-bang tơlơi pơmĭn ƀing gơñu, laih anŭn Ñu laĭ kơ ƀing 
gơñu tui anai, “Ană-plei amăng sa dêh-čar pă pơkơdơ̆ng glaĭ hăng tơdruă gơñu pô, 
dêh-čar anŭn či răm-rai yơh. Laih anŭn tơdah mơnuih lŏm kơ sa sang-anŏ pă 
pơkơdơ̆ng glaĭ hăng tơdruă gơñu pô, sang-anŏ anŭn ăt răm-glưh hĭ mơ̆n. 18Laih anŭn 
tơdah ƀing yang sat amăng dêh-čar Satan pơkơdơ̆ng glaĭ hăng tơdruă gơñu pô, hiư̆m 
dêh-čar gơñu dưi dŏ kơjăp lĕ? Kâo pơhiăp tui anŭn yuakơ ƀing gih ƀuăh Kâo hơmâo 
puh-pơđuaĭ laih yang sat hăng tơlơi mơyang Beelzebul yơh. 19Tơdah Kâo ngă tui anŭn, 
bơ kơ ƀing ding-kơna gih, ƀing gơñu ăt puh-pơđuaĭ hĭ yang sat hăng tơlơi mơyang 
Beelzebul mơ̆n hă? Hơnŭn yơh, ƀing ding-kơna gih anŭn yơh či jing hĭ ƀing phat-kơđi 
kơ ƀing gih jing soh yuakơ ƀing gih ƀuăh laih tui anŭn. 20Samơ̆ tơdah Kâo puh-pơđuaĭ 
hĭ yang sat hăng tơlơi dưi-mơyang Ơi Adai, sit tơlơi anŭn pơrơklă laih kơ ƀing gih 
tơlơi dưi-mơyang Dêh-Čar Ơi Adai truh laih kơ ƀing gih.”  

21Giŏng anŭn, Yêsu laĭ pơhmutu tui anai, “Tơdah sa čô mơnuih kơtang djă gơnam-
blah dŏ gak-wai sang ñu pô, sit abih-bang dram-gơnam kŏng-ngăn ñu ăt dŏ rơnŭk-
hơđơ̆ng yơh. 22Samơ̆ tơdah hơmâo sa čô mơnuih kơtang hloh rai kơsung-blah ñu hăng 
dưi-hĭ kơ ñu, pô kơtang hloh anŭn či mă-pơđuaĭ hĭ gơnam-blah gơ̆ yơh jing gơnam gơ̆ 
kơnang, laih anŭn ăt mă pơpha hĭ dram-gơnam kŏng-ngăn gơ̆ mơ̆n.  

23“Hlơi pô ƀu dŏ gah kơ Kâo, ñu anŭn pơkơdơ̆ng glaĭ hăng Kâo yơh, laih anŭn hlơi 
pô ƀu pơgop pơƀut glaĭ ôh ƀing mơnuih hăng Kâo, ñu anŭn pơčơlah hĭ ƀing gơ̆ yơh.”q  

Sa Drơi Yang Sat Wơ̆t Mŭt Glaĭ Dơ̆ng  

(Mathiơ 12:43-45)  
24Yêsu pơhiăp dơ̆ng tui anai, “Tơdang sa drơi yang sat hơmâo tơbiă đuaĭ laih mơ̆ng 

sa čô mơnuih, ñu găn nao pơ tơdron-ha ̱r kiăng kơ hơduah anih pơdơi, samơ̆ ñu hơduah 
ƀu hơmâo ôh. Tui anŭn, ñu laĭ tui anai, ‘Kâo či wơ̆t glaĭ pơ sang kâo phrâo tơbiă đuaĭ 
laih.’ 25Tơdang ñu glaĭ, ñu ƀuh sang anŭn kih rơmet hiam tŏ-tơroai laih. 26Tui anŭn, ñu 
nao jak ba tơjuh drơi yang sat pơkŏn dơ̆ng sat hloh kơ ñu pô, kiăng kơ mŭt dŏ amăng 
sang anŭn. Hơnăl-tuč, tơlơi hơdip mơnuih anŭn răm hloh kơ hlâo yơh.”  

Tơlơi Mơyŭn-Mơak Sit  

                                                 
o11:15 Mathiơ 9:34; 10:25.  
p11:16 Mathiơ 12:38; 16:1; Markôs 8:11.  
q11:23 Markôs 9:40.  

27Tơdang Yêsu pơtô giŏng laih tơlơi anŭn, hơmâo sa čô đah-kơmơi amăng ƀing 
mơnuih lu pơhiăp kraih kơ Ñu tui anai, “Mơyŭn-mơak yơh kơ amĭ Ih, jing pô hơmâo 
tơkeng laih kơ Ih laih anŭn pơmĕm Ih.”  

28Samơ̆ Yêsu laĭ-glaĭ tui anai, “Mơyŭn-mơak hloh kơ anŭn yơh kơ ƀing hlơi pô 
hơmư̆ Boh-Hiăp Ơi Adai laih anŭn ngă tui.”  

ing Mơnuih Lu Pơgŏ̱ Yêsu Ngă Gru-Kơnăl Mơsêh-Mơyang  

(Mathiơ 12:38-42)  
29Tơdang ƀing mơnuih lu pơƀut glaĭ lu jai, Yêsu čơdơ̆ng pơhiăp tui anai, “ing 

mơnuih rơnŭk anai jing sat-ƀai biă-mă. ing gơñu tơña-hơduah kiăng kơ Kâo pha-brơi 
sa gru-kơnăl mơsêh-mơyang, samơ̆ Kâo ƀu či pha-brơi kơ ƀing gih ôh rơngiao kơ gru-
kơnăl mơsêh-mơyang Ơi Adai pha-brơi laih kơ pô-pơala Yônah.r 30Hơget bruă Ơi Adai 
ngă brơi kơ Yônah jing hĭ laih gru-kơnăl kơ ƀing ană-plei plei-prŏng Neniweh; ăt kar-
kaĭ mơ̆n, hơget bruă Ơi Adai či ngă brơi kơ Kâo, jing Ană Mơnuih, či jing gru-kơnăl 
kơ ƀing mơnuih rơnŭk anai yơh.s 31ơi hrơi Ơi Adai či phat-kơđi abih-bang mơnuih, 
hơbia mơ̆ng lŏn-čar Seba đưm hlâo adih či tơgŭ klă̱-kơđi pơkơdơ̆ng glaĭ hăng ƀing 
mơnuih rơnŭk anai. Hơbia anŭn dưi klă̱-kơđi tui anŭn yuakơ ñu hơmâo rai laih mơ̆ng 
lŏn-čar ataih biă-mă kiăng kơ hơmư̆ tơlơi rơgơi pơtao Salomôn pơtô; anai-nê, hơmâo 
Pô prŏng hloh kơ pơtao Salomôn hlak dŏ pơ anai, samơ̆ ƀing gih ƀu kiăng hơmư̆ tơlơi 
rơgơi Ñu ôh.t 32ơi hrơi phat-kơđi mơ̆n, ƀing ană-plei plei-prŏng Nineweh đưm hlâo 
adih či tơgŭ klă̱-kơđi pơkơdơ̆ng glaĭ hăng ƀing mơnuih rơnŭk anai. ing gơñu dưi klă̱-
kơđi tui anŭn yuakơ ƀing gơñu hơmư̆ tơlơi Yônah pơtô laih anŭn kơhma ̱l lui hĭ laih 
tơlơi soh-sat gơñu; anai-nê, hơmâo Pô prŏng hloh kơ pô-pơala Yônah hlak dŏ pơ anai, 
samơ̆ ƀing gih ƀu kiăng hơmư̆ ôh tơlơi Ñu pơtô laih anŭn kŏn kơhma ̱l hĭ tơlơi soh gih 
lơi!”u  

Tơlơi Pơhmutu Kơ Tơlơi Bơnngač  

(Mathiơ 5:15; 6:22-23)  
33Yêsu pơtô dơ̆ng hăng tơlơi pơhmutu anai, “u hơmâo ôh mơnuih čuh apui-kơđen 

laih anŭn pioh hĭ ƀơi anih hơgŏm ƀôdah gah yŭ kơthŭng, samơ̆ pioh apui anŭn ƀơi 

                                                 
r11:29 Mathiơ 16:4; Markôs 8:12.  
s11:30 Yônah 3:4.  
t11:31 1 ing Pơtao 10:1-10; 2 Hră-Ruai 9:1-12.  
u11:32 Yônah 3:5.  

tơkai-kơđen yơh kiăng kơ ƀing hlơi pô mŭt amăng sang dưi ƀuh tơlơi bơngač yơh.v 
34Mơta ta jing apui-kơđen kơ drơi-jan ta. Tơdang mơta ƀing ta hiam rơđah, sit abih 
drơi-jan ta bă hăng tơlơi bơngač yơh, samơ̆ tơdang mơta ƀing ta bum, abih drơi-jan ta 
bă hăng tơlơi kơnăm yơh. 35Hơnŭn yơh, răng bĕ huĭ kơ tơlơi kơnăm-mơmŏt mŭt 
amăng jua-pơmĭn gih, ƀu djơ̆ jing tơlơi bơngač ôh. 36Tui anŭn, tơdah ƀing gih bă hăng 
tơlơi bơngač, ƀu hơmâo črăn pă ôh amăng jua-pơmĭn gih jing kơnăm-mơmŏt. Tơlơi 
bơngač anŭn či pơčrang rơđah abih-bang jua-pơmĭn gih kar hăng apui-kơđen pơčrang 
bơngač kơ ƀing gih yơh.”  

Yêsu Pơhiăp Kơ ing Pharisai  

(Mathiơ 23:1-36; Markôs 12:38-40)  
37Tơdang Yêsu pơtô giŏng laih, hơmâo sa čô khua Pharisai jak-iâu Yêsu nao ƀơ̆ng 

huă hăng ñu. Tui anŭn, Yêsu mŭt nao hăng dŏ be̱r ƀơi kơƀa ̱ng ƀơ̆ng huă yơh. 38Pô 
Pharisai anŭn dŏ-kơtuă biă-mă tơdang ñu ƀuh Yêsu ƀu rao ôh tơngan hlâo kơ ƀơ̆ng huă 
tui hăng tơlơi phiăn gơñu.  

39Tui anŭn, Khua Yang laĭ kơ ñu tui anai, “ing Pharisai gih, rao pơrơgoh hĭ kơnơ̆ng 
gah rơngiao kơčŏk hăng ja̱m đôč, samơ̆ gah lăm gih bă hăng tơlơi hưp-kluh hăng tơlơi 
sat-ƀai. 40Ơ ƀing mlŭk ăh, ƀu djơ̆ ôh hă, Ơi Adai hơmâo pơjing laih gah rơngiao ăt 
pơjing laih gah lăm mơ̆n? 41Pơala kơ tơlơi anŭn, djru ngă hiam brơi bĕ kơ ƀing ƀun-rin 
mơ̆ng gah lăm gih, sit abih-bang tơlơi či rơgoh hĭ yơh kơ ƀing gih.  

42“Răm-ƀăm yơh kơ ƀing gih, jing ƀing Pharisai! ing gih pơñen pơyơr kơ Ơi Adai 
sa-črăn amăng-pluh hơdôm gơnam-tăm tui anai: Ač, plăng laih anŭn añăm-tăm ƀâo 
hiam pơkŏn, samơ̆ tơlơi tơpă-hơnơ̆ng laih anŭn tơlơi khăp kơ Ơi Adai jing tơlơi yom-
pơphan hloh ƀing gih hơngah lui hĭ. Hơdôm tơlơi anŭn yơh ƀing gih khŏm ngă laih 
anŭn kŏn hơngah lui hĭ lơi hơdôm tơlơi pơyơr hlâo kơ anŭn.”w  

43“Răm-ƀăm yơh kơ ƀing gih, jing ƀing Pharisai! ing gih khăp dŏ ƀơi grê pơpŭ-
pơyom hloh amăng sang jơnum laih anŭn khăp kơ arăng pơhiăp-kơkuh kơ ƀing gih 
tŏng-krah sang sĭ-mơnia. 44Răm-ƀăm yơh kơ ƀing gih! ing gih jing kar hăng pơsat 
arăng ƀu hơmâo gru ôh, tui anŭn arăng rơbat juă ƀơi ngŏ pơsat anŭn samơ̆ ăt kŏn thâo 
mơ̆n.”  

45Sa čô amăng ƀing nai pơtô thâo-hluh Tơlơi Juăt laĭ-glaĭ kơ Yêsu tui anai, “Ơ Nai 
ăh, tơdang Ih pơhiăp tui anŭn Ih ăt pơmlâo hĭ ƀing gơmơi mơ̆n.”  

                                                 
v11:33 Mathiơ 5:15; Markôs 4:21; Luk 8:16.  
w11:42 Tơlơi-Bruă Lêwi 27:30.  

46Laih anŭn Yêsu laĭ tui anai, “Ăt răm-ƀăm yơh kơ ƀing gih, jing nai pơtô Tơlơi Juăt! 
ing gih pioh ƀơi arăng tơlơi phiăn kơtraŏ tơnap biă-mă kiăng kơ gui, samơ̆ gih pô ƀu 
tĕk djơ̆ ôh tơlơi kơtraŏ anŭn hăng čơđe̱ng tơngan gih kiăng kơ djru ƀing gơñu.  

47Răm-ƀăm yơh kơ ƀing gih! ing gih pơkra brơi pơsat hiam-rô ̆ kơ ƀing pô-pơala, 
samơ̆ ƀing ơi-adon gih ƀu tui-gưt kơ ƀing gơ̆ ôh laih anŭn hơmâo pơdjai hĭ laih ƀing 
gơ̆ hlâo adih. 48Tơdang ƀing gih ngă tui anŭn, ƀing gih pơrơđah ƀing gih tŭ-ư laih hăng 
bruă sat-ƀai ƀing ơi-adon gih hơmâo ngă laih yơh. ing gơñu pơdjai hĭ laih ƀing pô-
pơala anŭn laih anŭn ƀing gih ăt pơkra brơi pơsat ƀing gơ̆ mơ̆n. 49Hơnŭn yơh, Ơi Adai 
ăt laĭ rơgơi mơ̆n tui anai, ‘Kâo či pơkiaŏ nao pơ ƀing gơñu ƀing pô-pơala laih anŭn 
ƀing ding-kơna kiăng kơ pơtô-laĭ; đơđa amăng ƀing gơ̆ ƀing gơñu či pơdjai hĭ, đơđa 
ƀing gơñu či pơtơnap hĭ yơh.’ 50Tui anŭn yơh, ƀing gih, jing ƀing mơnuih rơnŭk anai 
yơh, či grơ̆ng-glăm kơ drah abih-bang ƀing pô-pơala anŭn hơmâo tuh laih čơdơ̆ng 
mơ̆ng phŭn kơ lŏn-tơnah anai. 51Anŭn jing čơdơ̆ng mơ̆ng drah Abel, jing pô ayŏng gơ̆ 
pơdjai hĭ gơ̆, hlŏng truh pơ drah Zakharias, jing pô arăng pơdjai hĭ laih kơplăh-wăh 
kơnưl ngă yang hăng sang yang. Sit yơh Kâo laĭ kơ ƀing gih, ƀing mơnuih rơnŭk anai 
yơh či grơ̆ng-glăm kơ abih-bang tơlơi tuh drah anŭn.”x  

52“Răm-ƀăm yơh kơ ƀing gih, jing ƀing nai pơtô Tơlơi Juăt! ing gih hơmâo mă-
pơđuaĭ hĭ laih mơ̆ng ƀing mơnuih hơdră-jơlan kiăng kơ thâo-krăn Ơi Adai, samơ̆ gih 
pô ƀu mŭt ôh amăng hơdră-jơlan anŭn, laih anŭn dơ̆ng, ƀing gih pơgăn hĭ kŏn brơi 
ƀing arăng mŭt lơi amăng hơdră-jơlan anŭn.”  

53Tơdang Yêsu đuaĭ hĭ laih mơ̆ng anih anŭn, ƀing nai pơtô Tơlơi Juăt hăng ƀing khua 
Pharisai čơdơ̆ng pơkơdơ̆ng glaĭ hăng Yêsu kơtang biă-mă, laih anŭn ƀing gơñu ăt čôih 
Yêsu kiăng kơ pơhiăp lu mơta-tơlơi. 54ing gơñu ngă tui anŭn kiăng kơ dŏ kơčăng mă 
tơlơi soh amăng rĭm boh-hiăp Gơ̆ pơtô pơhrăm yơh.  

12  

Răng Bĕ Kơ ing Pơƀlŏr  

(Mathiơ 10:26-27)  
1Tơdang anŭn, hơmâo rơbâo-rơbăn čô mơnuih hơmâo rai pơƀut glaĭ tơl pơtơlư̆ 

pơkơhñet tơdruă. Hlak anŭn, Yêsu čơdơ̆ng pơhiăp hăng ƀing ding-kơna Ñu hlâo tui 
anai, “Răng bĕ kơ tơpơi ƀing khua Pharisai, jing ƀing ngă bruă le̱ng kơ pơƀlŏr.y 2u 
hơmâo hơget ôh go ̱m sir ƀu či pŏk blang hĭ, laih anŭn kŏn hơmâo hơget lơi pơdŏp 

                                                 
x11:51 Tơlơi Čơdơ̆ng-Phŭn 4:8; 2 Hră-Ruai 24:20-21.  
y12:1 Mathiơ 16:6; Markôs 8:15.  

hơgŏm ƀu či thâo-krăn rơđah hĭ.z 3Hơget-tơlơi ƀing gih hơmâo pơhiăp laih amăng 
mlam arăng či hơmư̆ yơh tơdang tơ hrơi, laih anŭn hơget-tơlơi ƀing gih pơhiăp-hơmač 
ƀơi tơngia amăng anih gah lăm sang arăng či pơhaih kraih mơ̆ng bơbŭng sang yơh.”  

Pô Ta Khŏm Huĭ-Pơpŭ  

(Mathiơ 10:28-31)  
4“Ơ ƀing gơyut-gơyâo Kâo hơi! Kâo laĭ kơ ƀing gih: Anăm huĭ ôh kơ ƀing kơnơ̆ng 

thâo pơdjai hĭ drơi-jan, samơ̆ tơdơi kơ anŭn ƀu dưi pơrai hĭ hơget dơ̆ng tah. 5Samơ̆ 
Kâo či pơtă kơ ƀing gih hlơi pô ƀing gih khŏm huĭ-pơpŭ: Huĭ-pơpŭ bĕ kơ Pô anai, jing 
Pô tơdơi kơ Ñu hơmâo pơdjai hĭ laih, Ñu ăt hơmâo tơlơi dưi glŏm mŭt hĭ amăng war 
apui mơ̆n. Sit yơh Kâo laĭ kơ ƀing gih, huĭ-pơpŭ kơ Pô anŭn bĕ!  

6“u djơ̆ ôh hă, arăng sĭ rơma drơi čim gač kơ dua prăk anet? Samơ̆ Ơi Adai ƀu wơr-
bĭt ôh sa drơi pă amăng hơdôm čim anŭn. 7Sit biă-mă yơh, wơ̆t-dah ƀŭk ƀơi akŏ gih Ơi 
Adai ăt hơmâo yap laih abih-bang mơ̆n. Tui anŭn, anăm huĭ ôh, yuakơ ƀing gih jing 
yom hloh kơ hơdôm čim gač anŭn yơh.”  

Pơhaih ôdah Hơngah Yêsu ơi Anăp Arăng  

(Mathiơ 10:32-33; 12:32; 10:19-20)  
8“Laih anŭn Kâo laĭ kơ ƀing gih tui anai: Hlơi pô pơhaih đuaĭ tui Kâo ƀơi anăp arăng, 

Kâo, jing Ană Mơnuih, ăt či pơhaih ñu mơ̆n ƀơi anăp ƀing ling-jang hiam Ơi Adai. 
9Samơ̆ hlơi pô hơngah hĭ ƀu đuaĭ tui Kâo ôh ƀơi anăp arăng, Kâo ăt či hơngah lui hĭ ñu 
ƀơi anăp ƀing ling-jang hiam Ơi Adai mơ̆n. 10Laih anŭn hlơi pô pơhiăp pơkơdơ̆ng glaĭ 
hăng Ană Mơnuih, Ơi Adai či pap-brơi kơ pô anŭn yơh, samơ̆ hlơi pô pơhiăp ƀrưh-
mơhiăh kơ Yang Bơngăt Hiam, Ơi Adai ƀu či pap-brơi kơ ñu anŭn ôh.”a  

11“Tơdang ƀing arăng mă dui ba ƀing gih nao ƀơi anăp ƀing khua sang pơjơnum laih 
anŭn ƀing khua djă-akŏ wai-lăng kơnŭk-kơna, ƀing gih anăm ƀlơ̆ng-bơngơ̆t ôh hơget-
tơlơi ƀing gih či laĭ-glaĭ kiăng kơ pơrơđah ƀing gih ƀu ngă tơlơi soh hơget-get ôh, 
12yuakơ Yang Bơngăt Hiam yơh či pơtô brơi kơ ƀing gih hơget-tơlơi kiăng kơ pơhiăp 
ƀơi mông anŭn.”b  

Pơhmutu Kơ Sa Čô Mơnuih Pơdrŏng Mlŭk  
13Hơmâo sa čô amăng ƀing mơnuih lu laĭ kơ Yêsu tui anai, “Ơ Nai ăh, rơkâo kơ ih 

                                                 
z12:2 Markôs 4:22; Luk 8:17.  
a12:10 Mathiơ 12:32; Markôs 3:29.  
b12:11-12 Mathiơ 10:19-20; Markôs 13:11; Luk 21:14-15.  

laĭ brơi kơ ayŏng kâo pơpha brơi bĕ dram-gơnam kŏng-ngăn kơ kâo.”  
14Samơ̆ Yêsu laĭ kơ ñu tui anai, “Hơi ih, hlơi pô jao brơi kơ Kâo jing khua phat-kơđi 

kiăng pơpha brơi dram-gơnam kŏng-ngăn kơ ih lĕ?” 15Giŏng anŭn, Yêsu pơhiăp hăng 
abih-bang ƀing mơnuih lu anŭn tui anai, “Răng bĕ hăng răk-wai gih pô mơ̆ng djŏp 
mơta-tơlơi hưp-kluh, yuakơ wơ̆t-tơdah ƀing ta hơmâo dram-gơnam rơbeh-rơbai, tơlơi 
anŭn ƀu ngă kơ ƀing ta hơdip sui mơak-mơai ôh.”  

16Giŏng anŭn, Yêsu ruai kơ ƀing gơñu tơlơi pơhmutu anai, “Đang-hơma sa čô 
mơnuih pơdrŏng anŭn hơmâo pơdai lu biă-mă. 17Tui anŭn, ñu pô pơmĭn tui anai, 
‘Hơget-tơlơi kâo či ngă lĕ, yuakơ kâo ƀu hơmâo djŏp ôh atông či răk-pioh pơdai kâo?’ 
18Laih anŭn ñu laĭ dơ̆ng, ‘Kâo či ngă tui anai: Kâo či ruh hĭ abih-bang atông so kâo, laih 
anŭn pơkra khul atông prŏng hloh dơ̆ng. Amăng hơdôm atông anŭn yơh kâo či pioh 
abih-bang pơdai wơ̆t-hăng dram-gơnam kâo. 19Giŏng anŭn, kâo či laĭ kơ kâo pô tui 
anai: Kâo mơyŭn biă-mă, kâo hơmâo lu laih dram-gơnam kiăng răk-pioh lui kơ sui 
thŭn pơanăp. Tui anŭn, kâo či pơdơi mơtam, ƀơ̆ng mơñum laih anŭn hơ̆k-kơdơ̆k nanao 
yơh!’  

20“Samơ̆ Ơi Adai laĭ kơ ñu tui anai, ‘Ơ mơnuih mlŭk ăh, mlam anai mơtam yơh Kâo 
či rai mă hĭ bơngăt ih, laih anŭn hơdôm dram-gơnam ih hơmâo prap-rơmet laih kơ ih 
pô, hlơi či yua mă dram-gơnam kŏng-ngăn ih anŭn lĕ?’  

21“Tui anŭn yơh, hlơi pô răk-pioh dram-gơnam kŏng-ngăn kơ ñu pô, ñu anŭn ƀu 
pơdrŏng sit ôh ƀơi anăp Ơi Adai.”  

Kơnang Bĕ Kơ Ơi Adai  

(Mathiơ 6:25-34)  
22Giŏng anŭn, Yêsu wir nao pơ ƀing ding-kơna Ñu laih anŭn laĭ tui anai, “Hơnŭn 

yơh, Kâo laĭ kơ ƀing gih, anăm ƀlơ̆ng-bơngơ̆t ôh kơ gơnam-ƀơ̆ng kiăng kơ hơdip 
ƀôdah kơ sum-ao kiăng kơ čut-hơô ƀơi drơi-jan gih, 23yuakơ tơlơi hơdip jing yom hloh 
kơ gơnam-ƀơ̆ng laih anŭn drơi-jan jing yom hloh kơ sum ao yơh. 24Pơmĭn lăng bĕ kơ 
čim ak anŭn, gơñu ƀu jŭ-pla ôh kŏn pĕ-hơpuă lơi; gơñu ƀu hơmâo ôh anih pioh gơnam 
kŏn hơmâo atông lơi, samơ̆ Ơi Adai ăt čem-rong gơñu mơ̆n. Sit ƀing gih yơh jing yom 
hloh kơ khul čim-brĭm. 25Hơmâo hlơi pô mơ̆ amăng ƀing gih ƀlơ̆ng-bơngơ̆t dưi thim đĭ 
tơlơi hơdip ñu sui ƀiă dơ̆ng? 26Tui anŭn, tơdah ƀing gih ƀu dưi ngă ôh kơnơ̆ng bruă 
anet-aneo kar hăng anŭn, yua-hơget ƀing gih ƀlơ̆ng-bơngơ̆t kơ hơdôm tơlơi pơkŏn 
dơ̆ng lĕ?  

27“Pơmĭn lăng bĕ kơ khul bơnga glai anai, hiư̆m gơñu hơmâo čăt đĭ amăng đang-
hơma. Gơñu ƀu mă bruă kŏn săk mơñam lơi, samơ̆ Kâo laĭ kơ ƀing gih, wơ̆t-dah pơtao 

 51



Solomôn kơdrưh-kơang pơdrŏng-sah biă-mă ăt kŏn dưi hơmâo lơi sum ao hiam-rô ̆ 
hrup hăng bơnga anai.c 28Ơ ƀing mơnuih tơdu tơlơi đaŏ ăh, samơ̆ tơdah Ơi Adai ăt răk-
rong brơi kơ khul rơ̆k bơnga čăt amăng đang-hơma hrơi anai laih anŭn arăng hrui čuh 
hĭ amăng tơpur apui hrơi pơgi kiăng kơ ŏm gơnam-ƀơ̆ng, sit lu hloh kơ anŭn yơh Ơi 
Adai či răk-rong brơi kơ abih-bang ƀing gih sum-ao kiăng kơ čut-hơô. 29Laih anŭn, 
ƀing gih anăm hơduah-pơmĭn nanao ôh hơget ƀing gih khŏm ƀơ̆ng laih anŭn mơñum, 
anăm ƀlơ̆ng-bơngơ̆t ôh kơ gơnam anŭn. 30Abih-bang ƀing lŏn-čar ƀơi lŏn-tơnah anai 
le̱ng kơ hơduah-pơmĭn nanao hơdôm tơlơi kar hăng anŭn soh-sel, laih anŭn Ama gih 
pơ adai adih thâo laih ƀing gih kơƀah-kiăng kơ hơdôm gơnam anŭn. 31Pơala kơ tơlơi 
anŭn, brơi kơ ƀing gih hơduah-sem bĕ kiăng kơ dưi jing ană-plei Dêh-Čar Hlŏng-Lar 
Ñu, tui anŭn Ñu ăt či pha-brơi mơ̆n abih-bang tơlơi-mơnơ̆ng anŭn kơ ƀing gih.”  

Pơkŏm Bĕ Kŏng-ngăn Pơ Adai  

(Mathiơ 6:19-21)  
32Yêsu pơhiăp dơ̆ng hăng ƀing ding-kơna Ñu tui anai, “Ơ tơpul anet Kâo hơi, anăm 

huĭ ôh yuakơ Ama gih pơ adai adih mơak biă-mă pha-brơi kơ ƀing gih tơlơi-mơnơ̆ng 
ƀing ană-plei amăng Dêh-Čar Hlŏng-Lar Ơi Adai hơmâo yơh. 33Sĭ hĭ bĕ dram-gơnam 
gih laih anŭn brơi djru kơ ƀing ƀun-rin tui hăng tơlơi ƀing gơ̆ kơƀah-kiăng; pơkŏm-
pioh bĕ kơ gih pô kŏng-ngăn pơ adai adih ƀu thâo hrŏ hăng kơdŭng-prăk ƀu thâo so 
răm hĭ ôh. Tui anŭn, ƀing gih či pioh kŏng-ngăn amăng kơdŭng prăk gih ƀu thâo so răm 
hĭ ôh. Pơ anih anŭn ƀing klĕ-dŏp ƀu thâo nao jĕ laih anŭn ăt kŏn hơmâo moa reh pơrai 
hĭ lơi. 34Kâo laĭ kơ ƀing gih: Pơpă kŏng-ngăn gih dŏ, pran-jua gih ăt dŏ pơ anŭn mơ̆n.”  

Dŏ Kơčăng Bĕ Kơ Khua Gih Wơ̆t Glaĭ  
35Yêsu pơhiăp dơ̆ng tui anai, “Hroă bĕ adrăng-kơiăng brơi kơjăp laih anŭn tuč bĕ 

apui-kơđen gih brơi jă̱ bơngač nanao,d 36hrup hăng ƀing ding-kơna dŏ-tơguăn khua 
gơñu glaĭ mơ̆ng tơlơi ƀơ̆ng huă pơdŏ rơkơi bơnai. ing gơñu dŏ-tơguăn kiăng kơ pŏk 
brơi bah-amăng tañ mơtam, tơdang khua gơñu truh hăng khŏk ƀơi bah-amăng.e 
37Mơyŭn-hiam yơh kơ ƀing ding-kơna tơdang khua gơñu rai ƀuh gơñu ăt dŏ mơdưh 
kơčăng. Kâo laĭ kơ ƀing gih sit biă-mă: Khua gơñu anŭn či buh hroă ao mă bruă kar 
hăng ding-kơna, brơi ƀing ding-kơna ñu anŭn dŏ ƀơi kơƀa̱ng ƀơ̆ng huă laih anŭn ñu pô 
či yŏng rai gơnam-ƀơ̆ng kơ ƀing gơ̆ yơh. 38Tơdah khua ñu truh ƀơi mông mlam, ƀôdah 

                                                 
c12:27 1 ing Pơtao 10:4-7; 2 Hră-Ruai 9:3-6.  
d12:35 Mathiơ 25:1-13.  
e12:36 Markôs 13:34-36.  

 52



mông lur, samơ̆ ăt ƀuh ƀing ding-kơna ñu dŏ-tơguăn mơ̆n, sit mơyŭn-hiam yơh kơ ƀing 
ding-kơna anŭn!  

39“Samơ̆ brơi thâo-hluh bĕ kơ tơlơi anai: Tơdah sa čô pô sang thâo ƀơi mông pă pô 
klĕ-dŏp či mŭt rai, ñu či dŏ mơdưh yơh, ƀu brơi kơ pô klĕ-dŏp anŭn mŭt klĕ sang ñu 
ôh.f 40ing gih ăt khŏm prap-pre kơčăng bĕ, yuakơ Kâo, jing Ană Mơnuih, či wơ̆t glaĭ 
ƀơi mông ƀing gih ƀu pơmĭn Kâo či truh ôh.”  

Ding-Kơna Ơi Adai Khŏm Tŏng-Ten  

(Mathiơ 24:45-51)  
41Pêtrôs laĭ hăng Yêsu tui anai, “Ơ Khua, Ih ră ruai tơlơi pơhmutu anai kơnơ̆ng kơ 
ƀing gơmơi đôč hă, ƀôdah kơ abih-bang mơnuih?”  

42Yêsu laĭ-glaĭ tui anai, “Tui anŭn, hlơi jing khua ding-kơna tŏng-ten rơgơi lĕ? Ñu 
yơh jing pô khua ñu či jao brơi bruă wai-lăng abih-bang sang-anŏ khua ñu, laih anŭn 
pơpha brơi gơnam-ƀơ̆ng djơ̆ mông kơ abih-bang ƀing ding-kơna amăng sang khua ñu 
anŭn tơdang khua ñu nao pơ anih ataih. 43Sit mơyŭn-hiam yơh kơ ding-kơna anŭn, 
yuakơ tơdah khua ñu glaĭ ƀuh ñu ngă hiam tui hăng khua ñu pơtă laih. 44Kâo laĭ hăng 
ƀing gih sit biă-mă: Khua ñu či jao brơi kơ ñu wai-lăng abih dram-gơnam kŏng-ngăn 
amăng sang khua ñu yơh. 45Samơ̆ tơdah khua ding-kơna anŭn pơmĭn amăng pran-jua 
ñu pô tui anai, ‘Khua kâo dŏ sui amơĭ kăh glaĭ,’ tui anŭn ñu čơdơ̆ng taih-čŏm ƀing 
ding-kơna đah-rơkơi đah-kơmơi laih anŭn ƀơ̆ng mơñum măt tơpai. 46Tơdang khua ñu 
či rai amăng hrơi ñu ƀu kơčăng, amăng mông ñu ƀu pơmĭn, khua ñu či pơkơhma ̱l hĭ ñu 
kơtang laih anŭn či yap ñu hrŏm hăng ƀing ƀu đaŏ yơh.  

47“Yuakơ ding-kơna pă thâo laih tơlơi khua ñu kiăng, samơ̆ ƀu kiăng prap-pre ngă tui 
ôh tơlơi khua ñu kiăng anŭn, ñu anŭn năng-lăp kơ tơlơi arăng taih-ama̱ng lu yơh. 
48Samơ̆ ding-kơna pă ƀu thâo ôh tơlơi khua ñu kiăng laih anŭn ngă bruă lăp kơ arăng 
taih-ama ̱ng, ñu anŭn arăng či taih-ama ̱ng ƀiă. Hlơi pô khua ñu pha-brơi lu tơlơi dưi 
ngă, khua ñu či hơduah-kiăng kơ ñu ngă lu mơ̆n; hlơi pô khua ñu jao brơi bruă prŏng, 
arăng či tơña-hơduah glaĭ tơlơi grơ̆ng-glăm prŏng mơ̆n.”  

Arăng Či Pơčơlah Yuakơ Pơmĭn Phara Kơ Yêsu  

(Mathiơ 10:34-36)  
49Yêsu pơhiăp dơ̆ng tui anai, “Kâo rai kiăng kơ brơi rai apui ƀơi mơnuih lŏn-tơnah 

anai kiăng kơ ngă kơ ƀing gơñu pơčơlah hĭ tơdruă gơñu, Kâo kwưh-kiăng biă-mă yơh 

                                                 
f12:39 Mathiơ 24:43-44.  

apui anŭn jă̱ laih. 50Samơ̆ Kâo hơmâo sa tơlơi batem ruă-nuă Kâo khŏm tŭ, laih anŭn ră 
anai Kâo hlak gleh-tơnap biă-mă tơl tơlơi batem anŭn giŏng rơgao hĭ.g 51ing gih 
pơmĭn Kâo kơnơ̆ng ba rai tơlơi rơnŭk-rơno ̱m ƀơi mơnuih lŏn-tơnah anai đôč hă? Kâo 
laĭ kơ ƀing gih, ƀu djơ̆ ôh, kơđai glaĭ, Kâo ba rai tơlơi pơčơlah yơh. 52Hmutu, čơdơ̆ng 
mơ̆ng anai hlŏng truh pơanăp, tơdah hơmâo tơpul rơma čô amăng sa boh sang-anŏ, 
ƀing gơñu či pơčơlah pơkơdơ̆ng glaĭ hăng tơdruă gơñu; klâo čô či pơkơdơ̆ng glaĭ hăng 
dua čô, laih anŭn dua čô či pơkơdơ̆ng glaĭ hăng klâo čô yơh. 53ing gơñu či pơkăh-
pơpha hĭ, ama či pơkơdơ̆ng glaĭ hăng ană đah-rơkơi, laih anŭn ană đah-rơkơi či 
pơkơdơ̆ng glaĭ hăng ama yơh; amĭ či pơkơdơ̆ng glaĭ hăng ană đah-kơmơi, laih anŭn 
ană đah-kơmơi či pơkơdơ̆ng glaĭ hăng amĭ yơh; tơhmua đah-kơmơi či pơkơdơ̆ng glaĭ 
hăng hơđŭ, laih anŭn hơđŭ či pơkơdơ̆ng glaĭ hăng tơhmua yơh.”h  

u Pơkơnăl Tơlơi Ơi Adai Ngă  

(Mathiơ 16:2-3)  
54Yêsu ăt laĭ hăng ƀing mơnuih lu tui anai, “Tơdang ƀing gih ƀuh kơthul kơnăm 

mơ̆ng adai gah yŭ̱, ƀing gih laĭ, ‘Hơjan hlak rai yơh,’ sit truh tui anŭn mơtam. 55Laih 
anŭn tơdang ƀing gih mưn angĭn thut mơ̆ng gah thu ̱ng, ƀing gih laĭ, ‘Pơđiă-ha ̱ng jĕ či 
truh yơh,’ sit truh tui anŭn mơtam. 56Ơ ƀing mơnuih pơƀlŏr ăh! ing gih thâo pơblang 
pơkơnăl tơlơi truh adai lŏn, samơ̆ yua-hơget ƀing gih ƀu thâo pơblang pơkơnăl ôh 
tơlơi Ơi Adai hlak ngă amăng rơnŭk anai lĕ?”  

Pơsir Hĭ Bĕ Hăng Pô phong-kơđi  

(Mathiơ 5:25-26)  
57Yêsu pơhiăp dơ̆ng tui anai, “Laih anŭn dơ̆ng, yua-hơget ƀing gih ƀu khưp-ngă kơ 

gih pô hơget-tơlơi jing djơ̆-tơpă lĕ? 58Tui anŭn, tơdang ƀing gih nao hrŏm hăng pô 
phong-kơđi gih kiăng kơ truh pơ anăp khua phat-kơđi, brơi ƀing gih pơrơklah pơsir hĭ 
bĕ tơdang hlak rơbat hăng ñu ƀơi kơtuai jơlan. Tơdah ƀing gih ƀu pơsir hĭ ôh, ñu či 
dui-hrŏt hĭ ƀing gih nao pơ anăp khua phat-kơđi. Giŏng anŭn, khua phat-kơđi jao hĭ 
ƀing gih kơ pô khua sang mơnă laih anŭn krư̆ hĭ ƀing gih amăng sang mơnă yơh. 59Kâo 
laĭ kơ ƀing gih, ƀing gih ƀu dưi tơbiă rơngai hĭ ôh mơ̆ng sang-mơnă anŭn tơl ƀing gih 
kla hĭ abih-bang tơlơi đŭ đo̱m yơh.”  

13  

Kơhma̱l Tơlơi Soh ôdah Răm-Rai  
1Ăt ƀơi mông anŭn mơ̆n, đơđa hơmâo ƀing mơnuih pơ anŭn ruai hăng Yêsu kơ bruă 

Pilat pơdjai ƀing mơnuih Galilê tơdang ƀing gơ̆ pơyơr ngă yang kơ Ơi Adai. 2Yêsu laĭ-
glaĭ kơ ƀing gơñu tui anai, “ing gih pơmĭn ƀing Galilê anŭn tŭ tơlơi djai kar hăng 
anŭn, yuakơ ƀing gơñu jing ƀing mơnuih soh-sat hloh kơ ƀing Galilê pơkŏn hă? 3Kâo 
laĭ kơ ƀing gih, ƀu djơ̆ ôh, samơ̆ tơdah ƀing gih ƀu kơhma ̱l ôh tơlơi soh gih, abih-bang 
ƀing gih ăt či răm-rai hĭ kar hăng anŭn mơ̆n. 4Bơ kơ ƀing pluh-sapăn čô mơnuih djai 
yuakơ sang-kơtŭm Siloam glưh kơtit pơdjai hĭ anŭn, ƀing gih pơmĭn ƀing gơñu jing 
ƀing soh-sat hloh kơ abih-bang ƀing pơkŏn dŏ amăng plei-prŏng Yerusalaim hă? 5Kâo 
laĭ kơ ƀing gih, ƀu djơ̆ ôh, samơ̆ tơdah ƀing gih ƀu kơhma ̱l hĭ ôh tơlơi soh gih, abih-
bang ƀing gih ăt či răm-rai hĭ kar hăng anŭn mơ̆n.”  

Hiăp Pơhmutu Kơ Phŭn Kơyâo Hra u Mơboh  
6Giŏng anŭn, Yêsu ruai tơlơi pơhmutu anai, “Hơmâo sa čô mơnuih pla laih sa phŭn 

kơyâo hra amăng đang boh-kơƀâo ñu. iă thŭn tơdơi kơ anŭn, Ñu nao hơduah kiăng 
kơ pĕ boh mơ̆ng kơyâo anŭn, samơ̆ ƀu ƀuh boh ôh. 7Tui anŭn, ñu laĭ kơ pô wai đang 
anŭn tui anai, ‘Lăng bĕ anai, amăng klâo thŭn laih kâo rai hơduah kiăng kơ pĕ boh 
mơ̆ng kơyâo hra anai, samơ̆ ƀu hơmâo boh ôh ƀơi anŭn. Dro̱m hĭ kơyâo anŭn bĕ! 
Hơget yua pioh lui kơyâo anŭn kơnơ̆ng gơniă amăng đang anai đôč lĕ?’  

8“Samơ̆ pô wai đang anŭn laĭ-glaĭ kơ ñu, ‘Ơ khua ăh, pioh lui kơyâo anŭn tui anŭn 
bĕ, ăt amăng thŭn anai dơ̆ng yơh, kâo či klơi jum-dar kơyâo anŭn kiăng kơ pioh mŭt 
kơmơ̆k pơ anŭn. 9Tui anŭn, tơdah kơyâo hra anŭn pơtơbiă rai boh amăng thŭn pơanăp, 
anŭn jing hiam-klă yơh, samơ̆ tơdah ñu ƀu pơtơbiă rai boh ôh, ƀing ta dro ̱m lui hĭ ñu 
yơh.’”  

Yêsu Pơsuaih Sa Čô Đah Kơmơi Amăng Hrơi Saƀat  
10Hlak anŭn, Yêsu hlak dŏ pơtô-laĭ ƀơi sa boh sang jơnum amăng sa hrơi Saƀat. 11Pơ 

anih anŭn hơmâo sa čô đah-kơmơi yang sat ruă-duăm ngă amăng pluh-sapăn thŭn laih; 
rŏng gơ̆ go trŭn ƀu thâo ƀư̆ glaĭ tơpă gơ̆ pô ôh. 12Tơdang Yêsu ƀuh gơ̆, Ñu iâu rai gơ̆ 
laih anŭn laĭ kơ gơ̆ tui anai, “Ơ neh ăh, ih rơngai laih mơ̆ng tơlơi ruă-duăm ih.” 
13Giŏng anŭn, Yêsu ăh tơngan ƀơi gơ̆, mông anŭn mơtam, rŏng gơ̆ suaih tơpă glaĭ laih 
anŭn gơ̆ bơni-hơơč kơ Ơi Adai.  

14Samơ̆ pô khua wai sang jơnum hil biă-mă yuakơ Yêsu hơmâo pơsuaih laih mơnuih 
amăng hrơi Saƀat. Tui anŭn, ñu laĭ kơ ƀing mơnuih lu pơ anŭn tui anai, “Amăng năm 
hrơi ƀing ta dưi mă bruă, tui anŭn rai bĕ amăng hơdôm hrơi anŭn kiăng kơ dưi suaih, 

samơ̆ anăm rai kiăng kơ suaih ôh amăng hrơi Saƀat.”i  
15Samơ̆ Khua Yang laĭ-glaĭ kơ ñu tui anai, “Ơ mơnuih pơƀlŏr ăh! u djơ̆ ôh hă, abih-

bang ƀing gih tơlĕh pŏk hĭ rơmô, aseh-glai gih mơ̆ng war amăng hrơi Saƀat kiăng kơ 
ba hlô anŭn nao mơñum ia? 16Samơ̆ pô đah-kơmơi anai ăt jing ană-tơčô Abraham hrup 
hăng ƀing ta mơ̆n laih anŭn yang sat Satan hơmâo akă laih gơ̆ amăng pluh-sapăn thŭn. 
u djơ̆ ôh hă, ră anai Kâo năng pơrơngai hĭ gơ̆ laih mơ̆ng tơlơi yang sat akă anŭn 
amăng hrơi saƀat anai?”  

17Tơdang Yêsu pơhiăp laih kơ tơlơi anŭn, abih-bang ƀing rŏh-ayăt Ñu mlâo-hiâo biă-
mă; samơ̆ abih-bang ƀing ană-plei hơ̆k-mơak biă-mă yuakơ Yêsu hơmâo ngă laih lu 
bruă mơsêh-mơyang.  

Asar Pơjĕh Añăm Bơi Laih Anŭn Tơpơi  

(Mathiơ 13:31-33; Markôs 4:30-32)  
18Hơnŭn yơh, Yêsu laĭ tui anai, “Rơnŭk Dêh-Čar Ơi Adai hrup hăng hơget lĕ? Laih 

anŭn Kâo dưi pơhmu tơlơi lar prŏng rơnŭk Dêh-Čar Ñu anŭn hrup hăng hơget lĕ? 
19Tơlơi lar prŏng rơnŭk anŭn jing anet hrup hăng sa asar pơjĕh añăm bơi sa čô mơnuih 
mă pla amăng đang-hơma ñu. Pơjeh anŭn wơ̆t-tơdah anet biă-mă samơ̆ ñu čăt đĭ prŏng 
jing hrup hăng sa phŭn kơyâo, tơl čim-brĭm rai ngă hruh ƀơi than-ngan ñu yơh.”  

20Laih anŭn Yêsu laĭ dơ̆ng, “Kâo dưi pơhmu tơlơi lar prŏng rơnŭk Dêh-Čar Ơi Adai 
jing hrup hăng hơget dơ̆ng lĕ? 21Tơlơi lar prŏng rơnŭk anŭn jing anet hrup hăng ƀiă 
tơpơi sa čô đah-kơmơi mă lŭk amăng klâo bai anet tơpŭng kiăng kơ pơkra ƀañ, samơ̆ 
abih-bang tơpŭng anŭn bô ̆ đĭ yơh.”  

Bah-amăng Gơniă  
22Tơdang Yêsu rơbat anăp nao pơ plei-prŏng Yerusalaim, Ñu ăt rơbat găn nao amăng 

hơdôm plei-pla tring-trang hyu pơtô-laĭ. 23Sa hrơi hơmâo sa čô mơnuih tơña kơ Yêsu 
tui anai, “Ơ Khua ăh, Ơi Adai či pơklaih kơnơ̆ng ƀiă mơnuih đôč hă?”  

24Yêsu laĭ-glaĭ kơ ƀing dŏ jum-dar Ñu tui anai, “Gir bĕ kiăng kơ mŭt ƀơi bah-amăng 
gơniă pơ anih Ơi Adai git-gai wai-lăng mơnuih-mơnam. Kâo laĭ hăng ƀing gih: Hơmâo 
lu mơnuih či hơduah kiăng kơ mŭt, samơ̆ ƀu či dưi mŭt ôh. 25Tơdah ƀing gih aka mŭt 
ôh tơdang pô sang tơgŭ krư̆ hĭ bah-amăng, ƀing gih či dŏ gah rơngiao laih anŭn khŏk 
ƀơi bah-amăng hăng laĭ tui anai yơh, ‘Ơ khua ăh, pŏk brơi kơ ƀing gơmơi đa!’ Samơ̆ 
pô sang či laĭ-glaĭ kơ ƀing gih, ‘Kâo ƀu thâo ôh ƀing gih laih anŭn kŏn thâo lơi mơ̆ng 
pă ƀing gih rai.’  
                                                 
i13:14 Tơlơi Tơbiă 20:9-10; Tơlơi Juăt 5:13-14.  

26Giŏng anŭn, ƀing gih čơdơ̆ng či laĭ kơ pô sang, ‘ing gơmơi hơmâo ƀơ̆ng huă laih 
hrŏm hăng Ih laih anŭn Ih hơmâo pơtô-laĭ laih amăng plei-pla gơmơi.’  

27Samơ̆ pô sang či laĭ-glaĭ tui anai, ‘Kâo laĭ kơ ƀing gih, kâo ƀu thâo ôh ƀing gih laih 
anŭn kŏn thâo lơi mơ̆ng pă ƀing gih rai; đuaĭ bĕ mơ̆ng kâo, Ơ abih-bang ƀing ngă bruă 
sat-ƀai ăh!’j  

28Mông anŭn ƀing gih ƀuh Abraham, Isa ̱k laih anŭn Yakôb wơ̆t-hăng abih-bang ƀing 
pô-pơala mơ̆ng đưm hlâo adih dŏ amăng anih Dêh-Čar Ơi Adai, samơ̆ Ñu či brơi kơ 
gih pô ăt či dŏ nanao pơ anih ataih gah rơngiao anŭn yơh laih anŭn ƀing gih či čŏk-hia 
hăng kĕ tơgơi mơ̆n.k 29Samơ̆ mơnuih-mơ̆nam pơkŏn či rai mơ̆ng akiăng lŏn-tơnah gah 
ngŏ̱, gah yŭ̱, gah dư̱r laih anŭn gah thu̱ng, dŏ ƀơi kơƀa ̱ng ƀơ̆ng huă amăng anih Dêh-
Čar Ơi Adai. 30Samơ̆ anai-nê, ƀơi anăp Ơi Adai amăng rơnŭk tơdơi, đơđa ƀing hlơi pô 
đôč-đač amăng rơnŭk anai či jing hĭ ƀing yom-pơphan, laih anŭn đơđa ƀing hlơi pô 
yom-pơphan amăng rơnŭk anai či jing hĭ ƀing đôč-đač yơh.”l  

Yêsu Rơngot-Hơning Kơ Plei Yerusalaim  

(Mathiơ 23:37-39)  
31ơi mông anŭn mơtam, hơmâo đơđa ƀing Pharisai rai laĭ kơ Yêsu tui anai, “Đuaĭ bĕ 

mơ̆ng anih anai, yuakơ pơtao Hêrôd kiăng hơduah pơdjai ih.”  
32Tui anŭn, Yêsu laĭ-glaĭ kơ ƀing gơñu tui anai, “Nao ruai bĕ kơ mơja anŭn, ‘Lăng 

anai, Kâo puh-pơđuaĭ hĭ yang sat laih anŭn pơsuaih tơlơi ruă-duăm hrơi anai hrơi pơgi, 
samơ̆ ƀơi hrơi anŭn ƀu sui ôh Kâo či pơgiŏng hĭ bruă tơlơi kơñăm Kâo yơh. 33Samơ̆ 
gah kơ Kâo, Kâo ăt khŏm ngă bruă Kâo hrơi anai, hrơi pơgi laih anŭn hơdôm hrơi tŏ-
tui, yuakơ djơ̆ găl yơh kơ arăng pơdjai hĭ sa čô pô-pơala amăng plei-prŏng 
Yerusalaim.’  

34“Ơ ƀing Yerusalaim, Yerusalaim hơi, ƀing gih pơdjai hĭ laih ƀing pô-pơala mơ̆ng 
hlâo adih; ƀing gih hơmâo glŏm boh-pơtâo pơdjai hĭ laih ƀing Ơi Adai pơkiaŏ rai laih 
kơ ƀing gih! Hơmâo lu wơ̆t laih Kâo juăt iâu-pơƀut ƀing ană-plei gih hrŏm-hơbĭt kar 
hăng mơnŭ-ania kruk ană ñu kiăng kơ krup gah yŭ čăng ñu yơh, samơ̆ ƀing gih ƀu 
kiăng ôh! 35Anai-nê, Ơi Adai ƀu či pơmĭn-ƀlơ̆ng kơ plei-pla gih dơ̆ng tah. Kâo laĭ kơ 
ƀing gih: ing gih ƀu či ƀuh Kâo dơ̆ng tah, tơl ƀing gih či laĭ tui anai, ‘Bơni-hiam yơh 
kơ Pô rai amăng anăn tơlơi dưi Khua Yang!’”m  

                                                 
j13:27 Tơlơi Adoh Bơni-Hơơč 6:8.  
k13:28 Mathiơ 22:13; 25:30. 13:28-29 Mathiơ 8:11-12.  
l13:30 Mathiơ 19:30; 20:16; Markôs 10:31.  
m13:35 Tơlơi Adoh Bơni-Hơơč 118:26.  

14  

Yêsu Pơsuaih Sa Čô Ruă Pơur Amăng Hrơi Saƀat  
1Hơmâo sa hrơi Saƀat, tơdang Yêsu nao ƀơ̆ng huă amăng sang sa čô pô khua djă-akŏ 
ƀing Pharisai, ƀing Pharisai laih anŭn ƀing nai pơtô thâo-hluh tơlơi juăt dŏ krăp-lăng 
Yêsu. 2Samơ̆ anai-nê, hơmâo sa čô đa-rơkơi ruă pơur ƀơi gah anăp Yêsu. 3Yêsu pơhiăp 
kơ ƀing Pharisai, ƀing nai pơtô Tơlơi Juăt laih anŭn tơña tui anai, “Djơ̆ tui hăng tơlơi 
juăt ta mơ̆ kiăng kơ pơsuaih mơnuih amăng hrơi Saƀat?” 4Samơ̆ ƀing gơñu kơnơ̆ng dŏ-
rơiăt đôč. Tui anŭn, Yêsu iâu rai pô ruă anŭn, pơsuaih hĭ gơ̆ laih anŭn brơi gơ̆ tơbiă 
glaĭ yơh.  

5Giŏng anŭn, Yêsu laĭ kơ ƀing gơñu dơ̆ng, “Tơdah ană ƀing gih ƀôdah rơmô gih lê̆ 
amăng ia-dơmun ƀơi hrơi Saƀat, hơmâo mơ̆ hlơi pô amăng ƀing gih ƀu mă đĭ ană ñu 
ƀôdah hlô ñu anŭn mơtam ôh hă?”n 6Tui anŭn, ƀing gơñu mlâo ƀu dưi laĭ-glaĭ kơ tơlơi 
hơget-get ôh.  

Yêsu Pơtô Kơ Tơlơi Luă-Gŭ  
7Tơdang Yêsu lăng kơ ƀing hlơi pô khua sang anŭn jak-iâu rai ƀơ̆ng huă, Ñu ƀuh ƀing 

gơñu ruăh-mă anih dŏ yom-pơpŭ. Tui anŭn, Ñu ruai kơ sa tơlơi pơhmutu tui anai, 
8“Tơdang arăng jak-iâu ƀing gih nao pơ anih ƀơ̆ng huă dŏ rơkơi bơnai, ƀing gih anăm 
ruăh-mă anih dŏ yom-pơpŭ ôh, yuakơ huĭ kơ arăng jak-iâu rai pô pơkŏn jing yom hloh 
kơ ƀing gih.o 9Pô jak-iâu abih dua ƀing gih anŭn či ba nao pô yom hloh pơ anih ƀing 
gih dŏ laih anŭn laĭ hăng ƀing gih tui anai, ‘Lui brơi bĕ anih dŏ gih kơ pô anai.’ Tui 
anŭn, ƀing gih či mlâo-hiâo yơh yuakơ ƀing gih či nao dŏ pơ anih dŏ ƀu yom-pơpŭ. 
10Samơ̆, tơdah arăng jak-iâu ƀing gih, brơi ƀing gih nao dŏ bĕ pơ grê dŏ ƀu yom-pơpŭ, 
tui anŭn tơdang ñu rai laĭ hăng ƀing gih tui anai, ‘Ơ gơyut ăh, nao dŏ pơ anih dŏ anŭn 
bĕ!’ Tui anŭn, ƀing gih či hơmâo tơlơi yom-pơpŭ yơh ƀơi anăp abih-bang ƀing mơnuih 
dŏ ƀơ̆ng huă hrŏm hăng ƀing gih. 11Kâo laĭ kơ ƀing gih: Hlơi pô pơang ñu pô, Ơi Adai 
či pơluă-gŭ hĭ ñu, laih anŭn hlơi pô luă-gŭ ñu pô, Ơi Adai či pơang hĭ ñu yơh.”p  

12Yêsu ăt laĭ hăng pô khua sang jak-iâu Ñu rai tui anai, “Tơdang ih jak-iâu arăng huă 
ƀơ̆ng hăng ih wơ̆t-tơdah ih pơkra tơlơi ƀơ̆ng huă ƀơi yang-hrơi dơ̆ng ƀôdah tơlơi ƀơ̆ng 
huă prŏng klăm, hiam yơh tơdah ih jak-iâu ƀing gơyut-gơyâo ih, ƀing ayŏng adơi ih, 
ƀing adơi-ai ih ƀôdah ƀing mơnuih pơdrŏng re̱ng-gah ih. Tơdah ih ngă tui anŭn, ƀing 

                                                 
n14:5 Mathiơ 12:11.  
o14:8-10 Tơlơi Pơrơtưh 25:6-7.  
p14:11 Mathiơ 23:12; Luk 18:14.  

gơñu ăt či jak-iâu glaĭ ih mơ̆n, anŭn jing tơlơi kla glaĭ kơ ih yơh. 13Samơ̆ tơdang ih 
pơkra tơlơi ƀơ̆ng huă, hiam hloh jak-iâu bĕ ƀing ƀun-rin laih anŭn ƀing rơwen-rơwo, 
jo-tơkai, klai-bum. 14Sit ih či tŭ tơlơi mơyŭn-hiam yơh, yuakơ ƀing gơñu ƀu dưi kla 
glaĭ ih ôh. Ơi Adai yơh či kla glaĭ kơ ih ƀơi hrơi Ñu pơhơdip glaĭ ƀing mơnuih tơpă-
hơnơ̆ng.”  

Pơhmutu Kơ Hrơi ơ̆ng Huă Prŏng Tơdơi  

(Mathiơ 22:1-10)  
15Tơdang sa čô amăng ƀing dŏ ƀơ̆ng huă hrŏm hăng Yêsu pơ anŭn hơmư̆ tui anŭn, ñu 

laĭ kơ Yêsu tui anai, “Mơyŭn-mơak yơh kơ pô či dưi ƀơ̆ng huă nanao amăng anih Dêh-
Čar Ơi Adai!”  

16Samơ̆ Yêsu laĭ-glaĭ kơ pô anŭn, “Hơmâo sa wơ̆t, sa čô mơnuih pơkra tơlơi ƀơ̆ng 
huă prŏng laih anŭn ñu jak-iâu lu mơnuih biă-mă. 17Tơl truh mông jĕ či ƀơ̆ng huă laih, 
ñu pơkiaŏ ƀing ding-kơna ñu nao laĭ-pơthâo kơ ƀing mơnuih ñu hơmâo jak-iâu laih tui 
anai, ‘Rai tañ bĕ, yuakơ abih-bang gơnam prap-pre giŏng laih.’  

18“Samơ̆ abih-bang ƀing gơñu hrup soh-sel čơdơ̆ng hơduah tơhnăl-tơlơi ƀu kiăng nao. 
Pô tal sa laĭ hăng pô ding-kơna anŭn tui anai, ‘Kâo phrâo blơi laih hơma, tui anŭn kâo 
kiăng nao lăng hơma kâo yơh; rơkâo pap-mơñai, kâo ƀu dưi nao ôh.’  

19“Pô pơkŏn laĭ, ‘Kâo phrâo blơi laih rơma grop rơmô-dui laih anŭn kâo kiăng nao 
lông lăng gơñu yơh; rơkâo pap-mơñai, kâo ƀu dưi nao ôh.’  

20“Pô pơkŏn dơ̆ng laĭ, ‘Kâo phrâo dŏ bơnai, hơnŭn yơh kâo ƀu dưi nao ôh.’  
21“Tui anŭn, pô ding-kơna anŭn wơ̆t glaĭ ruai tơlơi anŭn kơ khua ñu. Tơdang khua ñu 

hơmư̆ tơlơi anŭn, ñu hil biă-mă laih anŭn pơđar kơ gơ̆ tui anai, ‘Jač-amač nao bĕ pơ 
jơlan prŏng, jơlan kơčep laih anŭn anih sĭ-mơnia amăng plei-pla, iâu rai bĕ ƀing 
mơnuih ƀun-rin, rơwen-rơwo, jo-tơkai, klai-bum.’  

22“Tơdơi ƀiă kơ anŭn pô ding-kơna laĭ tui anai, ‘Ơ khua ăh, tơlơi ih pơđar anŭn kâo 
hơmâo pơgiŏng hĭ laih, samơ̆ amăng sang ih ăt aka bă hăng mơnuih mơ̆n.’  

23“Tui anŭn, pô khua sang anŭn pơđar kơ ding-kơna ñu anŭn tui anai, ‘Tơbiă nao bĕ 
pơ hơdôm jơlan prŏng gah rơngiao kơ plei laih anŭn pơ anih hơmâo ƀiă mơnuih dŏ, 
pơtrŭt-pơđu̱r bĕ ƀing hlơi pô ih bưp, brơi ƀing gơñu rai, tui anŭn sang kâo či bă hăng 
mơnuih yơh. 24Kâo laĭ kơ ih, ƀu hơmâo hlơi pô ôh amăng ƀing mơnuih kâo jak-iâu 
hlâo laih či dưi ƀơ̆ng djơ̆ gơnam ƀơ̆ng huă kâo!’”  

Mơta Bruă Khŏm Ngă Kiăng Dưi Jing Ding-Kơna Yêsu  

(Mathiơ 10:37-38)  

25Hlak anŭn, hơmâo lu mơnuih kiaŏ tui Yêsu, tui anŭn Ñu wir glaĭ hăng laĭ kơ ƀing 
gơñu tui anai, 26“Tơdah hlơi pô đuaĭ tui Kâo, ñu khŏm yap Kâo jing yom-pơphan hloh 
amăng tơlơi hơdip ñu. Ñu khŏm khăp kơ Kâo hloh kơ amĭ ama ñu, ană bơnai ñu laih 
anŭn hloh kơ ƀing ayŏng adơi, amai adơi ñu. Sit yơh, ñu khŏm yap Kâo yom-pơphan 
hloh kơ tơlơi hơdip ñu pô yơh. Tơdah ñu ƀu ngă tui anŭn ôh, ñu ƀu dưi jing hĭ ding-
kơna Kâo ôh.q 27Hlơi pô ƀu glăm mă ôh kơyâo bơrơkal pơsăn-drơi ñu pô laih anŭn 
đuaĭ tui Kâo, ñu anŭn kŏn dưi jing hĭ ding-kơna Kâo lơi.r  

28“Tơdah sa čô amăng ƀing gih kiăng kơ ma ̱n-pơdơ̆ng đĭ sa boh sang-kơtŭm, hơget-
tơlơi ñu či ngă lĕ? Blung-hlâo ñu či dŏ be̱r yap lăng kơ tơlơi pơhoăč yơh kiăng kơ thâo 
ñu hơmâo djŏp mơ̆n thâo, kiăng kơ dưi pơgiŏng hĭ sang anŭn. 29Kơđai glaĭ, tơdah ñu 
ƀu yap lăng hlâo ôh, tơdang ñu hơmâo pơdơ̆ng laih atur sang anŭn samơ̆ ƀu dưi 
pơgiŏng hĭ ôh sang anŭn, tơl anŭn abih-bang ƀing hlơi pô ƀuh ñu ƀu dưi pơgiŏng hĭ ôh, 
ƀing gơñu či pơhiăp djik-djak kơ ñu tui anai yơh, 30‘Mơnuih anai čơdơ̆ng ma ̱n-pơdơ̆ng 
laih sang, samơ̆ ñu ƀu dưi pơgiŏng hĭ ôh.’  

31“ôdah tơdah hơmâo pơtao pă kiăng kơ nao pơblah hăng pơtao pơkŏn, hơget-tơlơi 
ñu či ngă lĕ? Blung-hlâo ñu či dŏ be̱r pơmĭn črŏng-sai lăng yơh, ñu hơmâo sa-rơbăn čô 
ling-tơhan dưi nao pơblah mơ̆n thâo hăng pơtao hơmâo dua-rơbăn čô ling tơhan. 
32Samơ̆ tơdah ñu pơmĭn ƀu dưi ôh, tơdang pô pơtao adih ăt dŏ mơ̆ng ataih, ñu či 
pơkiaŏ nao pô khua pơala ñu kiăng kơ pơhiăp pơrơno ̱m glaĭ yơh.  

33“Tui anŭn, hlơi pô amăng ƀing gih ƀu hơngah lui hĭ ôh abih-bang tơlơi ñu hơmâo, 
ñu anŭn ƀu dưi jing ding-kơna kâo ôh.”  

Hra Rơngiă Ia Mơsĭn  

(Mathiơ 5:13; Markôs 9:50)  
34“Hra jing gơnam-ƀơ̆ng hiam yơh, samơ̆ tơdah hra rơngiă hĭ laih tơlơi mơsĭn ñu, 
ƀing ta ƀu dưi ngă brơi kơ hra anŭn jing hĭ mơsĭn glaĭ ôh. 35Hra anŭn ƀu hơmâo tơlơi 
tŭ-yua kơ lŏn hơma, kŏn hơmâo tơlơi tŭ-yua lơi kiăng kơ lŭk hrŏm hăng kơmơ̆k. 
Arăng kơnơ̆ng či glŏm hĭ hra anŭn pơ rơngiao đôč yơh. Hlơi pô amăng ƀing gih 
hơmâo tơngia kiăng kơ hơmư̆, brơi ñu pơđi ̱ng hơmư̆ bĕ!”  

15  

Pơhmutu Kơ Tơlơi Rơngiă Laih Anŭn Hơduah-uh  

                                                 
q14:26 Mathiơ 10:37.  
r14:27 Mathiơ 10:38; 16:24; Markôs 8:34; Luk 9:23.  

(Mathiơ 18:12-14)  
1Hơmâo sa wơ̆t, ƀing ring jia laih anŭn ƀing mơnuih soh-sat pơkŏn rai jĕ pơ Yêsu 

kiăng kơ hơmư̆ tơlơi Yêsu pơtô-laĭ.s 2Samơ̆ hơmâo ƀing khua Pharisai laih anŭn ƀing 
nai pơtô pơhiăp brŏk hăng tơdruă gơñu kơ Yêsu tui anai, “Pô anai tŭ-ju ̱m ƀing soh-sat 
laih anŭn ăt ƀơ̆ng huă hăng ƀing soh anŭn mơ̆n.”  

Triu Rơngiă  
3Tui anŭn yơh, Yêsu ruai kơ ƀing khua anŭn tơlơi pơhmutu anai, 4“Tơdah sa čô 

amăng ƀing gih hơmâo sa-rơtuh drơi triu, laih anŭn ñu ƀuh sa drơi amăng tơpul triu 
anŭn rơngiă hĭ, hơget-tơlơi ñu či ngă lĕ? Ñu či lui glaĭ duapănpluh-duapăn drơi anŭn 
amăng đang rơ̆k kiăng kơ hyu hơduah triu rơngiă anŭn tơl ñu hơduah-ƀuh glaĭ yơh. 
5Tơdang ñu hơduah-ƀuh laih, ñu či mă đua triu anŭn ƀơi bra ñu laih anŭn hơ̆k-mơak ba 
glaĭ pơ tơpul triu yơh. 6Laih anŭn tơdang ñu glaĭ truh pơ sang, ñu či iâu rai ƀing gơyut-
gơyâo ñu, ƀing mơnuih re̱ng-gah ñu laih anŭn laĭ hăng ƀing gơ̆ tui anai, ‘Hơ̆k-mơak bĕ 
hăng kâo, yuakơ kâo hơmâo hơduah-ƀuh laih triu kâo rơngiă anŭn.’  

7Ăt tui anŭn mơ̆n, Kâo laĭ kơ ƀing gih thâo, či hơmâo tơlơi hơ̆k-mơak biă-mă amăng 
adai adih kơ sa čô mơnuih soh thâo kơhma ̱l hĭ tơlơi soh ñu pô, hloh kơ duapănpluh-
duapăn čô mơnuih pơmĭn gơñu pô jing tơpă-hơnơ̆ng, jing ƀing ƀu kiăng kơhma ̱l ôh 
tơlơi soh.”  

Prăk Amrăk Rơngiă  
8“ôdah tơdah hơmâo sa čô đah-kơmơi hơmâo pluh prăk amrăk,t tơdah ñu rơngiă hĭ 

sa prăk, hơget-tơlơi ñu či ngă lĕ? Ñu či čuh apui-kơđen hăng ki ̱h sang kiăng kơ hơduah 
nanao yơh tơl ñu či hơduah-ƀuh glaĭ prăk rơngiă anŭn. 9Tơdang ñu hơduah-ƀuh laih, ñu 
či iâu rai ƀing gơyut-gơyâo ñu wơ̆t-hăng ƀing mơnuih re̱ng-gah ñu hăng laĭ tui anai, 
‘Hơ̆k-mơak bĕ hăng kâo, yuakơ kâo hơduah-ƀuh laih prăk kâo hơmâo rơngiă anŭn.’  

10“Ăt tui anŭn mơ̆n, Kâo laĭ kơ ƀing gih thâo, Ơi Adai wơ̆t-hăng ƀing ling-jang hiam 
Ñu mơak biă-mă yơh, yuakơ hơmâo sa čô mơnuih soh kơhma ̱l hĭ tơlơi soh ñu pô.”  

Ană Đah-Rơkơi Rơngiă  
11Giŏng anŭn, Yêsu ruai dơ̆ng, “Sa čô mơnuih hơmâo dua čô ană đah-rơkơi. 12Pô 

adơi laĭ hăng ama ñu tui anai, ‘Ơ Ama ăh, pơpha brơi kơ kâo ră anai bĕ hơdôm kŏng-
ngăn dram-gơnam lŏm kơ kâo.’ Tui anŭn yơh, ama gơñu pơpha brơi dram-gơnam 

                                                 
s15:1 Luk 5:29-30.  
t15:8: Anai ăt jing “prăk” mơ̆n.  

kŏng-ngăn kơ dua ayŏng adơi gơñu mơtam yơh.  
13“u sui hrơi ôh tơdơi kơ anŭn, pô adơi sĭ hĭ abih dram-gơnam kŏng-ngăn ñu laih 

anŭn djă ba abih-bang prăk ñu hơmâo hăng nao pơ sa boh lŏn-čar ataih. Amăng lŏn-čar 
anŭn yơh, ñu hơdip săk-sai pơhoăč hĭ prăk dram-gơnam kŏng-ngăn ñu. 14Tơdơi kơ ñu 
hơmâo pơhoăč hĭ abih laih prăk dram-gơnam kŏng-ngăn ñu, hơmâo tơlơi ư̆-rơpa prŏng 
truh amăng lŏn-čar anŭn. Giŏng anŭn, ñu čơdơ̆ng kơƀah-kiăng biă-mă yơh. 15Tui anŭn, 
ñu pô yơh nao rơkâo mă bruă kơ sa čô ană-plei amăng lŏn-čar anŭn, jing pô hơmâo 
đang-hơma prŏng. Pô ană-plei anŭn pơkiaŏ ñu nao pơ đang kiăng kơ wai bơbui. 16Ñu 
rơpa biă-mă tơl ñu pơmĭn kiăng kơ ƀơ̆ng gơnam-ƀơ̆ng bơbui ƀơ̆ng, samơ̆ ƀu hơmâo 
hlơi pô pha-brơi kơ ñu gơnam-ƀơ̆ng hơget-get ôh.  

17“Samơ̆ tơdang ñu pô thâo-hluh laih kiăng kơ kơhma ̱l, ñu pơmĭn amăng pran-jua ñu 
tui anai, ‘Hơmâo lu biă-mă yơh ƀing mă bruă apăh kơ ama kâo hơmâo djŏp gơnam-
ƀơ̆ng kiăng kơ ƀơ̆ng, samơ̆ kâo anai či djai hĭ yơh yuakơ rơpa đơi! 18Kâo či tơgŭ glaĭ 
pơ ama kâo laih anŭn laĭ hăng ñu tui anai: Ơ Ama ăh, kâo hơmâo ngă soh laih 
pơkơdơ̆ng glaĭ hăng Ơi Adai laih anŭn hăng ih mơ̆n. 19Kâo ƀu năng-lăp jing ană ih 
dơ̆ng tah, rơkâo kơ ih yap bĕ kâo hrup hăng sa čô amăng ƀing ding-kơna mă bruă ih 
apăh anŭn.’ 20Tui anŭn, ñu tơgŭ wơ̆t glaĭ pơ ama ñu mơtam yơh.”  

“Samơ̆ tơdang ñu ăt dŏ rơbat mơ̆ng ataih, ama ñu ƀuh ñu laih anŭn glưh pran-jua pap 
kơ ñu. Ama ñu đuaĭ tơbiă nao čơkă kuar mă ñu laih anŭn čum-ju ̱m ñu.  

21“Laih anŭn pô adơi laĭ hăng ama ñu tui anai, ‘Ơ Ama ăh, kâo hơmâo ngă soh laih 
pơkơdơ̆ng glaĭ hăng Ơi Adai laih anŭn hăng ih. Kâo ƀu năng-lăp kiăng kơ ih yap kâo 
jing ană ih dơ̆ng tah.’ 22Samơ̆ ama ñu pơđar kơ ƀing ding-kơna ñu tui anai, ‘Ba rai tañ 
bĕ ao-phyung hiam hloh laih anŭn hơô brơi kơ ñu; čut brơi bĕ rơbưn ƀơi čơđe̱ng 
tơngan ñu laih anŭn čut brơi bĕ tơkhŏ ƀơi plă̱-tơkai ñu kiăng kơ pơpŭ-pơyom kơ ñu. 
23Nao mă čuh bĕ ană rơmô rơmŏng rong pioh kơ tơlơi ƀơ̆ng huă prŏng laih anŭn pơkra 
bĕ gơnam-ƀơ̆ng, giŏng anŭn brơi kơ ƀing ta ƀơ̆ng huă bĕ laih anŭn mơak-mơai, 
24yuakơ ană kâo anai hrup hăng djai laih, samơ̆ ñu hơdip glaĭ dơ̆ng; ñu hrup hăng 
rơngiă laih, samơ̆ kâo hơduah-ƀuh glaĭ ñu dơ̆ng.’ Tơdang ƀing gơñu pơkra laih abih-
bang gơnam-ƀơ̆ng anŭn, ƀing gơñu čơdơ̆ng ƀơ̆ng huă mơak-mơai yơh.”  

25“Tơdang anŭn pô ayŏng hlak mă bruă pơ hơma, samơ̆ tơdang ñu glaĭ jĕ truh pơ 
sang, ñu hơmư̆ dơnai ayŭ pĕ go̱ng tong čing gring suang. 26Ñu iâu rai sa čô amăng ƀing 
ding-kơna laih anŭn tơña kơ hơget tơlơi truh anŭn. 27Pô ding-kơna anŭn laĭ-glaĭ, ‘Adơi 
ih hơmâo glaĭ laih, tui anŭn ama ih hơmâo čuh laih ană rơmô rơmŏng rong pioh anŭn, 
yuakơ ƀuh gơ̆ glaĭ rơnŭk-rơnua hiam drơi-jan.’  

28“Tui anŭn, ayŏng ñu hil biă-mă hơngah ƀu kiăng mŭt amăng sang ôh. Ama ñu tơbiă 

hăng pơđu̱r ñu kiăng kơ mŭt amăng sang, 29samơ̆ ñu laĭ-glaĭ kơ ama ñu tui anai, ‘Anai-
nê, kâo mă bruă kơ ih sui thŭn laih yơh, laih anŭn kâo ƀu hơmâo ôh sa wơ̆t pơkơdơ̆ng 
glaĭ hăng hơdôm tơlơi ih pơđar, samơ̆ ih ƀu brơi ôh kơ kâo kơnơ̆ng sa drơi ană bơbe 
đôč kiăng čuh ƀơ̆ng mơak-mơai hăng ƀing gơyut-gơyâo kâo. 30Samơ̆ tơdang ană ih 
anŭn wơ̆t glaĭ, jing pô hơmâo pơrơngiă hĭ laih abih-bang dram-gơnam kŏng-ngăn ih 
hăng ƀing đah-kơmơi rĭh, ih čuh ană rơmô rơmŏng anŭn pơpŭ-pơyom kơ ñu.’  

31Ama ñu laĭ-glaĭ kơ ñu tui anai, ‘Ơ ană ăh, ih dŏ hăng kâo nanao, abih-bang dram-
gơnam kŏng-ngăn kâo hơmâo jing lŏm kơ ih soh-sel yơh. 32Samơ̆ brơi kơ ƀing ta ƀơ̆ng 
huă mơak-mơai bĕ, yuakơ adơi ih hrup hăng djai laih, samơ̆ ñu hơdip glaĭ dơ̆ng; ñu 
hrup hăng rơngiă laih, samơ̆ hơduah-ƀuh glaĭ dơ̆ng.’”  

16  

Sa Čô Khua Ding-Kơna Gai-Bruă u Tơpă  
1Yêsu ăt pơhiăp tơlơi pơhmutu anai hăng ƀing ding-kơna Ñu, “Sa pô pơdrŏng anŭn 

hơmâo sa čô khua ding-kơna gai-bruă, arăng nao phong pơ pô pơdrŏng anŭn kơ bruă 
pô khua ding-kơna anai hơmâo pơhoăč hĭ laih đôč-đač dram-gơnam ñu. 2Tui anŭn, pô 
pơdrŏng anŭn iâu rai pô khua ding-kơna anŭn hăng laĭ, ‘Djơ̆ mơ̆ hă, tơlơi arăng hơmâo 
phong laih kơ ih kar hăng anŭn? Yap čih glaĭ bĕ kơ kâo abih-bang tơlơi gai-bruă ih 
hơmâo mă-tŭ laih anŭn pơhoăč hĭ laih, yuakơ ih ƀu năng-lăp ngă pô khua ding-kơna 
gai-bruă dơ̆ng tah.’  

3“Pô khua ding-kơna anŭn pơmĭn amăng pran-jua ñu pô tui anai, ‘Hơget-tơlơi kâo či 
ngă lĕ, yuakơ khua kâo či mă-pơđuaĭ hĭ tơlơi gai-bruă kâo? Kâo ƀu anăm ôh tơdah kâo 
ngă hơma laih anŭn kâo či mlâo-hiâo biă-mă yơh tơdah kâo nao rơkâo-da ̱n. 4Sit yơh, 
kâo thâo laih hơget-tơlơi kâo či ngă, tui anŭn tơdang kâo rơngiă hĭ laih bruă kâo anŭn, 
ƀing arăng dưi tŭ-ju ̱m kâo amăng sang gơñu yơh.’  

5“Tui anŭn, pô ding-kơna anŭn iâu rai abih-bang ƀing mơnuih đo̱m hơnưh kơ khua 
ñu. Ñu tơña kơ pô blung hlâo tui anai, ‘Hơdôm-pă ih đo̱m hơnưh kơ khua kâo lĕ?’ Gơ̆ 
laĭ-glaĭ, 6‘Sa-rơtuh kơthŭng ia rơmuă ôliwơ.’ Pô ding-kơna anŭn laĭ kơ gơ̆ tui anai, 
‘Mă bĕ hră hơnưh ih laih anŭn dŏ be̱r čih tañ bĕ tui anai: Rơmapluh kơthŭng.’  

7“Giŏng anŭn, ñu tơña kơ pô tal dua tui anai, ‘Bơ kơ ih, hơdôm-pă ih đo̱m hơnưh 
lĕ?’ Gơ̆ laĭ-glaĭ, ‘Sa-rơbâo bai pơdai-kơtor.’ Pô ding-kơna anŭn laĭ, ‘Mă bĕ hră hơnưh 
ih hăng čih glaĭ tui anai: Sapăn-rơtuh bai.’ Ñu ăt ngă hrup hăng anŭn mơ̆n kơ abih-bang 
ƀing đo̱m-hơnưh pơkŏn.  

8“Wơ̆t-tơdah pô khua ding-kơna gai-bruă anŭn ƀu jing tơpă ôh, samơ̆ pô khua 

pơdrŏng anŭn bơni kơ ñu yuakơ mơneč ñu ngă anŭn jing rơgơi. Kâo ruai tơlơi 
pơhmutu anai yuakơ mơnuih-mơnam tui hơdră-jơlan rơnŭk anai jing rơgơi pơđuaĭ-
bruă hăng tơdruă gơñu pô; amăng tơlơi-bruă anŭn, ƀing gơñu rơgơi hloh kơ ƀing 
mơnuih lŏm kơ tơlơi bơngač Ơi Adai yơh. 9Laih anŭn Kâo laĭ kơ ƀing gih, pha-brơi bĕ 
mŭk-dramu lŏn-tơnah gih kơ ƀing kơƀah-kiăng, kiăng kơ hơmâo gơyut-gơyâo kơ gih 
pô. Tui anŭn, wơ̆t-tơdah mŭk-dram anŭn abih laih, Ơi Adai či čơkă-ju ̱m ƀing gih yơh 
tơdang ƀing gih mŭt amăng anih dŏ hlŏng-lar.  

10“Hlơi pô tŏng-ten amăng bruă anet-aneo, ñu ăt či tŏng-ten amăng bruă prŏng-prin 
mơ̆n, samơ̆ hlơi pô ƀu tơpă-hơnơ̆ng ôh amăng bruă anet-aneo, ñu ăt kŏn či tơpă-
hơnơ̆ng lơi amăng bruă prŏng-prin. 11Tui anŭn, tơdah ƀing gih ƀu ngă tŏng-ten ôh hăng 
mŭk-dram lŏn-tơnah amăng rơnŭk anai, hiư̆m Ơi Adai či yap-kơnăl jao kơ ƀing gih 
mŭk-dram yom-pơphan sit amăng rơnŭk tơdơi adih lĕ? 12Laih anŭn tơdah ƀing gih ƀu 
tŏng-ten ôh hăng mŭk-dram arăng, hiư̆m Ơi Adai či brơi kơ ƀing gih mŭk-dram gih pô 
amăng rơnŭk tơdơi adih lĕ?”  

u Dưi Mă Bruă Kơ Dua Čô Khua  
13“u hơmâo ding-kơna pă ôh dưi mă bruă kơ dua čô khua, yuakơ ñu či pơrơmut kơ 

khua anai laih anŭn khăp kơ khua adih, ƀôdah ñu či pơgop hăng khua anai laih anŭn 
djik-djak kơ khua adih yơh. Kar-kaĭ mơ̆n, ƀing gih ƀu dưi mă bruă kơkuh-pơpŭ kơ 
Khua Yang Ơi Adai laih anŭn kơ yang mŭk-dram lŏn-tơnah ôh.”v  

Dêh-čar Ơi Adai Laih Anŭn Tơlơi Juăt Đưm  

(Mathiơ 11:12-13; 5:31-32; Markôs 10:11-12)  
14Tơdang ƀing khua Pharisai, jing ƀing hưp-ham kơ prăk mah, hơmư̆ tơlơi Yêsu pơtô-

laĭ anŭn, ƀing gơñu klao djik-djak kơ Yêsu yơh. 15Yêsu laĭ kơ ƀing gơñu tui anai, 
“ing gih gir pơrơđah gih pô jing mơnuih tơpă-hơnơ̆ng ƀơi anăp mơnuih, samơ̆ Ơi 
Adai thâo-krăn laih pran-jua sat-ƀai gih. Hơmâo lu tơlơi-mơnơ̆ng mơnuih-mơnam 
pơmĭn anŭn jing yom-pơphan, samơ̆ Ơi Adai yap anŭn jing tơlơi-mơnơ̆ng hơƀak-drakw 
ƀơi anăp Ñu.”  

Tơlơi Juăt Môseh Ăt Hơmâo Tơlơi Dưi  
16Yêsu pơhiăp dơ̆ng tui anai, “Tơlơi Juăt Môseh laih anŭn boh-hiăp ƀing pô-pơala 

                                                 
u16:9: Anai ăt jing “kŏng-ngăn” mơ̆n.  
v16:13 Mathiơ 6:24.  
w16:15: Anai ăt jing “hơƀak-jrak” mơ̆n.  

jing hră ƀing ta hơmâo kiăng kơ thâo tơlơi Ơi Adai hơduah-kiăng amăng tơlơi hơdip ta 
hlŏng truh pơ rơnŭk Yôhan jing pô ngă batem yơh. Samơ̆ čơdơ̆ng mơ̆ng rơnŭk Yôhan 
anŭn yơh, Kâo hăng ƀing ding-kơna Kâo hyu pơtô-pơblang Tơlơi Pơthâo Hiam kơ 
mơnuih-mơnam dưi jing ană-plei Dêh-Čar Ơi Adai, laih anŭn hơmâo lu mơnuih biă-mă 
gir pơkô ̆-pơjing Dêh-Čar anŭn hăng tơlơi tơgŭ-pơkơdơ̆ng glaĭ.x 17Wơ̆t-tơdah lŏn rai 
adai răm, samơ̆ sa gru tuĕk amăng hră Tơlơi Juăt ƀu či rơngiă hĭ ôh tơlơi dưi yom kơ 
tơlơi hơdip ta.y  

18“Hmutu hlơi pô lui hĭ bơnai ñu laih anŭn nao dŏ bơnai pơkŏn, ñu anŭn jing pô soh 
klĕ-pyiu yơh. Hlơi pô dŏ kơ bơnai arăng pơlui hĭ anŭn, ñu anŭn ăt jing pô soh klĕ-pyiu 
mơ̆n.”z  

Mơnuih Pơdrŏng Hăng Lazaros  
19Yêsu pơtô dơ̆ng tui anai, “Hơmâo sa čô mơnuih pơdrŏng, buh sum ao pơmă 

mơla ̱ng ƀlĭ hiam biă-mă laih anŭn ñu ƀơ̆ng mơñum jơnap hrăp rĭm hrơi. 20Laih anŭn ăt 
hơmâo mơ̆n sa čô mơnuih rơkâo-da ̱n anăn gơ̆ Lazaros, arăng juăt pioh gơ̆ ƀơi amăng-
ja ̱ng sang pô pơdrŏng anŭn. Drơi-jan gơ̆ le̱ng kơ bă hăng mruih-mrok soh-sel. 21Gơ̆ 
kiăng biă-mă yơh ƀơ̆ng aru gơnam-ƀơ̆ng rơbeh mơ̆ng kơƀa ̱ng pô pơdrŏng anŭn. Răm 
hloh kơ anŭn dơ̆ng, hơdôm asâo yơh rai liah nanao ƀơi rơka gơ̆.  

22“Tơdơi ƀiă kơ anŭn, pô rơkâo-da ̱n anŭn djai hĭ laih anŭn ƀing ling-jang ba ñu nao 
pơ anih hiam-klă dŏ hrŏm hăng Abraham. Tơdơi kơ anŭn, pô pơdrŏng ăt djai mơ̆n 
giŏng anŭn arăng dơ̱r ñu. 23Tơdang pô pơdrŏng dŏ tơnap-tap amăng war apui, ñu angak 
đĭ mơta pơ adai ƀuh Abraham pơ anih ataih biă-mă hrŏm hăng Lazaros dŏ jĕ ƀơi djeo 
ñu mơ̆n. 24Tui anŭn, pô pơdrŏng anŭn rơkâo tui anai, ‘Ơ ơi-adon Abraham hơi, pap-
mơñai kơ kâo đa! Rơkâo kơ ih pơkiaŏ bĕ kơ Lazaros añrŭ rơjŭng čơđe̱ng tơngan ñu 
amăng ia kiăng kơ rai pơrơiêŭ brơi jơlah kâo đa, yuakơ kâo tơnap-ruă đơi yơh amăng 
apui anai.’  

25“Samơ̆ Abraham laĭ-glaĭ, ‘Ơ dăm, hơdơr glaĭ bĕ, tơdang ih dŏ hơdip ƀơi lŏn-tơnah, 
ih hơmâo mă-tŭ laih tơlơi hơdip mơak-jơnap, samơ̆ tơdang anŭn Lazaros hơmâo mă-tŭ 
laih tơlơi hơdip tơnap-tap. Hơnŭn yơh ră anai, ñu dưi dŏ amăng tơlơi pơjuh-alum, 
samơ̆ ih pô dŏ amăng tơlơi ruă-tơnap prŏng yơh. 26Hloh kơ anŭn dơ̆ng, anih kơplăh-
wăh ƀing gơmơi hăng ih hơmâo sa hlung prŏng dơlăm biă-mă. Tui anŭn, tơdah hơmâo 
hlơi pô kiăng găn nao mơ̆ng anih gơmơi anai truh pơ anih ih adih ƀôdah mơ̆ng anih ih 

                                                 
x16:16 Mathiơ 11:12-13.  
y16:17 Mathiơ 5:18.  
z16:18 Mathiơ 5:32; 1 Korinthos 7:10-11.  

adih truh pơ anih gơmơi anai, ñu anŭn ƀu dưi găn ôh.’  
27“Giŏng anŭn, pô pơdrŏng anŭn laĭ-glaĭ, ‘Ơ ơi ăh, kâo kơwưh kơ ih biă-mă, rơkâo 

kơ ih pơkiaŏ bĕ kơ Lazaros nao pơ sang-anŏ ama kâo, 28yuakơ kâo ăt dŏ hơmâo mơ̆n 
rơma čô ayŏng adơi dŏ hơdip. Rơkâo kơ ih brơi Lazaros pơkơđiăng hĭ ƀing gơñu 
kiăng kơ kơhma ̱l, tui anŭn ƀing gơñu ƀu či lê ̆ truh pơ anih pơkơhma ̱l tơnap-tap anai 
ôh.’  

29“Samơ̆ Abraham laĭ-glaĭ kơ pô pơdrŏng anŭn tui anai, ‘ing gơñu hơmâo laih 
hơdôm hră boh-hiăp Môseh laih anŭn boh-hiăp ƀing pô-pơala đưm hlâo adih pơkơđiăng 
kơ ƀing gơñu, tui anŭn brơi kơ ƀing gơñu hơmư̆ tui bĕ hơdôm boh-hiăp anŭn!’  

30“Pô pơdrŏng laĭ-glaĭ tui anai, ‘Ơ-ơh, Ơ ơi Abraham ăh, samơ̆ tơdah hơmâo sa čô 
mơnuih hơdip glaĭ mơ̆ng mơnuih djai nao pơtô boh-hiăp Ơi Adai kơ ƀing gơñu, anŭn 
kăh ƀing gơñu či kơhma ̱l hĭ tơlơi soh.’  

31“Giŏng anŭn, Abraham laĭ-glaĭ kơ ñu tui anai, ‘Tơdah ƀing gơñu ƀu hơmư̆ tui ôh 
boh-hiăp Môseh laih anŭn boh-hiăp ƀing pô-pơala đưm hlâo adih, ƀing gơñu ăt ƀu či 
gưt-tui mơ̆n boh-hiăp mơ̆ng mơnuih wơ̆t-tơdah mơnuih anŭn hơdip glaĭ laih mơ̆ng 
mơnuih djai.’”  

17  

Tơlơi Plư-Plĕ Laih Anŭn Tơlơi Pap-Brơi  

(Mathiơ 18:6-7, 21-22; Markôs 9:42)  
1Yêsu laĭ hăng ƀing ding-kơna Ñu tui anai, “Sit či hơmâo lu tơlơi plư yơh ngă kơ 

mơnuih ngă soh, samơ̆ răm-ƀăm yơh kơ pô plư ngă brơi kơ arăng ngă soh. 2Hiam hloh 
kơ ñu anŭn tơdah arăng akă sa boh rơsung-pơtâo prŏng ƀơi tơkuai ñu laih anŭn glŏm 
trŭn hĭ ñu amăng ia rơsĭ yơh hlâo kơ ñu hơmâo plư-pơlĕ hĭ laih sa čô amăng ƀing đaŏ 
kơ Kâo anai ngă soh. Tui anŭn, gih pô khŏm răng bĕ!  

3“Tơdah ayŏng adơi gih pơsoh hĭ ƀing gih, brơi kơ ƀing gih ƀuăh-pơtô ñu bĕ. Tơdah 
ñu kơhma ̱l laih tơlơi soh, brơi ƀing gih pap-brơi kơ ñu bĕ.a 4Tơdah ayŏng adơi gih 
anŭn pơsoh hĭ ƀing gih tơjuh wơ̆t amăng sa hrơi laih anŭn ăt tơjuh wơ̆t mơ̆n ñu rai pơ 
ƀing gih kơhma ̱l laĭ tui anai, ‘Rơkâo ih pap-brơi kơ kâo đa,’ brơi ƀing gih pap-brơi ñu 
bĕ.”  

Pơkơtang Brơi Tơlơi Đaŏ  
5ing ding-kơna-pơjao rơkâo kơ Khua Yang tui anai, “Rơkâo kơ Ih djru pơkơtang 

brơi tơlơi đaŏ gơmơi bĕ!”  
6Yêsu laĭ-glaĭ tui anai, “Tơdah ƀing gih hơmâo tơlơi đaŏ wơ̆t-tơdah anet đơr asar 

añăm bơi samơ̆ dưi prŏng đĭ laih anŭn ƀing gih ăt dưi laĭ kơ kơyâo prŏng anai, ‘Tơbuč 
bĕ laih anŭn nao čăt bĕ amăng ia rơsĭ!’ Kơyâo anŭn či gưt kơ ƀing gih yơh.”  

Bruă-Jao Kơ Ding-Kơna  
7“Năng-ai sa čô amăng ƀing gih hơmâo sa čô ding-kơna nao jik-kai hơma ƀôdah nao 

wai triu, tơdang pô ding-kơna anŭn glaĭ pơ sang, khua ñu či laĭ kơ gơ̆ tui anai hă, ‘Rai 
dŏ ƀơ̆ng huă pơ anai mơtam bĕ’? 8u djơ̆ ôh, ñu či laĭ kơ pô ding-kơna anŭn tui anai 
yơh, ‘Čut-hơô bĕ ih pô djơ̆-hơnơ̆ng kiăng kơ prap-pre laih anŭn yŏng gơnam ƀơ̆ng huă 
kơ kâo! Tơdơi kơ kâo ƀơ̆ng huă giŏng laih, anŭn kăh ih dưi ƀơ̆ng huă.’ 9Giŏng anŭn, 
ñu kŏn bơni lơi kơ pô ding-kơna anŭn yuakơ tui-gưt tơlơi ñu hơmâo pơđar laih. 10Gah 
kơ ƀing gih ăt kar-kaĭ mơ̆n, tơdang ƀing gih ngă giŏng laih abih-bang bruă Ơi Adai 
hơmâo pơđar laih kơ ƀing gih, brơi ƀing gih năng laĭ tui anai, ‘ing gơmơi kơnơ̆ng 
jing ding-kơna đôč ƀu lăp mă-tŭ tơlơi bơni ôh. ing gơmơi kơnơ̆ng ngă giŏng hĭ tơlơi 
Ơi Adai pơđar kơ ƀing gơmơi đôč.’”  

Yêsu Pơsuaih Pluh Čô Ruă Phung  
11Tơdang Yêsu anăp nao pơ plei-prŏng Yerusalaim, Ñu găn nao kơtuai guai kwar 

Samaria hăng kwar Galilê. 12Tơdang Ñu mŭt nao pơ sa boh plei anŭn, hơmâo pluh čô 
mơnuih ruă phung tơbiă nao čơkă Ñu. ing gơñu dŏ mơ̆ng ataih 13laih anŭn rơkâo 
kraih kơ Yêsu tui anai, “Ơ Yêsu, Khua hơi, pap-mơñai pơsuaih brơi kơ ƀing gơmơi 
đa.”  

14Tơdang Yêsu ƀuh ƀing gơñu, Ñu laĭ kơ ƀing gơñu tui anai, “Nao pơrơđah bĕ gih pô 
kơ ƀing khua ngă yang kiăng kơ thâo-krăn ƀing gih suaih laih!” Tui anŭn, tơdang ƀing 
gơñu čơdơ̆ng rơbat nao, ƀing gơñu suaih hĭ mơtam.b  

15Tơdang ƀing gơñu ƀuh gơñu pô hơmâo suaih laih, hơmâo sa čô amăng ƀing gơñu 
đôč wơ̆t glaĭ pơ Yêsu laih anŭn bơni-hơơč kraih-krin kơ Ơi Adai. 16Ñu bon-kơkuh ñu 
pô ƀơi anăp Yêsu laih anŭn bơni kơ Yêsu. Ñu anŭn jing mơnuih Samaria ƀu djơ̆ 
mơnuih Yehudah ôh kŏn hrup hăng ƀing suaih pơkŏn lơi.  

17Yêsu tơña tui anai, “u djơ̆ pluh čô ôh Kâo hơmâo pơsuaih laih hă? Pơpă duapăn 
čô adih dơ̆ng lĕ? 18Hiư̆m ƀing gơñu ƀu wơ̆t glaĭ bơni-hơơč kơ Ơi Adai lĕ? Kơnơ̆ng sa 
čô mơnuih tuai anai đôč ngă tui anŭn hă?” 19Tui anŭn, Yêsu laĭ kơ pô anŭn tui anai, 
“Tơgŭ bĕ laih anŭn nao hiam! Ih hơmâo suaih laih yuakơ ih đaŏ kơ Kâo yơh.”  

                                                 
b17:14 Tơlơi-Bruă Lêwi 14:1-32.  

Yêsu, Jing Ană Mơnuih, Či Trŭn Rai Dơ̆ng  

(Mathiơ 24:23-28; 37-41)  
20Hơmâo sa hrơi, đơđa ƀing Pharisai rai tơña kơ Yêsu kiăng kơ thâo hơbĭn rơnŭk 

Dêh-Čar Ơi Adai git-gai wai-lăng mơnuih-mơnam či truh. Yêsu laĭ-glaĭ tui anai, 
“Rơnŭk Dêh-Čar Ơi Adai git-gai wai-lăng mơnuih-mơnam či truh ƀu djơ̆ tui hăng tơlơi 
ƀing gih thâo kơsem-ƀuh pơñen ôh, 21kŏn djơ̆ tui hăng arăng dưi laĭ tui anai lơi, ‘Rơnŭk 
Dêh-Čar anŭn pơ anai,’ ƀôdah ‘Rơnŭk Dêh-Čar anŭn pơ adih,’ yuakơ Dêh-Čar Ơi Adai 
truh amăng tŏng-krah ƀing gih laih.”  

22Giŏng anŭn, Yêsu laĭ hăng ƀing ding-kơna Ñu tui anai, “Či hơmâo rơnŭk tơnap-tap 
tơdang ƀing gih čang-rơmang kiăng kơ mưn-tŭ biă-mă wơ̆t-tơdah kơnơ̆ng sa hrơi đôč 
kiăng dŏ hăng Kâo, jing Ană Mơnuih, samơ̆ gih ƀu či dưi mưn-tŭ ôh. 23Arăng či laĭ 
hăng ƀing gih kơ tơlơi Kâo, jing Ană Mơnuih, tui anai, ‘Lăng adih, Ñu dŏ pơ adih!’ 
ôdah ‘Lăng anai, Ñu dŏ pơ anai!’ Samơ̆ anăm đaŏ đuaĭ tui ƀing gơñu ôh. 24Kâo laĭ kơ 
ƀing gih tui anai: Tơdang hrơi Kâo, jing Ană Mơnuih, či wơ̆t glaĭ, Kâo či rai hrup hăng 
kơmlă ƀlĭp-ƀlăp pơčrang mơ̆ng rơnuč adai anai truh pơ rơnuč adai adih yơh. 25Samơ̆ 
hlâo kơ hrơi anŭn truh, Kâo khŏm tŭ ruă-nuă lu laih anŭn mơnuih rơnŭk anai či 
hơngah lui hĭ tơlơi Kâo pơtô-laĭ yơh.  

26Hiư̆m-pă hơdră-jơlan mơnuih-mơnam hơmâo ngă ƀai laih amăng rơnŭk Noah đưm 
hlâo adih, ăt hơdră-jơlan hrup hăng anŭn mơ̆n mơnuih-mơnam či ngă amăng rơnŭk 
Kâo, jing Ană Mơnuih či wơ̆t glaĭ.c 27Hlak amăng rơnŭk đưm anŭn, ƀing gơñu ƀơ̆ng 
mơñum, ngui-ngor, pơdŏ rơkơi bơnai nanao, hlŏng truh kơ hrơi Noah hăng sang-anŏ 
ñu mŭt amăng kŏmpăn. Giŏng anŭn, ia-li̱ng rai lip pơrai hĭ abih-bang ƀing gơñu yơh.d  

28Hrơi Kâo trŭn rai dơ̆ng ăt či truh hrup hăng amăng rơnŭk Lot đưm hlâo adih mơ̆n 
tui anai: Mơnuih-mơnam či ƀơ̆ng mơñum, sĭ blơi, pla gơnam-tăm laih anŭn pơdơ̆ng đĭ 
sang dŏ, jing tơlơi ƀing gơñu juăt ngă. Samơ̆ djơ̆ ƀơi hrơi Lot hăng sang-anŏ ñu tơbiă 
đuaĭ hĭ mơ̆ng plei Sedôm, 29Ơi Adai pơhơjan trŭn apui-kơsum mơ̆ng adai hăng čuh 
pơrai hĭ abih-bang ƀing gơñu ƀing plei-pla anŭn.e  

30“Amăng hrơi Kâo, jing Ană Mơnuih, trŭn rai dơ̆ng kiăng kơ pơrơđah Kâo pô, ăt či 
truh hrup hăng anŭn mơ̆n yuakơ mơnuih-mơnam ƀu prap-pre ôh kơ hrơi anŭn. 
31Amăng hrơi anŭn, hlơi pô dŏ pơdơi gah rơngiao kơ sang, anăm mŭt mă dram-gơnam 
ñu amăng lăm sang ôh. Ăt kar-kaĭ mơ̆n, hlơi pô dŏ pơ đang-hơma, anăm đuaĭ glaĭ mă 

                                                 
c17:26 Tơlơi Čơdơ̆ng-Phŭn 6:5-8.  
d17:27 Tơlơi Čơdơ̆ng-Phŭn 7:6-24.  
e17:28-29 Tơlơi Čơdơ̆ng-Phŭn 18:20-19:25.  

hơget-gơnam pơ sang ôh hlâo kơ đuaĭ-kơdŏp.f 32Pơmĭn glaĭ bĕ tơlơi truh kơ bơnai Lot 
jing pô hơưi kơ dram-gơnam.g 33Hlơi pô gir kiăng răk-wai tơlơi hơdip ñu ƀơi lŏn-
tơnah anai ƀu kiăng đuaĭ tui Kâo, ñu anŭn či pơrơngiă hĭ tơlơi hơdip hlŏng-lar ñu yơh. 
Samơ̆ hlơi pô ƀu gir răk-wai ôh tơlơi hơdip ñu ƀơi lŏn-tơnah anai hăng đuaĭ tui Kâo, 
ñu anŭn či hơmâo tơlơi hơdip hlŏng-lar yơh.h 34Kâo laĭ kơ ƀing gih, amăng mlam anŭn, 
jing ƀơi hrơi Kâo či trŭn rai, dua čô či đih pĭt amăng sa boh anih: Ơi Adai či mă đĭ hĭ 
sa čô anai laih anŭn sa čô adih či dŏ glaĭ. 35Dua čô đah-kơmơi či dŏ tơ̆p-pơdai hrŏm-
hơbĭt: Ơi Adai či mă đĭ hĭ sa čô anai laih anŭn sa čô adih či dŏ glaĭ yơh. 36Laih anŭn 
dơ̆ng, dua čô đah-rơkơi či dŏ pơ đang-hơma mă bruă hrŏm-hơbĭt: Ơi Adai či mă đĭ hĭ 
sa čô anai laih anŭn sa čô adih či dŏ glaĭ yơh.”  

37ing ding-kơna Yêsu tơña kơ Ñu tui anai, “Ơ Khua ăh, pơpă Ană Mơnuih či trŭn 
rai dơ̆ng lĕ?” Yêsu laĭ-glaĭ hăng tơlơi pơrơtưh tui anai, “Pơpă hơmâo drơi-djai, pơ 
anŭn yơh khul čim grư̆ či pơƀut glaĭ.”i  

18  

Pơhmutu Kơ Sa Čô Bơnai-Kơmai Rơkâo Nanao  
1Giŏng anŭn, Yêsu ruai hăng ƀing ding-kơna Ñu sa tơlơi pơhmutu kiăng pơtô kơ ƀing 

gơ̆ khŏm anăm tah-hơtai ôh, samơ̆ brơi iâu-laĭ nanao yơh. 2Tui anŭn, Ñu ruai, “Amăng 
sa boh plei anŭn hơmâo sa čô khua phat-kơđi ƀu huĭ-pơpŭ kơ Ơi Adai ôh laih anŭn kŏn 
pơmĭn-ƀlơ̆ng brơi kơ hlơi pô lơi. 3Ăt amăng plei anŭn mơ̆n hơmâo sa čô bơnai-kơmai 
nao rơkâo ƀơi ñu nanao tui anai, ‘Rơkâo ih djru kâo đa, kiăng kơ phat brơi kơđi kâo 
djơ̆ pơkơdơ̆ng glaĭ hăng pô kơtư̆-juă kâo.’  

4“Hơmâo hơdôm wơ̆t laih khua phat-kơđi anŭn hơngah ƀu djru gơ̆ ôh. Samơ̆ hơnăl-
tuč, ñu pơmĭn amăng pran-jua ñu pô tui anai, ‘Wơ̆t-tơdah kâo ƀu huĭ-pơpŭ kơ Ơi Adai 
laih anŭn kŏn pơmĭn-ƀlơ̆ng brơi kơ hlơi pô lơi, 5samơ̆ kâo či djru phat brơi kơđi djơ̆ 
kơ bơnai-kơmai anŭn yơh yuakơ ñu rai pơrŭng kâo laih anŭn ƀu sui ôh ñu či pơgleh hĭ 
kâo biă-mă yơh tơdah ñu rơkâo kơ kâo nanao kar hăng anŭn.’”  

6Giŏng anŭn, Khua Yang Yêsu laĭ dơ̆ng tui anai, “Pơđi̱ng hơmư̆ bĕ kơ tơlơi khua 
phat-kơđi ƀu tơpă anŭn pơmĭn! 7Tơdah ñu ăt djru phat brơi kơđi djơ̆ kơ pô bơnai-
kơmai anŭn, sit Ơi Adai jing Pô hiam-klă či djru ngă brơi tơlơi tơpă-hơnơ̆ng lu hloh 

                                                 
f17:31 Mathiơ 24:17-18; Markôs 13:15-16.  
g17:32 Tơlơi Čơdơ̆ng-Phŭn 19:26.  
h17:33 Mathiơ 10:39; 16:25; Markôs 8:35; Luk 9:24; Yôhan 12:25.  
i17:37 Mathiơ 24:28.  

yơh kơ ƀing hlơi pô Ñu hơmâo ruăh-mă laih, jing ƀing kwưh-rơkâo kơ Ñu hrơi mlam. 
Ñu ƀu či akaih ôh djru phat brơi kơđi djơ̆ kơ ƀing gơ̆ yơh. 8Kâo laĭ kơ ƀing gih, Ơi 
Adai či djru ngă brơi kơ ƀing gơ̆ tañ biă-mă yơh. Samơ̆ tơdang Kâo, jing Ană Mơnuih, 
či trŭn rai dơ̆ng, či hơmâo lu mơnuih đaŏ-kơnang kơ Kâo mơ̆n hă?”  

Pô Pharisai Hăng Pô Ring Jia Iâu-Laĭ  
9Đơđa amăng ƀing mơnuih hlak dŏ hơmư̆ Yêsu pơtô pơmĭn hơdôm bruă-mơnuă 

gơñu pô yơh dưi ngă kơ Ơi Adai yap ƀing gơñu jing mơnuih tơpă-hơnơ̆ng, laih anŭn 
ƀing gơñu ăt pơmĭn gơñu pô yơh jing yom tơpă hloh kơ ƀing mơnuih pơkŏn. Tui anŭn, 
Yêsu ruai kơ tơlơi pơhmutu anai, 10“Hơmâo dua čô mơnuih nao pơ sang yang kiăng 
iâu-laĭ: Pô anai jing pô Pharisai laih anŭn pô adih jing pô ring jia. 11Pô Pharisai tơgŭ 
iâu-laĭ bơni kơ ñu pô tui anai, ‘Ơ Ơi Adai ăh, kâo bơni kơ Ih laih anŭn kâo ƀu djơ̆ sat-
ƀai hrup hăng ƀing mơnuih pơkŏn ôh. ing gơñu jing ƀing plŏm-ƀlŏr, ƀing pơčeh-ƀlŏr 
laih anŭn ƀing klĕ-pyiu soh-sel. Kâo ăt bơni kơ Ih, kâo kŏn djơ̆ sat-ƀai hrup hăng pô 
ring jia anai lơi. 12Kâo kŏm ƀơ̆ng huă dua wơ̆t amăng sa hrơi kŏm kiăng kơkuh-pơpŭ 
kơ Ih laih anŭn kâo ăt pơyơr kơ Ih mơ̆n sa-črăn amăng-pluh abih-bang gơnam kâo 
hơmâo.’  

13“Samơ̆ pô ring jia dŏ-dơ̆ng pơ ataih ƀiă mơ̆ng mơnuih pơkŏn, ƀu khĭn angak đĭ ƀô̆-
mơta pơ adai ôh. Ñu tuk ƀơi tơda ñu hăng laĭ tui anai, ‘Ơ Ơi Adai ăh, rơkâo Ih pap-
brơi kơ kâo đa, yuakơ kâo jing mơnuih soh-sat.’  

14“Kâo laĭ kơ ƀing gih, pô ring jia anŭn yơh Ơi Adai yap jing mơnuih tơpă-hơnơ̆ng 
hloh kơ pô Pharisai adih. Kâo laĭ tui anŭn yuakơ hlơi pô pơang ñu pô Ơi Adai či 
pơluă-gŭ hĭ ñu yơh, samơ̆ hlơi pô luă-gŭ ñu pô Ơi Adai či pơang ñu yơh.”j  

Yêsu Bơni-Hiam Kơ ing Čơđai  

(Mathiơ 19:13-15; Markôs 10:13-16)  
15Hơmâo ƀing mơnuih ăt ba rai mơ̆n ƀing čơđai pơ Yêsu kiăng kơ Ñu bơni-hiam kơ 
ƀing čơđai anŭn. Tơdang ƀing ding-kơna Ñu ƀuh tơlơi anŭn, ƀing gơñu ƀuăh khă kơ 
ƀing ba rai anŭn. 16Samơ̆ Yêsu iâu ƀing čơđai anŭn rai pơ Ñu hăng laĭ kơ ƀing ding-
kơna Ñu tui anai, “Brơi bĕ ƀing čơđai rai pơ Kâo laih anŭn anăm khă hĭ ƀing gơñu ôh, 
yuakơ hlơi pô luă-gŭ đaŏ-kơnang kơ Ơi Adai hrup hăng čơđai anŭn đaŏ-kơnang kơ 
amĭ ama ñu, ƀing gơñu anŭn či hơmâo tơlơi-mơnơ̆ng ƀing ană-plei amăng Dêh-Čar Ơi 
Adai hơmâo yơh. 17Kâo laĭ hăng ƀing gih sit biă-mă, hlơi pô ƀu hơmâo ôh kơnuih hrup 
hăng sa čô čơđai tui-gưt amĭ ama gơ̆, ñu anŭn ƀu dưi jing ană-plei Dêh-Čar Ơi Adai 
                                                 
j18:14 Mathiơ 23:12; Luk 14:11.  

anŭn ôh.”  

Sa Čô Khua Git-Gai Pơdrŏng  

(Mathiơ 19:16-30; Markôs 10:17-31)  
18Hơmâo sa čô khua git-gai ƀing pơdrŏng Yehudah rai tơña kơ Yêsu tui anai, “Ơ Nai 

hiam-klă ăh, hơget-tơlơi kâo khŏm ngă kiăng kơ dưi mă-tŭ tơlơi hơdip hlŏng-lar lĕ?”  
19Yêsu laĭ-glaĭ, “Hơget-tơlơi ih kiăng-laĭ tơdang ih iâu kơ kâo jing Pô hiam-klă lĕ? 

Kơnơ̆ng Ơi Adai yơh jing Pô hiam-klă sit. 20Ih thâo laih tơlơi juăt Ơi Adai anai: Anăm 
klĕ-pyiu, anăm pơdjai mơnuih, anăm klĕ-dŏp, anăm pơhiăp ngă gơ̆ng-jơlan ƀlŏr-pleč 
arăng ôh laih anŭn pơpŭ tui-gưt nanao bĕ kơ amĭ ama ih.”k  

21Pô khua anŭn laĭ-glaĭ, “Abih-bang tơlơi juăt anŭn kâo hơmâo gưt-tui laih čơdơ̆ng 
mơ̆ng kâo dŏ čơđai. Hơget-tơlơi pơkŏn dơ̆ng kâo khŏm ngă lĕ?”  

22Tơdang Yêsu hơmư̆ tơlơi anŭn, Ñu laĭ-glaĭ kơ gơ̆ tui anai, “Ih ăt dŏ kơƀah sa mơta-
tơlơi aka ngă: Abih-bang dram-gơnam ih hơmâo ih khŏm sĭ hĭ bĕ laih anŭn pơpha brơi 
bĕ kơ ƀing ƀun-ƀin rin-tơnap, tui anŭn ih či hơmâo tơlơi pơdrŏng gah bơngăt yơh pơ 
adai adih. Tơdơi kơ ih ngă laih tơlơi anŭn, brơi kơ ih rai đuaĭ tui kâo bĕ.”  

23Tơdang pô khua anŭn hơmư̆ Yêsu laĭ tui anŭn, ñu čơdơ̆ng rơngot biă-mă, yuakơ ñu 
pơdrŏng-sah biă-mă laih anŭn ƀu kiăng pơpha brơi abih-bang dram-gơnam ñu hơmâo 
ôh. 24Yêsu lăng kơ ñu laih anŭn laĭ tui anai, “Tơnap-tap biă-mă yơh kơ mơnuih 
pơdrŏng dưi jing ană-plei Dêh-Čar Ơi Adai. 25Sa drơi aseh-samô ƀu dưi mŭt găn amăng 
jrum anetl ôh, kar-kaĭ mơ̆n, tơnap biă-mă yơh kơ sa čô mơnuih pơdrŏng kiăng kơ dưi 
jing ană-plei Dêh-Čar Ơi Adai.”  

26ing mơnuih dŏ jum-dar Yêsu hơmư̆ Ñu laĭ tơlơi anŭn, tui anŭn ƀing gơñu tơña tui 
anai, “Tơdah ƀing pơdrŏng ƀu dưi klaih ôh, tui anŭn hlơi pô dưi klaih lĕ?”  

27Yêsu laĭ-glaĭ, “Mơnuih-mơnam ƀu dưi pơklaih hĭ gơñu pô ôh, samơ̆ Ơi Adai yơh 
dưi pơklaih brơi.”  

28Pêtrôs laĭ, “Bơ kơ ƀing gơmơi jing ƀing ding-kơna Ih, ƀing gơmơi hơmâo lui hĭ 
laih abih-bang dram-gơnam kiăng kơ đuaĭ tui Ih.”  

29Yêsu laĭ kơ ƀing gơñu tui anai, “Kâo laĭ hăng ƀing gih sit biă-mă, Ơi Adai či brơi 
tơlơi bơni kơ hlơi pô yap tơlơi kiăng kơñăm kơ bruă amăng Dêh-Čar Ơi Adai jing 
yom hloh kơ pưk sang, ană bơnai, ayŏng adơi, amĭ ama. 30Ñu či tŭ-mă glaĭ abih-bang 
tơlơi-mơnơ̆ng anŭn lu hloh amăng rơnŭk hơdip anai, wơ̆t-hăng tơlơi hơdip amăng 
                                                 
k18:20 Tơlơi Tơbiă 20:14; Tơlơi Juăt 5:18; Tơlơi Tơbiă 20:13; Tơlơi Juăt 5:17; Tơlơi Tơbiă 20:15; 
Tơlơi Juăt 5:19; Tơlơi Tơbiă 20:16; Tơlơi Juăt 5:20; Tơlơi Tơbiă 20:12; Tơlơi Juăt 5:16.  
l18:25 Anai jing amăng-ja ̱ng plei Yerusalaim arăng pơanăn Bah-Amăng Jrum Anet.  

rơnŭk tơdơi, jing tơlơi hơdip hlŏng-lar yơh.”  

Tal Klâo Yêsu Laĭ Hlâo Kơ Tơlơi Ruă-Nuă Hăng Tơlơi Djai Ñu  

(Mathiơ 20:17-19; Markôs 10:32-34)  
31Giŏng anŭn, Yêsu iâu pluh-dua čô ding-kơna-pơjao Ñu nao hơjăn hăng Ñu, tui anŭn 

Ñu dưi pơhiăp hơjăn hăng ƀing gơ̆. Ñu laĭ hăng ƀing gơ̆ tui anai, “Hơmư̆ pơñen bĕ, 
ƀing ta či anăp nao pơ plei-prŏng Yerusalaim. Tơdang ƀing ta truh pơ anŭn, abih-bang 
tơlơi ƀing pô-pơala hơmâo čih lui hlâo laih kơ Kâo, jing Ană Mơnuih, či krĕp-truh 
yơh. 32Đơđa ƀing mơnuih amăng plei-prŏng Yerusalaim či mă jao lui hĭ Kâo dŏ gah yŭ 
tơlơi dưi ƀing mơnuih Tuai, jing ƀing ƀu djơ̆ ƀing Yehudah ôh. ing Tuai anŭn yơh či 
djik-djak mưč-mač kơ Kâo, pơmlâo hĭ Kâo, kơčŭh ia bah kơ Kâo. 33Giŏng kơ ƀing 
gơñu taih-ama ̱ng laih Kâo, ƀing gơñu pơdjai hĭ Kâo yơh. Samơ̆ ƀơi hrơi tal klâo, Ơi 
Adai či pơhơdip glaĭ hĭ Kâo dơ̆ng mơ̆ng mơnuih djai yơh.”  

34Samơ̆ ƀing ding-kơna Ñu ƀu thâo-hluh hơget-get ôh kơ tơlơi Yêsu pơhiăp anŭn, 
yuakơ boh pia tơlơi Ñu pơhiăp anŭn ƀing gơñu aka thâo ôh laih anŭn ăt kŏn hluh lơi 
hơget-tơlơi Yêsu kiăng kơ laĭ.  

Pô Bum Mơta Pơ Plei Yerêhô Dưi Suaih  

(Mathiơ 20:29-34; Markôs 10:46-52)  
35Tơdang Yêsu hăng ƀing nao hrŏm hăng Ñu jĕ truh pơ plei Yerêhô, hơmâo sa čô 

mơnuih bum mơta dŏ rơkâo dan ƀơi akiăng jơlan. 36Tơdang pô bum anŭn hơmư̆ dơnai 
ƀing mơnuih lu rơbat găn nao pơ anŭn, ñu tơña kơ arăng kiăng kơ thâo hơget tơlơi 
truh. 37Arăng laĭ-glaĭ kơ ñu tui anai, “Yêsu, mơnuih mơ̆ng plei Nazaret hlak rơbat găn 
rai pơ anai.”  

38Tui anŭn, pô bum anŭn ur kraih tui anai, “Ơ Yêsu, ană-tơčô pơtao Dawid hơi, pap-
mơñai brơi kơ kâo đa!”  

39Hơmâo ƀing mơnuih rơbat hlâo kơ Yêsu pơglŏh khă hĭ pô bum anŭn kiăng kơ gơ̆ 
dŏ-rơiăt, samơ̆ gơ̆ ur kraih hloh dơ̆ng tui anai, “Ơ ană-tơčô pơtao Dawid hơi, rơkâo Ih 
pap-mơñai kơ kâo đa!”  

40Yêsu dơ̆ng glaĭ laih anŭn brơi arăng ba rai pô bum anŭn pơ Ñu. Tơdang gơ̆ rai jĕ 
laih, Yêsu tơña tui anai, “Hơget-tơlơi ih kiăng kâo ngă brơi kơ ih lĕ?” 41Gơ̆ laĭ-glaĭ, 
“Ơ Khua ăh, kâo kiăng kơ dưi ƀuh.”  

42Yêsu laĭ kơ gơ̆ tui anai, “Dưi ƀuh bĕ! Ơi Adai pơsuaih laih ih yuakơ ih đaŏ kơ 
Kâo.” 43ơi mông anŭn mơtam, gơ̆ dưi ƀuh rơđah, bơni-hơơč kơ Ơi Adai laih anŭn 
đuaĭ tui Yêsu. Tơdang abih-bang mơnuih ƀuh tơlơi truh anŭn, ƀing gơñu ăt bơni-hơơč 

kơ Ơi Adai yơh.  

19  

Khua Ring Jia Zakkhai Dưi Klaih  
1Giŏng anŭn, Yêsu truh pơ plei Yerêhô laih anŭn čơdơ̆ng rơbat găn amăng plei anŭn. 

2Amăng plei anŭn hơmâo sa čô khua ring jia anăn ñu Zakkhai laih anŭn ñu ăt pơdrŏng-
sah biă-mă mơ̆n. 3Ñu gir kiăng kơ ƀuh Yêsu biă-mă, samơ̆ ñu ƀu dưi ƀuh ôh, yuakơ ñu 
jing mơnuih ber laih anŭn mơnuih lu dŏ jum-dar Yêsu. 4Tui anŭn, ñu đuaĭ nao hlâo kơ 
Yêsu laih anŭn đĭ ƀơi phŭn kơyâo hra prŏng kiăng kơ lăng Yêsu, yuakơ ñu thâo Yêsu 
či găn nao ƀơi jơlan anŭn.  

5Tơdang Yêsu truh pơ anih kơyâo Zakkhai đĭ anŭn, Ñu angak mơta lăng đĭ hăng laĭ, 
“Ơ Zakkhai, trŭn tañ mơtam bĕ! Kâo kiăng kơ nao đŏm amăng sang ih mơmŏt anai.” 
6Tui anŭn, Zakkhai trŭn jač-amač mông anŭn mơtam laih anŭn mơak ju ̱m Yêsu nao pơ 
sang ñu.  

7Abih-bang ƀing mơnuih lu ƀuh tui anŭn, ƀing gơñu čơdơ̆ng pơhiăp brŏk tui anai, 
“Ñu hơmâo nao laih kiăng kơ mŭt dŏ jing tuai amăng sang mơnuih soh anŭn.”  

8Samơ̆ tơdang Yêsu dŏ pơ sang Zakkhai laih, Zakkhai tơgŭ dơ̆ng hăng laĭ kơ Khua 
Yang tui anai, “Anai-nê, Ơ Khua ăh, ră anai kâo ƀuăn či mă sămkrah kŏng-ngăn kâo 
hơmâo kiăng kơ pơpha hĭ kơ ƀing ƀun-rin. Hlơi pô kâo hơmâo plư-pleč laih kiăng kơ 
mă-tŭ gơnam gơ̆, kâo či kla glaĭ pă̱ wơ̆t lu hloh yơh.”  

9Tui anŭn, Yêsu laĭ kơ ñu tui anai, “Hrơi anai Ơi Adai hơmâo pơklaih laih gơ̆ wơ̆t-
hăng sang-anŏ gơ̆ mơ̆n, yuakơ mơnuih anai ăt đaŏ kơ Ơi Adai hrup hăng ơi-adon gơ̆ 
Abraham đaŏ kơ Ơi Adai mơ̆n. 10Laih anŭn Kâo, jing Ană Mơnuih, hơmâo rai laih 
hơduah-sem kiăng kơ pơklaih ƀing mơnuih soh-sat hrup hăng pơklaih khul triu răm-
rơngiă yơh.”m  

Pơhmutu Kơ Prăk Kak Mah  

(Mathiơ 25:14-30)  
11Tơdang ƀing mơnuih nao hrŏm hăng Yêsu hlak dŏ hơmư̆ tơlơi Ñu pơtô, ƀing gơñu 

pơmĭn rơnŭk Pô Messiah pơkô ̆-pơjing Dêh-Čar Ơi Adai ƀơi lŏn-tơnah či truh mơtam 
yơh. Tui anŭn, Ñu ruai sa tơlơi pơhmutu tŏ-tui dơ̆ng kơ ƀing gơñu, yuakơ Ñu nao jĕ 
truh laih pơ plei-prŏng Yerusalaim. 12Yêsu ruai tui anai, “Hơmâo sa čô mơnuih yom-
kơdrưh prap-pre či nao pơ sa boh lŏn-čar ataih biă-mă. Ñu nao pơ čar anŭn kiăng kơ tŭ 

                                                 
m19:10 Mathiơ 18:11.  

kơ bruă pơtao-prŏng pơjao ñu jing pơtao kơ lŏn-čar ñu pô, giŏng anŭn wơ̆t glaĭ pơ lŏn-
čar ñu pô yơh. 13Tui anŭn, ñu iâu rai pluh čô khua gai-bruă amăng ƀing ding-kơna ñu 
laih anŭn jao brơi kơ rĭm čô ƀing gơñu sa prăk kăk mah. Giŏng anŭn, ñu pơtă tui anai, 
‘Yua bĕ prăk anai kiăng kơ hơmâo kơmlai truh hrơi kâo wơ̆t glaĭ.’  

14“Samơ̆ đơđa ƀing ană-plei lŏn-čar ñu pô anai pơrơmut kơ ñu laih anŭn pơkiaŏ ƀing 
mơnuih pơala gơñu nao laĭ hăng pơtao-prŏng tui anai, ‘ing gơmơi ƀu kiăng ôh pô 
anai jing pơtao kơ ƀing gơmơi.’  

15“Samơ̆ ñu ăt hơmâo tŭ laih mơ̆n bruă pơtao-prŏng pơjao ñu jing pơtao laih anŭn ñu 
wơ̆t glaĭ pơ lŏn-čar ñu pô yơh. Ñu iâu rai pluh čô ƀing khua ding-kơna hơmâo jao brơi 
laih prăk kăk mah anŭn, kiăng kơ thâo hơdôm rĭm čô ƀing gơñu hơmâo pơtơbiă rai laih 
kơmlai.  

16“Pô khua ding-kơna tal sa rai pơrơđah hăng khua ñu tui anai, ‘Ơ Khua ăh, kâo 
hơmâo yua laih prăk kăk mah ih jao brơi laih anŭn pơkơmlai hơmâo pluh kăk dơ̆ng.’  

17“Khua ñu laĭ-glaĭ tui anai, ‘Ơ ding-kơna hiam-klă hơi, ih bruă hiam biă-mă yơh! Ih 
hơmâo tŏng-ten laih amăng bruă anet kâo či jao brơi kơ ih wai-lăng pluh boh plei yơh.’  

18“Pô khua ding-kơna tal dua rai pơrơđah tui anai, ‘Ơ Khua ăh, kâo hơmâo yua laih 
prăk kăk mah ih jao brơi laih anŭn pơkơmlai hơmâo rơma kăk dơ̆ng.’  

19“Khua ñu laĭ-glaĭ tui anai, ‘Tui anŭn, kâo či jao brơi kơ ih wai-lăng rơma boh plei 
yơh.’  

20“Pô khua ding-kơna pơkŏn dơ̆ng ăt rai pơrơđah tui anai, ‘Ơ Khua ăh, anai yơh jing 
prăk kăk mah ih. Kâo hơmâo đŭng hĭ laih prăk anŭn amăng bơnăl kiăng kơ pơdŏp hĭ. 
21Kâo ngă tui anŭn, yuakơ kâo huĭ kơ ih. Kâo ăt thâo mơ̆n ih jing mơnuih khip biă-mă 
laih anŭn ih mă kơmlai mơ̆ng bruă tơnap mơnuih pơkŏn mă bruă.’  

22“Khua ñu laĭ-glaĭ tui anai, ‘Ơ pô ding-kơna sat-ƀai ăh, kâo či phat kơ ih ƀơi boh-
hiăp ih pô pơrơđah laih kơ kâo anŭn yơh. Ih thâo laih kâo jing mơnuih khip tơnap biă-
mă: Ih laĭ kâo mă kơmlai mơ̆ng bruă tơnap mơnuih pơkŏn mă bruă. 23Tơdah tơlơi ih 
pơmĭn anŭn kơ kâo jing djơ̆ biă-mă yơh, yua-hơget ih ƀu pioh ôh prăk kâo pơ ƀing sĭ-
mơnia kiăng kơ hơmâo kơmlai lĕ? Tui anŭn, tơdang kâo glaĭ, kâo dưi mă glaĭ prăk 
wơ̆t-hăng kơmlai yơh’  

24“Giŏng anŭn, pô khua anŭn pơđar kơ ƀing ding-kơna ñu dŏ pơ anŭn tui anai, ‘Mă 
đuaĭ hĭ bĕ prăk kăk mah mơ̆ng ñu laih anŭn jao brơi bĕ prăk anŭn kơ pô hơmâo laih 
pluh kăk anŭn!’  

25“ing ding-kơna ñu laĭ-glaĭ, ‘Ơ Khua ăh, pô anŭn hơmâo laih pluh kăk.’  
26“Khua anŭn laĭ-glaĭ, ‘Kâo laĭ kơ ƀing gih: Hlơi pô thâo yua hơget gơnam ñu 

hơmâo, kâo či brơi thim dơ̆ng, samơ̆ hlơi pô ƀu thâo yua ôh hơget gơnam ñu hơmâo, 

wơ̆t-tơdah ñu pơmĭn ñu thâo yua, kâo ăt či mă-pơđuaĭ hĭ mơ̆n hơget gơnam ñu 
hơmâo.n 27Bơ kơ ƀing rŏh-ayăt kâo, jing ƀing ƀu kiăng ôh kơ kâo jing pơtao wai-lăng 
ƀing gơñu, ba rai bĕ ƀing gơñu pơ anai laih anŭn pơdjai hĭ bĕ ƀing gơñu ƀơi anăp 
kâo.’”o  

Yêsu Mŭt Pơ Yerusalaim Hăng Tơlơi Mơak-Mơai  

(Mathiơ 21:1-11; Markôs 11:1-11; Yôhan 12:12-19)  
28Giŏng kơ Yêsu ruai tơlơi pơhmutu anŭn, Ñu rơbat tŏ-tui dơ̆ng kiăng kơ anăp nao 

pơ plei-prŏng Yerusalaim. 29Tơdang Yêsu hăng ƀing ding-kơna Ñu jĕ truh pơ plei 
Bêtphagê hăng plei Bêthania, jing plei-pla dŏ ƀơi akiăng bŏl-čư̆ Ôliwơ, Ñu pơkiaŏ dua 
čô ding-kơna Ñu nao hlâo kơ ƀing gơñu laih anŭn pơtă tui anai, 30“Nao bĕ pơ plei-pla 
gah anăp gih! Tơdang ƀing gih mŭt amăng plei anŭn, ƀing gih či ƀuh sa drơi ană aseh-
glai arăng akă pơ anŭn, anŭn jing ană aseh arăng aka ƀu yua kiăng kơ đĭ ôh; tơleh hĭ bĕ 
aseh anŭn laih anŭn ba rai pơ Kâo anai! 31Tơdah hơmâo hlơi pô tơña kơ ƀing gih tui 
anai, ‘Yua-hơget ƀing gih tơleh hĭ ană aseh anŭn lĕ?’ Laĭ-glaĭ bĕ kơ ñu, ‘Khua ta, jing 
Pô arăng iâu Khua Yang yơh, kiăng kơ yua ană aseh anŭn.’”  

32Giŏng anŭn, dua čô ding-kơna anŭn nao pơ plei gah anăp gơñu anŭn laih anŭn ƀuh 
krĕp djơ̆ tui hăng Yêsu hơmâo pơtă laih. 33Tơdang ƀing gơñu hlak dŏ tơleh ană aseh 
anŭn, pô aseh anŭn tơña kơ ƀing gơñu tui anai, “Yua-hơget ƀing gih tơleh hĭ ană aseh 
anŭn lĕ?”  

34Gơñu dua laĭ-glaĭ, “Khua ta, jing pô arăng iâu Khua Yang anŭn, kiăng kơ yua ană 
aseh anai.”  

35Tui anŭn, pô aseh anŭn brơi kơ gơñu dua ba nao aseh anŭn pơ Yêsu. Giŏng anŭn, 
ƀing gơñu tap ao gơñu ƀơi rŏng aseh anŭn laih anŭn djru Yêsu đĭ ƀơi aseh anŭn. 
36Tơdang Yêsu đĭ aseh anŭn anăp nao pơ plei-prŏng Yerusalaim, hơmâo mơnuih lu tap 
ao gơñu ƀơi jơlan kiăng kơ pơpŭ kơ Ñu.  

37Tơdang Yêsu nao jĕ truh pơ anih hơmâo jơlan trŭn nao mơ̆ng bŏl-čư̆ Ôliwơ, hơmâo 
ƀing mơnuih lu, jing ƀing đuaĭ tui Yêsu, čơdơ̆ng hơ̆k-mơak bơni-hơơč kơ Ơi Adai 
kraih-krin, yuakơ ƀing gơñu hơmâo ƀuh laih lu tơlơi mơsêh-mơyang Yêsu ngă.  

38ing gơñu pơhiăp tui anai, “Bơni-hiam yơh kơ Pơtao rai amăng anăn Khua Yang! 
Brơi tơlơi rơnŭk-rơnua bĕ tŏng-krah Ơi Adai hăng mơnuih laih anŭn brơi tơlơi ư-ang 
bĕ kơ Ơi Adai jing Pô dŏ amăng adai glông hloh adih!”p  
                                                 
n19:26 Mathiơ 13:12; Markôs 4:25; Luk 8:18.  
o19:11-27 Mathiơ 25:14-30.  
p19:38 Tơlơi Adoh Bơni-Hơơč 118:26.  

39Hơmâo đơđa ƀing khua Pharisai amăng ƀing mơnuih lu laĭ kơ Yêsu tui anai, “Ơ 
Nai, rơkâo kơ ih khă hĭ bĕ ƀing ding-kơna Ih.”  

40Yêsu kơčrâo ƀơi khul boh-pơtâo amăng anih anŭn hăng laĭ tui anai, “Kâo laĭ kơ 
ƀing gih: Tơdah ƀing gơñu dŏ-rơiăt, khul boh-pơtâo anai yơh či bơni-hơơč kraih-krin.”  

Yêsu Rơngot-Hơning Kơ Plei Yerusalaim  
41Tơdang Yêsu nao jĕ truh laih anŭn dưi ƀuh plei-prŏng Yerusalaim, Ñu hia rơngot-

hơning brơi kơ ƀing ană-plei anŭn. 42Ñu laĭ, “Ơ ƀing ană-plei amăng plei Yerusalaim! 
ing gih ƀu thâo-hluh ôh hơget-tơlơi dưi brơi kơ ƀing gih rơnŭk-rơnua. Tơdah ƀing 
gih thâo, wơ̆t-tơdah tơl akaih truh kơ hrơi anai kăh ƀing gih thâo, Ơi Adai ƀu či 
pơkơhma ̱l hĭ ƀing gih ôh! Samơ̆, yuakơ ƀing gih hơmâo hơngah hĭ laih Kâo, tui anŭn 
Ơi Adai hơmâo pơdŏp hĭ laih tơlơi thâo-hluh anŭn mơ̆ng ƀing gih. 43Sit či hơmâo khul 
tơlơi truh sat kar hăng anai yơh truh ƀơi ƀing gih: ing rŏh-ayăt gih či pơdơ̆ng đĭ 
bơnư̆-pơgang jum-dar plei gih kiăng kơ pơkơdơ̆ng glaĭ hăng ƀing gih, laih anŭn blah-
hruă hĭ ƀing gih mơ̆ng djŏp bơnăh yơh. 44ing gơñu či pơrai hĭ plei gih wơ̆t hăng abih-
bang ƀing gih mơ̆n, jing ƀing dŏ amăng lăm plei anŭn. ing gơñu či pơrai hĭ săn-ƀlĭ 
yơh plei-pla gih, yuakơ ƀing gih ƀu thâo-krăn ôh rơnŭk Ơi Adai pô yơh hơmâo rai laih 
kiăng kơ pơklaih hĭ ƀing gih.”  

Yêsu Puh-Pơđuaĭ Hĭ ing Sĭ-Mơnia Mơ̆ng Sang Yang  

(Mathiơ 21:12-17; Markôs 11:15-19; Yôhan 2:13-22)  
45Giŏng anŭn, tơdơi kơ Yêsu truh amăng plei-prŏng Yerusalaim, Ñu mŭt nao pơ anih 

wăl-tơdron Sang Yang laih anŭn čơdơ̆ng puh-pơđuaĭ hĭ ƀing sĭ-mơnia mơ̆ng anŭn. 46Ñu 
pơhiăp kơ ƀing sĭ-mơnia anŭn tui anai, “Boh-Hiăp Ơi Adai hơmâo čih laih tui anai, 
’Sang kâo jing sang iâu-laĭ,’ samơ̆ ƀing gih hơmâo pơjing hĭ laih jing hĭ pa ̱r mơnuih 
klĕ-dŏp.”q  

47Rĭm hrơi, Yêsu pơtô-laĭ amăng Sang Yang. Samơ̆ hlak anŭn, hơmâo ƀing khua ngă 
yang prŏng, ƀing nai pơtô tơlơi juăt laih anŭn ƀing khua djă-akŏ ƀing Yehudah, hơduah 
hơdră-jơlan kiăng kơ pơdjai hĭ Yêsu.r 48Samơ̆ ƀing gơñu ƀu dưi hơduah-ƀuh hơget 
hơdră-jơlan ôh kiăng kơ ngă sat, yuakơ abih-bang ƀing ană-plei dŏ jum-dar Yêsu khăp 
pơđi ̱ng hơmư̆ kơ tơlơi Ñu pơtô.  

20  

                                                 
q19:46 Isaiah 56:7; Yirmeyah 7:11.  
r19:47 Luk 21:37.  

Arăng Tơña Kơ Tơlơi Dưi Yêsu  

(Mathiơ 21:23-27; Markôs 11:27-33)  
1Hơmâo sa hrơi tơdang Yêsu dŏ pơtô-laĭ kơ ƀing mơnuih lu amăng wăl-tơdron Sang 

Yang kiăng kơ pơhaih tơlơi pơthâo hiam, ƀing khua ngă yang prŏng laih anŭn ƀing nai 
pơtô tơlơi juăt hrŏm-hăng ƀing kŏng-tha Yehudah rai pơ Ñu. 2ing gơñu tơña kơ Yêsu 
tui anai, “Rơkâo kơ Ih ruai bĕ kơ ƀing gơmơi thâo, mơ̆ng pă tơlơi dưi Ih ngă khul bruă 
anai lĕ? Hlơi brơi kơ ih tơlơi dưi anai lĕ?”  

3Yêsu laĭ-glaĭ kơ ƀing gơñu tui anai, “Kâo ăt či tơña kơ ƀing gih sa tơlơi tơña mơ̆n. 
Rơkâo ƀing gih laĭ-glaĭ kơ kâo bĕ tơlơi tơña anai: 4Tơlơi dưi Yôhan kiăng kơ ngă bruă 
batem anŭn tơbiă rai mơ̆ng Ơi Adai ƀôdah mơ̆ng mơnuih?”  

5ing gơñu pơčrŏng-sai hăng tơdruă gơñu tui anai, “Tơdah ta laĭ, ‘Mơ̆ng Ơi Adai,’ 
Ñu či laĭ, ‘Yua-hơget ƀing gih ƀu đaŏ ôh kơ tơlơi ñu pơtô-laĭ lĕ?’ 6Samơ̆ tơdah ƀing ta 
laĭ, ‘Mơ̆ng mơnuih,’ abih-bang ană-plei či glŏm boh-pơtâo pơ ƀing ta yơh yuakơ ƀing 
gơñu le̱ng kơ đaŏ Yôhan jing pô-pơala.”  

7Tui anŭn, ƀing gơñu laĭ-glaĭ, “ing gơmơi ƀu thâo ôh tơlơi dưi anŭn tơbiă rai mơ̆ng 
pă.”  

8Laih anŭn Yêsu laĭ-glaĭ kơ ƀing gơñu, “Kâo ăt ƀu či laĭ-glaĭ kơ ƀing gih mơ̆n, mơ̆ng 
pă kâo hơmâo tơlơi dưi kiăng kơ ngă khul bruă anai.”  

Pơhmutu Kơ ing Wai Đang Boh Kơƀâo Sat-ai  

(Mathiơ 21:33-46; Markôs 12:1-12)  
9Laih anŭn Yêsu čơdơ̆ng ruai kơ ƀing mơnuih lu dŏ jum-dar Ñu tơlơi pơhmutu anai 

kiăng kơ pơrơđah tơlơi pơkơhma ̱l ƀing hơngah hĭ pô-pơala đưm hlâo adih laih anŭn 
Ñu pô mơ̆n tui anai, “Hơmâo sa čô mơnuih pla đang boh kơƀâo prŏng. Giŏng anŭn, ñu 
jao đang anŭn kơ ƀing arăng kiăng kơ wai jik pla laih anŭn pơpha boh amăng bơyan 
pĕ-hơpuă, samơ̆ ñu pô nao pơ anih-lŏn pơkŏn sui ƀiă.s 10Tơl truh bơyan pĕ boh, ñu 
pơkiaŏ sa čô ding-kơna ñu nao pơ ƀing wai jik pla đang anŭn kiăng kơ mă brơi boh-
čroh mơ̆ng đang anŭn. Samơ̆ ƀing wai đang anŭn taih hĭ gơ̆ laih anŭn brơi gơ̆ đuaĭ glaĭ 
hăng tơngan đôč-đač. 11Pô đang boh-kơƀâo anŭn pơkiaŏ nao sa čô ding-kơna pơkŏn 
dơ̆ng. ing wai anŭn ăt taih gơ̆, pơmlâo hĭ gơ̆ laih anŭn brơi gơ̆ đuaĭ glaĭ hăng tơngan 
đôč-đač mơ̆n. 12Pô đang anŭn pơkiaŏ nao ding-kơna tal klâo dơ̆ng. ing wai anŭn ăt 
pơruă hăng glŏm hĭ gơ̆ gah rơngiao kơ đang mơ̆n.  

13“Tui anŭn, pô đang boh-kơƀâo anŭn pơmĭn amăng pran-jua ñu pô tui anai, ‘Hơget-

                                                 
s20:9 Isaiah 5:1.  

tơlơi kâo či ngă lĕ? Kâo či pơkiaŏ nao ană pô kâo khăp biă-mă anai yơh; sit ƀing gơñu 
či pơpŭ kơ gơ̆ yơh.’  

14“Samơ̆ tơdang ƀing wai đang anŭn ƀuh gơ̆, ƀing gơñu pơlaĭ hăng tơdruă tui anai, 
‘Anai yơh jing pô či tŭ-mă đang; nă, ƀing ta pơdjai hĭ ñu bĕ! Tui anŭn, lŏn kŏng-ngăn 
anai či lŏm kơ ƀing ta yơh.’ 15Giŏng anŭn, ƀing gơñu mă glŏm hĭ ană pô đang anŭn pơ 
gah rơngiao kơ đang laih anŭn pơdjai hĭ gơ̆.  

“Hơnŭn yơh, hơget-tơlơi pô đang anŭn či ngă kơ ƀing gơñu lĕ? 16Sit ñu či rai pơrai 
hĭ ƀing wai đang sat-ƀai anŭn laih anŭn jao hĭ đang anŭn kơ ƀing pơkŏn yơh.”  

Tơdang ƀing mơnuih lu hơmư̆ tơlơi pơhmutu anai, ƀing gơñu laĭ, “Kwưh-kiăng tơlơi 
anai ƀu či truh ôh!”  

17Yêsu lăng tĭk ƀơi ƀing gơñu hăng laĭ tui anai, “Tơdah tui anŭn, hơget boh-hiăp sa 
čô pô-pơala hơmâo čih laih anai kiăng pia lĕ?  

‘Boh-pơtâo ƀing ma ̱n-pơdơ̆ng sang hơngah lui hĭ  
hơmâo jing hĭ laih boh-pơtâo phŭn akiăng sang.’t  

18“Hlơi pô lê ̆ ƀơi boh-pơtâo anŭn, ñu anŭn či pơčah brai hĭ yơh; samơ̆ ƀơi hlơi pô 
boh-pơtâo anŭn lê ̆ djơ̆, boh-pơtâo anŭn či pơsăn hĭ ñu anŭn yơh.”u  

19ơi mông anŭn, ƀing nai pơtô tơlơi juăt laih anŭn ƀing khua ngă yang prŏng kiăng 
mă Yêsu mơtam, yuakơ ƀing gơñu thâo-hluh Yêsu ruai kơ tơlơi pơhmutu anŭn 
pơkơdơ̆ng glaĭ hăng ƀing gơñu. Samơ̆ ƀing gơñu ƀu dưi mă hĭ Yêsu ôh, yuakơ ƀing 
gơñu huĭ kơ ƀing ană-plei.  

Duh Jia Kơ Pơtao-Prŏng Kaisar  

(Mathiơ 22:15-22; Markôs 12:13-17)  
20Tui anŭn, ƀing gơñu krăp lăng Yêsu laih anŭn pơkiaŏ rai ƀing kơnuă, jing ƀing ngă-

mă kar hăng mơnuih tơpă-hiam, kiăng kơ kơsem hơdôm tơlơi Yêsu pơhiăp soh. Laih 
anŭn ƀing gơñu kiăng kơ ngă mơneč kơ Yêsu pơhiăp sat kơ kơnŭk-kơna Rôm, giŏng 
anŭn ƀing gơñu dưi mă jao hĭ Yêsu kơ ƀing khua-kwar, jing pô hơmâo tơlơi dưi phat-
kơđi Ñu yơh.  

21ing gơñu tơña kơ Yêsu tui anai, “Ơ Nai, ƀing gơmơi thâo Ih pơhiăp hăng pơtô 
djơ̆-tơpă, ƀu pơkăh-pơpha hăng hlơi pô ôh, samơ̆ pơtô-laĭ tơlơi sit kơ hơdră-jơlan Ơi 
Adai yơh. 22Tui anŭn, djơ̆ tui hăng tơlơi phiăn ta mơ̆, ƀing gơmơi duh jia kơ pơtao-
prŏng Kaisar?”  

                                                 
t20:17 Tơlơi Adoh Bơni-Hơơč 118:22.  
u20:18 Boh-pơtâo anŭn jing Messiah yơh.  

 78



23Samơ̆ Yêsu thâo-hluh mơneč sat-ƀai gơñu, tui anŭn Ñu laĭ kơ ƀing gơñu, 24“Brơi bĕ 
kâo lăng prăk kăk denarius.” Tơdang Yêsu mă lăng prăk anŭn, Ñu tơña, “ơi prăk anai 
hơmâo rup hăng anăn hlơi lĕ?” ing gơñu laĭ-glaĭ, “Pơtao prŏng Kaisar.”  

25Yêsu laĭ-glaĭ kơ ƀing gơñu tui anai, “Tui anŭn, pơglaĭ bĕ kơ pơtao Kaisar hơget 
gơnam lŏm kơ Kaisar, laih anŭn pơglaĭ bĕ kơ Ơi Adai hơget gơnam lŏm kơ Ơi Adai.”  

26Hơnŭn yơh, ƀơi anăp abih-bang ƀing mơnuih lu, ƀing kơnuă anŭn ƀu dưi kơsem ôh 
hơget tơlơi Yêsu pơhiăp jing soh, samơ̆ ƀing gơñu dŏ-rơiăt hĭ yơh yuakơ ƀing gơñu 
dŏ-kơtuă hli̱ng-hla ̱ng kơ tơlơi Yêsu laĭ-glaĭ anŭn.  

Tơlơi Hơdip Glaĭ Dơ̆ng  

(Mathiơ 22:23-33; Markôs 12:18-27)  
27Hơmâo đơđa ƀing Saddukai, jing ƀing pơtô ƀu hơmâo ôh tơlơi hơdip glaĭ kiăng ngă 

mơneč kơ Yêsu, rai tơña kơ Yêsu tui anai,v 28“Ơ Nai ăh, Môseh hơmâo čih laih kơ 
ƀing gơmơi tơlơi juăt anai: Tơdah sa čô đah-rơkơi dŏ bơnai samơ̆ ñu djai hĭ hlâo kơ 
hơmâo ană-bă, tui anŭn sa čô amăng ƀing ayŏng adơi hlai ñu yơh khŏm dŏ kơ bơnai 
anŭn. Hơnŭn yơh, tơdang dua gơñu hơmâo ană-bă laih, ƀing gơñu khŏm yap ană anŭn 
jing ană lŏm kơ ayŏng adơi ñu rơngiă anŭn yơh.w 29Anai-nê, hơmâo tơjuh čô ayŏng 
adơi sa amĭ ama: Pô tal sa dŏ bơnai samơ̆ ñu djai hĭ hlâo kơ ñu hơmâo ană-bă. 30Pô tal 
dua dŏ kơ bơnai anŭn laih anŭn ñu djai hĭ mơ̆n ƀu hơmâo ană ôh. 31Tui anŭn, pô tal 
klâo ăt dŏ kơ bơnai anŭn samơ̆ ñu djai mơ̆n. Ăt kar-kaĭ mơ̆n, abih tơjuh čô ayŏng adơi 
gơñu dŏ kơ bơnai anŭn, samơ̆ ƀu hơmâo ană-bă ôh. Laih anŭn abih-bang ƀing gơñu 
le̱ng kơ djai hĭ. 32Tơdơi kơ anŭn ƀiă, pô đah-kơmơi anŭn ăt djai hĭ mơ̆n.  

33“Hơnŭn yơh, amăng tơlơi hơdip glaĭ tui hăng arăng pơtô, pô đah-kơmơi anŭn či 
jing bơnai hlơi lĕ? ing gơmơi tơña tui anŭn yuakơ tơjuh čô ayŏng adơi gơñu le̱ng kơ 
pơdŏ hăng gơ̆ soh-sel.”  

34Yêsu laĭ-glaĭ kơ ƀing gơñu tui anai, “Mơnuih-mơnam amăng rơnŭk anai ƀơi lŏn-
tơnah dưi pơdŏ rơkơi bơnai yơh, 35samơ̆ kơ ƀing hlơi pô năng-lăp hơdip glaĭ mơ̆ng 
mơnuih djai laih anŭn dŏ amăng rơnŭk tơdơi pơ adai adih, ƀing gơñu ƀu či pơdŏ rơkơi 
bơnai dơ̆ng tah. 36ing gơñu ƀu thâo djai hĭ dơ̆ng tah, yuakơ ƀing gơñu jing pơdơ̆-
pơđơr hăng ƀing ling-jang hiam. ing mơnuih tơpă anŭn jing ƀing ană-bă Ơi Adai yơh, 
laih anŭn dơ̆ng, yuakơ Ơi Adai ăt brơi kơ ƀing gơñu hơdip glaĭ mơ̆n. 37Môseh ăt 
pơhaih laih mơ̆n kơ tơlơi mơnuih djai hơdip glaĭ, amăng tơlơi ruai kơ pum kơyâo apui 

                                                 
v20:27 Bruă-Mơnuă 23:8.  
w20:28 Tơlơi Juăt 25:5.  

ƀơ̆ng, pơ anih anŭn yơh ñu yap Khua Yang jing Ơi Adai Abraham, Ơi Adai Isa ̱k laih 
anŭn Ơi Adai Yakôb.x 38Tui anŭn, Ơi Adai ƀu djơ̆ Ơi Adai kơ mơnuih djai ôh, samơ̆ Ơi 
Adai kơ mơnuih hơdip yơh, yuakơ Ñu yap abih-bang ƀing năng-lăp dŏ amăng rơnŭk 
tơdơi ăt dŏ hơdip mơ̆n.”  

39Hơmâo đơđa ƀing nai pơtô tơlơi juăt laĭ-glaĭ kơ Yêsu tui anai, “Ơ Nai, Ih hơmâo 
pơhiăp klă biă-mă.” 40Tui anŭn, ƀu hơmâo hlơi pô khĭn tơña Yêsu kơ hơget-tơlơi dơ̆ng 
tah.  

Messiah Jing Yom Hloh Kơ Pơtao Dawid  

(Mathiơ 22:41-46; Markôs 12:35-37)  
41Giŏng anŭn, Yêsu tơña kơ ƀing mơnuih lu jum-dar Ñu tui anai, “Hiư̆m-pă ƀing 

arăng dưi laĭ Messiah jing ană-tơčô pơtao Dawid lĕ? 42Kâo tơña tơlơi anai yuakơ 
Dawid pô yơh hơmâo pơhiăp laih amăng sŏp-hră Tơlơi Adoh Bơni-Hơơč tui anai,  

“Yahweh pơhiăp hăng Khua Yang kâo tui anai:  
dŏ be̱r bĕ gah hơnuă kâo,  

jing anih pơpŭ-pơyom,  
43tơl Kâo pơluă-gŭ hĭ ƀing rŏh-ayăt ih tui anŭn ƀing gơñu jing hĭ hrup hăng hơnăl-

dưh kơ tơkai ih yơh.y  
44“Pơtao Dawid iâu Messiah jing Khua Yang ñu, tui anŭn hiư̆m-pă Messiah kơnơ̆ng 

dưi jing ană-tơčô pơtao Dawid đôč hă?”  

Yêsu Phat-Kơđi ing Nai Pơtô Tơlơi Juăt  

(Mathiơ 23:1-36; Markôs 12:38-40)  
45Tơdang abih-bang mơnuih lu hlak dŏ hơmư̆, Yêsu pơhiăp hăng ƀing ding-kơna Ñu 

tui anai, 46“Răng bĕ kơ ƀing nai pơtô tơlơi juăt yuakơ ƀing gơñu jing ƀing khăp buh ao-
phyung hyu kơtuai jơlan kiăng kơ arăng ƀuh ƀing gơñu, khăp arăng pơhiăp-kơkuh kơ 
ƀing gơñu amăng anih sĭ-mơnia, khăp dŏ be̱r ƀơi anih-dŏ yom-pơphan amăng sang 
pơjơnum laih anŭn ƀơi anih pơpŭ-pơyom amăng hrơi phet ƀơ̆ng huă prŏng. 47ing 
gơñu yơh jing ƀing kơtư̆-juă ƀing đah-kơmơi-kơmai kiăng mă hĭ sang kŏng-ngăn ƀing 
gơ̆ laih anŭn ăt jing ƀing ngă-mă iâu-laĭ sui-sĭn mơ̆n kiăng kơ arăng pơmĭn ƀing gơñu 
jing tơpă-hơnơ̆ng. Sit ƀing gơñu či tŭ-mă tơlơi pơkơhma ̱l prŏng biă-mă yơh.”  

21  

                                                 
x20:37 Tơlơi Tơbiă 3:6.  
y20:42-43 Tơlơi Adoh Bơni-Hơơč 110:1.  

Đah-Kơmơi-Kơmai un-Rin Pơyơr Prăk Kơ Ơi Adai  

(21:1-4dm [duai-pơčring] - Mar 12:41-44)  
1Tơdang Yêsu angak-lăng, Ñu ƀuh ƀing mơnuih pơdrŏng pioh mŭt gơnam brơi-pơyơr 

amăng hip-prăk Sang Yang. 2Yêsu ăt ƀuh mơ̆n sa čô đah-kơmơi-kơmai ƀun-rin biă-mă 
pơyơr dua prăk kăk ƀiă biă-mă amăng hip anŭn. 3Tui anŭn, Ñu laĭ tui anai, “Kâo laĭ kơ 
ƀing gih sit biă-mă, pô đah-kơmơi-kơmai ƀun-rin anai hơmâo pơyơr laih lu hloh kơ 
ƀing pơdrŏng. 4Kâo laĭ tui anŭn yuakơ abih-bang ƀing gơñu pơyơr laih kơnơ̆ng mơ̆ng 
gơnam rơbeh gơñu đôč, samơ̆ pô đah-kơmơi-kơmai anai hơmâo pơyơr laih kơ Ơi 
Adai mơ̆ng abih-bang gơnam gơ̆ hơmâo kiăng kơ hơdip yơh.”  

Yêsu Laĭ Hlâo Kơ Tơlơi Răm-Rai Sang Yang  

(Mathiơ 24:1-2; Markôs 13:1-2)  
5Hơmâo đơđa ƀing ding-kơna ră ruai djơ̆ kơ Sang Yang, hiư̆m Sang anŭn arăng 

pơhrôp laih hăng khul boh-pơtâo prŏng yom hiam biă-mă wơ̆t-hăng gơnam-pơyơr 
hiam-rô ̆ arăng pơyơr kiăng kơ pơhrôp Sang Yang. Tui anŭn, Yêsu laĭ kơ ƀing gơñu, 
6“Abih-bang gơnam hiam ƀing gih ƀuh anai, amăng khul hrơi či truh tơdơi, ƀing rŏh-
ayăt či pơrai hĭ Sang anŭn tơl ƀu či hơmâo ôh boh-pơtâo anai dưi dŏ ƀơi ngŏ boh-
pơtâo pơkŏn yuakơ ƀing gơñu či pơglưh-pơčah hĭ abih-bang yơh.”  

Gru Laĭ-Pơthâo Kơ Hrơi Yêsu Trŭn Rai  

(Mathiơ 24:3-14; Markôs 13:3-13)  
7ing gơñu tơña Yêsu tui anai, “Ơ Nai ăh, hơbĭn tơlơi răm-rai anŭn či truh lĕ? Laih 

anŭn hơget či jing gru-kơnăl kiăng kơ ƀing gơmơi thâo tơlơi anai jĕ či truh lĕ?” 8Yêsu 
laĭ-glaĭ tui anai, “Răng bĕ, anăm brơi kơ arăng pleč-ƀlŏr hĭ ƀing gih ôh, yuakơ hơmâo 
lu mơnuih či rai pơhaih ƀlŏr amăng anăn Kâo tui anai, ‘Kâo yơh jing Messiah!’ Laih 
anŭn laĭ tui anai dơ̆ng, ‘Rơnŭk Messiah anŭn truh laih anŭn mông đŭt lŏn-tơnah jĕ či 
truh laih yơh!’ Tơdang ƀing gih hơmư̆ tơlơi anŭn, ƀing gih anăm đaŏ đuaĭ tui ƀing 
gơñu ôh. 9Laih anŭn dơ̆ng, tơdang ƀing gih hơmư̆ hing kơ tơlơi blah-wa̱ng tŏng-krah 
ƀing lŏn-čar laih anŭn tơlơi tơgŭ-pơkơdơ̆ng amăng lăm lŏn-čar, anăm huĭ-bra ̱l ôh, 
yuakơ abih tơlơi anŭn khŏm či truh hlâo yơh, samơ̆ hrơi đŭt lŏn-tơnah ƀu či truh 
mơtam ôh.”  

10Giŏng anŭn, Yêsu pơhiăp hăng ƀing gơ̆ dơ̆ng tui anai, “Kơnung-djuai anai či tơgŭ-
pơkơdơ̆ng glaĭ hăng kơnung-djuai pơkŏn laih anŭn lŏn-čar anai či tơgŭ-pơkơdơ̆ng glaĭ 
hăng lŏn-čar pơkŏn yơh; 11či hơmâo tơlơi pơpư̆-pơgơi lŏn-tơnah prŏng, amăng lu anih 
pơkŏn či hơmâo tơlơi ư̆-rơpa, kli̱n-khe̱ng, laih anŭn dơ̆ng ăt či hơmâo tơlơi huĭ-bra ̱l 

laih anŭn gru-kơnăl kri̱p-yi̱p prŏng-prin mơ̆ng adai adih. 12Samơ̆ hlâo kơ abih-bang 
tơlơi anŭn truh, ƀing rŏh-ayăt gih či ngă sat pơtơnap ƀing gih yơh, jao hĭ đơđa ƀing gih 
kơ ƀing khua sang-jơnum ta kiăng kơ phat-kơđi laih anŭn krư̆ hĭ ƀing gih amăng sang-
mơnă yuakơ ƀing gih đaŏ kơ Kâo. ing gơñu ăt či ba nao mơ̆n đơđa ƀing gih pơ anăp 
ƀing pơtao laih anŭn ƀing khua kwar kiăng kơ phat-kơđi. 13Anŭn yơh jing mông mơyŭn 
kơ ƀing gih pơhaih tơlơi pơthâo hiam Kâo kơ ƀing gơñu. 14Hơnŭn yơh, khưp-ngă bĕ 
amăng pran-jua gih, anăm prap-pre hlâo ôh kơ hơget-tơlơi ƀing gih či pơhiăp pơgang 
gih pô. 15Kâo laĭ tui anŭn yuakơ Kâo pô yơh či pha-brơi kơ ƀing gih pơhiăp hăng tơlơi 
rơgơi. Tui anŭn, ƀu hơmâo hlơi pô ôh amăng ƀing rŏh-ayăt gih dưi pơkơdơ̆ng glaĭ laih 
anŭn pơgăl glaĭ hăng ƀing gih.z 16Bơ kơ đơđa amăng ƀing gih, wơ̆t-dah ƀing amĭ ama, 
ƀing ayŏng adơi, ƀing adơi-ai laih anŭn ƀing gơyut-gơyâo gih ăt či jao lui hĭ ƀing gih 
kơ ƀing rŏh-ayăt mơ̆n. ing gơñu či ngă gơ̆ng-jơlan pơkơdơ̆ng glaĭ hăng đơđa amăng 
ƀing gih kiăng kơ arăng pơdjai hĭ. 17ing mơnuih amăng rĭm anih či pơrơmut kơ ƀing 
gih yuakơ ƀing gih đaŏ kơ Kâo yơh. 18Samơ̆ sa arăt ƀŭk gih ƀu či rơngiă hĭ hlŏng-lar 
ôh. 19Yua-mơ̆ng tơlơi gir-run gih, ƀing gih či hơmâo glaĭ tơlơi hơdip hlŏng-lar yơh.”  

Yêsu Laĭ-Lui-Hlâo Kơ Plei-Prŏng Yerusalaim Či Răm-Rai  

(Mathiơ 24:15-21; Markôs 13:14-19)  
20Yêsu pơhiăp dơ̆ng tui anai, “Tơdang ƀing gih ƀuh ƀing rŏh-ayăt gih wa ̱ng-blah plei-

prŏng Yerusalaim, brơi kơ ƀing gih thâo bĕ, tơlơi răm-rai plei anŭn jĕ či truh laih yơh. 
21Tui anŭn, brơi bĕ ƀing hlơi pô dŏ amăng kwar Yudea nao đuaĭ-kơdŏp bĕ pơ čư̆, hlơi 
pô dŏ gah-lăm plei-prŏng Yerusalaim tơbiă đuaĭ bĕ laih anŭn hlơi pô dŏ amăng đang-
hơma anăm đuaĭ mŭt amăng plei ôh kiăng kơ mă gơnam ñu hlâo kơ đuaĭ-kơdŏp. 22Kâo 
laĭ tui anŭn yuakơ hrơi anai jing hrơi rŭ-nua yơh, kiăng kơ krĕp djơ̆ tui hăng abih boh-
hiăp ƀing pô-pơala hơmâo čih pioh laih.a  

23Anai-nê amăng khul hrơi anŭn, pap-mơñai biă-mă yơh kơ ƀing đah-kơmơi hlak pi-
kian laih anŭn kơ ƀing đah-kơmơi ăt dŏ brơi ană mĕm, yuakơ tơlơi gleh-tơnap prŏng 
biă-mă či truh ƀơi anih-lŏn anai, jing tơlơi pơkơhma ̱l Ơi Adai či lê ̆ ƀơi ƀing ană-plei 
anai yơh. 24Lu amăng ƀing gơñu či rơbuh djai hĭ yuakơ ƀing rŏh-ayăt či pơdjai hĭ hăng 
đao-gưm laih anŭn či ba-pơđuaĭ hĭ lu amăng ƀing gơñu jing hlŭn-mơnă amăng lu lŏn-
čar pơkŏn. ing lŏn-čar tuai yơh či pơrai hĭ plei-prŏng Yerusalaim tơl truh hrơi mông 
ƀing lŏn-čar tuai krĕp truh đŭt hĭ.”  

                                                 
z21:14-15 Luk 12:11-12.  
a21:22 Hôsea 9:7.  

Yêsu Či Trŭn Rai Dơ̆ng  

(Mathiơ 24:29-31; Markôs 13:24-27)  
25Yêsu pơhiăp dơ̆ng tui anai, “Giŏng anŭn, amăng adai adih či hơmâo gru-kơnăl 

pơthâo ƀơi yang-hrơi, yang-blan, khul pơtŭ. ơi lŏn-tơnah anai či hơmâo lu lŏn-čar 
rŭng-răng huĭ-bra ̱l biă-mă yuakơ ƀing gơñu hơmư̆ dơnai pơgrao jơlah ia rơsĭ păh-pung 
yơh.b 26Mơnuih-mơnam tơdu-rơmơ̆n hĭ yua-mơ̆ng gơñu huĭ-bra ̱l, kơčăng tơlơi truh sat 
anŭn pơhuĭ ƀơi lŏn-tơnah anai, laih anŭn yua-mơ̆ng khul pul hăng tal adai adih či 
pơpư̆-pơgơi yơh. 27Giŏng anŭn, abih-bang mơnuih-mơnam či ƀuh Kâo, jing Ană 
Mơnuih, trŭn rai amăng kơthul-hiăng hăng tơlơi dưi-mơyang laih anŭn tơlơi ang-yang 
prŏng yơh.c 28Tơdang ƀing gih ƀuh hơdôm tơlơi anŭn čơdơ̆ng truh, dŏ-dơ̆ng angak đĭ 
akŏ gih bĕ, yuakơ mông Ơi Adai či song-mă ƀing gih hlak jĕ či truh laih yơh.”  

Pơhmutu Kơ Kơyâo Hra  

(Mathiơ 24:32-35; Markôs 13:28-31)  
29Giŏng anŭn, Yêsu ruai kơ ƀing gơñu tơlơi pơhmutu anai dơ̆ng, “Lăng bĕ kơ kơyâo 

hra laih anŭn abih-bang kơyâo pơkŏn, 30tơdah hơdôm kơyâo anŭn čơdơ̆ng čơnăt hla, 
gih pô yơh thâo-krăn bơyan phang jĕ či truh laih. 31Ăt tui anŭn mơ̆n, tơdang ƀing gih 
ƀuh tơlơi răm-rai anŭn truh, ƀing gih či thâo-krăn rơnŭk Pô Messiah pơkô ̆-pơjing Dêh-
Čar Ơi Adai ƀơi lŏn-tơnah jĕ či truh laih yơh. 32Kâo laĭ kơ ƀing gih sit biă-mă, đơđa 
amăng ƀing gih ăt či dŏ hơdip yuakơ rơnŭk anai ƀu či rơgao hĭ ôh tơl abih-bang tơlơi 
anŭn hơmâo krĕp truh hĭ. 33Adai lŏn či rơgao hĭ, samơ̆ boh-hiăp Kâo ƀu či rơgao hĭ 
ôh.”  

Brơi Răng Bĕ  
34Yêsu pơtă kơ ƀing ding-kơna Ñu dơ̆ng tui anai, “Răng bĕ gih pô huĭ kơ jua-pơmĭn 

gih ƀu dưi pơmĭn tơpă-hơnơ̆ng ôh yuakơ măt tơpai ngă tơlơi sat-ƀai laih anŭn ƀlơ̆ng-
bơngơ̆t kơ tơlơi hơdip lŏn-tơnah anai. Răng bĕ yuakơ hrơi anŭn či truh djơ̆ ƀơi ƀing 
gih blĭp-blăp hrup hăng hlô-mơnơ̆ng djơ̆ čơđo̱ng yơh. 35Tui anŭn, anăm pơmĭn ôh hrơi 
anŭn ƀu či truh djơ̆ ôh ƀơi ƀing gih, yuakơ hrơi anŭn či truh djơ̆ ƀơi abih-bang 
mơnuih-mơnam dŏ ƀơi rŏng lŏn-tơnah anai yơh. 36Samơ̆ tui anŭn, kơđiăng nanao bĕ, 
rơkâo bĕ kơ Ơi Adai djru ƀing gih dưi hơmâo tơlơi kơtang kiăng kơ găn rơnŭk-rơnua 
mơ̆ng abih-bang tơlơi răm-ruă anŭn či krĕp truh, laih anŭn dưi dŏ-dơ̆ng ƀu mlâo ôh ƀơi 

                                                 
b21:25 Isaiah 13:10; Yehezekêl 32:7; Yôêl 2:31; Tơlơi Pơrơđah 6:12-13.  
c21:27 Daniêl 7:13; Tơlơi Pơrơđah 1:7.  

anăp Kâo, tơdang Kâo, jing Ană Mơnuih, či rai dơ̆ng.”  
37Hlak anŭn, rĭm hrơi amăng hrơi kŏm anŭn, Yêsu pơtô-laĭ amăng Sang Yang, samơ̆ 

tơdang mơmŏt laih, Ñu tơbiă nao đŏm pơ bŏl-čư̆ Ôliwơ.d 38Mơ̆ng ưm mơguah, abih-
bang ƀing mơnuih lu rai bưp Ñu amăng Sang Yang kiăng kơ hơmư̆ tơlơi Ñu pơtô-laĭ.  

22  

Yudas Tŭ-Ư Pơblư̆ Lui Hĭ Yêsu  

(Mathiơ 26:1-5; Markôs 14:1-2; Yôhan 11:45-53)  
1Tơdang anŭn hrơi Phet añ-Tơpŭng u Hơmâo Tơpơi, jing hrơi phet Tơlơi Găn, jĕ 
či truh laih.e 2ing khua ngă yang prŏng wơ̆t-hăng ƀing nai pơtô Tơlơi Juăt hơduah 
mơneč kiăng kơ pơdjai hĭ Yêsu hăng tơlơi hơgŏm, yuakơ ƀing gơñu huĭ kơ ƀing 
mơnuih lu ƀuh gơñu laih anŭn tơgŭ-pơkơdơ̆ng glaĭ hăng ƀing gơñu yơh.  

Yudas Tŭ-Ư Pơblư̆ Hĭ Yêsu  

(Mathiơ 26:14-16; Markôs 14:10-11)  
3Giŏng anŭn, yang sat Satan mŭt amăng Yudas Iskariôt kiăng kơ git-gai ñu, wơ̆t-

tơdah ñu jing sa čô amăng pluh-dua čô ƀing ding-kơna-pơjao Yêsu. 4Tui anŭn, Yudas 
tơbiă nao črong-sai hăng ƀing khua ngă yang prŏng wơ̆t-hăng ƀing khua tơhan gak-wai 
Sang Yang mơ̆n, kiăng kơ hơduah hơdră-jơlan dưi pơblư̆ jao lui hĭ Yêsu kơ ƀing gơñu. 
5Tui anŭn, ƀing gơñu mơak biă-mă laih anŭn ƀuăn tŭ-ư kiăng pha-brơi prăk kơ Yudas. 
6Giŏng anŭn, Yudas tŭ-ư hăng ƀing gơñu yơh, laih anŭn ñu hơduah mông găl kiăng kơ 
pơblư̆ jao lui hĭ Yêsu kơ ƀing gơñu jing amăng mông ƀu ƀuh ôh ƀing mơnuih lu jum-
dar.  

ing Ding-Kơna-Pơjao Ñu Prap-Pre Gơnam-ơ̆ng Tơlơi Găn  

(Mathiơ 26:17-25; Markôs 14:12-21; Yôhan 13:21-30)  
7Tơdang anŭn, hrơi tal sa amăng hơdôm hrơi Phet añ-Tơpŭng u Hơmâo Tơpơi 

truh yơh, jing hrơi ƀing Yehudah khŏm pơdjai hĭ ană triu kơ tơlơi Phet Tơlơi Găn. 
8Tui anŭn, Yêsu pơkiaŏ nao Pêtrôs hăng Yôhan laih anŭn pơtă tui anai, “Nao prap-pre 
bĕ gơnam-ƀơ̆ng kơ tơlơi Phet Tơlơi Găn kơ ƀing ta dưi ƀơ̆ng.” 9ing gơñu tơña kơ 
Yêsu tui anai, “Pơpă Ih kiăng kơ ƀing gơmơi prap-pre brơi lĕ?”  

10Yêsu laĭ-glaĭ kơ ƀing gơñu, “Anai-nê, tơdang ƀing gih mŭt amăng plei-prŏng 

                                                 
d21:37 Luk 19:47.  
e22:1 Tơlơi Tơbiă 12:1-27.  

Yerusalaim anŭn, hơmâo sa čô mơnuih đua sa boh čeh ia či bưp ƀing gih yơh. Kiaŏ tui 
ñu bĕ truh pơ sang ñu mŭt anŭn, 11laih anŭn pơhiăp bĕ hăng pô sang anŭn tui anai, ‘Nai 
ta kiăng tơña kơ ih tui anai: Pơpă anih-tuai, jing anih Kâo či ƀơ̆ng hrơi Phet Tơlơi Găn 
hrŏm-hăng ƀing ding-kơna Kâo lĕ?’ 12Tui anŭn, ñu či kơčrâo brơi kơ ƀing gih yơh sa 
boh anih prŏng tal gah ngŏ hơmâo laih djŏp gơnam yua laih anŭn prap-pre bĕ gơnam-
ƀơ̆ng pơ anŭn.”  

13ing gơñu tơbiă nao hơduah-ƀuh djơ̆ krĕp kar hăng Yêsu hơmâo pơtă laih kơ ƀing 
gơñu. Giŏng anŭn, ƀing gơñu prap-pre gơnam-ƀơ̆ng kơ hrơi Phet Tơlơi Găn pơ anŭn 
yơh.  

Tơlơi ơ̆ng-Pơgop Khua Yang  

(Mathiơ 26:26-30; Markôs 14:22-26; 1 Korinthos 11:23-25)  
14Tơdang mông ƀơ̆ng Phet Tơlơi Găn truh laih, Yêsu dŏ ƀơi kơƀa ̱ng ƀơ̆ng huă hrŏm-

hăng pluh-dua čô ƀing ding-kơna-pơjao Ñu mơ̆n. 15Yêsu laĭ kơ ƀing gơñu tui anai, 
“Kâo hơmâo kiăng biă-mă laih yơh ƀơ̆ng Tơlơi Găn anai hăng ƀing gih hlâo kơ Kâo tŭ 
tơlơi ruă-nuă. 16Kâo laĭ hăng ƀing gih, anai jing tơhnăl-tơlơi yom-pơphan biă-mă: Kâo 
ƀu či ƀơ̆ng tui hăng tơlơi Phet anai dơ̆ng tah tơl tơlơi kơñăm tơlơi Phet anŭn krĕp truh 
hĭ amăng rơnŭk Dêh-Čar Hlŏng-Lar Ơi Adai.”  

17Giŏng anŭn, Yêsu mă kơčŏk ia boh-kơƀâo, bơni-hơơč laih anŭn laĭ tui anai, “Mă bĕ 
kơčŏk anai laih anŭn pơpha mơñum bĕ hăng tơdruă gih. 18Kâo pơtă kơ ƀing gih, anai 
jing tơhnăl-tơlơi yom-pơphan biă-mă: Čơdơ̆ng mơ̆ng ră anai, Kâo ƀu či mơñum ia 
boh-kơƀâo dơ̆ng tah tơl rơnŭk Dêh-Čar Hlŏng-Lar Ơi Adai truh yơh.”  

19Giŏng anŭn, Yêsu mă sa pŏk ƀañ-tơpŭng, bơni-hơơč laih anŭn pĕ pơpha kơ ƀing 
ding-kơna-pơjao Ñu hăng laĭ tui anai, “Anai jing drơi-jan Kâo, jing drơi Kâo jĕ či 
pơsăn brơi laih yuakơ ƀing gih. ơ̆ng bĕ ƀañ tui anai nanao kiăng kơ djă-hơdơr kơ 
Kâo.” 20Tơdang ƀing gơñu ƀơ̆ng giŏng laih, Yêsu ăt ngă kar hăng anŭn mơ̆n; Ñu mă 
kơčŏk ia boh-kơƀâo pơkŏn laih anŭn laĭ tui anai, “Kơčŏk ia boh-kơƀâo anai jing tơlơi 
pơgop phrâo, jing tơlơi ƀuăn Ơi Adai pơjing hăng mơnuih-mơnam kiăng pơklaih hĭ 
ƀing gơ̆ yuakơ Kâo tuh brơi drah Kâo.f 21Samơ̆ anai-nê, tơngan pô či pơblư̆ jao lui hĭ 
Kâo kơ ƀing rŏh Kâo hlak hrŏm hăng tơngan Kâo dŏ ƀơ̆ng huă ƀơi kơƀa ̱ng anai.g 
22Kâo, jing Ană Mơnuih, či djai hĭ tui hăng tơlơi hơmâo pơkă lui laih, samơ̆ răm-ƀăm 
yơh kơ pô či pơblư̆ jao lui hĭ Kâo!”  

                                                 
f22:20 Yirmeyah 31:31-34.  
g22:21 Tơlơi Adoh Bơni-Hơơč 41:9.  

23Giŏng anŭn, ƀing ding-kơna anŭn čơdơ̆ng pơtơña kơ tơdruă gơñu kiăng kơ thâo 
hlơi pô či ngă tơlơi anŭn.  

Tơlơi Pơrơjăh Kơ Pô Jing Yom-Pơphan Hloh  
24Tơdơi kơ anŭn, ƀing ding-kơna-pơjao čơdơ̆ng pơrơjăh hăng tơdruă gơñu kơ tơlơi 

hlơi pô amăng ƀing gơñu jing pô yom-pơphan hloh.h 25Tui anŭn, Yêsu laĭ kơ ƀing gơñu 
tui anai, “ing pơtao hơdôm lŏn-čar Tuai yua tơlơi dưi gơñu pô kiăng kơ git-gai wai-
lăng ƀing ană-plei gơñu, samơ̆ ƀing khua anŭn yap gơñu pô jing ƀing djru ană-plei yơh. 
26Samơ̆ gah kơ ƀing gih, anăm jing hrup hăng anŭn ôh. Hlơi pô kiăng jing pô yom-
pơphan hloh amăng ƀing gih, brơi kơ ñu anŭn jing bĕ hrup hăng pô čơđai hloh, jing pô 
luă-gŭ hloh, laih anŭn pô djă-akŏ khŏm jing bĕ hrup hăng pô ding-kơna mă bruă kơ 
ƀing ding-kơna ñu dui-ba.i 27Amăng dua čô anai, hlơi jing pô yom-pơphan hloh lĕ: Pô 
dŏ be̱r ƀơ̆ng-huă ƀôdah pô ding-kơna yŏng brơi gơnam-ƀơ̆ng? Rĭm mơnuih-mơnam 
thâo-krăn yơh pô dŏ ƀơi kơƀa ̱ng ƀơ̆ng huă jing pô yom-pơphan hloh. Samơ̆ Kâo dŏ 
hăng ƀing gih jing hrup hăng pô ding-kơna mă bruă djru kơ ƀing gih yơh.j 28ing gih 
yơh jing ƀing hơmâo đuaĭ tui laih hrŏm-hăng Kâo nanao amăng tơlơi gleh-tơnap Kâo. 
29Tui anŭn, kar hăng Ama Kâo hơmâo jao laih kơ Kâo jing Pơtao Dêh-Čar Ñu, Kâo ăt 
jao kơ ƀing gih kar hăng anŭn mơ̆n, 30kiăng kơ ƀing gih dưi ƀơ̆ng hăng mơñum pơpŭ-
pơyom hrŏm-hăng Kâo amăng rơnŭk Dêh-Čar Kâo laih anŭn dưi dŏ ƀơi grê-pơtao 
kiăng phat-kơđi git-gai pluh-dua kơnung-djuai ƀing Israel yơh.”k  

Yêsu Laĭ-Lui-Hlâo Pêtrôs Či Hơngah Hĭ Ñu  

(Mathiơ 26:31-35; Markôs 14:27-31; Yôhan 13:36-38)  
31Giŏng anŭn, Yêsu laĭ kơ Simôn tui anai, “Ơ Simôn, Simôn, anai-nê, yang sat Satan 

rơkâo laih kiăng kơ lông-lăng ƀing gih hrup hăng arăng tơpơi pơdai kiăng kơ pơđuaĭ hĭ 
hơkam yơh, 32samơ̆ Kâo hơmâo iâu-laĭ laih brơi kơ ih, kiăng kơ ih ƀu rơngiă hĭ ôh 
tơlơi đaŏ ih. Tui anŭn, tơdang ih hơmâo wơ̆t glaĭ laih pơ Kâo tơdơi anŭn, brơi ih 
pơkơjăp bĕ ƀing ayŏng adơi ih.”  

33Pêtrôs laĭ hăng Yêsu tui anai, “Ơ Khua ăh, kâo či nao dŏ amăng sang-mơnă hrŏm-
hăng Ih wơ̆t-tơdah djai hrŏm hăng Ih tŭ mơ̆n.” 34Yêsu laĭ-glaĭ kơ Pêtrôs tui anai, “Ơ 
Pêtrôs, Kâo laĭ hăng ih, tơdang mlam kơñ hlâo kơ mơnŭ tơdjô ̆, klâo wơ̆t mơtam yơh ih 

                                                 
h22:24 Mathiơ 18:1; Markôs 9:24; Luk 9:46.  
i22:26 Mathiơ 23:11; Markôs 9:35.  
j22:27 Yôhan 13:12-15.  
k22:30 Mathiơ 19:28.  

či hơngah ƀu thâo-krăn ôh Kâo.”  

Prap-Pre Kiăng Kơ Hyu Pơtô  
35Giŏng anŭn, Yêsu laĭ kơ ƀing ding-kơna-pơjao Ñu tui anai, “Tơdang Kâo hơmâo 

pơkiaŏ laih ƀing gih nao hyu pơtô hlâo adih, Kâo pơtă laih kơ ƀing gih ƀu dưi djă ba 
ôh kơdŭng-prăk, kơdŭng-gơnam, ƀôdah klĭ juă. Hlak anŭn, ƀing gih hơmâo kơƀah 
hơget-get mơ̆?” ing gơñu laĭ-glaĭ, “u kơƀah hơget-get ôh.”l  

36Yêsu laĭ kơ ƀing gơñu dơ̆ng tui anai, “Samơ̆ bơ kơ ră anai, hlơi pô hơmâo kơdŭng-
prăk djă ba bĕ laih anŭn hlơi pô hơmâo kơdŭng-gơnam ăt djă ba kar-kaĭ mơ̆n. Hlơi pô 
ƀu hơmâo ôh đao, brơi ñu sĭ hĭ bĕ ao-phyung ñu kiăng kơ blơi sa ƀĕ. 37Kâo pơhaih kơ 
ƀing gih, boh-hiăp Ơi Adai khŏm či krĕp truh yơh kơ Kâo tui anai, ‘ing arăng yap Ñu 
jing sa čô amăng ƀing sat-ƀai.’ Djă-hơdơr bĕ abih-bang tơlơi ƀing pô-pơala čih lui hlâo 
laih kơ Kâo, sit či khŏm krĕp truh yơh.”m 38Giŏng anŭn, ding-kơna Ñu anŭn laĭ tui anai, 
“Ơ Khua ăh, anai-nê, hơmâo dua ƀĕ đao yơh anai.” Yêsu thâo-krăn ƀing gơñu ƀu thâo-
hluh ôh kơ tơlơi anŭn, tui anŭn Ñu laĭ-glaĭ tui anai, “Djŏp laih anŭn!”  

Yêsu Iâu-laĭ ơi Bŏl-Čư̆ Ôliwơ  

(Mathiơ 26:36-46; Markôs 14:32-42)  
39Tơdơi kơ anŭn, Yêsu tơbiă nao pơ bŏl-čư̆ Ôliwơ tui hăng tơlơi Ñu juăt ngă, laih 

anŭn ƀing ding-kơna anŭn ăt nao hrŏm hăng Ñu mơ̆n. 40Tơdang Ñu nao truh laih pơ 
anih anŭn, Ñu laĭ hăng ƀing gơ̆ tui anai, “Iâu-laĭ bĕ, kiăng kơ ƀing gih ƀu či lê̆ ôh 
amăng tơlơi plư.” 41Giŏng anŭn, Yêsu nao ataih mơ̆ng ƀing gơñu kơplăh-wăh sa 
rơwang arăng dưi glŏm boh-pơtâo, laih anŭn Ñu tŏ-tơŭt iâu-laĭ tui anai, 42“Ơ Ama ăh, 
tơdah djơ̆ tui hăng hơdră Ih kiăng, rơkâo kơ Ih mă-pơđuaĭ hĭ bĕ kơčŏk ruă-nuă anai 
mơ̆ng Kâo; kơđai glaĭ, ƀu djơ̆ tui hăng tơlơi Kâo kiăng ôh, samơ̆ tui hăng tơlơi Ih 
kiăng yơh, brơi jing bĕ.” 43Giŏng anŭn, hơmâo sa čô ling-jang hiam mơ̆ng adai trŭn rai 
pơkơtang brơi kơ Ñu. 44Amăng tơlơi gleh-rơmơ̆n anŭn, Yêsu iâu-laĭ jai kơtang hloh 
dơ̆ng yơh, tơl ia-haŏ Ñu tơdjŏh trŭn ƀơi lŏn hrup hăng djŏh drah prŏng yơh.  

45Tơdang Yêsu tơgŭ mơ̆ng tơlơi iâu-laĭ laih, Ñu wơ̆t glaĭ pơ ƀing ding-kơna Ñu laih 
anŭn ƀuh ƀing gơñu hlak dŏ pĭt. ing gơñu gleh biă-mă mơ̆ng tơlơi ƀing gơñu rơngot-
hơning. 46Tui anŭn, Yêsu laĭ kơ ƀing gơñu tui anai, “Yua-hơget ƀing gih dŏ pĭt lĕ? 
Tơgŭ iâu-laĭ bĕ, kiăng kơ ƀing gih ƀu či lê̆ ôh amăng tơlơi plư.”  

                                                 
l22:35 Mathiơ 10:9-10; Markôs 6:8-9; Luk 9:3; 10:4.  
m22:37 Isaiah 53:12.  

Sa Tơpul Mơnuih Mă Yêsu  

(Mathiơ 26:47-56; Markôs 14:43-50; Yôhan 18:3-11)  
47Tơdang Yêsu ăt hlak dŏ pơhiăp, hơmâo sa tơpul mơnuih mơtam rai. Yudas, jing sa 
čô amăng pluh-dua čô ƀing ding-kơna-pơjao yơh, nao hlâo ba akŏ kơ abih-bang ƀing 
gơñu. Ñu nao jĕ Yêsu kiăng kơ čum-kơkuh Yêsu kiăng pơrơđah tơlơi gơyut-gơyâo, 
48samơ̆ Yêsu laĭ kơ ñu tui anai, “Ơ Yudas, yua-hơget ih yua tơlơi phiăn čum-kơkuh 
anai kiăng pơblư̆ hĭ Kâo, jing Ană Mơnuih, lĕ?”  

49Tơdang ƀing ding-kơna nao hrŏm hăng Yêsu ƀuh tơlơi jĕ či truh, ƀing gơñu laĭ tui 
anai, “Ơ Khua hơi, ƀing gơmơi dưi blah glaĭ hăng ƀing gơñu hăng đao anai mơ̆?” 
50Giŏng anŭn, sa čô amăng ƀing ding-kơna-pơjao kŏh hĭ pô hlŭn khua ngă yang prŏng 
hloh laih anŭn kŏh tơĭ hĭ tơngia gơ̆ gah hơnuă.  

51Samơ̆ Yêsu laĭ, “Hơdôm anŭn yơh kơ tơlơi anai!” Laih anŭn Ñu ruaih pơsuaih hĭ 
tơngia pô hlŭn anŭn.  

52Giŏng anŭn, Yêsu pơhiăp hăng ƀing hơmâo rai laih kiăng kơ mă Ñu, jing ƀing khua 
ngă yang prŏng, ƀing khua tơhan gak sang yang wơ̆t-hăng ƀing kŏng-tha, tui anai, 
“ing gih djă đao hăng gai-tơlŏ rai mă Kâo kar hăng mă mơnuih tơgŭ-pơkơdơ̆ng glaĭ 
hăng kơnŭk-kơna hă? 53Amăng hrơi-kŏm anai tơdang kâo dŏ hăng mơnuih lu wơ̆t-hăng 
ƀing gih rĭm hrơi amăng Sang Yang, ƀing gih ƀu yơr tơngan mă kâo ôh. Samơ̆ anai jing 
mông-găl gih laih anŭn tơlơi dưi-kơtang ƀing git-gai amăng tơlơi kơnăm-mơmŏt 
yơh.”n  

Pêtrôs Hơngah Hĭ Yêsu Klâo Wơ̆t  

(Mathiơ 26:57-58, 69-75; Markôs 14:53-54, 66-72; Yôhan 18:12-18, 25-27)  
54Giŏng anŭn, ƀing gơñu mă Yêsu hăng ba nao pơ sang khua ngă yang prŏng hloh. 

Pêtrôs đuaĭ tui Yêsu kơnơ̆ng mơ̆ng ataih đôč. 55Laih kơ ƀing arăng pơtŏ apui tŏng krah 
wăl-tơdron sang anŭn laih anŭn dŏ be̱r hrŏm-hơbĭt pơ anŭn, Pêtrôs ăt dŏ be̱r hrŏm hăng 
ƀing gơñu mơ̆n. 56Hơmâo sa čô ding-kơna đah-kơmơi sang anŭn lăng pơñen kơ Pêtrôs 
dŏ be̱r pơdang apui pơ anŭn, ñu laĭ tui anai, “Pô anai ăt nao hrŏm hăng pô arăng mă 
anŭn mơ̆n.”  

57Samơ̆ Pêtrôs hơngah hĭ tui anai, “Hơi, kâo ƀu thâo-krăn Ñu ôh.”  
58Tơdơi kơ anŭn ƀiă, hơmâo pô pơkŏn dơ̆ng thâo-krăn Pêtrôs hăng laĭ tui anai, “Ih ăt 

jing sa čô amăng ƀing gŏp pô arăng mă anŭn mơ̆n.”  
Samơ̆ Pêtrôs laĭ-glaĭ, “Hơi, ƀu djơ̆ kâo ôh.”  

                                                 
n22:53 Luk 19:47; 21:37.  

 88



59Tơdơi kơ anŭn ƀiă truh kơ sa rơwang mông rơgao, ăt hơmâo mơ̆n sa čô pô pơkŏn 
dơ̆ng pơhaih kơ Pêtrôs tui anai, “Sit yơh, pô anai ăt nao hrŏm hăng pô arăng mă anŭn 
mơ̆n, yuakơ ñu ăt jing mơnuih mơ̆ng kwar Galilê.”  

60Samơ̆ Pêtrôs laĭ-glaĭ tui anai, “Hơi čơkơi anŭn, kâo ƀu thâo-hluh ôh hơget-tơlơi ih 
pơhiăp!” Tơdang Pêtrôs ăt hlak dŏ pơhiăp, mơnŭ tơdjô ̆ yơh. 61Giŏng anŭn, Khua Yang 
nger glaĭ lăng kơ Pêtrôs. Tui anŭn, Pêtrôs hơdơr glaĭ boh-hiăp Khua Yang hơmâo laĭ-
lui-hlâo laih kơ ñu tui anai, “Mlam kơñ hlâo kơ mơnŭ tơdjô ̆, klâo wơ̆t mơtam yơh ih či 
hơngah hĭ ƀu thâo-krăn ôh Kâo.” 62Giŏng anŭn, Pêtrôs tơbiă pơ rơngiao hia rơngot-
hơning biă-mă.  

ing Tơhan Djik-Djak Hơmat Taih Yêsu  

(Mathiơ 26:67-68; Markôs 14:65)  
63Hlak anŭn, ƀing tơhan dŏ gak Yêsu djik-djak hơmat taih Gơ̆. 64ing gơñu go ̱m hĭ 

mơta Gơ̆ laih anŭn tơña tui anai, “Pơhiăp lui-hlâo bĕ yuakơ ih yap ih pô jing pô-pơala! 
Hlơi jing pô hơmâo taih laih ŏng lĕ?” 65Laih anŭn ƀing gơñu pơhiăp kơ Yêsu lu tơlơi 
ƀrưh-mơhiăh pơkŏn pơkơdơ̆ng glaĭ hăng Gơ̆.  

Yêsu Gah Anăp ing Phat-Kơđi Yehudah  
66Tơdang hrơi mơguah laih, ƀing kŏng-tha ană-plei Yehudah, ƀing khua ngă yang 

prŏng laih anŭn ƀing nai pơtô Tơlơi Juăt pơƀut glaĭ pơ anŭn. Giŏng anŭn, ƀing gak ba 
Yêsu pơ anih gơñu pơƀut glaĭ kiăng kơ phat-kơđi. 67Laih anŭn ƀing khua anŭn tơña tui 
anai, “Tơdah ih jing Messiah sit, pơhaih bĕ kơ ƀing gơmơi thâo!”  

Samơ̆ Yêsu laĭ-glaĭ kơ ƀing gơñu tui anai, “Tơdah kâo pơhaih kơ ƀing gih tơlơi 
anŭn, ƀing gih ƀu či đaŏ ôh; 68laih anŭn tơdah kâo tơña yua-hơget ƀing gih ƀu đaŏ ôh, 
ƀing gih kŏn či laĭ-glaĭ lơi. 69Samơ̆ čơdơ̆ng mơ̆ng ră anai, Ană Mơnuih či dŏ be̱r gah 
hơnuă kơ Ơi Adai Dưi Kơtang jing anih pơpŭ-pơyom yơh.”  

70Abih-bang ƀing gơñu tơña kơ Yêsu tui anai, “Tui anŭn, ih jing Ană Ơi Adai hă?”  
Laih anŭn Yêsu laĭ-glaĭ, “Sit tui hăng gih pô hơmâo pơhiăp yơh.”  
71Giŏng anŭn, ƀing gơñu laĭ tui anai, “Hơdôm čô ngă gơ̆ng-jơlan dơ̆ng ƀing ta kiăng 

kơ hơduah-sem lĕ? Ta pô hơmâo hơmư̆ laih mơ̆ng amăng-bah ñu pô.”  

23  

Yêsu Gah Anăp Khua-Kwar Pilat  

(Mathiơ 27:1-2; Markôs 15:1-5; Yôhan 18:28-38)  
1Giŏng anŭn, abih-bang ƀing pơjơnum glaĭ amăng anih anŭn tơgŭ laih anŭn ba Yêsu 

nao pơ gah anăp khua-kwar Pilat. 2ing gơñu čơdơ̆ng phong-kơđi kơ Yêsu tui anai, 
“ing gơmơi hơmâo mă laih čơkơi anai tơgŭ-pơkơdơ̆ng glaĭ hăng kơnŭk-kơna ta laih 
anŭn khă hĭ ƀing ană-plei gơmơi khŏm anăm duh-jia ôh kơ pơtao-prŏng Kaisar, laih 
anŭn dơ̆ng, ñu laĭ ñu pô jing Messiah, jing pơtao.”  

3Tui anŭn, Pilat tơña Yêsu tui anai, “Djơ̆ mơ̆ ih jing pơtao ƀing Yehudah?”  
Laih anŭn Yêsu laĭ-glaĭ kơ ñu, “Sĭt tui hăng tơlơi ih laĭ yơh.”  
4Pilat laĭ kơ ƀing khua ngă yang prŏng wơ̆t-hăng ƀing ană-plei tui anai, “Kâo ƀu 

hơduah-ƀuh tơlơi soh hơget-get ôh amăng mơnuih anai lăp kơ kâo pơkơhma ̱l hĭ ñu.”  
5Samơ̆ ƀing gơñu pơhiăp pơđu̱r tui anai, “Ñu pơrŭng-pơrăng ƀing ană-plei laih anŭn 

hyu pơtô djŏp anih amăng kwar Yudea čơdơ̆ng mơ̆ng kwar Galilê hlŏng truh pơ plei-
prŏng Yerusalaim anai.”  

Yêsu Gah Anăp pơtao Hêrôd Antipas  
6Tơdang Pilat hơmư̆ tơlơi anŭn, ñu tơña kiăng thâo pô anai jing mơnuih Galilê mơ̆n 

thâo. 7Tơdang ñu thâo-krăn Yêsu jing ană-plei lŏm kơ kwar gah yŭ tơlơi dưi pơtao 
Hêrôd Antipas, ñu brơi arăng ba Yêsu nao pơ Hêrôd yơh. Yuakơ Hêrôd pô hlak dŏ 
amăng plei-prŏng Yerusalaim.  

8Tơdang Hêrôd ƀuh Yêsu, ñu mơak biă-mă yuakơ mơ̆ng sui laih ñu kiăng bưp Yêsu. 
Ñu hơmâo hơmư̆ hing laih kơ Yêsu laih anŭn hlak čang-rơmang kiăng ƀuh Yêsu ngă 
tơlơi mơsêh-mơyang. 9Tui anŭn, ñu tơña kơ Yêsu lu tơlơi, samơ̆ Yêsu ƀu laĭ-glaĭ 
hơget-get ôh. 10Tơdang anŭn, ƀing khua ngă yang prŏng wơ̆t-hăng ƀing nai pơtô Tơlơi 
Juăt hlak dŏ-dơ̆ng jĕ anŭn phong-kơđi kơ Yêsu lu mơta-tơlơi biă-mă. 11ơi mông anŭn 
mơ̆n, Hêrôd hrŏm-hăng ƀing tơhan ñu pơhiăp ƀrưh-mơhiăh djik-djak kơ Yêsu. Giŏng 
anŭn, ƀing gơñu buh brơi Yêsu sa blah ao-phyung hiam-rô ̆ hrup hăng pơtao laih anŭn 
pơkiaŏ Gơ̆ glaĭ pơ khua tring Pilat. 12Čơdơ̆ng mơ̆ng hlâo adih, Pilat hăng Hêrôd jing 
rŏh-ayăt hăng tơdruă, samơ̆ ƀơi hrơi anŭn ƀing gơñu jing hĭ gơyut-gơyâo.  

Pilat Klă̱-Kơđi Yêsu Kơ Tơlơi Djai  

(Mathiơ 27:15-26; Markôs 15:6-15; Yôhan 18:39-19:16)  
13Giŏng anŭn, Pilat iâu-pơƀut glaĭ abih-bang ƀing khua ngă yang prŏng, ƀing khua git-

gai wơ̆t-hăng ƀing ană-plei dŏ jum-dar, 14laih anŭn laĭ kơ ƀing gơñu tui anai, “ing gih 
hơmâo ba rai laih mơnuih anai pơ kâo tơ̆ng-klơi, jing pô ƀing gih laĭ tơgŭ-pơkơdơ̆ng 
glaĭ hăng kơnŭk-kơna ƀing Rôm anŭn, anai-nê, tơdơi kơ kâo kơsem-lăng laih ñu ƀơi 
anăp abih-bang ƀing gih, kâo ƀu hơduah-ƀuh ôh mơnuih anai ngă soh tui hăng tơlơi 
ƀing gih phong kơ ñu. 15Hêrôd kŏn hơduah-ƀuh tơlơi soh ñu tơgŭ-pơkơdơ̆ng anŭn lơi, 

samơ̆ ñu hơmâo jao glaĭ laih kơ ƀing ta yuakơ ñu ƀu pơkơhma ̱l hĭ Yêsu ôh. Kâo thâo 
rơđah, mơnuih anai ƀu hơmâo ngă sa tơlơi soh hơget ôh lăp kơ djai. 16Hơnŭn yơh, kâo 
či taih pơkơhma ̱l hĭ ñu đôč laih anŭn pơrơngai hĭ ñu yơh.”  

17Amăng rơnŭk anŭn, khua-kwar Pilat hơmâo tơlơi phiăn pŏk brơi sa čô mơnă kơ 
ƀing gơñu djơ̆ amăng hrơi Phet Tơlơi Găn.o 18Samơ̆ abih-bang ƀing gơñu ur kraih 
hrŏm-hơbĭt tui anai, “Pơdjai hĭ bĕ čơkơi anai, laih anŭn pŏk brơi bĕ kơ ƀing gơmơi 
Barabbas.” 19Barabbas jing pô arăng hơmâo krư̆ hĭ laih amăng sang-mơnă tơl truh hrơi 
arăng pŏng pơdjai hĭ ñu, yuakơ ñu hrŏm-hăng ƀing pơkŏn tơgŭ-pơkơdơ̆ng glaĭ hăng 
kơnŭk-kơna ƀing Rôm amăng plei-prŏng Yerusalaim anai laih anŭn ñu pơdjai hĭ 
mơnuih tơdang anŭn.  

20Pilat kiăng pŏk pơrơngai hĭ Yêsu tui anŭn ñu pơblang kơ ƀing gơñu, 21samơ̆ ƀing 
gơñu ăt ur kraih tui anai, “Pŏng hĭ bĕ ñu! Pŏng hĭ bĕ ñu pơ kơyâo bơrơkal!”  

22Pilat pơhiăp hăng ƀing gơñu tal klâo dơ̆ng tui anai, “Yua-hơget lĕ? Hơget tơlơi soh 
mơnuih anai hơmâo ngă laih lĕ? Kâo ƀu hơduah-ƀuh ôh tơlơi soh ñu lăp kơ djai, tui 
anŭn kâo či taih pơkơhma ̱l laih anŭn pŏk pơrơngai hĭ ñu yơh.”  

23Samơ̆ ƀing gơñu pơđu̱r kwưh-rơkâo kraih-krin kiăng kơ pŏng pơdjai hĭ Yêsu ƀơi 
kơyâo bơrơkal, laih anŭn asăp hiăp ƀing gơñu ur kraih anŭn pơplih hĭ tơlơi pơmĭn 
Pilat yơh. 24Giŏng anŭn, Pilat klă̱-kơđi kơ Yêsu kiăng kơ pŏng pơdjai hĭ tui hăng tơlơi 
ƀing gơñu rơkâo yơh. 25Pilat pŏk pơrơngai hĭ pô mơnă arăng krư̆ yuakơ tơgŭ-
pơkơdơ̆ng glaĭ kơnŭk-kơna ƀing Rôm laih anŭn pơdjai mơnuih, jing pô ƀing gơñu 
rơkâo kiăng kơ pŏk anŭn, samơ̆ Pilat jao lui hĭ Yêsu kơ ƀing tơhan ñu kiăng kơ pŏng 
pơdjai tui hăng tơlơi ƀing mơnuih lu anŭn kiăng yơh.  

ing Tơhan Pŏng Yêsu ơi Kơyâo Bơrơkal  

(Mathiơ 27:32-44; Markôs 15:21-32; Yôhan 19:17-27)  
26Tơdang ƀing tơhan khua tring Pilat ba Yêsu nao, ƀing gơñu mă pơgŏ̱ sa čô mơnuih 

mơ̆ng plei-prŏng Kurênê, anăn gơ̆ Simôn. Gơ̆ phrâo rai mơ̆ng gah rơngiao kiăng kơ 
mŭt nao amăng plei-prŏng Yerusalaim. Tui anŭn, ƀing gơñu brơi gơ̆ glăm kơyâo 
bơrơkal laih anŭn đuaĭ tui gah rŏng Yêsu. 27Hơmâo ƀing mơnuih lu đuaĭ tui gah rŏng 
Yêsu wơ̆t-hăng ƀing đah-kơmơi pơkrao čŏk-hia kơ Ñu. 28Samơ̆ Yêsu wir glaĭ laĭ hăng 
ƀing đah-kơmơi tui anai, “Ơ ƀing đah-kơmơi plei Yerusalaim ăh, anăm hia kơ kâo ôh, 
samơ̆ hia bĕ kơ gih pô laih anŭn kơ ƀing ană-bă gih. 29Anai-nê, Kâo laĭ tui anŭn yuakơ 
khul hrơi anŭn či truh tơdang ƀing arăng či laĭ tui anai, ‘Hiam-mơak yơh kơ đah-

                                                 
o23:17 Hơmâo lu hră-phŭn tơlơi Grek ƀu hơmâo ôh jơlan anai.  

kơmơi plao, jing pô ƀu hơmâo tơkeng ană-bă laih anŭn jing pô ƀu hơmâo ană mĕm 
ôh!’  

30“Giŏng anŭn, yuakơ ƀing ană-plei Yehudah kiăng klaih mơ̆ng tơlơi tơnap-tap prŏng 
anŭn yơh ƀing gơñu či laĭ kơ čư̆-čan tui anai, ‘Glưh trŭn bĕ ƀơi ƀing gơmơi!’ Laih 
anŭn laĭ kơ bŏl-čư̆ tui anai, ‘Dơ̱r lŏm hĭ bĕ ƀing gơmơi!’p  

31“Sit tơlơi anŭn či truh yuakơ tơdah ană-plei anŭn ngă tơlơi sat anai kơ Kâo, jing Pô 
ƀu soh ôh, jing kar hăng arăng glŏm than kơyâo dŏ mơtah amăng apui, tui anŭn hơget-
tơlơi arăng či ngă kơ ƀing mơnuih soh biă-mă, jing kar hăng arăng glŏm than kơyâo 
krô laih amăng apui anŭn laih lĕ?”  

32Ăt hơmâo dua čô pơkŏn mơ̆n, jing ƀing sat-ƀai, ƀing tơhan ba nao kiăng pơdjai 
hrŏm hăng Yêsu. 33Tơdang ƀing gơñu nao truh pơ anih arăng pơanăn anih Klang Akŏ, 
pơ anih anŭn yơh ƀing tơhan tŏh hĭ ao Yêsu laih anŭn pŏng hĭ Gơ̆ ƀơi kơyâo bơrơkal, 
wơ̆t-hăng dua čô mơnuih sat-ƀai anŭn mơ̆n, sa čô gah hơnuă sa čô gah ieo kơ Yêsu. 
34Giŏng anŭn, Yêsu iâu-laĭ tui anai, “Ơ Ama hơi, rơkâo Ih pap-brơi kơ ƀing gơñu đa, 
yuakơ ƀing gơñu ƀu thâo-hluh ôh kơ hlơi ƀing gơñu hlak ngă tơlơi anŭn.” Giŏng anŭn, 
ƀing tơhan ngă čram kiăng kơ pơpha hĭ ao-phyung Yêsu.q  

35Hơmâo ƀing mơnuih lu dŏ-dơ̆ng lăng pơ anŭn, samơ̆ ƀing khua djă-akŏ Yehudah 
djik-djak kơ Yêsu tui anai, “Ñu hơmâo pơklaih laih ƀing arăng; tơdah ñu jing Messiah, 
jing Pô Ơi Adai hơmâo ruăh laih, brơi ñu pơklaih hĭ bĕ ñu pô!”r  

36ing tơhan ăt mư̆č-mač kơ Yêsu mơ̆n. ing gơñu nao jĕ yơr đĭ kơ Yêsu ia tơpai 
mơsăm.s 37ing gơñu laĭ tui anai, “Tơdah ih jing pơtao ƀing Yehudah, brơi ih pơklaih 
bĕ ih pô!”  

38Gah ngŏ kơ Yêsu ƀing gơñu ăt pŏng hơnăl čih boh-hiăp tui anai mơ̆n, “ANAI JING 
PƠTAO ING YEHUDAH.”  

39Sa čô mơnuih sat-ƀai gah anai kơ Yêsu, jing pô arăng pŏng ƀơi kơyâo bơrơkal, ăt 
pơhiăp ƀrưh-mơhiăh kơ Yêsu tui anai mơ̆n, “Ih ƀu djơ̆ jing Messiah ôh hă? Pơklaih bĕ 
ih pô laih anŭn pơklaih ƀing gơmơi mơ̆n.”  

40Samơ̆ pô sat-ƀai gah adih pơhiăp kơ pô sat-ƀai anŭn tui anai, “Ih ăt tŭ tơlơi 
pơkơhma ̱l kar-kaĭ mơ̆n, samơ̆ ih ƀu huĭ-pơpŭ kơ Ơi Adai ôh hă? 41Gah kơ ƀing ta jing 
djơ̆ yơh, ƀing ta tŭ-mă lăp biă-mă yơh hăng tơlơi soh ƀing ta hơmâo ngă laih, samơ̆ Pô 
anai ƀu hơmâo ngă tơlơi soh-sat hơget-get ôh.”  
                                                 
p23:30 Hôsea 10:8; Tơlơi Pơrơđah 6:16.  
q23:34 Tơlơi Adoh Bơni-Hơơč 22:18.  
r23:35 Tơlơi Adoh Bơni-Hơơč 22:7.  
s23:36 Tơlơi Adoh Bơni-Hơơč 69:21.  

42Giŏng anŭn, ñu pơhiăp hăng Yêsu tui anai, “Ơ Yêsu ăh, hơdơr kơ kâo đa tơdang Ih 
jing Pơtao git-gai wai-lăng mơnuih-mơnam!”  

43Laih anŭn Yêsu laĭ-glaĭ kơ ñu tui anai, “Kâo laĭ sit biă-mă hăng ih, hrơi anai ih či 
dŏ hăng Kâo amăng anih hiam-klă Paradeis yơh.”  

Yêsu Tơĭ Pran  

(Mathiơ 27:45-56; Markôs 15:33-41; Yôhan 19:28-30)  
44Hlak anŭn, kơplăh-wăh amăng mông ƀơi yang hrơi dơ̆ng, hơmâo tơlơi kơnăm-

mơmŏt go ̱m amăng djŏp tring anŭn hlŏng truh kơ mông tŏng-krah klăm. 45Tơdang 
yang-hrơi jing hĭ kơnăm-mơmŏt, khăn-păng kơpa ̱l amăng Sang Yang tơhek tŏng-krah 
jing hĭ dua.t 46Giŏng anŭn, Yêsu ur kraih tui anai, “Ơ Ama, Kâo jao bơngăt Kâo amăng 
tơngan Ih!” Laih kơ Ñu pơhiăp tơlơi anŭn, Ñu tơĭ-pran yơh.u  

47Hlak anŭn, tơdang khua tơhan khua tring Pilat ƀuh abih tơlơi truh anŭn, ñu bơni-
hơơč kơ Ơi Adai tui anai, “Sit yơh mơnuih anai jing mơnuih tơpă-hơnơ̆ng!” 48Tơdang 
ƀing mơnuih lu dŏ lăng pơ anŭn ƀuh abih-bang tơlơi truh anŭn, ƀing gơñu tŭk tơda 
gơñu rơngot-hơning laih anŭn đuaĭ glaĭ yơh.v 49Samơ̆ abih-bang ƀing gơyut-gơyâo 
Yêsu wơ̆t-hăng ƀing đah-kơmơi đuaĭ tui Ñu čơdơ̆ng mơ̆ng kwar Galilê, dŏ lăng mơ̆ng 
ataih kơ abih tơlơi truh anai.  

Yôsêp Dơ̱r Yêsu  

(Mathiơ 27:57-61; Markôs 15:42-47; Yôhan 19:38-42)  
50Hơmâo sa čô mơnuih anăn ñu Yôsêp mơ̆ng plei Arimathea amăng tring Yudea. Ñu 

jing sa čô mơnuih tơpă-hơnơ̆ng hiam-klă laih anŭn ăt jing mơnuih amăng ƀing khua 
Yehudah yơh, jing ƀing phat-kơđi. 51Ñu ƀu tŭ-ư ôh hăng tơlơi kơñăm laih anŭn tơlơi-
bruă tơdang ƀing gơñu hơmâo klă̱-kơđi kơ Yêsu kiăng kơ pơdjai, samơ̆ ñu dŏ čang-
rơmang kơ rơnŭk Dêh-Čar Ơi Adai či truh ƀơi lŏn-tơnah anai. 52Laih kơ Yêsu tơĭ-pran, 
Yôsêp nao rơkâo ƀơi khua tring Pilat kiăng kơ mă atâo Yêsu. 53Giŏng anŭn, ñu mă trŭn 
atâo Yêsu, pŏn hăng bơnăl-ƀlĭ laih anŭn nao pơđih hĭ Gơ̆ amăng pơsat arăng ƀŏh 
amăng boh-pơtâo, jing anih pơsat arăng aka dơ̱r hlơi pô ôh. 54Hrơi anŭn jing Hrơi 
Prap-Rơmet laih anŭn jĕ či truh kơ hrơi Saƀat yơh.  

55Hơmâo ƀing đah-kơmơi, jing ƀing mơnuih hơmâo đuaĭ tui laih Yêsu čơdơ̆ng mơ̆ng 
kwar Galilê, kiaŏ tui Yôsêp laih anŭn ƀuh pơsat anŭn wơ̆t-hăng anih arăng hơmâo 

                                                 
t23:45 Tơlơi Tơbiă 26:31-33.  
u23:46 Tơlơi Adoh Bơni-Hơơč 31:5.  
v23:49 Luk 8:2-3.  

pơđih laih atâo Yêsu mơ̆n. 56Giŏng anŭn, ƀing gơñu glaĭ laih anŭn prap-pre lui jrao pik 
wơ̆t-hăng ia ƀâo-hiam mơ̆n kiăng kơ pik ƀơi atâo Yêsu. Amăng hrơi Saƀat, ƀing gơñu 
pơdơi yơh tui hăng tơlơi juăt Ơi Adai.w  

24  

Yêsu Hơdip Glaĭ Dơ̆ng  

(Mathiơ 28:1-10; Markôs 16:1-8; Yôhan 20:1-10)  
1ơi hrơi tal sa amăng hrơi kŏm, hlak ưm mơguah biă-mă, ƀing đah-kơmơi anŭn nao 

pơ pơsat Yêsu. ing gơñu ăt djă ba ia jrao ƀâo hiam jing gơnam ƀing gơñu hơmâo 
prap-rơmet laih. 2Tơdang truh pơ anŭn, ƀing gơñu ƀuh arăng tơglŭng đuaĭ hĭ laih boh-
pơtâo mơ̆ng amăng pơsat. 3Samơ̆ tơdang ƀing gơñu mŭt amăng pơsat, ƀing gơñu ƀu 
ƀuh ôh atâo Khua Yang Yêsu. 4Tơdang ƀing gơñu hlak dŏ pơmĭn kơ tơlơi anŭn, anai-
nê, blĭp-blăp mơtam hơmâo dua čô đah-rơkơi buh ao bơngač kơmlă rai dŏ-dơ̆ng jĕ ƀơi 
ƀing gơñu. 5Tui anŭn, ƀing đah-kơmơi anŭn huĭ-bra ̱l biă-mă bon kŭp ƀô̆-mơta gơñu ƀơi 
lŏn, samơ̆ ƀing dua čô anŭn laĭ kơ ƀing gơñu tui anai, “Yua-hơget ƀing gih hơduah-sem 
mơnuih hơdip amăng anih mơnuih djai lĕ? 6Ñu ƀu dŏ pơ anai dơ̆ng tah! Ñu hơmâo 
hơdip glaĭ laih! Hơdơr glaĭ bĕ hơdôm tơlơi Ñu pơtă laih kơ ƀing gih tơdang Ñu dŏ 
hrŏm hăng ƀing gih pơ kwar Galilê tui anai: 7Kâo, jing Ană Mơnuih, khŏm tŭ arăng jao 
lui hĭ kơ ƀing mơnuih sat-ƀai laih anŭn arăng khŏm pŏng hĭ Kâo ƀơi kơyâo bơrơkal, 
samơ̆ ƀơi hrơi tal klâo Kâo hơdip glaĭ yơh.”x 8Tui anŭn, ƀing gơñu hơdơr glaĭ yơh 
hơdôm boh-hiăp Yêsu hơmâo pơtă laih.  

9ing gơñu đuaĭ glaĭ mơ̆ng pơsat anŭn, nao ruai glaĭ abih-bang tơlơi anŭn kơ pluh-sa 
čô ding-kơna-pơjao laih anŭn kơ abih-bang ƀing pơkŏn dŏ hrŏm hăng ƀing gơñu mơ̆n. 
10ing đah-kơmơi anŭn jing H’Mari mơ̆ng plei Magdala, H’Yôanna laih anŭn H’Mari 
amĭ Yakơ wơ̆t-hăng ƀing đah-kơmơi pơkŏn mơ̆n ruai glaĭ tơlơi anŭn kơ ƀing ding-
kơna-pơjao. 11Samơ̆ ƀing ding-kơna anŭn ƀu đaŏ ôh kơ tơlơi ƀing đah-kơmơi anŭn ruai 
glaĭ, yuakơ hơdôm boh-hiăp ƀing gơ̆ ruai anŭn jing kar hăng đôč-đač ƀu tŭ-yua ôh. 
12Hơnŭn yơh, Pêtrôs tơgŭ đuaĭ nao pơ pơsat mơtam, tơkui lăng gah lăm hăng ƀuh 
kơnơ̆ng bơnăl-ƀlĭ pŏn dŏ glaĭ pơ anih anŭn. Laih anŭn ñu glaĭ pơ sang pơmĭn-ƀlơ̆ng kơ 
hơget-tơlơi hơmâo truh laih.  

Dua Čô Ding-Kơna Rơbat Nao Pơ Plei Emaus  

                                                 
w23:56 Tơlơi Tơbiă 20:10; Tơlơi Juăt 5:14.  
x24:6-7 Mathiơ 16:21; 17:22-23; 20:18-19; Markôs 8:31; 10:33-34; Luk 9:22; 18:31-33.  

(Markôs 16:12-13)  
13Ăt amăng hrơi anŭn mơ̆n, hơmâo dua čô amăng ƀing ding-kơna Yêsu hlak rơbat 

nao pơ sa boh plei anăn Emmaus, ataih mơ̆ng plei-prŏng Yerusalaim kơplăh-wăh tơjuh 
rơwang juă. 14ing gơñu hlak pơră-ruai hăng tơdruă gơñu abih-bang tơlơi hơmâo truh 
laih. 15Tơdang ƀing gơñu hlak pơhiăp pơrơklah tơdruă gơñu, Yêsu pô nao jĕ hăng 
rơbat hrŏm-hơbĭt hăng ƀing gơñu. 16Samơ̆ Ơi Adai pơgăn hĭ mơta gơñu ƀu thâo-krăn 
Yêsu ôh.  

17Yêsu pơhiăp hăng ƀing gơñu tui anai, “Hơget-tơlơi ră ruai ƀing gih dŏ pơrơklah 
tơdang ƀing gih hlak rơbat anai lĕ?”  

Tui anŭn, ƀing gơñu dŏ hĭ, ƀô̆-mơta gơñu rơngot-hơning.  
18Giŏng anŭn, sa čô amăng ƀing gơñu anăn Kleopas laĭ-glaĭ tui anai, “Djơ̆ mơ̆ 

kơnơ̆ng hơjăn ih đôč hă, jing mơnuih rai čuă-ngui amăng plei Yerusalaim anŭn, ƀu thâo 
ôh tơlơi hơmâo truh laih pơ anŭn amăng hơdôm hrơi rơgao?”  

19Yêsu tơña glaĭ, “Tơlơi hơget lĕ?”  
ing gơñu laĭ-glaĭ, “Anŭn jing tơlơi hơmâo truh laih kơ Yêsu mơnuih mơ̆ng plei 

Nazaret, jing sa čô pô-pơala dưi-kơtang biă-mă amăng bruă-ngă hăng tơlơi pơhiăp ƀơi 
anăp Ơi Adai laih anŭn ƀơi anăp abih-bang ƀing mơnuih-mơnam mơ̆n. 20Samơ̆ ƀing 
khua ngă yang prŏng, ƀing khua djă-akŏ ta jao lui hĭ Ñu pơ khua tring kiăng kơ phat-
kơđi Ñu, tŭ tơlơi djai laih anŭn arăng pŏng hĭ Ñu ƀơi kơyâo bơrơkal. 21Samơ̆ ƀing 
gơmơi hơmâo čang-rơmang laih kơ Ñu yơh jing Pô rai pơklaih ƀing Israel mơ̆ng ƀing 
rŏh-ayăt ta. Laih anŭn dơ̆ng, tơlơi truh anai hơmâo rơgao hĭ klâo hrơi anai laih. 22Samơ̆ 
hloh kơ anŭn dơ̆ng, hơmâo đơđa ƀing gŏp gơmơi jing ƀing đah-kơmơi ngă kơ ƀing 
gơmơi hli̱ng-hla ̱ng biă-mă. ing gơñu nao čuă pơ pơsat tơdang ưm mơguah anŭn, 
23samơ̆ ƀing gơñu ƀu ƀuh ôh atâo Yêsu. Giŏng anŭn, ƀing gơñu đuaĭ glaĭ ră ruai kơ 
tơlơi ƀing gơñu hơmâo ƀuh laih ƀing ling-jang hiam, jing ƀing laĭ-pơthâo kơ ƀing gơñu 
kơ tơlơi Yêsu hơdip glaĭ laih. 24Hơmâo đơđa mơnuih amăng ƀing gơmơi đuaĭ nao lăng 
pơ pơsat, ăt ƀuh sit mơ̆n kar hăng ƀing đah-kơmơi anŭn hơmâo ruai laih, samơ̆ ƀing 
gơñu kŏn ƀuh Yêsu lơi.”  

25Giŏng anŭn, Yêsu laĭ kơ ƀing gơñu, “Ơ ƀing mơnuih ƀu thâo-hluh ăh, pran-jua gih 
akaih đaŏ biă-mă kơ abih-bang boh-hiăp ƀing pô-pơala hơmâo čih laih kơ Messiah. 
26u djơ̆ ôh hă, Messiah khŏm tŭ ruă-nuă kar hăng anŭn, tui anŭn kăh dưi mŭt amăng 
tơlơi ang-yang Ñu amăng adai adih?” 27Giŏng anŭn, Yêsu pơblang kơ dua gơñu thâo-
hluh abih-bang Hơdrôm-Hră Rơgoh-Hiam hơmâo laĭ djơ̆ laih kơ Messiah, čơdơ̆ng 
mơ̆ng hră Môseh hlŏng truh kơ abih-bang hră ƀing pô-pơala pơkŏn čih.  

28Tơdang gơñu dua jĕ či truh pơ plei ƀing gơñu kiăng nao, Yêsu ngă kar hăng Ñu 

kiăng nao ataih hloh dơ̆ng, 29samơ̆ ƀing gơñu pơđu̱r Yêsu dŏ glaĭ tui anai, “Rơkâo kơ 
ih dŏ glaĭ hăng ƀing gơmơi bĕ, yuakơ hrơi jĕ či rơgao hĭ laih anŭn ră anai klăm mơmŏt 
laih.” Tui anŭn, Yêsu mŭt nao dŏ glaĭ hăng ƀing gơñu yơh.  

30Tơdang Yêsu dŏ ƀơi kơƀa ̱ng ƀơ̆ng-huă hrŏm hăng ƀing gơñu, Ñu mă ƀañ-tơpŭng 
bơni-hơơč laih anŭn wŏk ƀañ-tơpŭng hăng pha-brơi kơ ƀing gơ̆. 31Hlak anŭn yơh, Ơi 
Adai pŏk brơi mơta ƀing gơ̆ laih anŭn ƀing gơ̆ thâo-krăn Yêsu mơtam, samơ̆ Yêsu đuaĭ 
hĭ thĕng mơ̆ng ƀing gơ̆. 32ing gơ̆ pơlaĭ hăng tơdruă tui anai, “Tơdang Ñu pơhiăp hăng 
ƀing ta ƀơi jơlan laih anŭn pŏk-pơblang kơ ƀing ta kơ Hơdrôm-Hră Rơgoh-Hiam, 
hiư̆m-ngă pran-jua ta ƀu pơiă kar hăng apui ƀơ̆ng ôh hă?”  

33ơi mông anŭn mơtam, ƀing gơñu tơgŭ wơ̆t glaĭ pơ plei-prŏng Yerusalaim. ing 
gơñu bưp pluh-sa čô ding-kơna-pơjao wơ̆t-hăng ƀing ding-kơna pơkŏn mơ̆n hlak dŏ 
pơjơnum hrŏm. 34ing ding-kơna ruai kơ dua gơñu tui anai, “Sit Khua ta hơmâo hơdip 
glaĭ laih! Laih anŭn Ñu hơmâo pơƀuh-rai laih kơ Simôn!” 35Giŏng anŭn, dua gơñu ruai 
glaĭ hơget-tơlơi hơmâo truh laih kơ ƀing gơñu ƀơi jơlan laih anŭn hiư̆m ƀing gơñu 
thâo-krăn Yêsu hlak Gơ̆ dŏ wŏk ƀañ-tơpŭng.  

Yêsu Pơƀuh-Rai Kơ ing Ding-Kơna Ñu  

(Mathiơ 28:16-20; Markôs 16:14-18; Yôhan 20:19-23; Bruă-Mơnuă 1:6-8)  
36Tơdang ƀing ding-kơna hlak dŏ ruai kơ tơlơi anŭn, Yêsu pô yơh blĭp-blăp dŏ-dơ̆ng 

amăng tŏng-krah ƀing gơñu laih anŭn laĭ tui anai, “Rơkâo tơlơi rơnŭk-rơno ̱m dŏ hăng 
ƀing gih!”  

37Samơ̆ ƀing gơñu dŏ-kơtuă hăng huĭ-bra ̱l yuakơ ƀing gơñu pơmĭn ƀing gơñu hlak 
ƀuh atâo. 38Yêsu laĭ kơ ƀing gơñu tui anai, “Yua-hơget ƀing gih rŭng-răng laih anŭn dŏ 
đi ̱ng-đaŏ amăng pran-jua lĕ? 39Lăng bĕ ƀơi tơkai tơngan rơka Kâo anai, sit Kâo pô yơh 
anai. Ruaih kâo bĕ laih anŭn pơmưn, yuakơ atâo ƀu hơmâo ôh asar hăng tơlang kar 
hăng ƀing gih ƀuh kâo hơmâo anai.”  

40Tơdang Yêsu dŏ pơhiăp kơ tơlơi anŭn, Ñu pơrơđah brơi tơkai tơngan rơka kơ ƀing 
gơ̆ lăng. 41Tơdang anŭn, ƀing ding-kơna hơ̆k-mơak laih anŭn hli̱ng-hla ̱ng, samơ̆ ăt dŏ 
đi ̱ng-đaŏ. Giŏng anŭn, Yêsu tơña kơ ƀing gơñu tui anai, “ing gih hơmâo gơnam-ƀơ̆ng 
hơget mơ̆ pơ anai kiăng kơ ƀơ̆ng?” 42ing gơñu ba rai kơ Yêsu sa čơđeh akan ŏm, 
43laih anŭn Yêsu mă ƀơ̆ng tơdang ƀing gơ̆ dŏ lăng yơh.  

44Giŏng anŭn, Yêsu pơhiăp hăng ƀing gơñu tui anai, “Hơdôm boh-hiăp Kâo či laĭ 
anai, jing tơlơi Kâo hơmâo pơhiăp laih hăng ƀing gih tơdang Kâo ăt dŏ hăng ƀing gih 
hlâo adih tui anai: Abih-bang tơlơi hơmâo čih laih kơ Kâo amăng hră Tơlơi Juăt 
Môseh, hră ƀing Pô-Pơala laih anŭn amăng hră Tơlơi Adoh Hơđăp khŏm krĕp truh sit 

yơh.”  
45Tui anŭn, Yêsu pŏk brơi tơlơi pơmĭn gơñu kiăng kơ thâo-hluh Hơdrôm-Hră Rơgoh-

Hiam, 46laih anŭn laĭ kơ ƀing gơñu tui anai dơ̆ng, “Anai yơh jing tơlơi hơmâo čih laih: 
Messiah khŏm tŭ ruă-nuă, samơ̆ truh hrơi tal klâo, Ñu či hơdip glaĭ mơ̆ng mơnuih djai 
yơh. 47Tui anŭn, ƀing ding-kơna Ñu khŏm pơtô tơlơi kơhma ̱l laih anŭn tơlơi pap-brơi 
kơ tơlơi soh amăng anăn tơlơi dưi Ñu yơh kơ abih-bang kơnung-djuai ƀơi lŏn-tơnah, 
čơdơ̆ng mơ̆ng plei-prŏng Yerusalaim yơh. 48ing gih yơh jing ƀing ngă gơ̆ng-jơlan kơ 
hơdôm tơlơi hơmâo truh anai. 49Anai-nê, Kâo či pơkiaŏ rai kơ ƀing gih Pô Ama Kâo 
hơmâo ƀuăn laih hăng ƀing gih, samơ̆ ƀing gih khŏm dŏ-tơguăn amăng plei anai, tơl 
ƀing gih tŭ-mă tơlơi dưi-mơyang Ơi Adai mơ̆ng glông adih.”y  

Yêsu Đĭ Hăng Adai  

(Markôs 16:19-20; Bruă-Mơnuă 1:9-11)  
50Giŏng anŭn, Yêsu ba ƀing ding-kơna Ñu nao ataih ƀiă jĕ truh pơ plei Bêthania laih 

anŭn Ñu yơr đĭ tơngan bơni-hiam kơ ƀing gơ̆. 51Tơdang Ñu hlak dŏ bơni-hiam kơ ƀing 
gơ̆, Ñu đuaĭ hĭ mơ̆ng ƀing gơ̆ laih anŭn Ơi Adai ba glaĭ Ñu pơ adai adih. 52Giŏng anŭn, 
ƀing gơñu bon kơkuh-pơpŭ kơ Ñu laih anŭn wơ̆t glaĭ pơ plei Yerusalaim hăng tơlơi 
hơ̆k-mơak biă-mă. 53Laih anŭn rĭm hrơi ƀing gơñu ăt dŏ amăng Sang Yang bơni-hơơč 
kơ Ơi Adai yơh.  

 
y24:49 Bruă-Mơnuă 1:4.  


